
АННОТАЦИЯ. 

Мазкур дарслик архитектор, дизайн, ландшафт архитектураси 

мутахассислари тайѐрланадиган институт талабалари ва коллеж ўқувчиларига 

мўлжалланган. Дарслик  қаламтасвир ҳамда ҳайкалтарошлик  ишларида  турли 

хил материаллардан фойдаланиш ва уларни амалий ишларда қўллаш 

имкониятларини очиб беради. Шунингдек, қаламтасвирни суюқ ҳолда 

ишлатиладиган бадиий материаллар ҳамда туш–перо, сангина, гуаш ва рангли 

қаламлар ѐрдамида бажариш юзасидан ҳам айрим тавсиялар берилган. 

Дарсликда талабаларнинг мустақил ижодий қаламтасвир ишлашларида турли 

хил бадиий материаллардан самарали фойдаланишлари мумкинлиги борасида 

айрим фикр–мулоҳазалар билдирилган ва керакли тавсиялар берилган. 

АННОТАЦИЯ. 

Учебник предназначен для студентов институтов и колледжей, 

готовящих специалистов в области архитектуры, дизайна, ландшафтной 

архитектуры. Учебник раскрывает возможности использования различных 

материалов в рисунке и скульптуре и их применение в практической работе. 

Также есть рекомендации по рисованию жидкими художественными 

материалами и карандашами, сангиной, гуашью и мелками. В учебнике 

представлены некоторые отзывы и рекомендации по эффективному 

использованию учащимися разнообразных художественных материалов в 

самостоятельной творческой работе. 

ANNOTATION. 

The textbook is intended for students of institutes and colleges, preparing 

specialists in the field of architecture, design, landscape architecture. The textbook 

reveals the possibilities of using various materials in pencil and sculpture and their 

application in practical work. There are also guidelines for drawing with liquid art 

materials and pencils, sanguine, gouache and crayons. The textbook provides some 

feedback and recommendations for the effective use of a variety of art materials by 

students in independent creative work. 

К И Р И Ш 

 

Меъморлик ва тасвирий санъат – бадиий ижодиѐт соҳаси тарихида ўзига хос 

йўналишга ва мақомга эга. Зеро,  меъморлик архитектуравий таълим соҳсига 

оид бирор бир кўринишлар, меъморий объектларга оид тасвирлар, уларнинг 

конструктив тузилиши, бадиий безаклари, геометрик шаклларни ўзига хос 

тузилиши, уларнинг уч ўлчамли маконда қандай кўринишда бўлишини 

дастлабки тасаввур қилиш, уларнинг ўзаро нисбатларни аниқ ва тўғри 

ифодалай олиш кабиларни қамраб олади.  

Меъмор бирор бир қурилишнинг  лойиҳасини ишлаш  борасида фикр 

юритадиган бўлса, албатта унинг айрим қисмларини, деталларини, умумий 

кўринишини, ташқи безаклари ва шу кабиларни чизиш ҳамда ѐруғ-соя 

муносабатларини тўғри ифодалаш орқали мушоҳада қилади. Меъморлик  

соҳасида ҳам тасвирий санъат қонуниятлари амал қилишини англатади. Бу эса, 

ўз навбатида меъмор-рассомлар етиштирувчи махсус мактабга нисбатан талаб 

борлигини яна бир бор таъкидлайди. Ана шундай марказлардан бири ХХ 

асрнинг иккинчи яримида Вхутемас ва ―Рангтасвир, ҳайкалтарошлик ва 

меъморлик‖ билим юртидан Москва меъморлик институти сифатида ажралиб 

чиқди. 

Ўзбекистода эса Ирригация ва мелиорация институти таркибида ҳамда 

Тошкент Политехника институти таркибида (кейинчалик ана шу факультет 

асосий бўлиб қолди) ―Архитектура‖ факультети очилган, кейинчалик эса давр 

тақозоси билан Тошкент Политехника институтидан ―Тошкент давлат 

архитектура-қурилиш институти‖ сифатида алоҳида ажралиб чиқди. 

Айни вақтда мазкур факультетни битирган меъморлар Республикамизнинг 

барча ҳудудларида  самарали ижод қилиб келмоқдалар. 

Узоқ йиллар мобайнида меъморликка оид ўқув қўлланмалари ва кўргазмали 

қуролларнинг,  асосан чет тилларда нашр этилганларидан фойдаланиб келинди. 

Масалан,  А.А.Дейнеканинг «Учитесь рисовать», С.В.Тихоновнинг «Рисунок», 

В.Г.Демьянов ва В.Б. Подрезков, Н.А.Афанасьев, А.Д.Сагитов, Н.В.Соколова, 

В.И.Кудряшов, М.Ю.Коробьин, В.Ф. Кирьяновлар томонидан ишлаб чиқилган 

методик қўлланмалар шулар жумласидандир. 

Айни пайтда Ўзбекистонда шахарсозликни ривожланиши соҳа учун 

малакали мутахасислар  тайѐрлаш тизимини такомиллаштиришни тақазо 

қилади. Миллий  ва маҳаллий урф-одатларга асосланган қурилиш услублари ва 

талабларига жавоб берадиган қатор дасутурлар, дарсликлар, методик 

қўлланмалар ва кўргазмали қуролларни яратиш зурурият юзага келди.  

Мазкур дарслик узоқ йиллар давомида шу соҳада иш олиб борган меъмор-

педагогларнинг иш тажрибаларига ҳамда амалий, назарий ишларининг 

натижаларига асосланган ҳолда ишлаб чиқилган бўлиб, замон талабларига кўра 

юзага келган янгича ишлаш усуллари ҳамда шу соҳага энди қадам қўйганлар 

учун муҳим қўлланма вазифасини ўтайди. 

I БОБ. АРХИТЕКТУРАВИЙ  ҚАЛАМТАСВИР 

 

“Расм чизишни билмайдиган меъморларга ишонма”.   

Дидро. 
 

Инсоният юзага келган вақтидан бошлаб, улар учун муқим яшаш жойларини 

яратиш ва унга бўлган зарурият ҳамиша ҳаѐтнинг муҳим шартларидан бири 

бўлган. Йиллар ўтиши билан инсонлар ўзлари яшашлари учун тобора қулайроқ 

бўлган масканларни яратиш устида ҳам иш олиб борганлар. Улар ғорларни тарк 

этиб, сувга яқин бўлган жойларга махсус бошпаналар қуришни ўзлаштириб 

олган пайтлариданоқ қадимги меъморлик анъаналарига асос қўйилган. 

Уларнинг ғор деворларига, ташқаридаги қоя тошларга ишлаган суратлари ҳатто 

бизгача етиб келган. Мамлакатимизда олиб борилган қазилма ишлари ҳам бу 

борада кўпгина тарихий маълумотларни қўлга киритишимизда катта ѐрдам 

берди. 

Қаламтасвир, хусусан, турли материал ва техникада ишлаш  меъмор 

ижодида катта аҳамиятга эга. Айни тасвирлар воситасида меъмор ўз фикр-

мулоҳазаларини қоғоз сиртида ифодалайди. Одатда, меъморлик соҳасида 

архитектура образи чизма ва макет кўринишида номоѐн бўлади. Меъморга 

расмни уч ўлчамда ишлаш орқали бўлажак лойиҳанинг дастлабки кўринишини 

тасаввур қилиш ва кўз олдида гавдалантириш имконини беради. 

Таълимий жараѐнлар натижаларини таҳлилидан аѐн бўладики кейинги 

йилларда архитектура факультетларида ўқиѐтган талабалар ўртасида тасвирий 

санъатга нисбатан нотўғри тасаввур шаклланган. Шу соҳада таълим олаѐтган 

талабалар учун гўѐ ―Қаламтасвир, рангтасвир ва ҳайкалтарошлик‖ бўйича ўқув 

топшириқларини бажариш ортиқчадек туюлади. Аслида улар меъморга 

―Қаламтасвир, рангтасвир ва ҳайкалтарошлик‖ бўйича назарий ва амалий 

малакаларга эга бўлиш нақадар зарурлигини тушуниб етмаяпдилар. 

Меъморликда ―Қаламтасвир, рангтасвир ва ҳайкалтарошлик‖ бўйича 

бажариладиган амалий топшириқлар фақат архитектура бўйича лойиҳаларни 

юқори савияда бажариш учун эмас, балки меъморнинг ўз фантазияси, ғояси ва 

ижодий қобилиятларини номоѐн қила олиш демакдир. 

Меъморнинг  касбий маҳоратини намойиш этиш ҳамда теварак-атрофни 

ўрганишда ҳам мазкур амалий ишларнинг моҳияти катта. Чунки  талабалар 

меъморликда керак бўладиган ѐрдамчи, қўшимча ва декоратив безак сифатида 

фойдаланиладиган деталларни кузатиш, уларнинг маконда жойлашган 

ҳолатларини ѐруғ-соя, ранг туслари, қаламда штрихлаш орқали ифодалаш 

ѐрдамида томошабинга керакли кўринишларни тасвирлай олиши лозимдир. 

Натижада талабалар расм ишлаш орқали нарсаларнинг табиий кўринишлари, 

маконда жойлашган ҳолатлари, танланган натураларни диққат билан кузатиш 

ва ўрганиш орқали француз архитектори Ле Корбюзьенинг таъкидлашича, 

ўзларининг гўзалликни сезиш, ҳис қила олишдек хислатларни ривожланишига 

эришадилар. 

Меъморлик соҳасини ўрганиш жараѐнида ―Қаламтасвир, рангтасвир ва 

композиция‖ ишлашга оид маълумотларни ўрганиш ва ўзлаштиришда айрим 

кетма-кетлик ва босқичларга риоя этиш талаб этилади. Бунда талабалар қуйида 

берилган кўрсатмаларга оғишмай амал қилишлари лозим.  

 

1.1. Қаламтасвирнинг меъморлик соҳасида тутган ўрни 

 

Меъморлик оламида расм чизишга ўргатишнинг ўзига хос сир-асрорлари 

мавжуд. Бу, ўз навбатида, меъморнинг ижодий имкониятлари, қобилияти ва 

маълум бир қонун-қоидалари билан характерланади. Бунда асосий диққат- 

эътибор, асосан, деталларнинг, нарса ва буюмларнинг, ҳажмдор объектларнинг 

фазовий маконда жойлашган ҳолатлари, перспектив жиҳатдан жойлашганлиги, 

ўзаро мутаносиблиги, ҳақида мушоҳада юритишларида ўз аксини топади. 

Хулоса қилиб айтганда, меъмор тасаввури асосида расм ишлайди ва қоғоз 

юзасига ўзининг лойиҳага оид қораламаларини ифодалайди. Меъмор 

объектнинг ташқи идрок этиладиган жиҳатлари билан чегараланиб қолмасдан, 

балки тасвирланаѐтган буюмнинг ҳаракатдаги ҳолатини ва ривожланишини 

―кўради‖. Унинг тузилишига, қурилишига кириб боради. Теварак-атрофга 

нисбатан ана шундай муносабатда бўлиш 

орқали буюмларни ўрганиш воситасида 

бўлажак меъмор объект ва буюмларни яхлит 

тарзда, констукцион алоқадорликда қуриш ва 

тасвирлаш малакаларини эгаллаб борадилар.  

Тасвирий санъат тарихидан маълумки, 

―Уйғониш‖ даврининг буюк усталари ва моҳир 

рассомлари томонидан яратилган тасвирий 

санъат асарлари дурдоналари орқали бизгача 

етиб келди ва бу, ўз навбатида,  уларнинг ҳам 

рассом, ҳам меъмор даражасида иш 

юритганликларидан далолат берди. Айнан ана 

шу машҳур шахсларгина замонавий 

меъморлик касбига тамал тошини қўйдилар. 

Ана шу даврларданоқ расм чизиш бўлажак 

меъморнинг касбий жиҳатдан шаклланишида 

дастури амал бўлиб хизмат қилиб келмоқда. 

Бу, эсаўз навбатида, бўлажак меъморнинг 

касбий фикр-мулоҳаза юритишида, касбий 

жиҳатдан шаклланиб боришида катта 

аҳамиятга эга. 

Қаламтасвир ишлашга ўргатишнинг асоси 

бу натурадан расм ишлаш ҳисобланади. Айнан 

қаламтасвир дарслари бўлажак  меъморларга тасвирларни текис қоғоз юзасида 

тасвирлашнинг назарий ва амалий кўникмаларини эгаллашларида яқиндан 

ѐрдам беради. 

1.2. Қаламтасвирда қўлланиладиган материаллар ва жиҳозлар 

 

Мольберт (1-расм) одатда  тасвирий санъатдан машғулот ўтиладиган 

жойларда ҳар хил турдаги мольбертлардан фойдаланилади. Бундай 

мольбертлар қўлланилиш мақсадига кўра катта ва кичик ўлчамларда, содда ва 

мураккаб бўлиши мумкин. 

Интерьерда расм ишлаш жараѐнида, одатда,  каттароқ ўлчамдаги 

мольбертлардан фойдаланилади. Унинг қисмлари унда ишланаѐтган расм 

ўлчамга кўра сурилиши, керакли ўлчам танлангач, шу ҳолатда маҳкамлаб 

қўйилиши учун мослашган бўлиши лозим. Бундан ташқари мольбертларни уч 

оѐқчалиси ҳам қўланилади.  Планшет кўринишидагилари эса стулга қўйилган 

ҳолда ишлатилиши,  шунингдек,  чизмачилик тахтасини ҳам қаламтасвир 

ишлашга мослаштириш мумкин. 

 

Қоғоз 

Ўқув топшириғига оид расмларни оддий қаламда чизишда  махсус ишлаб 

чиқилган қоғозлардан фойдаланиш тавсия этилади. Қоғоз юзаси бир оз ғадир–

будур, текис бўлиши ва бу хусусиятини узоқ вақтгача сақлаб қоладиган бўлиши 

керак. Қоғозлар мольбертга ѐки чизмачилик тахтасига махсус кнопкалар, 

резина тасмалар, скотч ѐрдамида маҳкамланади. Айрим ҳолларда қоғознинг 

четларини қайириб, рамка четига степлер ѐрдамида ―тикиб‖ қўйиш ҳам 

мумкин. 

 

Қалам 
Қаламтасвир ишлашда фабрикадан махсус ишлаб чиқарилган қаламлар 

тўпламидан фойдаланилади. Унинг орсида жуда қаттиқ, қаттиқ, юмшоқ, жуда 

юмшоқ турлари мавжуд. Бу белгилар уларнинг юқори қисмига ѐзиб қўйилган. 

Қаламларнинг бундай турларга ажратилиши, ўз навбатида, расм ишловчига 

кенг имкониятлар яратади. Масалан, қаттиқ қаламлар ѐрдамида узоқ вақт 

ишланадиган натураларнинг ѐруғ-сояларини, уларнинг бир-бирларига ўтидаги 

чегараларини, турли рефлексларни ифодалашда ТМ, М, 2М (НВ, F, В, 2В), 

тезкор қораламалар (наброска) 

ни ишлашда эса ЗМ–4М (ЗВ–

4В) каби юмшоқроқ 

қаламлардан фойдаланилади 

(2-расм). Қаламтасвир ишлаш 

жараѐнида, Одатда  10-12 см 

узунликдаги қаламлар керак. 

Бу қалам ѐрдамида расм 

ишловчи натуранинг ўлчамла-

рини кўзда тахминан 

чамалаган ҳолда қоғоз юзасига 

кўчиришда ўлчов мосламаси 

сифатида фойдаланади. 

Қаламнинг бир томони 

конуссимон йўнилган бўлиши, 

қаламнинг графит қисми эса 

игнасимон тарзда тарашланган бўлмоғи керак (3–расм). Расм ишлаш жараѐнида 

қаламни чизишга халақит бермайдиган тарзда ушлаш тавсия этилади. Ишни 

бошлаш асносида қаламни учи очилган қисмидан анча узоқроқдан ушлаш 

лозим (4-расм). 

 

 

 

 

 

 

 

 

 

 

 

 

 

 

 

 

 

 

 

4-расм Қаламни ушлаш тартиблари. 

Бу, ўз навбатида, қаламтасвирда анча узун штрихларни имконини беради. 

Айниқса, дастлабки иш жараѐнида натурани қоғоз юзасида композиция 

талабларига  мувофиқ  тарзда  жойлаштириш   катта  аҳамиятга  эга. Узун қалам  

бутун қоғоз юзасини тўлиқ кўриш ҳамда барча детал, образ қисмларини ўзаро 

боғлаган ҳолда чизиб боришларига имкон яратади. Чизилган объектлардаги 

деталларга қўшимча ингичка чизиқлар ѐрдамида ишлов бериш орқали уни 

тасвирлашда ифодалилик воситаси эканлигини янада бўрттирган ҳолда 

намойиш этиш эса ўз набатида талабаларни нафис ва жозибадор 

қаламтасвирлар ишлашга ундайди. Деталдаги майда қисмларни, объектларни 

ишлашда эса қўл бармоқлари унинг учи очилган қисмига яқинроқ жойдан 

ушланади. Расм ишловчининг тажрибаси ортиб бориши билан қаламни ушлаш 

техникаси ва усуллари янада бойиб боради.  

Қаламлар акварель бўѐғида ишланган расмларнинг яхши чиқишида муҳим 

роль ўйнайдиган воситалардан биридир. Тасвирий санъат дарсларида, асосан 

ўртача юмшоқликдаги қаламлардан фойдаланилади. "ТМ" маркали қалам 

чизиш    учун жуда қулайдир.  

Қаламларнинг бир томонида номи, сўнгра эса қаттиқлик ѐки юмшоқлик 

даражаси ѐзиб қўйилади. "Т" белгиси қаламнинг қаттиқлик даражасини 

кўрсатади. "2Т" белгили қалам "Т" белгили қаламдан қаттиқроқдир. Тасвирий 

санъат дарсларида қаттиқ қаламдан нафис жойларни штрихлашда 

фойдаланилади. Юмшоқ қаламга "М" белгиси қўйилиб, юмшоқлик даражаси 

сонлар билан кўрсатилади. Расмнинг сифати кўпинча қалам учининг 

очилишига боғлиқ бўлади. Расм чизиш учун ажратилган вақтдан унумли 

фойдаланиш мақсадида қалам учини дарс ѐки машғулот бошланишидан 

олдинроқ очиб қўйган маъқул. Қаламни иш жойида очмаслик лозим. Чунки  

графитнинг кўзга кўринмайдиган зарралари расмни ифлос қилиб юборади. Энг 

яхшиси қаламни қутича ѐки қоғоз парчаси устида очишдир. Бунда 

чиқиндиларни махсус яшикка ташлаш осон бўлади. Қаламни ҳаддан ташқари 

босиб чизиш ярамайди.  

Ўчирғич. Қаламтасвир ишлаш жараѐнида нотўғри ва ортиқча чизилган 

чизиқларни ўчиришда ўчирғичнинг аҳамияти жуда катта. Ҳозирда ўчирғичнинг 

турли кўринишлардагилари ишлаб чиқарилмоқда. Аммо қаламтасвир ишлашда 

ўзига хос юмшоқ, муҳими қоғоз юзасида из қолдирмайдиган ўчирғичдан 

фойдаланиш тавсия этилади. 

Баъзан рассомлар фабрикада 

ишлаб чиқарилган ўчирғичларни 

учбурчак кўринишида бир  

томонини катта бурчак остида 

қирқиб оладилар (5-расм). 

 Бу, ўз навбатида, турли хил-

даги чизиқларни осонлик билан ўчириш учун қулай бўлади. 

Нотўғри чизилган чизиқни ўчиришдан олдин тўғрисини чизиб олиш лозим. 

Шундай қилинганда хато яққол кўриниб туради. Ўчирғич билан ўчиришда қўл 

фақат чизиқ бўйлаб кўндалангига бир томонлама ҳаракатлантирилади. 

Шунингдек, ўчирғични ҳадеб ишлатавериш ҳам ярамайди. Унда қоғоз юзасида 

бўѐқ яхши ѐтмайдиган бўлиб қолади. 

Ўчирғични қўлда узоқ ушлаб туриш мумкин эмас. Чунки  қўл терлаб, 

ўчирғични намлайди ва у қоғоз юзасини кир қилиб қўйиши мумкин.  

 

1.3. Иш жойини тахт қилиш 
 

Қаламтасвир, рангтасвир ишлашда керак ган ҳар бир талаба учун мўлжал-

ланган иш жойини ташкил этиш машғулотни ташкилий қисмининг  асосий 

талаблардан биридир.  

Иш жойи ва хона яхши ѐритилган, ҳаво нормал даражада бўлиши керак. 

Бундан ташқари иш жойида диққатни чалғитадиган ва кучли рефлекслар ҳосил 

қиладиган буюм ҳамда материаллар бўлмагани мақул.
 

Барча талабларга жавоб берадиган иш жойига эга бўлиш эса ўз навбатида, 

бир қатор ташкилий ишларни амалга ошириш лозимлигини тақозо этади. Бунда 

расм ишланадиган хонадаги жиҳозлар, асбоб–анжомлар, турли натуралар ва шу 

кабилар билан бир қаторда, 

ўқувчилар ўзлари билан олиб 

келадиган рассомлик асбоб–

анжомлари, иш қуроллари ва 

шу кабилар назарда тутилади. 

Иш жойида ўқув топшириғини 

ажаришга киришишда қуйидаги 

талабларга риоя қилиш керак.  

Масалан, расми ишланиши 

лозим бўлган натура билан 

расм ишловчи ўртасидаги 

масофа (рассом ўтирган жойидан унинг ўлчамига нисбатан икки баравар 

узоқликда) унинг барча деталлари ва 

ѐруғ-сояликларини ўрнидан турмаган 

ҳолда яхши кўришига имкон 

берадиган тарзда танланмоғи лозим 

(6-расм).  Агарда расми ишланаѐтган 

натуранинг баландлиги унинг энига 

нисбатан катта бўлса, демак 

рассомнинг қараш нуқтаси 

натуранинг ана шу баландлигига 

нисбатан икки марта узоқликда 

жойлашган бўлмоғи керак. Мабодо 

қараш нуқтаси натурага нисбатан 

жуда яқин бўлса, рассом томонидан 

ишланган расмда унинг ўлчамлари 

жуда ноқулай тарзда ва 

кўринишларда тасвирланади ва у ўз 

навбатида томошабинга ишланган расмнинг ташқи кўринишига нисбатан 

нотўғри тушунча ва таассуротларни пайдо қилади. Расми ишланаѐтган натура 

жуда яхши ѐритилган бўлиши керак.  

Шунингдек, ундан тушаѐтган соялар эса талабаларни чалғитмаслиги ва 

ишланадиган расмнинг таъсирчанлиги ҳамда ифодалилигини янада орттирмоғи 

лозим. Одатда  гипс моделлар ва натураларнинг геометрик сиртлари ва 

шакллари яхши кўриниши учун махсус электр ѐритгичлар(соффитлар)дан 

фойдаланилади. Бунда ѐруғлик манбаининг нурлари талабаларнинг кўзига 

тушмаслиги, натурани тўсиб қўймаслиги лозим.  

Шунингдек, мольбертда ишлаѐтган рассом қулай ва бемалол ўтириши керак. 

Зарур бўлган тақдирда ўрнидан тез тура оладиган ва бошқа талабаларнинг 

ишларини ҳам кузата оладиган бўлмоғи зарур. Мольбертга жуда ҳам яқин 

ўтирмаслик керак. Қаламтасвир ишлаш жараѐнида қоғозгача ва кўзгача бўлган 

масофа қўлни узатишгача бўлган масофага тенг бўлиши лозим. Шунда талаба 

бутун қоғоз юзасини ва натурани яхши кўриш, зарур бўлган тақдирда йўл 

қўйилган камчиликларни тузата олиш имкониятига эга. Кўриш нуқтаси 

мольбертга ўрнатилган қоғознинг ўртасига тўғри келмоғи лозим. Ана шундай 

ҳолатдагина қаламтасвир ҳеч қандай эгри-бугри  кўринишларсиз ишланади. 

Шунингдек, натура сирти бир текисда ѐритилган бўлиши  керак. Натура 

сиртида жуда ўткир ялтироқ жойлар, ўта қуюқ соялар ҳосил бўлмаслиги лозим. 

 

1.4. Дастлабки машқлар 

 

Қаламтасвир ишлаш мобайнида энг кўп қўлланиладиган дастлабки машқлар, 

бу қўл билан турли хил йўналишларда чизиқлар чиза олишдир. Бу, ўз 

навбатида, расм ишловчининг қўл ҳаракатларни тартибга солишда, маълум бир 

йўналиш, мавзу остида турли хилдаги дастлабки машқлар тўпламини бажара 

олишга ўргатишда жуда қўл келади.  

Дастлабки машқларни ўрганилаѐтган мавзуларнинг содда ѐки мураккаб 

тузилишга эга эканлигига кўра танлаш мақсадга мувофиқ.  Бунда расм ишлаш 

жараѐни ―соддадан-мураккабга‖ принципи асосида ташкил этилдаи ва 

дастлабки расм ишлаш малака ва кўнималарини ривожлантирадиган оддий 

машқлар танлаб олинади. Турли хил йўналишларга ўтказиладиган чизиқларни 

чизиш машқи талабаларнинг қўл мускулларини чиниқтиради ва керакли 

йўналишларда чизиқлар ўтказа олиш малакаларини янада ривожлантиради. 

Кўзда чамалаш ва қоғоз юзасида мўлжал олиш малакаларни шакллантиради. 

Натижада талабалар чизиқларни ингича ва узун, калта ва йўғон, оч ва тўқ 

кескин-кескин чизиш, чизиқларнинг йўналиши, қиялиги, эгрилиги  каби ифода 

воситаларидан объектнинг тузилиши ва фазовий ҳолатига монанд тарзда 

тасвирлаш компетенцияларини ўзлаштириб борадилар. 

 

Штрих 
Бўлажак меъморларда ишланаѐтган қаламтасвирларда турли хил 

кўринишлардаги натуралар, объектларни штрихлаш ѐрдамида ҳажмдорлигини 

3-расм 

ифодалашда ҳар хил йўналишларда штрихлаб бўяш орқали керакли самарали 

натижаларга эришининг аҳамияти катта. Бунда штрихлаш жараѐнида 

талабанинг қўл ҳаракатлари ва чаққонлиги ҳам муҳим роль ўйнайди.  

Дастлаб бир текисда жойлашган штрихлаш усули ўзлаштирилади. Қўлда 

штрихлаш маҳорати ортган сари энди тезроқ штрихлаш амалларини бажаришга 

ўтиш мумкин. Штрихларни юқоридан пастга, тўғри ва қия тарзда тахминан 8-

расмда кўрсатилгандек бажарб кўриш тавсия этилади. 

 

 
Расм ишлаш жараѐнида штрихларнинг ўтказилиш ва чизилиш характерига 

эътибор қаратиш лозим. Штрихлаш танланган натуранинг шакли, шамойили, 

конструктив тузилиши, ѐруғ–соялари, маконда жойлашган ўрни ва ҳолатига 

кўра ҳар хил йўналишларда, енгил ва қаттиқроқ ишланган тарзда бажарилиши 

мумкин. Айрим ўринларда штрихнинг сийраклиги ва қўлнинг қаттиқ 

босилмаганлиги ѐрдамида туснинг очроқ кўринишини, кучли босиш орқали эса 

соя жойларни ифодалаш орқали қаламтасвирнинг ифодалилик ва таъсирчанлик 

характерина анчагина ошириш мумкин. Кейинчалик қаламни босиш ва бир 

текисда унчалик катта бўлмаган бурчак остида ўзаро кесишувчи штрихлар 

қаватини ҳосил қилиш устида машқ қилиш керак. 

Штрих йўналишини 2-3 марта ўзгартириш орқали эса штрихнинг 

қуюқлигини, яъни тусини кучайтириш учун яна дастлабки биринчи ҳолатга 

қайтиб келиш ҳам мумкин. Натижада ўзаро уйғунлашган яхлит штрих доғига 

эга бўлишимиз мумкин (9-расм). 

 
Штрихларни ўтказиш машқларини вақт  ўтиши билан янада такомиллаш-

тириш ҳам мумкин. Бунда дастлабки ва оралиқ штрихларни ишлаш жараѐнида 

қаламни қоғоз юзасига қаттиқроқ ѐки юмшоқроқ босиш орқали унинг тусини 

янада тўқлаштириш мумкин бўлади. Натижада қаламни қоғоз юзасига енгил ва 

қаттиқ босиш натижасида штрихларнинг ўзаро бир бирларига нозик 

ўтишларини маҳорат билан ифодалаш мумкин. 

Штрих турлари 

 Машқ  турларига мисоллар 

1.5. Оддий геометрик жисмларнинг расмини ишлаш. 

Перспектива. Умумий ҳолатлар 

 

Бизгача етиб келган тасвирий санъат асарлари ва ҳайкалтарошлик, 

меъморлик санъат ѐдгорликларида айнан ўша даврнинг ўзига хос ва мос 

жиҳатлари муҳрланган. Айниқса, қадимги юнон ва қадимги Рим санъатида 

бизгача етиб келган асарларда перспектив қисқаришлар борасида маълум бир 

қонун-қоидалар яратилмаганлиги сабабли айрим бузилишларни, нотўғри 

тасвирланишларни кузатамиз.  Вақт ўтиши билан бу соҳада ҳам катта 

ўзгаришлар содир бўлди ва ―Уйғониш даври‖га келиб перспективага оид 

қонун-қоидалар яратила бошланди. Бу перспектива қоидаларини амалиѐтга 

жорий этишда ўша даврнинг машҳур меъморлари, рассомлари ва олимларидан 

бўлган Брунеллески, Леонардо да Винчи, Микеланжело, Альберти, Гиберти, 

А.Дюрер ва бошқалар ўзларининг катта ҳиссаларини қўшдилар. Шу даврдан 

бошлаб кейинги асрлар давомида меъморлик амалиѐти ҳамда тасвирий санъат 

соҳасига перспектива қонун-қоидалари кенг татбиқ этила бошланди. 

Шунингдек, одам анатомияси ҳамда перспектива қонун-қоидалари бадиий 

таълимнинг ажралмас таркибий қисмига айланди. 

 

Қаламтасвирда перспектива 

 

Одатда,  перспектива дейилганда биз кузатиб турган йўллар, симѐғочлар, 

дов-дарахтлар, уйлар ва шу кабиларнинг биздан узоқлашиб борган сари битта 

нуқтага жамланган ҳолда кўринишларни тушунамиз. Бу, ўз навбатида,  дастлаб 

―Марказий проекциялаш‖ қонун-қоидаларининг яратилишига асос бўлди. 

Бундай проекциялашнинг моҳияти шундаки, маконда жойлашган ҳар қандай 

буюм ташқи шаклининг нуқталари ѐрдамида бизнинг қараш нуқтамиз билан гўѐ 

―кўзимиздан отилиб чиқаѐтган нур тарзида‖ боғланган бўлиб (бу нарса 

проекциялаш маркази ѐки қараш нуқтаси деб ҳам юритилади), унинг томонлари 

гўѐ ўлчам жиҳатидан бир-бирига нисбатан ўзгаргандек туюлади. Бу нурлар 

тўплами йўл-йўлакай ―картина текислиги‖ билан кесишади ва унинг сиртида 

буюмнинг марказий проекцияси ҳосил бўлади. Айнан ана шу тасвир буюмнинг 

перспектив кўринишидир (10-расм). Агарда расми ишланаѐтган буюм тўғри 

тўртбурчак шаклида бўлса, ундан чиқаѐтган нурлар пирамида кўринишида 

бўлади. Борди-ю, буюм думалоқ шаклда бўлса, нурнинг кўриниши конуссимон 

бўлади ва ―конуссимон проекция‖ деб ҳам юритилади. 

10-расм. 

 

Перспективанинг асосий қонунлари 
1. Ҳажм ва ўлчам жиҳатидан бир хил бўлган буюмлар перспектива қонун-

қоидалари асосида ишланган расмларда кузатувчига нисбатан узоқда ѐки 

яқинда жойлашганлиги, ҳолатига кўра турлича тасвирланиши мумкин. 

Масалан, худди шу буюм кузатувчига нисбатан яқин бўлса каттароқ, узоқда 

жойлашган бўлса кичикроқ тасвирланади. 

2. Кузатувчига нисбатан узоқлашиб бораѐтган параллел чизиқлар ўзаро 

яқинлашиб боради ва битта нуқтада туташади ва бу нуқта ―Туташув нуқтаси‖ 

11-расм. 

деб аталади. Горизонталь йўналишдаги параллел чизиқлар эса ўзаро уфқ (яъни 

горизонт) чизиғида туташадилар. 

3. Тик чизиқлар эса преспективада ҳам ўзаро параллел ва тик ҳолатларини 

сақлаб қолган ҳолда тасвирланадилар. Айрим ҳоллардагина махсус туташув 

нуқтаси танланган бўлса, улар туташадилар (11-расм). 

 
12-расм 

1.6. Асосий тушунчалар ва атамалар 

 

S-қараш нуқтаси бўлиб, тасвирланаѐтган буюмлардан чиқаѐтган йўналиш 

чизиқлари шу нуқтада бир-бирлари билан туташадилар.  

А-кўриш бурчаги дейилади ва буюмни юқори ҳамда пастки нуқталардан нур 

тарзида қучиб оладиган чизиқлардан ташкил топади. Агар расмда бир неча 

буюмлар тасвирланаѐтган бўлса, ―а‖ кўриш бурчаги барчаси учун бир хилдир. 

Қараш бурчаги 280–370  гача бўлиши мумкин. Бунда буюмдан кузатувчигача 

бўлган масофа расми ишланаѐтган буюмнинг энг катта ўлчамига нисбатан 2- 

2,5 баробар узоқликда жойлашмоғи керак. 

Тасвирларнинг перспектив тарзда қисқаришини ифодаловчи усуллар аниқ 

воқеаларга анча яқинлашса-да, аммо унга тўлалигича мос келмайди. Ташқи 

оламдаги буюмлар инсон кўзига расмда тасвирланганидек текис эмас, балки 

эгилган ҳолатда проекцияланади. Кўз буюмларни доимий ҳаракатдаги ҳолатига 

кўра идрок этади. Қаралаѐтган буюмни кўз нури гўѐ пайпаслаб кўраѐтгандек 

таассурот қолдиради. Инсон бир нуқтадан эмас, балки икки кўзи билан 

қарайди. Бундан ташқари буюмларни кузатиш жараѐнида ундаги айрим 

камчиликларни тўғриловчи мия ҳам иштирок этади.  Перспективанинг асосий 

кўринишлари фронтал ва бурчакли турларга бўлинади. Перспективанинг ҳар 

бир тури ўзига хос хусусиятларга эга. Буни яққолроқ тушунтириш учун 

кубнинг фронтал (10-расм) ва бурчакли (11-расм) перспектив тасвирларини 

кўриб чиқамиз.  

Фронтал перспективада расмда тасвирланаѐтган кўпгина деталлар 

ўзларининг тасодифий бурчаклари билан картиналар текислигига нисбатан 

параллел кўринишда жойлашиб қолади. Бурчакли перспективада эса 

буюмларнинг вертикал текисликлари картиналар текислигига нисбатан 

тасодифий бурчаклари билан жойлашади. 

Шуни алоҳида қайд этиш лозимки, фронтал перспективада расм ишлаш 

жуда оддий бўлиб,  картинанинг чекка қирраларига борганда қисқаришлар 

ҳисобига тасвирда айрим нотабиий ўзгаришлар, бузилишлар пайдо бўлади ва 

бу, ўз навбатида, унинг тасвирий ифодалилик имкониятларини чегаралаб 

қўяди.  

Бурчак перспективаси анча мураккаб тузилишга эга бўлиб, унда перспектив 

қисқаришлардаги бузилишлар, камчиликлар жуда кам бўлади. Унинг ана шу 

фазилатигини меъморлик қаламтасвирида айнан ана шу перспектива қонуния-

тидан фойдаланиш имконининг анча кенглигидан далолат беради.  

Одатда  перспектива қонуниятларини ўрганиш зарурияти юзага келганда 

оддий геометрик сиртлардан иборат бўлган куб, тўрт ва олти қиррали 

призмалар,  пирамида, конус, цилиндр, шарларнинг қаламтасвирини ишлашдан 

бошланади. Чунки  айнан ана шу геометрик шакллар теварак-атрофимизни ўраб 

урган кўпгина буюмларнинг асосини ташкил этади.  

Уфқ   чизиғи 

Перспектив қаламтасвир ишлашда чизиқларнинг аҳамияти 

Уфқ 

чизиғи 

15-расм  16-расм 

 

14-расм 

Уфқ  чизиғи 

 Перспектив  қаламтасвир ишлашда фақатгина геометрик сиртларни тўғри 

тасвирлай олишгина эмас, балки чизиқларнинг тасвирий имкониятларидан кенг 

фойдаланишга шароит яратилади. Бунда чизиқларнинг ингичка ва йўғонроқ, 

узуқ-узуқ, эгри-бугри, қия, тўлқинсимон, қуюқ кўринишларда чизиш, ўз 

навбатида, қаламтасвирнинг ифодавий имкониятларини янада оширади. Чунки  

ҳар бир чизиқнинг қандайлиги ва хилма-хиллигига кўра расмнинг ифодалилик 

ҳамда таъсирчанлик даражалари ортади. Одатда, буюмнинг бизга кўринадиган 

қисмларини ифодаловчи чизиқлар йўғонроқ ҳамда тўқроқ бўлмоғи лозим. 

Буюмнинг кўринмас қисмларини тасвирлашда эса чизиқлар ингичка, очроқ, 

қаламни қаттиқ босмасдан чизиш керак. Айниқса, геометрик сиртларнинг ўқ 

чизиқлари, уларни ―қуриш‖ жараѐнларини ифодаловчи чизиқлар жуда ингичка 

ва ―енгил‖ чизилади. Шунингдек, натуранинг маконда жойлашган ҳолатини, 

унинг томошабиндан узоқлашаѐтган томонларини ифодаловчи чизиқлар 

ингичкалашиб боради ва олд пландаги чизиқлардан кескин фарқ қилади. Бу, ўз 

навбатида, маконнинг қанчалик чуқур эканлигини ифодалайди. 

 

1.7. Перспектив қаламтасвирларда композиция имкониятлари 

 

Меъморлик қаламтасвирида ҳам композиция қонун-қоидаларининг ўз ўрни 

мавжуд. Лотин тилида ―compositio‖  сўзи ―яхлитлаш, ўзаро бириктириш, 

таққослаш, умумий кўринишга келтириш‖ маъносини англатади. Меъморлик  

тасвирий санъат олдига қўйиладиган вазифалар бадиий ижод, бадиий дид, 

         6-расм                                          

тафаккур ва хотирани ўстириш, фикр доирасини кенгайтириш кабилар асосан 

қаламтасвир композицияси дарсларида амалга оширилади. 

Меъморлик қаламтасвирида композициянинг яратилиш принципи ва қонун-

лари бўлғуси меъмор учун ниҳоятда зарурдир. Юқорида таъкидлаганимиздек, 

меъморлик қаламтасвирида композиция ишлаш мураккаб жараѐнлардан ҳисоб-

ланади. Шунинг учун ҳам талабаларнинг ишлари фақат перспектива ва ранг 

жиҳатидангина эмас, балки композиция жиҳатдан ҳам бўш бўлади. Мутахас-

сислар тасвирий санъатда композицияни уч тоифага бўлишади. 

 1. Фронтал композиция. Бунда биноларни безатадиган декоратив нақшлар 

ва шу кабилар текис юзаларда ишланади. Улар рангтасвир, рельефли 

ҳайкаллар, бинолар фасадини тасвирлаш, турли нақшлар кўринишида бўлиши 

мумкин.  

2. Ҳажмли композиция. Бундай композициялар уч ўлчовга эга тасвирлар 

бўлиб, уларни ҳар томондан кузатиш мумкин. Улар,  асосан, юмалоқ ҳайкаллар, 

амалий санъат буюмлари, меъморлик биноларининг моделларида намоѐн 

бўлади. 

3. Чуқур фазовий композиция. Бундай композициялар кўпроқ турар жой ва 

жамоат биноларининг ички қисмини, хоналарни, жамоат жойларининг фойеси, 

театр саҳнаси кабиларнинг лойиҳаларидан кўзга ташланади. Композиция 

борасида фикр ва мулоҳаза юритганда, аввало, унда тасвирланадиган 

натураларнинг ўлчови ва маконда жойлашган ҳолатидан бошлаган маъқул. 

Чунки  композициянинг таъсирчанлигининг оширишда буюмларнинг ўлчови, 

шакли ва ҳолатини (горизонтал, вертикал, квадрат, овал, айлана, шарсимон) 

тўғри  белгилаш муҳим аҳамият касб этади. Объектнинг шакли ва ўлчови 

меъмор ѐки рассомнинг ғояси, асар мавзуси ва мазмунига ҳамда композиция 

таркибидаги деталларнинг хилма-хиллигига боғлиқ бўлади. 

Композициянинг қонунлари деганда, биринчи галда, бир бутунлик ѐки унинг 

расмдаги деталларининг ўзаро боғлиқлиги қонуни, композициядаги 

деталларнинг асар ғоясига бўйсундирилганлиги қонуни, мувозанат қонуни, 

суратда янгиликни бўлишлиги, контраслар қонуни, ҳаѐтийлик қонуни кабилар 

назарда тутилади.  

Композициянинг қоидалари деганда қўлланилган ритм, композицион 

марказнинг мавжудлиги, уларнинг симметрик ѐки ассиметрик жойлашуви, 

композицияда ҳаракат, турғунлик, ритм, планлик, паралеллик кабилар назарда 

тутилади.  

Композицияда қонун ва қоидалар билан бирга, талабалар композиция 

услублари ва композиция воситалари ҳақида ҳам муайян тасаввурга эга 

бўлишлари лозим. 

Композиция услублари деганда тасвирни монументал тарзда ифодалаш, 

фазовий тасвирлаш, деталларнинг горизонталлар, вертикаллар, диоганаллар 

бўйича тасвирлаш кабилар тушунилади. 

Композиция воситалари – чизиқ, оқ, қора, ранглар, доғлар, чизиқли ва ҳаво 

(ранг) перспективаси қоидалари асосида тасвирлаш кабилар ҳисобланади. 

Композиция қонунлари ҳақида гапирганда шуни ҳам таъкидлаш лозимки, 

сурат деталларини ўзаро боғлиқлик қонуни, асар ғоясидан келиб чиққан ҳолда 

унинг мазмуни ишонарли бўлиши учун ҳаѐтдаги каби унда барча мавжудотлар 

бир-бири билан алоқадорликда тасвирланишини талаб этади. Акс ҳолда 

асарнинг томошабинга таъсири  яхши бўлмайди. 

Суратда янгиликнинг бўлиши ѐки оригинал бўлиш қонуни эса масалага 

ижодий ѐндашиш лозимлигини англатади. Бу эса яратилган асар авваллари 

яратилган ишларнинг нусхаси бўлмаслиги, аксинча, уларда рассом томонидан 

композиция, мазмун, ғоя, ранг, унинг элементларининг жойлашуви жиҳатдан 

янгича ѐндашув зарурлигини билдиради. Сурат юқорида қайд қилинган 

жиҳатлари билан авваллари яратилган асарлардан тубдан фарқ қилса, яъни 

оригинал (қайтарилмас) бўлса иш янада юқори баҳоланади. 

Композицияда контрастлар қонуни алоҳида аҳамият касб этади. Бу қонун 

ундаги деталлар ранг ва тонг жиҳатидан бир биридан кескин фарқ қилишини 

билдиради. Хусусан, улар оч ва тўқ, илиқ ва совуқ рангда, оғир ва енгил 

рангларда бир бирига қарама-қарши бўлишлари лозим. Шундагина суратдаги 

деталлар бир-бирининг фонида аниқ ва ифодали кўринади.  

Композицияда мувозанат қонуни, унинг муҳим жиҳатларидан ҳисобланади. 

Бу қонун сурат юзасида жойлашган деталларни чап ва ўнг, юқори ва паст 

томонларида шакл, ранг, тус, сон, катта ѐки кичиклиги жиҳатидан тенг бўлиши 

лозимлигини билдиради. Бу сифатларни у ѐки бу томонда кўп ѐки кам, катта 

ѐки кичик, оч ѐки тўқ бўлишлиги суратдаги томонларни мувозанатини бузиши 

мумкин. Натижада суратни у ѐки бу томони пастга ѐки юқорига, чапга ѐки 

ўнгга оғгандек туюлиши мумкин.  

Суратдаги композицион марказни ажратиб кўрсатиш кўпинча асарларда 

ўлчов, жой, ранг жиҳатидан амалга оширилади. Натижада у томошабин 

эътиборини суратдаги асосий объектга қаратади ва рассом ўз асарида қўйган 

мақсадига осон эришади. 

Сурат юзасида деталларнинг симметрик ѐки ассиметрик тарзида 

жойлаштириш асар мазмуни ва рассомнинг ғоясидан келиб чиққан ҳолда 

амалга оширилади. Бу қоида суратдаги деталларни оғирлиги, тони, ранги, 

шакли жиҳатидан мувозанатни сақлашга хизмат қилади. Асарда деталларнинг 

ассиметрик жойлашуви эса детал, шакл, ѐруғ-соя, ранг, ҳаракат, ҳолатлар 

орқали рўй беради. Деталларни асарда ассиметрик жойлашуви расм ғоясини 

амалга оширишга хизмат қилади. Айтайлик, асарнинг икки томонида қарама-

қарши кучлар тенгсизлигини кўрсатмоқчи бўлганда, рассом ассиметрия 

қоидасидан фойдаланиши мумкин. Деталлар ассиметрик бўлган тақдирда 

асарда мувозанатни бузилмаслиги учун рассом деталларни ритмик 

жойлаштиришдан фойдаланади.  

Рассомлар кўпинча ўз асарларида ритм имкониятларидан ҳам фойдалана-

дилар. У тасвирий санъатни барча тур ва жанрларида қўлланилади. Ритм 

кўпроқ шакл, ранг, ўлчов, ѐруғ-соя,  ҳаракат кўринишларида ифодаланади. У 

асар мазмуни билан боғлиқ бўлиб, муаллифнинг ғоясини томошабинга тез ва 

осон етказишга хизмат қилади, асарни ифодалилигини оширади. 

Тасвирий санъат асарларида асосий нарса ѐки воқеа кўпинча иккинчи планда 

жойлаштирилади. Бу эса биринчидан, асосийни асар марказида бўлишига 

хизмат қилса, иккинчи томондан, биринчи пландаги майда деталлар асосийга 

йўл очади ва томошабинни асардаги асосий воқеа тасвирланаѐтган жойни 

мантиқан тўғри идрок этишга ѐрдам беради. Биринчи, учинчи ва бошқа 

пландаги тасвирлар асосийни очилишида ѐрдамчи восита бўлиб хизмат қилади. 

Композицияда ҳаракат ва турғунлик қоидалари ҳам борки, улар асар 

муаллифининг ғоясини ва асар мазмунини тўлиқроқ очиб беришга хизмат 

қилади. Композицияда ҳаракат ва турғунлик асардаги воқеани ишонарли 

бўлишига ѐрдам беради. Композицияда ҳаракат воқеани ривожланиб боришига 

қаратилса, турғунликдан эса воқеани тўхташи хақида тасаввур хосил қилишда, 

фикр юритишга имкон бериш каби ҳолатларни тасвирлашда фойдаланилади. 

Кенг маънода олинганда, ―композиция‖ сўзи мусиқада, адабиѐтда, театрда, 

кинода, меъморликда, тасвирий санъатда, ҳунармандчиликда кўп қўлланилади. 

Ижодий нуқтаи назардан олинганда эса бу санъат асарининг асосий мазмуни, 

моҳиятини ифодаловчи ва акс эттирувчи муҳим ғоя ҳисобланади. Меъморликда 

эса объектларнинг қисмларининг жойлашуви ва ўзаро гармоник алоқадорлиги 

композициянинг асосини ташкил этади. 

Меъморлик қаламтасвири ҳам композициянинг умумий қонун–қоидаларига 

бўйсунсада, ўзига хос қоидаларига эга. Бундай ўзига хос қоидалар қаторига 

табиатдаги ва меъморликдаги нисбатлар ҳамда тушунчалардан: симметрия, 

ритм, турғунлик (статика) ва ҳаракат (динамика), шунингдек, композиция 

қонунлари ҳам киради. Натижада меъмор-рассом образли фикр юритиш орқали 

юқорида кўрсатилган қоидаларни у ѐки бу композиция таркибида қўллай олиш 

имкониятига эга. 

 

1.8. Композиция қоидалари 

 

1. Инсон қомати, теварак-атрофдаги бир қанча табиий шаклларда мавжуд 

бўлган симметрия қоидалари, буюмларни ташкил этувчи деталларнинг ўзаро 

нисбат (нисбат)ларидан келиб чиққан ҳолда ўрнатиладиган қонунлар. 

2. Ўзаро мутаносиблик қоидалари-тасвирни ташкил этувчи буюмларнинг 

юзада салмоғи, ўлчами ва ҳажми жиҳатидан ўзаро боғлиқ равишда жойлаштира 

олиш. 

3. Копозиция масалаларини тўғри ҳал этишда статика ва динамика (тинч ва 

ҳаракатдаги кўринишлар) қоидалари. 

4. Ритм қоидаси-катта ва кичик шаклларнинг маълум бир қоида, тартиб 

асосида такрорланиб келиши, ѐруғ-соя, қарама-қарши ранг туслари, очлик-

тўқлик қоидалари, тинч ва ҳаракатдаги объектлардан ўз ўрнида фойдалана 

олиш қонуниятлари. 

5. Турли композицион ечимларга татбиқ этиладиган перспектива қоидалари. 

6. Натуранинг ҳақиқий ўлчамидан катталаштириб ѐки кичиклаштириб 

тасвирлашда ўлчов сифатида фойдалана олиш. 

7. Бошқа барча йўналишларда тик ва ѐтиқ чизиқлардан доимий ўқ сифатида 

фойдалана олиш. 

Меъморлик соҳасида симметрия қонуни асосий ўринни эгаллайди. Чунки  

бундай қонуниятни биз теварак-атрофимиздаги табиатда, инсон гавдасида 

кўришимиз мумкин. Ана шу симметрия қонуниятига асосланилган ҳолда 

кўпгина меъморий ѐдгорликлар яратилган. Тасвирларнинг икки томонда бир 

хил ўлчамда тасвирланиши унинг мувозанатини сақлаб туради ва бундай 

ҳолатни биз яна рангтасвирда, ҳайкалтарошликда, амалий безак санъатида 

кўплаб учратишимиз мумкин. Ана шундай композициялар таркибида асосий 

кўриниш ҳисобланган ўртадаги детал катта ўлчамда тасвирланади ва қолган 

қисмлари унинг мазмунини очиб  беришга хизмат қилади. 

Композиция мазмунида қатнашаѐтган ―мувозанат‖ ҳиссиѐтини тасвирни 

икки бўлган ҳолда тик ўтказилган ўқ аниқлаштириб беради. Бундан ташқари, 

мазкур қоида асносида яна бир тушунча – ―статика‖ атамаси келиб чиқади. 

Унинг асосий мақсади тасвирда бош образ ѐки кўринишга даъвогарлик 

қилаѐтган айрим персонажларнинг мавқеига қарамасдан, кузатув нуқтасини 

томошабинга топиб беришдир. Қараш нуқтаси, Одатда бундай ҳолатларда 

тасвирлаш текислигининг ўртасида жойлашган бўлади. 

        Агарда тасвирий санъат асарида мувозанат бузилса (масалан, қараш 

нуқтаси расмнинг бир четига сурилса ѐки асарнинг бир томонида тасвирланган 

объектлар кўпайиб кетса, расм композицияси асарнинг диоганали бўйлаб 

жойлашса)-тасвирда ―динамика‖, яъни ҳаракат ифодаланган бўлади. Масалан, 

И.Репиннинг ―Волгадаги бурлаклар‖ асари ана шундай диоганал композиция 

қонунияти асосида қурилган (17-расм). 

Меъморликда қўлланиладиган композиция қонуниятлари орасида яна 

―ритм‖ тушунчаси ҳам мавжуд. Ритмнинг энг кўп учрайдиган кўринишлари 

табиатда  ҳар қадамда учрайди. Биз уни гулларнинг шохчаларида, баргларда, 

сув тўлқинларида, жониворларнинг патларида, капалак қанотларида ва шу 

кабиларда кўришимиз мумкин. Чунки  бир хилдаги деталларнинг қайта 

такрорланиши ритмни ҳосил қилади. Масалан, инсоннинг қадамлари ва 

қолдирган излари, икки қўлни босиб туширилган излари ва бошқалар ана 

шулар жумласидандир. Ритм барча бадиий асарларнинг композициясидан ўз 

ўрнини эгаллаган. Меъморликда улар декоратив безаклар, барельеф, ва 

горельеф тасвирлар тарзида ифодаланади. Расмда эса ритм турли чизиқлар, 

ѐруғ-сояликларнинг такрорланиши орқали тасвирланади. 

Перспектива қоидалари меъморликда ҳам, қаламтасвир, рангтасвир, амалий 

безак санъати, ҳайкалтарошлик, миллий ҳунармандчиликларда ҳам етакчи 

ўринни эгаллайди. Математика ва оптика қоидаларига асосланган ҳолда 

қурилган перспектива тажрибали рассом қўлдида фан сифатида борлиқни, унда 

жойлашган деталларнинг фазовий ҳолатини, оралиқ ўлчамларини аниқ топиш 

ва композицияни қуриш имконини яратади. 

 

1.9. Қоғоз юзасида композицияни жойлаштириш 
 

Меъмор – рассом томонидан ишланадиган ҳар қандай расмни қоғоз юзасида 

тўғри ва чиройли жойлаштириш (композиция тузиш) асосий талаблардан бири 

ҳисобланади. Композиция жиҳатдан нотўғри ишланган расмлар эса кишида 

нохуш таассурот қолидиради.  

Одатда,  қоғоз юзасида битта буюм тасвирланадиган бўлса, унинг бўйи ѐки 

энининг катталигига кўра тик ѐки ѐтиқ ҳолати танланади. Натижада расми 

тасвирланаѐтган буюм қоғоз юзасига эркин жойлашади.  Бунда тасвирниг 

атрофида қолдирилган бўш жойлар тасвирнинг янада чиройли кўринишини 

таъминлайди (18–расм).  

Расми ишланадиган буюмлар 

сонининг ортиб бориши, расм  

ишланадиган юзаларга чизилган 

қисман перспектив қисқаришларни 

ўзида акс эттирган қораламалар ва 

ортоганал проекциялар унинг 

юзасида композицияни 

жойлаштириш имкониятини анча 

чегаралаб қўяди. Натижада расм 

ишловчининг олдига композиция 

мазмунини янада 

мураккаблаштирадиган бош ва 

иккинчи даражали объектларни ўзаро буйсундирган ҳолда тасвирлаш 

лозимлигини талаб этади. Умуман олганда, энг асосий объект қоғознинг 

ўртасида жойлашмоғи керак. 

Қоғоз юзаси бир текисда расм билан қопланиши, тасвир унинг қирраларига, 

паст ѐки юқори қисмига, бурчакларига қарата сурилиб кетмаган бўлиши шарт 

(19-20 расмлар). 

Расм чизишга киришишдан аввал уни қоғоз юзасига композиция жиҳатидан 

тўғри жойлаштириш керак. Мабодо катта қоғоз юзасида бўлажак тасвирни 

тўғри жойлаштиришга қийналадиган бўлсангиз, унинг дастлабки хомаки 

расмини ишлаб кўриш тавсия этилади. Ишланадиган эскиз ўлчами ҳам анча 

катта бўлиши талаб этилади. Акс ҳолда натура композициясини  катта қоғоз 

юзасига  ўзгартиришларсиз кўчириш имконини беради. 

 

 
Ишланадиган эскизда ҳам бўлажак тасвирнинг умумий ўзаро нисбатлари, 

айрим қисмларининг ўлчамларини топиш ва уларнинг жойини аниқ белгилаш, 

уфқ чизиғининг ҳолатини тўғри ифодалаш, шунингдек, туташув нуқталарига 

қараб кетувчи горизонтал чизиқларни тўғри чиза олишдек талабларга эътибор 

бериши лозим. 

 
Бўлажак расмнинг кичик ўлчамдаги эскизини (21-расм) ишланг ва уни катта 

ўлчамдаги (22-расм). Яхши композицион кўринишни топиш мақсадида расм 

рамкасининг ўлчамини катталаштириш ѐки кичиклаштириш орқали ўзгартириб, 

и қоғоз ўлчамига мос келадиган нисбатларда ишлашга мослаштиринг чиройли 

ечимни топиш мумкин. Бунда рамканинг ўзаро нисбатлари сақланиб қолиши 

керак. Айрим ҳолларда нафақат рамканинг ҳолати ва ўлчамини, балки 

тасвирни, унинг қимларини, уфқ чизиғининг ҳолатини, туташув чизиғини ҳам 

ўзгартириш мумкин. Эскизни  катталаштираѐтганда қоғознинг диоганал ўқлари 

(23-расм) кесишувидан ўртасида ҳосил бўладиган нуқтадан қўшимча  ўлчам 

белгиси сифатида  фойдаланган ҳолда 

унинг катталашган тасвирини ишлаш 

мумкин. (24-расм). Шуни алоҳида қайд 

этиш лозимки, катта ўлчамдаги 

композицияда унинг қисмлари 

ўртасидаги гармоник боғлиқлиги 

топилган тақдирда ҳам, уни расм 

ишлашнинг охирги босқичигача сақлаб 

қолиш жуда қийин. 

Шунинг учун ҳам эскиз 

композициядаги асосий ғояни ва  

қонуниятларни сақлаб қолишга, ижодий 

ѐндашган ҳолда ундаги иккинчи даражали ва унчалик аҳамиятга эга бўлмаган 

бошқа деталларни ўзгартиришга ҳаракат қилиб кўриш керак. 

Кубнинг перспектив қисқарган кўринишдаги расми 

Кубнинг перспектив расми 

квадрат томонларининг перспектив 

кўринишларига асосланган ҳолда 

чизилади. Чунки  ҳар қандай 

меъморлик асосини квадрат ва куб 

тасвирларига ўхшаш текисликлар 

модели ташкил этишини пухта 

билиб олмоғи лозим. 

 

 

1.10. Квадратнинг перспективада 

кўринишини қуришдаги асосий 

қоидалар  

 

1. Горизонтал текисликда ѐтган 

квадрат уфқ чизиғидан қанчалик 

узоқда (баландда ѐки пастда) жой-

лашган бўлса, унинг ташқи кўри-

ниши шунчалик очила боради ва 

аксинча, қанчалик яқинлашса, шун-

чалик шакли ноаниқ бўлиб боради 

ва ҳатто тўғри чизиқли кесмага ҳам 

айланиб қолиши мумкин (25-расм). 

2. Тик ҳолатда жойлашган квад-

рат туташув нуқтасидан қанчалик 

узоқда бўлса, унинг юзаси шунча-

лик очилади. Аксинча, узоқлашган 

сари юзасида очиқ сирт жуда кам 

бўлади  (26-расм). 

3. Расм чизувчининг қараш нуқ-

таси квадратдан қанчалик узоқда 

бўлса, унинг қирраларидан чиққан 

нурлар орасидаги масофа бир- бири-

дан анча узоқда бўлади ва унинг 

томонлари анча кам қисқарган 

ҳолда тасвирланади. Агарда рассом 

квадратга қанчалик яқин бўлса, 

унинг томонлари туташув нуқтасига 

нисбатан жуда кўп қисқариб 

боради. 

4. Ихтиѐрий (горизонтал ѐки вертикал бўлмаган) ҳолатда жойлашган квадарт 

томонларининг туташув нуқтаси уфқ чизиғидан баландда ѐки пастда 

жойлашган бўлиши мумкин  (27-расм).  Унда фронтал проекцияда жойлашган 

кубларнинг тасвирлари берилган. Уфқ чизиғи баландлигида жойлашган 

кубнинг фақатгина олдинда жойлашган қиррасинигина кўрамиз. Унинг 

олдиндаги қирраси эса бизга кўриниб турган қиррага нисбатан параллелигини 

сақлаб қолади. Туташув нуқтасига қараб кетган қирралари эса қисқарганлиги 

сабабли билинмасдан кетади. Агарда кубнинг ҳолатини ўзгартирмасдан уфқ 

чизиғидан юқорига ѐки пастга қарата сурадиган бўлсак, унинг фронтал ҳолати 

ўзгармайди. Фақат икки қиррасигина кўринадиган бўлади. Олд ва орқа 

қирралар эса ўлчам жиҳатидан фарқ қилади.  

 

28-расмда куб бурчак перспективаси тарзида тасвирланган. Бурчак остида 

турган кубнинг фақат ѐн қирраларигина кўриниб туради. Унинг горизонтал 

қирралари эса икки томонда жойлашган туташув нуқтасига уланган. Чунки  

унинг икки томонда иккита туташув нуқтаси мавжуд. Агарда куб бурчаги 

ўзгартирилмаган ҳолатда горизонт чизиғидан пастроқ ѐки тепароқда 

жойлаштирилса, унинг тепа ѐки паст қисми ҳам 

кўриниши мумкин. Икки томонда жойлашган 

нуқталар ҳолати эса ўзгармайди. Қоидага кўра 

туташув нуқталари бир – бирларидан анча узоқда 

бўлганлиги сабабли қоғоз юзасида тасвирлашнинг 

иложи йўқ (28-расм). 

Ўлчаш усуллари Одатда, расм ишловчи 

натуранинг ташқи катта ўлчамларини аниқлаш 

учун бирор бир буюмдан ўлчов бирлиги сифатида 

фойдаланиши мумкин.  

1. Қалам ушланган қўл натура томонга қарата 

тўла узатилади. Бунда қаламнинг учлик қисми 

кубнинг юқорги қиррасига ―тақалади‖. Энди бош 

бармоқ қалам бўйлаб юргизилади ва пастки қиррага тўғриланади. Натижада 

натуранинг умумий баландлигини ―ўлчаб‖ олдик (29-расм).  2.  Энди қаламдаги 

шу ўлчам ―бирлиги‖ни фикран кубнинг энига нисбатан кўндалангига қўямиз. 

Шунда ўлчов бирлиги унинг энига етмай қолади. Бу унинг кичикина 

эканлигини англатади. Шу бирликнинг учи етиб борган нуқта хаѐлан    

―белгиланади‖ ва ундан кейин яна ўлчам бирлиги ―қўйилади‖ (30-расм). 

 

 
 

  Бунда ўлчам бирлигининг анча қисми ортиб қолади. Бизга фақат кубнинг 

қирраси билан кесишгангача бўлган ўлчам керак. Ана шу жой қоғоз юзасида 

белгилаб қўйилади. Натижада натуранинг  баландлиги ва энини  нисбатлари 

белгиланди (31-расм). 

3. Навбатдаги ишимизда ана шу габарит ўлчамларни натуранинг эни ва  

баландлигига кўра танланган қоғоз юзасига навбати билан то керакли ўлчамга 

(яъни биз натурани неча марта катталаштираѐтган бўлсак) етгунича ўшанча 

бўлак қўйиб қилади. Шу тарзда кубнинг габарит, яъни ташқи ўлчамларини 

чизиқчалар билан белгилаймиз. Навбатдаги босқичда кубнинг бизга яқин 

бўлган қиррасини ўша усулда ўлчаб топамиз ва чизиб оламиз. Энди қирранинг 

икки томонга кетган қирраларини бурчак остида чизиб оламиз.қилади  (32-

расмлар). Кубнинг икки чекка қирраларининг баландлигини аниқлаб, 

чизиқларни туташтириб чиқамиз.  Навбатдаги босқичда эса кубнинг барча 

томонлари аниқлаштириб чиқилади ва туташ чизиқларга борадиган 

йўналишлар аниқланган ҳолда умумий перспектив қисқаришлар шунга мос 

ҳолда ўтказилади. 

Агарда қирралардан чиққан нур чизиқларнинг йўналиши ва ҳолатлари тўғри 

топилган бўлса, чизғич билан текширилганда, кубнинг икки томонида 

белгиланган иккита туташув нуқтасида улар бир жойда кесишишлари лозим. 

Навбатдаги босқичда ортиқча чизиқлар ўчирилади ва кубнинг тасвири 

қаламда штрихлаб бўяш учун тайѐр бўлади. Энди берилган кўрсатмаларга 

асосан кубнинг қаламтасвири ишланади. Унинг кўриниши қуйидаги расмда 

кўрсатилгандек бўлиши лозим:  

 
                Натурадаги  буюмнинг  ўлчамларини  аниқлаш тартиби. 

1.11. Тўрт қиррали пирамиданинг расмини ишлаш 

 

Тўрт қиррали пирамиданинг асосини томонлари ―а‖ га тенг бўлган квадрат 

ташкил этади. Бунда пирамиданинг ўлчами унинг паст ѐки баландлигига кўра 

турлича бўлади. Томонлари эса бир 

бирига тенг бўлган учбурчаклардан 

ташкил топади. Бизнинг ҳолатда 1,5а 

пирамиданинг томонлари ўлчамини 

белгилайди 33-расм). Тик ҳолатда 

турган пирамиданинг расмини чизиш 

унинг квадарт шаклидаги асосини 

перспектив кўринишда тасвирлаб 

оламиз. Сўнг квадратнинг диоганал 

чизиқлари кесишган нуқтадан тепага 

қарата 1,5а га тенг бўлган ўлчамда 

ингичка чизиқ ўтказамиз  (33-расм). 

Навбатдаги ишда пирамиданинг перс-

пектив кўринишдаги квадрат асоси-

нинг тўртта учлари ўртадаги 

чизиқнинг тепа қисмида бир нуқтага 

туташтирилади. Натижада пирамида-

нинг хомаки кўриниши пайдо бўлади 

(33-расм). Энди уни ўртасидан кесим 

текислиги ўтказилса катта учбурчак 

пайдо бўлади. Параллел равишда 

иккинчи текислик билан кесилса 

трапециялар кўриниши пайдо бўла 

боради. Агарда квадрат асосига кўра 

текисликда кесиб борилса, перспектив 

қисқаришларга эга бўлган ҳамда 

пирамиданинг учига қарата ўлчам 

жиҳатидан кичиклашиб бораѐтган 

квадратларни кузатамиз. Бу усул-

ларнинг барчаси геометрик сиртни 

таҳлил қилишдир (34-расм). 

1.12. Цилиндрнинг қаламтасвири 

 

Цилиндр – тўғри тўртбурчак шаклнинг ўз ўқи атрофида айланишидан ҳосил 

бўлган содда тузилишдаги геометрик жисм ҳисобланади. Унинг асоси 

айланадан иборат. Бу сиртда ҳам 

айлананинг  диаметри ―а‖ билан 

белгиланади ва цилиндрнинг 

баландлиги 1,5 а ўлчамда танланади. 

Айлана ўқлари цилиндрнинг ўқи 

ҳисобланади. Одатда, цилиндр асоси, 

умуман олганда айлана перспективада 

эллепис кўринишида тасвирланади (35-

расм). 

Перспективадаги айланада катта ўқ 

ва кичик ўқлар ҳосил бўлади. Ана шу 

ўқларга асосланган ҳолда цилиндрнинг 

макондаги ўрни ва ҳолати аниқланади.  

Эллипснинг расми унинг катта ва 

кичик ўқларини тасвирлашдан бошла-

нади. Айланада катта ўқ горизонталь 

текисликка нисбатан горизонталь ҳолат-

да жойлашади. Кичик ўқи эса тик ҳолатда жойлашади. Энди ўртадаги кесишув  

нуқтасидан тепа ва паст томонларига бир хил ўлчам қўйилади.  Бу бўлажак 

эллипснинг юқорги ва пастки очилиш нуқталари ҳисобланади. Навбатдаги 

ишда ҳосил бўлган тўртта нуқта силлиқ эгри чизиқ билан туташтириб 

чиқилади. Шуни алоҳида қайд этиш лозимки, эллипс ва айлананинг марказлари 

икки хил жойлашув нуқтасига эга. Буни биз 28-расмдан аниқ кўриб турибмиз. 

Айлананинг диаметри эллипснинг кичик ўқи ҳисобланади ва марказий 

нуқтаси уни икки бўлакка, яъни кузатувчига нисбатан яқин бўлган қисми 

каттароқ, узоқлашгани кичикроқ  тасвирланади. 

Эллипснинг маркази эса ана шу кичик ўқни тенг иккига бўлади.  

 

Цилиндр расмини перспективада тасвирлашнинг асосий қоидалари 

 

1. Цилиндрнинг перспективада тасвирланаѐтган тик ўқи унинг асосидаги 

эллипснинг ўқларига нисбатан перпендикуляр тарзда жойлашади (36-а расм). 

2. Перспективада тик чизилган цилиндрнинг асосини ифодаловчи 

эллипснинг горизонтал ўқидан кузатувчига яқин бўлган қисми каттароқ, ундан 

юқорида, яъни уфқ чизиғига нисбатан яқинроқ жойлашган қисми камроқ 

очилган тарзда чизилади. 

3. Цилиндрнинг тик бўлмаган ҳолатдаги (яъни ихтиѐрий) расмини чизишда 

кузатувчига яқин бўлган қисми камроқ, узоқдагиси эса каттароқ очилган тарзда 

чизилади.  

Уфқ чизиғи 

Эллипс маркази 

4. Тик ҳолатда жойлашган цилиндр 

асосининг эллипсини катта ўқи 

юқоридагиси билан бир хил ўлчамда 

бўлади. Аммо кичиги тик ҳолатда 

бўлганлиги учун шартли равишда 

кесишув нуқтасига эга бўлмайди. 

5. Ихтиѐрий ҳолатда (тик бўлмаган) 

жойлашган цилиндрнинг ѐн 

томонлари узоқда ўзаро кесишганда 

унинг кузатувчига яқин бўлган 

эллиписининг ўқи катта, 

узоқдагисиники эса кичикроқ ўлчамда 

тасвирланади. 

Тик ҳолатда горизонт чизиғидан 

пастда жойлаштирилган цилиндр 

расмини чизишга киришганда, 

даставвал унинг габарит ўлчамларини 

энининг баландлигига бўлган 

нисбатларига риоя қилган ҳолда енгил 

штрихлар билан белгилаб олинади. Сўнг цилиндрнинг тик ўқ чизиғи чизиб 

олинади ва пастки, устки эллипсларининг катта ва кичик ўқлари чизилади  (36- 

б расм). 

Пастки эллипснинг очилиш ўлчами юқоридаги эллипснинг очилиш 

ўлчамидан фарқ қилади ва каттароқ тасвирланади.  

Энди юқорги ва пастки эллипсларнинг икки ѐнини тик чизиқлар юилан 

туташтирилади (36-в расм). 

 Агарда тик ҳолатда чизилган цилиндр расмини горизонталь ҳолатда маълум 

бир масофаларда эллипс айланалари билан тўлдириб чизиб чиқарилса, 

уларнинг пастдан юқорига қарата тобора торайиб бораѐтганлигини кузатиш 

мумкин.  

Энди горизонталь ҳолатда ѐтган 

цилиндр расмини ишлашга ўтамиз. 

Дастлаб цилиндрнинг маконда 

жойлашган горизонталь ҳолатининг  

макондаги ўрни енгил штрих 

чизиқлар билан белгилаб олинади. 

Бунда ҳар иккала эллипснинг катта 

ўқлари цилиндрнинг ўртасидан 

ўтган ўқ чизиғига нисбатан 90
0
 да 

жойлашади.  

 Цилиндрнинг кузатувчига 

нисбатан яқинроқда жойлашган 

асосининг катта ўқи, навбатдаги 

эллипс асоснинг катта ўқига 

нисбатан бир оз каттароқ ўлчамда бўлади. Цилиндрнинг эллипс асосларини 

уринма чизиқлар билан туташтириб чиқилади. Натижада цилиндр асослари 

ўртасидаги тафоввут кўринади. (36-37 г расмлар).  

 

1.13. Айлана ва квадратнинг перспективада ўзаро мувофиқлашуви 

 

Квадрат ва айлананинг макондаги турлича ҳолатларига кўра ҳар қандай 

квадратнинг перспектива қисқаришдаги расмининг ичига  

айлана чизиш мумкин. Худди шунингдек,  ҳар қандай 

айлананинг ташқи томонига квадарт ишлаш мумкин. 

Уларни чизишни машқ қилиш орқали орасидаги ўзаро 

боғлиқликни ҳам пайқаш мумкин.  

Квадрат ва айланаларнинг марказий нуқтаси битта 

бўлади. Квадар ѐки эллипснинг макондаги ҳолатини ва 

йўналишини аниқлаштириш учун катта ўқ ўтказилади ва 

у барча муаммони ечимини топиб беради (38-расм). 

 

  

Горизонталь жойлашган квадрат перспективаси 

 

Горизонтал ҳолатда жойлашган квадратнинг перспектив расмидан уриниш 

нуқталарини топиш учун унинг диоганаллари кесишган марказидан ўтадиган 

тўғри чизиқлар квадратнинг томонларига параллел равишда ўтказилади. 

Горизонтал текисликда ѐтган айлана эллипс кўринишда тасвирланади ва унинг 

тик  ҳамда  горизонтал  ўқ  чизиқлари  ҳам  ўтказилади.  Диоганалларнинг ўзаро  

кесишув нуқталаридан эллиписнинг кичик ўқи чизилади. Унга перпендикуляр 

тарзда эса эллипснинг катта ўқи ўтказилади. Дастлаб квадрат ичига эллипс 1, 2, 

3, 4 нуқталарга теккан ҳолда чизиб олинади ва сўнг чизиқлари 

аниқлаштирилади. Ҳосил бўлган эллипс томонларининг ўзаро симметрик 

эканлиги текшириб кўрилади (39-расм). 

1.14. Тик чизилган квадрат 

 

Квадратнинг тик ҳолатдаги перспективада чизилган расмидан диоганаллар 

кесишган марказдан тўғри чизиқларни ўтказиб 1, 2, 3, 4 нуқталарни топилади 

(40–расм). Шу  тик квадрат шакл ичига эллипс расми чизилади. Бунда 

эллипснинг ўқларини йўналишини аниқлаш анча мураккаб иш ҳисобланади. 

Дастлаб горизонтал текисликда ѐтган цилиндрнинг асосини чизиш керак  (40–

расм). Цилиндрнинг ўқи ҳамиша эллипснинг катта ўқига перпендикуляр 

чизилади ва кичик ўқи билан мос тушади. Энди квадратнинг диоганаллари 

кесишган марказдан цилиндрнинг ўқ чизиғи ўтказилади. Бунда унинг 

йўналишини куб расмини ишлашда орттирган тажрибага таянган ҳолда топиш 

мумкин. Шу тарзда эллипснинг кичик ўқини ҳолати топилади. 

Бунда ҳам квадрат ва эллипснинг 

катта ўқлари ўртасида бир оз фарқ 

бўлади. Демак, иккита ўқ ва тўртта 

таянч нуқталарига асосланган ҳолда 

эллпснинг шаклини енгил чизиқлар 

билан чизиб олиш ва аниқлаштириб 

чиқиш тавсия этилади. Шуни алоҳида 

қайд этиш лозимки, ҳамиша ҳам эллипс 

ўқларга нисбатан симметрик жойлаш-

майди ва шунга кўра квадратни унга 

мослаштириш керак . Бундай ҳолларда 

чизилаѐтган расмдаги хатолик ва 

камчиликларни тузатиш устида анча иш 

олиб боришга тўғри келади. Шунга ҳам 

қарамасдан расмда кўпинча квадрат 

шакли гўѐ нотўғри ва хато ишланганга ўхшаб қолаверади. Ҳозирги замон 

тасвирий санъат саводхонлиги тавсиясига кўра дастлаб тўғри эллипс чизиб 

олинади ва унинг устидан квадрат шакли чизилади. 

Меъморликда бундай усуллардан тез-тез фойдаланилади. Шунинг учун ҳам 

перспективада чизилган эллипс сиртига квадрат чизиш осонроқ бўлади. Бунда 

эллипснинг маконда жойлашган ўрнига кўра квадратлар ҳам унга монанд ҳолда 

чизилади. Квадратнинг тўртта бурчакларини диоганал билан туташтирган 

ҳолда маркази аниқланади. Мақсадга кўра албатта квадратнинг иккита томони 

уфқ чизиғига (УЧ) бориб туташади.  

Бурчакли перспективада горизонталь квадратнинг томонлари иккита 

туташув нуқтасига эга ва бу расм ишлаш жараѐнини бир оз 

мураккаблаштиради.   Дастлаб квадратни бир томонининг йўналишини топиш  

керак. Сўнг унга перпендикуляр бўлган иккинчи томондаги туташув нуқтаси 

аниқланади.  

Эллипсга уринма қилиб ўтказилган 1 ва 3 нуқталардан ўтувчи чизиқлар F
2 
 

нуқтага туташади. 2 ва 4 нуқталар эса Ғ
1 

нуқтада туташади ва ташқи 

квадратнинг перспективадаги кўринишини ҳосил қилади. Бунда биз 

квадратнинг тузилишидаги айрим ғайри оддий ҳолатларни кузатишимиз 

мумкин  (41- расм). 

 

1.15. Тик айлананинг перспективадаги расми 
 

Горизонтал йўналишда ѐтган цилиндрнинг яқин бўлган асосини тик 

кўринишдаги перспективасини чизишдан бошланади. Эллипссимон айлананинг 

иккита тик томонидан ўтказилган квадрат томонлари перспективада ҳам тик 

кўринишда тасвирла-

нади. Эллипснинг ик-

ки томонидан тегиб 

ўтган тик чизиқлар 2 

ва 4 нуқталарни ҳосил 

қилади.  

Уларни ўртадан ту-

таштирувчи чизиқ эса 

горизонталь йўналиш-

да ифо-даланади (42-

расм).  Ўртадан  тик 

чизиқ ўтказилса 1 ва 3 

нуқ-талар топилади 

 (42–расм).  

Эллипснинг ана шу 

нуқтасига уринма бў-

либ ўтган тўғри 

чизиқлар квадратнинг 

иккита горизонтал 

томонларининг 

йўналишини аниқлаб 

беради. Призманинг 

иккинчи томонини ҳам худди шу тарзда топиб оланади. Керакли нуқталар 

тутуштириб чиқилгандан сўнг 

призманинг яхлит кўринишин ҳосил 

бўлади. 

 Чизилган расмни текшириб кўриш 

учун унинг узун томонлари, яъни 

қирралари цилиндрнинг ўқ чизиғи 

билан биргаликда битта нуқтага бориб 

туташмоғи лозим. 

Топшириқни яхши эслаб қолиш 

учун уни бир неча марта қайта-қайта 

чизишни тавсия килинади. Натижада 

бунданда мураккаброқ бўлган 

геометрик сиртлардан конус, олти 

қиррали призма ва шарнинг расмини 

ишлаш ўтилади бўлади.  

 

 

1.16. Конус расмини чизиш 

 

Конус айланма сирт ҳисобланади ва 

учбурчакнинг ўз ўқи атрофида айлани-

шидан ҳосил бўлади. Унинг асоси эса 

айланадан иборат. Конуснинг ўқ чизиғи 

айланага тик тушади ва унинг учи 

билан боғлайди. Конуснинг ўзаро 

нисбатлари таги ―а‖, баландлиги эса 

―1,5 а‖ га тенг бўлади  (43–расм). 

Тик ҳолатда турган конуснинг раси-

мини чизишни унинг эллипс кўриниш-

даги асосини чизишдан бошланади. 

Эллипснинг кичик ўқини чизиб, унинг 

ўртасидан юқорига қарата тўғри чизиқ 

ўтказиб, 1,5 а ни ўлчаб қўйилади ва 

конуснинг баландлигини топилади (43-

расм). Эллипснинг икки томонидаги 

нуқталарни юқоридаги нуқта билан 

бирлаштириб, конус шаклини ҳосил 

қилинади  (44-расм). 

Конуснинг ўртадаги ўқ чизиғи 

ҳамиша асосига перпендикуляр бўлади 

(44-расм). Демак, навбатдагии ишда 

конуснинг турли ҳолатлардаги кўри-

нишларини натурадан ва тасаввурдан 

чизиб, машқ қилиб кўринг. 

45-расмлада конус таҳлил қилинган. Бунда конуснинг асоси ва бурчакли 

бўлаги ўлчам ҳамда намуна сифатида олинган.  

Конуснинг асоси юқорига кўтарилган сайин ўлчам жиҳатидан кичрайиб 

боради.  

Энди конусни ўртадаги ўқига 

параллел бўлган текислик билан кессак, 

гиперболалар ҳосил бўлади (45–расм). 

Шуни унутмаслик лозимки, геометрик 

сиртларни кесувчи текисликлар билан 

турли хил вазиятларда кесиш орқали 

меъморликда бир-биридан гўзал 

декоратив безаклар ясаш мумкин. 

Одатда,  биноларнинг пештоқлари, 

олд деворлари, токчалари, ҳошиялари ва 

шу кабилар юзасига турли хил 

кўринишларга эга бўлган геометрик 

сиртлар, декоратив безаклар, барельеф, 

горелеф каби тасвирлар ишлаш керак. Бу 

тасвирларни қўлланиш мақсадига кўра 

текис юза билан қандай туташиш 

мумкинлигини ва бунда энг самарали 

кўринишларни ҳосил қилиш 

мумкинлигини чизиб, синаб, машқ қилиб кўриш жуда қулай бўлади. 

Бунда геометрик сиртларни текислик билан кесишдан ҳосил бўладиган 

юзалар ѐрдамида меъморлик биноларининг юзасини декоратив расмлар билан 

безатганда қандай манзара ҳосил бўлишини олдиндан кўриш имконини беради. 

Бўлажак меъморлар ўзлари ўйлаб юрган, лойиҳасининг дастлабки кўриниш-

ларини миясида пишитган ҳолда, дастлабки кўринишларни эскиз тариқасида 

қоғоз юзасига чизиб оладилар. Кейинчалик ана шу эскизлар, фаразлар ѐрдамида 

меъморлик биносининг дастлабки кўринишлари, лойиҳаси пайдо бўлади. 

Демак, геометрик сиртлардан тузиладиган безаклар натурасини яхшилаб 

ўрганишга бўлган зарурият янада кучаяди. 

Чизмаларда берилган кетма-кетлик асосида сиз катта–кичик гиперболаларни 

қандай ҳосил қилиш тартиблари берилган. Сиз бу усулларни яхши ўзлаштириб 

олганингиздан сўнг бошқа геометрик сиртларни ҳам шу тариқа чизиб машқ 

қилиб кўриш керак. 

 

1.17. Олти қиррали призманинг расмини ишлаш 

 

Олти қиррали призманинг асоси тенг томонли мунтазам олти бурчак асосида 

қурилади. Мунтазам олти қиррали призманинг асосини ташкил этувчи олти 

томонли шаклни ҳосил қилишда айлана радиуси ўлчов бирлиги бўлиб хизмат 

қилади (47-расм). Шу радиус ѐрдамида чизмакаш циркулда айланани тенг олти 

бўлакка бўлиб чиқади (48-расм).  

Кўпинча биноларнинг устунлари ана шундай шаклда ясалади. Устунларнинг 

бундай шакллари ерда мустаҳкам бино томини ушлаб туриши билан бирга, 

ташқи гўзалликни 

ифода этади. Кейин-

чалик биноларнинг 

олд томонларида, 

карнизларида ана 

шундай призмалар-

нинг ниҳоятда кўп 

қиррали нусхалари-

дан фойдаланиш мумкин бўлади. Улар гўѐ декоратив безак вазифасини ўтайди.  

Умуман олганда бу намунадан меъморликда жуда кенг фойдаланилади.  

Демак, бу шакл меъморликда кенг қўлланиладиган бўлгани учун унинг ўзига 

хос хислатларини яхшилаб ўрганиш керак. Бунинг учун 49-расмдаги  шаклни 

диққат билан ўрга-

ниш керак. Дастлаб 

олти бурчакнинг уч-

ларини тартиб ра-

қами билан 

белгилаб чиқилади. 

Сўнг 1 ва 3, 4 ва 6 

нуқталарни ўзаро туташтирилади. Бу тўғри тўртбурчак шакл диаметрининг 

кесишган нуқталаридан бошлаб призма асосини тенг тўрт бўлакка ажратади. 

(50-расм). 

Шуни алоҳида қайд этиш лозимки, призма-

нинг бир-бирига параллел бўлган томонлари 

ўзаро тўғри тўртбурчак шаклида туташиши 

мумкин.  Бундай усул олти томонли мунтазим 

призманинг перспективадаги расмини чизишда 

жуда қўл келади (51-расм).  

Олти қиррали мунтазам призманинг перс-

пективадаги расмини чизишда айлана, тўғри 

тўртбурчак ва квадрат асослардан фойдаланилади. 

 

1.18. Чизилган айлана асосида мунтазам олти қиррали призма расмини 

ишлаш. 

Горизонталь олтибурчак 

 

Дастлаб эллипснинг перспективадаги ихтиѐрий расмини чизинг. Энди унинг 

айланасининг сиртидан олтита нуқтасини топинг (52-расм). Бунинг учун 

мазкур эллипснинг марказидан диаметр чизиғи ўтказилади. Натижада ―2‖ ва 

―5‖ нуқталар топилади. Сўнг кўзда чамалаган ҳолда ана шу диаметр чизиғини 

тўртта тенг бўлакларга бўлиб чиқилади (52-а расм). 

 Аммо бўлаклар кузатувчидан узоқлашган сари қисқариб боради. 

Эллипснинг марказидан унинг 

сиртигача бўлган оралиқдаги 

масофани бирини ―А‖ ва иккинчисини 

―В‖ нуқталар билан белгиланади (52-б 

расм). Шу нуқталардан ―5‖ ва ―2‖ 

чизиғига перпендикуляр ўтказинг ва 

улар эллипснинг айланасини кесиб 

ўтади. Олти қиррали мунтазам 

призманинг перспективадаги 

қисқарган томонларини топиш учун 

иккита тўғри чизиқни эллипснинг 

ташқи томонидан (яъни 5 ва 2 нуқта-

лардан) ана шу чизиқларга параллел 

равишда чизинг (52-в расм).  Улар ҳам 

5 ва 2 нуқтали диаметр чизиғига тик 

ўтказилган бўлади. Эллипснинг ана шу 

чизиқлар билан кесиб ўтилишидан ҳосил бўлган 1, 3, 4, 6 (52-г расм) нуқталар 

белгиланади. Барча нуқталарни ўзаро туташтириб, олти қиррали призманинг 

асосини ҳосил қилинади (52-д расм).  

Навбатдаги ишда ана шу чизилган расмни турли усуллар билан текшириш 

кўриш керак. Бунда қарама-қарши нуқталарни бирлаштирувчи диаметр 

чизиқлари марказдан ўтмоғи лозим 

(53-расм). Энди 6 – 1 ва 4 – 3 

қирраларнинг 5–2 диаметрга нисба-

тан параллеллигини текшириб кў-

риш керак.  Текширишнинг яна бир 

усулини 53-расмдан кўриш мумкин. 

Бундай текширишлар мунтазам 

олтибурчакнинг тўғри чизилганли-

гини исботлашда керак. Шу тарзда 

меъморликда қўлланиладиган деко-

ратив безакларнинг ўз ўрнида чи-

ройли ва ишончли тазда тасвирланишига эришилдаи.  

 

1.19. Вертикаль (тик) кўринишда 

тасвирланган олтибурчак 

Тик ҳолатдаги олтибурчакнинг 

расмини чизиш унинг горизонтал 

ҳолатда чизилган расмига ўхшаб 

кетади. Тик ҳолатдаги олтибурчакда 

унинг 1 ва 3, 6 ва 4 нуқталарини 

бирлаштирувчи ва унга параллел бўлган ҳамда 5 ва 2 нуқталардан ўтувчи 

чизиқлар унинг перспективадаги ҳолатини сақлайди. 5 ва 2 нуқталарни 

туташтирувчи диаметрни 54-расмдагидек перспективада кузатувчидан узоқ-

лашган томоннинг қисқариб кўриниши ҳисобга олинган  ҳолати тасвирланади. 

А ва В нуқталардан чизиқлар ўтказиб, эллипснинг 1, 3, 6 ва 4  нуқталари 

топилади. 1-6-нуқталар кетма-кет туташтириб чиқилса, мунтазам олтибур-

чакнинг тик ҳолатдаги кўриниши ҳосил бўлади. Унинг тўғрилиги олдинги 

усулда текшириб кўрилади. 

Олтибурчакни бу усулда тасвирлаш квадрат ва тўғри тўртбурчакдан 

фойдаланишга нисбатан анча самаралироқдир.  

 

1.20. Тўғри тўртбурчак асосида олтибурчак чизиш 
Тик (вертикаль) олтибурчак. 

Дастлаб 1-3-4-6 нуқталардан 

(55-расм) иборат тўғри 

тўртбурчакнинг перспектива-

даги тасвирини чизиш. Бунда 

унинг иккита квадратдан кичик 

бўлган ўзаро нисбатларини 

аниқроқ тасвирлашга ҳаракат 

қилиш талаб этилади. 

Диоганалларнинг кесишган 

марказидан тўғри 

тўртбурчакнинг юқори ва 

пастки томонларига нисбатан 

параллел чизиқ ўтказади. Энди 

ана шу чизиққа марказдан чап 

ва ўнг томонларга 4 та бўлакни 

жойлаштириб, 5 ва 2-нуқталари топилади. Бунда перспективада тўғри 

тўртбурчакнинг кузатувчидан узоқлашган сари бир томонининг қисқариб 

кўринишини ҳисобга олиш талаб этилади. Яъни, ўлчаб қўйиладиган бўлаклар 

ўлчами кичиклашиб боради. Энди 1 ва 3 нуқталарни 2 нуқта билан, 6 ва 4 

нуқталарни эса 5 нуқта билан бирлаштириб олтибурчакни тўлиқ  

перспективадаги кўринишини чизиш мумкин бўлади (55-расм).  

Горизонтал кўринишдаги олтибурчакнинг  перспективадаги кўриниши 54- 

ва 55-расмларда кўрсатилганидек тик кўринишда тасвирланган олтибурчакка 

ўхшаш кетма кетликда тасвирланади. 

Квадрат асосида олти бурчакнинг расмини 

ишлаш. 
56-расмни диққат билан кўриб чиқинг. Шуни 

унутмаслик лозимки, квадратга жойлаштирилган 

олтибурчакнинг 5 ва 2 нуқталари бўйлаб ўтган 

горизонталь диоганали квадратнинг томони 

билан тенг бўлади. Тик ҳолатда эса унинг 

узунлиги кичик бўлади. 

 

Тик ҳолатдаги олтибурчакли мунтазам       

призма. 

Тик квадратнинг перспективадаги расмини чизишда. Аввал диоганал-

ларининг кесишган марказидан унинг пастки қиррасига параллел равишда 

тўғри чизиқ ўтказиб, 5–2 нуқталарини топилади. Тик холатдаги отибурчакли 

мунтазам призмани тартиби олдинги 

топширикларда кўлланилган кетма – кетлик 

асосида бажарилади (55-расм). Мунтазам 

олтибурчакнинг юқори ва паст томондан бир – 

бирига параллел ўтувчи чизиқларининг 

орасидаги ўлчам квадратнинг қирраси ўлчамидан 

кичик. Шунга кўра топилган 1 ва 3 нуқталарни 2 

нуқта, 6 ва 4 нуқталарни 5 нуқта билан 

туташтириб, олтибурчакли асосини қуришимиз 

мумкин (55-расм). 

 

Горизонталь олтибурчак ҳам юқорида 

кўрсатилган тартибда қурилади (55 ва 56-расмлар). Олтибурчакни чизишнинг 

қолган тартиблари олдинги машғулотларда келтирилган.  

Бу усулдан ва тўғри тўртбурчакдан фойдала-

ниш фақатгина анча кенг очилган эллипснинг 

ѐки квадратнинг перспективадаги кўринишида 

самарали амалга оширилиши мумкин. Агарда 

кичикроқ очилган олтибурчак тасвирланадиган 

бўлса, яхшиси олдиндан чизилган эллипсдан 

фойдаланган маъқул. 

Биз юқорида фақатгина олтибурчакли приз-

манинг турли ҳолатлардаги перспектив қисқа-

ришларда тасвирланган асосини чизиш билан 

шуғулландик. Энди унинг, яъни олти қиррали мунтазам призманинг ўзини 

расмини чизишга ўтиш мумкин. Бунда ҳам айлананинг диаметри ―а‖ га тенг. 

Призманинг баландлиги эса 1,5 а га тенг нисбатда олинади. 

58-расмда тасвирланган схематик 

расмни диққат билан кузатинг.  Унда го-

ризонтал ҳолатда ѐтган призманинг перс-

пектив кўринишдаги ҳажмдор схематик 

тасвири чизилган ва бунда бизга яхши 

таниш бўлган айлана олтибурчак учун 

асос вазифасини ўтаган. Навбатдаги  59-

расмларда айлананинг эллипс кўриниши-

дан, 60-расмларда эса тўғри тўртбурчак 

шаклда тик, 61-расмларда горизонталь, 

квадрат шакллардан асос сифатида 

фойдаланилган.  

Бундай вариантлар бўлажак меъмор-

рассомга объект, бўган ѐки детални 

вазиятга, ҳолатга, маконда жойлашган 

ўрнига қараб керакли безакларни тўғри 

тасвирлашлари учун имконият 

калитидир. 

Мунтазам призмаларнинг маконда 

жойлашган ўрни ва ҳолатига кўра унинг 

қирралари ўзаро параллел (52-61- расм-

лар), вазиятга кўра эса ўзаро бир нуқтада 

туташувчи нурлар сифатида чизилиши 

ҳам мумкин. Геометрик сиртларнинг бун-

дай имкониятларидан фойдаланган ҳолда 

бўлажак меъмор-рассом ўз ғояси ва 

фантазияларини ишлаб чиқишда, 

тасаввур қилишда кенг кўламда фойдалана олиш 

имкониятига эга. 

 

1.21. Шарнинг расмини чизиш 

 

Ҳар қандай ҳолатда ҳам шар киши кўзига бир хилда, 

яъни шар кўринишида кўринаверади. Шунинг учун ҳам 

унинг проекцияси ҳамиша айлана кўринишида тасвир-

ланади. Горизонталь текисликда ѐтган шарнинг 

перспектив расмини чизиш. Бунинг учун қоғоз  юзасига 

тик ва кўндалан чизиқлар ўтказилади. Сўнг кесишган 

марказдан тўрт томонга бир ҳил ўлчамдаги кесмаларни 

қўйиб, белгилаб чиқинг. Хосил бўлган нуқтиаларни ѐй 

билан туташтирсангиз, шарнинг перспективадаги 

кўриниши ҳосил бўлади (62-расм). Расмни 

аниқлаштириш учун қўшимча ўқ чизиқларини ўтказиш,  

радиусини белгилаш ҳам мумкин. 

Ҳосил бўлган тасвир шар эмас, Чунки  унинг 

ҳажмдорлиги сезилмайди. Шарнинг чизиқли тасвирида 

унинг  ҳажмдорлигини ифодалаш мақсадида ўзаро 

кесишган учта ўқ чизиқлар айлана марказидан ўтказила-

ди.  Улар шарнинг кесилган ҳолатдаги кўриниши орқали 

ҳажмини ифодалашда қўл келади. Бунинг учун айланани 

ўзаро параллел бўлган ва бир нуқтаси билан айланага 

тегиб турган текисликлардан иборат кубнинг ичида 

тасвирлаш лозим .  

Горизонталь текисликда  кубнинг ичида тасвирланган 

шар расмини кузатинг (63-расм). Шар диаметри кубнинг 

қирраси ўлчамига тенг бўлиб, у кубнинг олтита томони-

нинг марказига бир нуқтаси билан тегиб туради. Бу 

диоганал ўқлар кесишган марказдир.  Таҳлил қилиш 

осон бўлиши учун тегадиган нуқталарни 1 – 6 гача 

бўлган тартиб рақами билан белгилаб чиқамиз.  

 63-расмда ўзаро перпендикуляр бўлган ҳамда куб ва 

шарнинг марказдан ўтувчи, шунингдек, кубнинг қирра-

ларига параллел бўлган кесувчи текисликлар кўрсатил-

ган. Бундай ҳолатда кесувчи текисликларнинг ўзаро 

препендикуляр бўлган ва кубнинг қирраларига параллел 

жойлашган 1 – 2, 3 – 4 ва 5 – 6 тўғри чизиқлар ҳамда 

уларнинг ўзаро марказда кесишувидан ҳосил бўлган 

нуқталарининг ѐй билан туташган қисмлари ѐрдамида уч кўринишдаги сектор 

тасвирлари ѐрдамида шарнинг ҳажмдорлигини ифодалаш мумкин бўлади. Ҳар 

бир кесилган сектор кичик бир квадрат ичига жойлаштирилган ѐй тарзида 

чизилади. Энди ана шу секторлар ва керакли чизиқлар қолдирилиб, ортиқчаси 

ўчириб ташланса, ҳажмдор шар тасвири ҳосил бўлади.  64-расмда ана шу 

марказдаги кесувчи текислик намунаси берилган. Унда секторнинг куб билан 

учрашган нуқталарини яққол кўриш мумкин. 

Шарнинг эллипссимон кесилган кўринишида кичик ўқи кубнинг 

қирраларига параллел бўлади. 

Катта ўқлари эса унга препендикуляр тарзда 

жойлашади (65- расм). Бу 

таҳлилларнинг барчаси бизга 

шарнинг учта текислик ѐрдамида 

кесилган қисмларини кўрсатиш учун керак. 

65-расмда кубнинг қирраларида 

жойлаштирилган эллипс тасвири  

кўрсатилган.  

Бу намуна бизга шарни кесишдан ҳосил 

бўладиган эллипс бўлакларини аниқ тасаввур 

қилишимиз учун ѐрдам беради. 

Фикримизни янада ѐрқинроқ тушунтиришимиз 

учун горизонталь ва тик ўқларга асосланган ҳолда 

чизилган айланани асос қилиб олинади (66-расм). 

Энди ана шу горизонталь ўқ ѐрдамида эллипс чизиб 

олинади. Бу шарни горизанталь текислик билан 

кесишдан дарак беради. Эллипснинг катта ѐки 

кичикроқ очилганлигига кўра шарнинг кесим юзаси 

ҳам каттароқ ѐки кичикроқ кўринади.  

Сўнг горизонталь эллипснинг вертикаль эллипс 

билан кесишган перпендикуляр тўғри 1–2 ва З–4 

чизиқлари топишилиши керак. Бунинг учун 

марказдан (масалан; 1–2 нуқталар) тўғри чизиқ 

ўтказилади (66-расм). Сўнг унга препендикуляр 

равишда 3–4 тўғри чизиқни 

чизилади. Шар ва кубнинг 

ўртадаги марказий нуқтаси 

ҳар қандай ҳолатда ҳам 

ўзгаришсиз қолади. Агарда 

бундай хусусият ҳисобга 

олинадиган бўлса, рассом-

нинг иши анча мураккаб-

лашади.  

Бизнинг расмимизда 3–4 

тўғри чизиқ эллипс кесим 

юзасининг кичик ўқини 

ифодалайди. Энди 1–2, 3–4 

ва 5–6 нуқталар бўйича 

эллипс расми чизилади. 

Натижада учта эллипс 

ҳосил бўлади.  Уларнинг 

тўғрилигини текшириб 

кўриш учун  1–2, 3–4 ва 5–

6 ўқ чизиқлари бўйича 

кесувчи текисликларни 

чизилади. Учта ўзаро перпендикуляр текисликлар фақатгина шарнинг ҳажмдор 

кесим юзаларини ифодалабгина қолмасдан, унинг марказидан ўтмаган бошқа 

кесим юзаларини топишда ѐрдам беради. Бир неча шарларнинг кесим 

юзаларини ўзгартириб чизиб кўриш машқлари фазовий тасаввурларни ўстириб, 

турли хилдаги шаклларининг макондаги ҳолатларини тўғри топишда ѐрдам 

беради. 

1.22. Геометрик сиртларнинг ѐруғ-сояли расмлари 

 
Меъмор-рассомлар учун энг зарур бўлган билим, малака ва кўникмалар 

қаторида расми тасвирланадиган геометрик сиртлар ва уларнинг 

ҳажмдорлигини ифодалайдиган ѐруғ-соя қонуниятларини пухта ўрганиш 

асосий талаблардан биридир. Чунки  геометрик сиртларнинг турлича 

ѐритилишидан ҳосил бўладиган ѐруғ-соялар уларнинг ҳажмдорлиги ва 

тузилишини аниқ тасвирлашда катта аҳамиятга эга. Геометрик сиртларнинг 

чизиқли расмни қаламда оч-тўқ кўринишларда штрихлаш орқали ѐруғ–

сояларини ифодалаш орқали уларнинг уч ўлчамдаги фазовий кўринишларини 

тасвирлаш имконияти юзага келади.  

Буюмларга тушаѐтган ѐруғлик нурлари унинг тарқалиш манбаига кўра 

―йўналтирилган‖ ѐки ―тарқоқ‖ бўлиши мумкин. Қуѐшнинг ва чироқнинг 

нурлари йўналтирилган ҳисобланади.  

Йўналтирилган нурларнинг тўсиқларга учраб келишидан тарқоқ ѐритилиш 

ҳосил бўлади. Агарда буюмнинг ўлчамидан унга тушаѐтган ѐруғлик манбаигача 

бўлган масофа ўртасида унча катта фарқ бўлмаса ―радиус‖ (радикал) 

кўринишидаги ѐруғ-соялар ҳосил бўлади.  

 

 
 

Айрим (67-расм) ҳолларда ѐритувчи манбаига нисбатан буюмлар жуда 

кичкина бўлса (масалан, қуѐшга, чироққа нисбатан анча узоқда турган 

буюмлар), уларга тушаѐтган нурлар параллел ҳисобланади.  

Буюмлар сиртининг ѐритилиш даражалари ѐруғлик манбаининг кучига, 

ундан буюм сиртигача бўлган масофага, сиртларни ѐритаѐтган нурларнинг 

тушиш бурчагига боғлиқ бўлади. Масалан, ѐруғлик манбаидан тушаѐтган 

ѐруғликнинг таъсирини синаб кўриш учун электр чироқдан узоқроқда битта оқ 

қоғоз, унга яқинроқ жойга эса иккинчисини қўйиб кўрсак, ўз-ўзидан маълумки, 

ѐруғлик манбаига яқин бўлган қоғоз сирти ѐрқинроқ бўлади. Энди қоғознинг 

ҳолатини ѐруғлик манбаига нисбатан ўзгартириш орқали ҳар хил бурчак остида 

тушишини кузатсак, унинг сиртига ѐруғлик нурлари перпендикуляр тарзда 

тушганда кучли ѐритилишини кўриш мумкин. Ёруғликнинг сиртга тушиш 

бурчаги қанчалик кичик, яъни ўткир бўлса, ѐритилиш шунчалик кам бўлади 

(68-69-расмлар). 

 
Энди расми чизиладиган натурани кўриб чиқадиган бўлсак, унинг сирти 

қандай геометрик сиртлардан иборатлигига кўра ѐруғлик нурлари турлича 

тарқалади. Масалан, натура сифатида кўзанинг расми ишланаѐтган бўлса, 

ѐруғлик деразанинг қаерда ва қандай жойлашганлигига кўра кам ѐки кучли 

ѐритилган бўлиши мумкин. Биз ўртача ѐритилган ҳолатни назарда тутадиган 

бўлсак, кўзанинг сиртида ѐруғ-соялар қандай тарқалиши мумкинлиги билан 

танишиб чиқамиз (70-расм).  

        70-расм. Буюм сиртида ѐруғ-соя муносабатларини тасвирланиши 

Агарда дераза ойнаси натурадан чапда жойлашган бўлса, ундан тушаѐтган 

ѐруғлик нури унинг сиртини турлича ѐритади. Масалан, натура сиртида 

қуйидаги ѐруғ-соялар ҳосил бўлади: ялтироқ, сийрак соя, ярим, шахсий, 

тушувчи соялар, рефлекс (ѐруғлик шуъласи) кабилар (71-расм).  

Ялтироқ (блик) – ѐруғлик нури энг кўп тўпланган жой ялтираб, кўзни 

қамаштирар даражада ѐрқин бўлади. 

Сийрак соя – ѐруғлик нури кўп тушаѐтган сиртдан аста-секин ярим соя 

томонга ўтишдаги оралиқда учрайди. 

Ярим соя – сийрак соя билан шахсий соя ўртасида ҳосил бўлади. 

Шахсий соя – натуранинг энг кучли ѐритилган томонининг қарама-қарши 

томонида, яъни ортида ҳосил бўлади.  

Тушувчи соя – натуранинг энг кучли ѐритилган томонининг ортида 

жойлашади ва натуранинг ерга тушаѐтган соясини ҳамда унинг шаклини 

ифодалайди. Агарда натуранинг ортида девор ѐки мато бўлса, тушувчи соянинг 

шакли ҳам ўшанга мос бўлади.  

Рефлекс (ёруғлик шуъласи) – натурадан тушаѐтган сояда ѐруғлик нурининг 

теварак-атрофдаги буюмларга урилиб қайтишидан ҳосил бўлган нурларнинг 

жилоланиши демакдир. Унинг кўриниши натуранинг шаклига мос равишда 

бўлиб, гўѐ атайлаб ѐритилаѐтгандек таассурот қолдиради. Бундай жилоланиш, 

айниқса, натура оқ рангда бўлса ѐки сирли, рангли, гипсдан ясалган бўлса, 

яхши кўриниб туради. Улар ―қайтган нурлар‖ деб ҳам аталади. 

 

 
 

Натуранинг сиртида ѐруғ–сояларнинг тарқалиш хусусиятлари унинг 

томошабинга нисбатан қандай ҳолатда жойлашганлигига боғлиқ. Томошабин ўз 

жойини ўзгартириб бориши билан натуранинг ѐритилганлик даражаси ҳам 

ўзгариб боради.  

Ёруғ-сояларнинг тарқалиш қонуниятлари натуранинг қандай материалдан 

ясалганлигига кўра турлича бўлади. Агарда натура гипсдан ясалган ва 

цилиндрик сиртга эга бўлса, унинг энг кўп ѐруғлик тушаѐтган жойи кескин 

кўзга ташланиб туради. 

Шуни алоҳида қайд этиш лозимки, натуранинг сиртидаги ѐруғ-соя 

қонуниятларини қаламда, гризайл усулида ѐки  рангтасвирда ифодалаш лозим 

бўлган тақдирда, уларнинг ўзаро боғлиқ бўлган хусусиятларидан оқилона 

фойдаланиш лозимлигини тақозо этади. 

 

Натурадан тушаѐтган 

ва унинг сиртида ҳосил 

бўладиган ѐруғ-соялар 

ўйинини биз тузилиш 

жиҳатидан содда бўлган 

куб ва ѐруғлик 

манбаидан бошлаймиз. 

72-расмда нуқталар 

берилган. Кубнинг 

қирралари мавжуд 

бўлганлиги сабабли, S ва 

S` нуқталардан тарқала-

ѐтган ѐруғлик нурлари 

кубнинг чекка қиррала-

рига урилиб ўтади ва 

ерда унинг тушувчи 

соясини ҳосил қилади. 

Бунда ѐруғлик манбаи 

натурага яқинроқ бўлса 

кучлироқ, узоқроқ бўлса 

камроқ ѐритади ва шунга 

мувофиқ равишда куб-

нинг тушувчи сояси 

каттароқ ѐки кичикроқ 

ўлчамларда бўлади.  

Кубнинг сиртидаги ѐруғ-соялар,  ундан тушувчи соялар, рефлекслар, шахсий 

соялар, уларнинг ўртасидаги чегаралар, ранг тусларининг оч-тўқликлари 

меъморликда қўлланиладиган қаламтасвирнинг ўзига хос имконият даража-

ларини янада оширишга ѐрдам беради.  

Берилган кубнинг қирраларидан тушаѐтган ѐруғлик нурларининг йўна-

лишини кузатинг. Уларни маълум бир кетма-кетлик асосида туташтириб 

ѐруғлик манбаидан тушаѐтган нурлар ѐрдамида соянинг ўзига хос характерли 

чизиқларини аниқлаб олинади. Бу усул перспектива қонуниятларига 

бўйсунганлиги сабабли ҳарфлар билан ифодаланган. Шунга кўра 72-расмда 

тасвирланган кубнинг ҳарфий ифодалари рассомга ѐруғлик нурларининг 

йўналиши ва уларнинг ўзаро туташувидан ҳосил бўладиган сояларни топишда 

муҳим аҳамиятга эга. Бунда кубнинг сиртида тарқалаѐтган ѐруғлик 

нурларининг тақсимот қонунига кўра шахсий сояда қолган қирранинг чегарага 

яқин жойлари тўқлашганга ўхшаб кўринади. Ёруғлик манбаидан узоқлашган 

сари эса релекслар билан шуълаланиб туради. Агарда куб бир нуқтадан 

тушаѐтган ѐруғлик  манбаи билан ѐритилаѐтган бўлса, ундан горизонтал 

текисликка тушаѐтган тушувчи соя шахсий соянинг тусига нисбатан тўқроқ 

туюлади. Кузатувчидан узоқлашган сари эса чўзилган соя сийраклашиб, 

очлашиб боради. Кубнинг икита ѐритилган қиррасидан қайсинисига ѐруғлик 

кўп тушаѐтган бўлса, ўшаниси ѐруғроқ бўлади. Чунки  унга ѐруғлик каттароқ 

бурчак остида тушаѐтган бўлади. Кузатувчидан ва ѐруғлик манбаидан 

узоқлашган сари эса туси тўқлашиб боради. 

Ана шундай тусларни штрихлаб ҳосил қилишда ишлатиладиган қаламлар оқ 

қоғоз рангидан тортиб энг тўқ тусгача бўлган тусларни тасвирлай олиши 

мумкин. Бунда қаламни оҳиста ва қаттиқ босиш орқали керакли туслар ҳосил 

қилнади (73-расм). 

Расмнинг характерига кўра кўрсатилган тус шкаласининг барчасидан ѐки 

айрим қисмларидангина фойдаланишимиз мумкин. Гипс натуранинг ѐруғ–

сояли расмини ишлашда, Одатда ,, энг тўқ тусни қўлни қоғоз юзасига салгина 

қаттиқроқ босиш йўли билан ―В‖ ѐки ―2В‖ маркали оддий қалам билан 

тасвирлаш мумкин (74-расм). 

Расмда кўрсатилганидек, 10 та квадратдан иборат тус даражасини аниқловчи 

шкала тузинг. 

Унда энг оч кул ранг тусдан тобора тўқлашиб, қуюқлашиб бораѐтган 

тусларни дастлаб қаламни енгил, сўнг тобора қаттиқроқ босиб бориш орқали 

ҳосил қилиб кўринг. Бунда ҳар бир квадрат ичидаги туснинг ўзидан олдинги ва 

кейинги тусларга нисбатан тус биригидан фарқ қиладиган бўлмоғи керак. Кўп 

машқ қилиш орқали энг ѐруғ тусдан энг тўқ тусгача бўлган оралиқни тўғри 

тасвирлай олишни малакалари таркиб топтирилади. Бу эса,  ўз навбатида, энг 

оч тусдан энг тўқ тусгача силлиқ ўтишни таъминлайди.  

Дастлабки бешта тус ѐруғлик манбаидан тушаѐтган нурларнинг  сиртда 

тарқалишини, қолган бештаси эса натуранинг сиртидаги соя-ѐруғликларни 

тасвирлашда қўл келади. Биз томонимиздан танланган энг тўқ тусга кўра 

қаламтасвирнинг қарама-қаршилик қонуниятлари ўз ечимини топади. Ёруғлик 

тушаѐтган сиртдаги энг тўқ туснинг кучи соядаги энг оч тусдан ҳам ѐрқинроқ 

бўлмоғи керак. Ана шу қонуниятга оғишмай амал қилинган тақдирда 

қаламтасвирнинг ифодалилик жиҳати ва таъсирчанлик кучи жуда катта бўлади. 

Бундай тартиб натурадан ва тасаввурдан расм ишлаѐтганда жуда асқотади. 

 

Кубнинг ѐруғ-сояли қаламтасвири 

 

Кубнинг ѐруғ-сояли тасвирини ишлашда дастлаб кубнинг ѐритилган ва соя 

сиртларини, шахсий ҳамда тушувчи соялар ининг чегара чизиқларини 

аниқлаштириб чиқинг (75-расм).  

Навбатдаги ишда ―ѐруғлик‖ни ―соя‖дан ажратиш керак. Соя сиртлари бир 

неча қават штрихлар билан қопланади.  Энди ―соя‖лар устида иш олиб бориш 

керак.  

Бунда шахсий соя ѐруғлик йўналишига нисбатан қарама-қарши 

кучайтирилади. Натуранинг тушувчи сояси эса томошабинга ва кубга нисбатан 

ѐруғ-соя кучлари танланади.  

Сояларни талаблар даражасида ишлаб бўлингандан сўнггина кубнинг 

ѐритилган қисмларини ишлашга ўтиш мумкин. 

Бунда юқорида эслатиб ўтилган ―ѐруғлик тушаѐтган сиртдаги энг тўқ 

туснинг кучи соядаги энг оч тусдан ҳам ѐрқинроқ бўлмоғи керак‖, деган 

қонунга амал қилиш керак.  

Тавсия этилаѐтган кетма-кетлик ―соядан ѐруғликка‖ принцип асосида 

бўлганлиги сабабли, ҳаваскор рассомлар йўл қўядиган хатолик, яъни 

натуранинг соя ва тушувчи сояларининг ранг туслари бир хилда бўлиб 

қолишининг олдини олади. Шунинг учун ҳам мазкур машқни тез-тез такрорлаб 

туриш зарур. Бунда сиртларни бир текисда штрихлаш билан бирга ѐруғ–

сояларни бир-биридан фарқини топишда ҳам катта аҳамиятга эга. 

 

1.23. Тўрт қиррали призманинг қаламтасвири 

 

Тўрт қиррали призмани чизиш тартиби кубникига ўхшаш бўлади. Чунки  

уларнинг конструктив тузилиши ўхшаш. Фақат бўйининг узунлиги билан фарқ 

қилади холос (76-расм). 

 

Олти қиррали мунтазам 

призманинг ѐруғ-сояли тасвири. 

 

Олти қиррали мунтазам приз-

манинг ѐруғ-сояли тасвирини иш-

лаш жараѐни кубнинг ―ѐруғ-сояли‖ 

қаламтасвирини ишлашга ўхшаб 

кетади. Чунки  унда ҳам қирра-

ларнинг ѐруғлик кучлари тушаѐтган 

нурларнинг кучли ѐки кучсизлигига 

боғлиқ бўлади. Бунда ҳам туша-

ѐтган соя, шахсий соялар ва сийрак 

сояларнинг чегаралари кубникига 

ўхшаш тарзда аниқлаштирилади 

(77-расм), яъни тушувчи соялар эса 

тегишли нуқталардан чиқаѐтган 

нурлар ва уларнинг кесишувчидан 

ҳосил бўлган нуқталар ѐрдамида 

топилади. Уларнинг чегаралари эса 

тушувчи сояни ифодалайди (77-расм). Ёруғ-сояларни штрихлаш шундай 

лозимки, кайсики штрихларнинг ўзаро кесишуви ҳам ўзига хос бир маънои 

ифодалаши керак .  

1.24. Пирамиданинг ѐруғ-сояли қаламтасвири 

 

Пирамиданинг шахсий соясини ва тушувчи соясини аниқлашда 78-расмда 

тасвирланган схематик тасвир ѐрдам беради. Бунда пирамиданинг учидан 

тушаѐтган нуқта топилади. Ана шу нуқтадан пирамиданинг асоси марказидан 

ўтувчи ва гўѐ иккита ба-

ландликни (А ва В) қам-

раб олувчи нурлар ўтка-

зилади. Бу нурлар ту-

шувчи сояларнинг чизи-

ғини англатади. Пира-

миданинг қирраларидан 

тушаѐтган нурлар эса 

унинг шахсий соясини 

белгилайди (78-расм). 

 

 

1.25. Цилиндрнинг ѐруғ–сояли қаламтасвири 
 

Биз юқорида цилиндрнинг расмини чизишни кўриб чиққан эдик. Энди ана 

шу цилиндрнинг қаламтасвирини ишлаш тартибини кўриб чиқамиз.  Ёруғлик 

нури 79-расмда кўрсатилган 

тартибда жойлашган бўлса, у 

тик турган цилиндрнинг 

устини ва ѐн сиртини 

ѐритади. Унинг шахсий 

соясининг чегарасини 

юқорида ва пастда 

жойлашган айланалар ҳамда 

цилиндрик сиртлардан туша-

ѐтган нурлар аниқлайди. S 

нуқтадан цилиндрнинг паст-

ки айланасининг икки чекка-

сига тегиб ўтадиган чизиқлар 

ўтказилади. Цилиндрдан тушаѐтган сояни аниқлашда унинг сиртидаги шахсий 

соянинг чегаралари қўл келади. Уларни учбурчак тарзида бирлаштириш орқали 

цилиндрнинг шахсий ҳамда тушувчи сояларининг чегаралари аниқланади. 

Цилиндрнинг ўрта диаметридан ўтган чизиқларнинг ўзаро туташуви эса  

тушувчи соя ѐйининг энг юқори нуқтасини белгилайди.  Уларни ўзаро 

туташтириш орқали цилиндрнинг тушувчи соясининг чегаралари топилади (80-

расм). 

Шахсий ва тушувчи соялар аниқланганидан сўнг цилиндрнинг сиртидаги ва 

сояларидаги тус муносабатларини тўғри топиш керак. Чунки  силлиқ сиртларда 

ѐруғ ва соялар аста секин бир-бирига ўтади. 



59 

 

Цилиндрнинг сиртидаги шахсий сояси унинг 

энг тўқ жойи ҳисобланади. Ёруғ-соялар ўртаси-

даги қарама-қаршилик уларнинг ѐруғликка ҳамда 

томошабинга яқин бўлган қисмларда яққол 

номоѐн бўлади. Чунки  цилиндрнинг сояли 

сиртига ѐруғликнинг теварак-атрофдаги буюм-

ларга урилиб қайтаѐтган шуълалари ўз таъсирини 

кўрсатиши натижасида буюмнинг соя қисмида 

рефлекс хосил бўлади. 

Цилиндрнинг энг ѐруғ қисми унинг ѐруғликка 

рўпара турган ва тик ўқ чизиғи бўйлаб 

жойлашган бўйлама қисмида мавжуд. Цилиндр 

сиртининг энг тор қисмида ѐруғ жой чизиққа 

яқинлашади. Сирт катта бўлганда эса маълум бир 

ўлчамда ―йўлакча‖ ҳосил 

бўлади.  

Цилиндр сиртига нурлар ўткир 

бурчак остида тушаѐтганлиги сабаб-

ли бир-бирига силлиқ 

ўтадиган ―сийрак, ярим ва 

шахсий соялар‖ мавжуд 

бўлади. Агарда цилиндрнинг 

диаметри кичикроқ бўлса, бу 

соялар тўқроқ ва тиғизроқ 

бўлади. Катта ўлчамдаги 

цилиндрларнинг сиртида эса ѐруғ-

сояларнинг тарқалиши яхши 

сезилади (81–82-расмларга 

қаранг). 

Цилиндр сиртни ҳар 

томондан кузатиш орқали шу нарса маълум бўлдики, унинг шахсий соясини 

белгиловчи чизиқлари ўзгармай қолаверади. Шунингдек, шахсий соянинг 

чегараси ва унда ҳосил бўладиган рефлекслар ҳам ўзгаришсиз қолаверади. 

Аммо ѐруғлик манбаининг жойи ўзгариши билан кузатиш нуқтаси орқали 

кўринадиган ҳолат ҳам ўзгаради. Бунда ѐруғлик тушаѐтган йўналиш 

цилиндрнинг сиртидаги ва тушаѐтган сояларининг шаклини белгилайди. 

Ёруғлик манбаининг натурага нисбатан яқин ѐки узоқда жойлашганлиги 

цилиндрнинг сиртидаги ва тушувчи сояларининг шаклларини,  соя тусининг 

оч-тўқлик муносабатларини, ѐритилганлик даражаларини кескин ўзгартириши 

мумкин (83-расм). Шунинг учун ҳам расм ишлашда натуранинг томошабинга 

энг қулай ва бор гўзаллиги билан номоѐн бўладиган кўриниши танланади.  

Ёруғлик манбаи ва натуранинг маконда жойлашган ҳолатини аниқ 

тасвирлаш орқали рассом-меъмор биноларни безатишда уларнинг тўғри 

ҳолатларини танлашни ўрганади. Бу машқни тез-тез бажариш орқали бошқа 

геометрик сиртларни расмини чизишни пухта ўзлаштириш мумкин бўлади. 

 1.26.  Конуснинг қаламтасвирини ишлаш 

 

Ҳаѐтда конус шаклга эга бўлган кўпгина предмтларни кузатар экансиз, 

уларнинг ўзига хос жиҳатларини тезда илғашингиз мумкин. Чунки  конус 

юзаларда ѐруғ–сояларнинг тарқалиш қоидалари бошқачароқ бўлади. Конуснинг 

ѐн томони ѐритилган бўлса, унинг шахсий 

сояси ѐруғликдан тушаѐтган икки нурнинг 

унинг сиртига тегиб ўтган нуқталари ора-

лиғида жойлашган бўлади. Конусдан 

тушаѐтган тушувчи соя пирамиданинг ту-

шувчи соясига ўхшаш бўлади. Дастлаб 

конуснинг учидан тушаѐтган соянинг нуқта-

сини топинг (85-расм). Сўнг ана шу 

нуқтадан конуснинг асоси бўйлаб тўғри 

чизиқ ўтказамиз. У конуснинг тушувчи ва 

шахсий соясининг баландлигини белгилайди 

(86-расм). 

Ёруғлик манбаининг баландлиги ўзгари-

ши билан конуснинг тушаѐтган соясининг 

ўлчами ва ҳолатлари, кўриниши ҳам ўзгариб 

боради. Бунда конуснинг сояси бир томонга 

сурилиб, чўзилиб, агарда девор бўлса синган 

ҳолда кўринади. Агарда ѐритиш манбаи 

тепадан тушаѐтган бўлса, сояси ҳам 

билинмайди. 

Цилиндр каби унинг ҳам шахсий 

соясининг чизиқлари конуснинг эгри 

сиртида жойлашган бўлади. Конуснинг 

учига қарата ўлчами ингичкалашиб 

браѐтганлиги сабабли ѐруғ–соя қарама – 

қаршилиги кучайиб боради. Нурларнинг 

урилиб қайтиши эса унинг шахсий соясига 

ўз таъсирини кўрсатади.   

Конуснинг ѐруғлик кўп тушаѐтган қисми 

учбурчак кўринишда бўлади ва ѐруғлик 

нурининг рўпарасида жойлашган бўлади. 

Конусни ѐритадиган ѐруғлик манбаининг йўналиши, жойи ўзгариши билан 

ундаги ѐруғ–сояларнинг ўрни, тушиш бурчаклари ва шу кабилар ҳам ўзгариб 

боради. 

1.27. Шарнинг қаламтасвирини ишлаш 

 

Меъмор-рассомлар учун шарнинг қаламтасвирини ишлаш анчагина қийин-

чиликларни юзага келтиради. Бир қараганда оддий тузилишга эга бўлган 

бўлсада, шар ўзида юқорида расмларини ишлашни ўрганган геометрик 

сиртларнинг қаламтасвирини ишлаш жараѐнида ўзлаштирган билим, малака ва 

кўникмаларни янада чуқурлаштириш ҳамда такомиллаштиришда катта 

аҳамиятга эга. Шарни диққат билан кузатсангиз, уни ѐруғлик манбаи бир 

нуқтадан ѐритаѐтганлигининг 90-расмда келтирилганидек,  ѐруғлик манбаи 

шарнинг сиртига перпендикуляр равишда тушаѐтганлиги сабабли, унинг 

шахсий соясининг чегараси айлана шаклда бўлади ва шарнинг қоқ марказидан 

ўтади. Юқоридан қараганда шардан текис юзага тушаѐтган тушувчи соя доира 

шаклида кўринади. Биз шарга ѐн томондан қараѐтганлигимиз сабабли эса 

тушувчи соянинг чегараси эллипс тарзида идрок қилинади. Бунда ҳам шарнинг 

ерга тушаѐтган соясини топиш усули олдинги геометрик сиртларни соясини 

топишга ўхшаб кетади. Шардан тушаѐтган соя эллипс кўринишида бўлганлиги 

сабабли ѐруғлик манбаидан тушаѐтган нурнинг шарга икки нуқтада тегиб ўтган 

жойидан бошлаб тушувчи соянинг чегарасини белгилаш мумкин бўлади. 

Шарнинг сиртидаги энг тўқ қисми ѐруғлик ва соя чегарасида мавжуд. У яна 

кузатувчи қараб турган томондан янада тўқроқ кўринади. Шарнинг соя қисмида 

теварак-атрофдан қайтган нурлар жилоланиб туради. Шарнинг энг ѐруғ жойи 

ѐруғлик манбаининг шар билан учрашган нуқтасида акс этади ва шарнинг 

марказидан ўтади.Бу шарнинг ―ялтироқ‖ қисми бўлиб, ѐруғлик энг кўп акс 

этган жой ҳисобланади ва у шар диаметрининг катта ѐки кичиклигига кўра 

ўлчами ўзгаради.  Ана шу энг ѐруғ жойдан бошлаб шарнинг ѐритилганлик 

даражаси аста секин камайиб боради.  

Бунда ҳам ѐруғлик манбаининг жойлашган ҳолати, узоқ-яқинлиги, 

кузатувчининг қараш нуқтаси ва шу кабилар шарнинг маконда жойлашган 

ўрнини белгилаб беради. 91, 92 ва 93-расмларда ана шундай ҳолатларга 

мисоллар кўрсатилган. 

  1.28. Геометрик сиртлардан тузилган қаламтасвирини ишлаш 

 

Биз юқорида геометрик сиртларни адоҳида-алоҳида чизиб, ўрганиб чиқдик. 

Энди ана шу геометрик айланма сиртлардан ташкил топган композиция 

қўйилмасининг қаламтасвирини ишлашни ўрганамиз. 

Дастлаб қўйилма диққат билан ўрганилади ва 

кузатилади. Қандай геометрик сиртлардан тузилганлиги, 

бир-бирига нисбатан қандай ҳолатларда жойлашганлиги, 

ѐритилганлик даражалари таҳлил қилинади. Бунда 

геометрик сиртларнинг бир-бирларига нисбатан ва 

маконда жойлашган ҳолатларини ҳам ҳисобга олиш 

керак. Бунинг учун натуранинг олд ва уст томондан 

кўринишини яхлит ортогонал проекция, яъни схематик 

чизма сифатида чизиб олинади (95-расм).  

Дастлаб бир неча қораламаларни чизиб олинганидан 

сўнг уни асосий қоғозингизнинг тепа ўнг томонига 

маҳкамлаб қўйилади. Унинг нисбати бўлажак 

композициянинг нисбатларига тўғри келиши лозим. 

Масалан, А–3 форматнинг ўлчами 30 Х 40 нисбатга 

тўғри келади (95-расм). Натурани қоғоз юзасига энг 

чиройли кўринишда жойлаштириш учун унинг қулай 

кўринишини танлаш керак. Агарда қўйилманинг 

тузилиши ѐқмаса, геометрик сиртларнинг жойини, 

ҳолатини ўзгартириш ҳам мумкин. Бу бўлажак 

композициянинг чиройли тасвирланишига асос бўлади 

(95-расм).  

Қаламтасвирни ишлаѐтганда тушаѐтган соялар 

қандай кўринишда жойлашувини ҳам кўриш керак. 

Энди бу қаламтасвирни навбатма-навбат чизиб бориш 

тартибини кўрсатиб ўтамиз. 

 

1-босқич. 
96-расм. Композициянинг энг яхши топилган вариантини катта қоғоз 

юзасига кўчириб чизилади. Бунда композицияда қатнашаѐтган барча 

буюмларнинг жойлашган ўрни, ҳолати ўз тасвирини топмоғи лозим. 

Ҳар бир геометрик жисмнинг ўрнини қаламда енгил белгилаб олиб, барча 

геометрик сиртларнинг ўлчамлари, ўзаро нисбатлари қайта текшириб кўрилади.  

Лозим топилган тақдирда керакли тузатишлар, қўшимчалар киритилади.  

2-босқич. Барча геометрик сиртларнинг 

чизиқли тасвири қоида асосида чизиб чиқилади. 

Расм чизиш жараѐнида геометрик сиртларда 

мавжуд бўлган эллипс, квадрат, тўғри 

тўртбурчак, ромб, учбурчак, олтибурчакларни 

тик ва горизонтал текисликларда тўғри 

тасвирланишига алоҳида эътибор қаратиш талаб 

этилади.  

3-босқич. Қаламтасвир ишлашнинг бу 

босқичида кузатувчига нисбатан яқинроқ 

жойлашган чизиқларни янада ифодалироқ қилиб 

чизиб чиқилади. Бу, ўз набатида, расмнинг 

маконда жойлашган ҳолатини тасвирлашда катта 

аҳамиятга эга. Бунда расмнинг чуқурлигини  

кузатувчи ҳис эта оладиган бўлади. Шунингдек, 

шахсий ва тушувчи сояларнинг чегаралари 

енгил-енгил белгилаб чиқилади ва майин штрих 

билан қопланади. 

4–босқич. Қаламтасвирнинг бу босқичида 

тасвирдаги ѐруғ–соялар, шахсий ҳамда тушувчи 

соялар, ярим, сийрак соялар штрихлаш орқали 

ифодалилик даражалари янада кучайтирилади. 

Бунда кузатувчининг қараш нуқтаси ҳамда 

ѐруғлик манбаининг жойлашган ҳамда нурнинг 

йўналиши каби сифатлар ҳисобга олиниши 

лозим. 

Қаламтасвирни ишлаш жараѐнида тушувчи ва 

шахсий соялардаги ѐруғроғ ва тўқроқ жойларни 

янада кескинлаштириб, аниқлаштириб чиқиш 

лозим. Бунда геометрик сиртларда ѐруғ–соялар-

нинг тарқалиш қонуниятларини ҳисобга олган 

ҳолда янада аниқлаштириш мақсадга мувофиқ.  

Натуранинг ѐруғ ва тўқ соя жойларини 

штрихлаб бўяшда, улар орасидаги фарқларни 

топишда қуйидагиларга эътибор бериш лозим: 

1. Натуранинг ѐруғ ва соя қисмларини ўзига 

мос тус муносабатларига риоя қилган ҳолда 

тасвирлашда уларни маълум бир даражаларга 

бўлиш керак. Масалан, қаламтасвирда соянинг 

энг  ѐруғ ҳисобланадиган жойи, ѐруғлик туша-

ѐтган сиртнинг энг тўқ кўринадиган қисмидан 

ҳам тўқроқ бўлиши керак. Бошқача қилиб 

айтганда, соялар ѐруғликка нисбатан анча тўқ 

бўлмоғи лозим. Аммо натурага қараб расм 

ишлаѐтганда ҳамиша ҳам ана шундай бўлавермайди. Масалан, қўйилма билан 

бирга ѐнма-ѐн жуда яхши ѐритилган бирор бир сирт жойлашган бўлса, ундан 

тушаѐтган рефлекслар худди ѐруғликка ўхшаган равшан бўлиши мумкин. Шу 

сабабли тасвирда сунъий ҳисобланадиган ―ѐруғ‖ликларни ―хиралаштириш‖ 

керак. Акс ҳолда у композиция мазмунида қатнашаѐтган буюмларнинг 

кўринишини бузиши мумкин. 

2. Ҳаво перспективаси. Бундай кўринишларни фақатгина анча узоқроқда 

жойлашган натуралардагина кузатиш мумкин. Бунда анча узоқда жойлашган 

буюмлар ҳаво қатламининг зичлиги туфайли ўз ранг тусларини бир мунча 

ўзгартириб, равшанлигини йўқотади. Уларнинг ѐруғ ва сояларида ҳам 

сезиларли даражада ўзгаришлар содир бўлади. Ўлчам жиҳатидан кичикроқ 

бўлган қўйилмаларда бундай эффектларни деярли кузатимайди. Шунга кўра 

меъмор-рассом томонидан бундй эффектлар деярли сунъий равишда 

тасвирланади. Масалан, биринчи планда жойлашган геометрик сиртларнинг 

ѐруғ ва сояси ўртасидаги фарқлар узоқроқда жойлашган сиртларга нисбатан 

унча сезиларли даражада бўлмасада, гўѐ анча катта қарама-қаршиликка эга 

бўлган тарзда тасвирланади.   

5–босқич. Натуранинг қаламтасвирини ишлашда бу босқич якуний- 

умумлаштириш босқичи бўлиб, натура ва тасвир ўртасидаги мутаносиблик 

таҳлил қилиб, умумлаштирилади. Бунда геометрик сиртларнинг ѐритилган ва 

соя сиртларини диққат билан кўриб чиқиш ҳамда керакли ўзгартириш ва 

қўшимчалар киритилади. Қаламтасвирни ниҳоясига етакзиш жараѐнида қоғоз 

юзасида тасвирланган барча геометрик сиртларнинг тус муносабатлари ҳамда 

кўриниш жиҳатидан ўзаро чамбарчас боғлиқликларини назарда тутган ҳолда 

умумлаштириб ишлаб чиқиш талаб этилади. Бунинг учун композициянинг 

таъсирчанлик кучини янада ошириш мақсадида узоқда жойлашган 

буюмларнинг сиртларини ѐритилганлик жиҳатларини бир оз кучайтириш 

тавсия этилади. Бу, ўз навбатида,  композициянинг томошабинда яхши 

таассурот қолдиришни таминлайди. 

 

1.29. Тасаввурдан  геометрик  сиртлардан иборат композициянинг 

қаламтасвирини ишлаш 
 

101-расмда берилган геометрик сиртларнинг ўзаро нисбатларига риоя 

қилган ҳолда бўлажак композициянинг умумий характерли кўриниши, уфқ 

чизиғи, горизонтал қирраларнинг йўналиши, ўйиқларнинг ҳолати ва 

кўринишларини аниқлаш лозим .  

Дастлабки характерли композициясини тузаѐтган ҳар қандай меъмор-рассом 

бир қатор камчиликларга йўл қўйишлари мумкин. Ҳаваскор рассом эркин 

ҳолатда турган геометрик сиртларнинг расмини ишлашга киришар экан, 

албатта думалоқ (масалан, шар, конус) сиртларни, шунингдек, қия сиртларни 

(масалан, шар ва олти қиррали призма) ѐнма-ѐн қўядилар. Бундай сиртларда 

ўйиқлар ҳосил қилиш жуда мураккабдир. Жумладан, думалоқ ва қия 

сиртларнинг ўзаро кесишувидан ҳосил бўладиган сиртларни тўғри топиш 

муҳим масаладир. 

Кичик ўлчамдаги қораламаларда бўлажак композициянинг барча 

жиҳатларини аниқ чизиб чиқиш ва тўлиқ тасвирлаш шарт эмас. Ваҳоланки, 

анча аниқ тарзда ишланган эскизни ҳам асосий қоғоз юзасида худди ўзидек 

кўчириб чизишнинг иложи йўқ. Иккинчи даражали ва унчалик аҳамиятга эга 

бўлмаган деталлар жиддий ўгартиришларга учрайди. Шунинг вазифасини 

бажариш учун ҳам уларга кўп эътибор бериш шарт эмас. Эскизни 3х4 нисбатда 

чизиш тавсия этилади. Қоғоз юзасига кўчирилаѐтган эскиз таркибига керакли 

тузатишлар ва ўзгартиришлар киритган ҳолда уни чизишга киришиш мумкин.  

Бунда вазифани бажаришда эскизда тасвирланган яхлитлик, бош ғоя, ўзига хос 

қонуниятлар, йирик геометрик сиртларнинг 

ҳаракатини тўғри ифодалашга алоҳида эътибор 

қаратиш талаб этилади. Ишни давом эттириш 

жараѐнида геометрик сиртларнинг ўлчами ва ўзаро 

нисбатлари аниқлаштирилади. Квадрат ва эллипс 

сиртларнинг очилганлик даражаларини, горизонтал ва 

тик жойлашган чизиқларнинг перспективадаги ҳолати 

ва йўналишини тўғри топишни қаламтасвирни 

белгиланган талаблар асосида бажаришни 

таъминлайди. Геометрик сиртлар ва уларнинг ўзаро 

кесишувидан ҳосил бўлган ўйиқлар, бўртмаларни, 

уларнинг томошабинга кўринадиган ва 

кўринмайдиган чизиқларини аниқ тасвирлаш керак. 

Қаламтасвирни ишлаш жараѐнида  композиция тарки-

бидаги барча буюмларни бир бутун ва бош ғояга 

бўйсунган ҳолдаги жиҳатларини тўғри ва ишонарли 

тасвирлаш муҳим ҳисобланади. Қаламтасвир аниқ, 

чизиқлари ифодали ва таъсирчан, ѐруғлик манбаининг 

жойлашган ҳолатига кўра бир неча қават штрихлар 

билан қопланган ҳамда чиройли кўринишда 

ишланмоғи, ѐруғ-соялар қонунияти, рефлекс, ѐруғлик 

шуласи, шахсий ва тушувчи соялар ўз ўрнида 

тасвирланган бўлмоғи керак.  

102, 103, 104, 105 ва 106-расмларда ана шундай композициялардан иборат 

намуналар кўрсатилган. 

Машқлар учун намуналар 

102-расм 

103-расм 

104-расм 

105-расм 

106-расм 

1.30. Архитектура деталлари расмини ишлаш 

 

Архитектура деталларига махсус қуйма деталлар (ғозсимон, пошнасимон, 

вал, айланасимон нақшнинг ¼  қисми, турли ҳайвонларнинг тасвирлари, 

вазалар, кўзалар), геометрик шаклдаги ўсимликсимон безаклар, капителлар,   

розеткалар, вазалар, турли токчалар, аркаларни тутиб турадиган таянч 

деворчалар, қулфлар, антаблементлар (устунларнинг юқорисининг туташган 

қисмидаги гулли безаклар) ва шу кабилар киради.  Ана шундай кўп сонли ўқув 

топшириқлари орасидан ваза, капитель ва ионикларнинг қаламтасвирини 

ишлаш тавсия этилади. 

  

 

 

 

 

 

 

 

 

 

 

Архитектура деталларининг қаламтасвирини ишлашга киришишдан олдин 

унинг таркибидаги геометрик сиртларнинг ҳар хил ҳолатларда кесишувидан 

ҳосил бўлган деталларга ажратиб олиш керак. Мазкур декоратив безакларнинг 

перспектив кўринишидаги содда схемаларини чизгандан Сўнг уни алоҳида-

алоҳида қўшимча деталларни киртиш орқали мураккаблаштириб бориш 

мумкин. Жуфт симметрик ҳажмдор  безакларни перспектив қисқарган ҳолатда 

расмини чизиш жараѐнини баравар олиб бориш керак. 

 Агарда бирор бир архитектура деталининг 

расмини перспектив қисқаришлар асосида чизиш 

айрим қийинчиликларни туғдирса, унинг тезкор 

расмларини қоғознинг чекка қисмларида наброска 

тариқасида чизиб, машқ қилиб кўриш мумкин. 

Бунда унинг ҳар хил қараш нуқталаридан перспек-

тив қисқарган ҳолда кўринишларига ҳам эътибор-

ни қаратиш лозим. Архитектура деталларининг 

чизиқли расмини ишлашни енгил фонини 

тасвирлаш деталларнинг асосий кўринишларини 

аниқлаштириш ҳамда ѐруғ-сояларини тасирлашда 

йўл қўйилган камчиликларни тузатишга ѐрдам 

беради (108-расм). 

107-расм. Архитектура биноларидан намуналар. 

108-расм 

Архитектура деталларини ѐруғ-соялари асосида қаламтасвирини ишлаш ҳам 

оддий геометрик сиртларнинг қаламтасвирларини ишлашда амал қиладиган 

қонун–қоидалар асоcланилади. Эгри сиртларнинг юзаларидаги ѐруғликдан соя 

томонга ўтишда нозик ва нафис ўтишлар, кетма-кетликлар, қирраларидаги 

ўзига хос аниқлик, кескинлик, ўткирлик 

кабилар ўз аксини топмоғи лозим. 

Архитектура деталларининг расм чизувчига 

яқин жойлашган қисмларидаги ѐруғ-

сояликлар ѐруғлик манбаига яқинроқ 

жойлашган бўлса қарама-қаршилик 

қонуниятлари ўта кучли бўлади. 

Кузатувчига нисбатан узоқда жойлашган 

қисмларининг ранг туслари эса хирароқ, 

ялтираганроқ, оқишроқ бўлиб кўринади. 

Деталлардан тушаѐтган сояларнинг туслари 

тўқроқ, шахсий сояларда эса ѐруғликнинг 

теварак-атрофдаги буюмларга урилиб қайти-

шидан  ҳосил бўлган рефлекслар, ѐруғлик 

шуълалари ўз ифодасини топганлиги сабабли янада ҳажмдорроқ ва тиниқроқ 

кўринади. Архитектура деталларининг чизиқли перспектив кўринишлари ва 

ѐруғ-соялари қаламда ишлаѐтганида ишни бутун қоғоз юзасида баравар олиб 

бориш ҳамда айрим қисмларини ўзаро тез-тез таққослаган ҳолда яхлит ишлаб 

бориш лозим. Якуний босқичда эса архитектура деталлари сиртидаги ранг-тус 

муносабатларини янада аниқлаштиринг ва шу орқали уларнинг маконда 

жойлашган ўринлари тугалланган ҳолати кўрсатилади (109-расм). 

109-расм 

1.31. Вазанинг қаламтасвирини ишлаш 

 

Вазанинг қаламтасвирини ишлаш учун эрамиздан 

аввалги IV асрда гипсдан ясалган амфора таклиф 

этилади. Ўша даврнинг усталари геометрик 

сиртларнинг ўзаро мантиқий боғлиқликларини ҳис эта 

олишлари билан ажралиб турганлар.  

Вазанинг қаламтасвирини чизиш ҳам ҳар қандай 

мураккаб архитектура детали каби уни таҳлил 

қилишдан бошланади. Вазани диққат билан кузатиб 

(110-расм), хаѐлан уни алоҳида-алоҳида ҳажмли 

геометрик сиртларга ажратилиб тасаввур қилинади. 

Вазанинг танаси мураккаб кўринишдаги томчисмон шаклда иккита шар ва 

конуснинг ўзаро кесишувларидан ҳосил бўлган ҳажмдор геометрик сирт бўлиб, 

уни баландлигига кўра уч қисмга бўлиш мумкин. Буюм ўзининг конструктив 

тузилишига кўра эгри кўринишларга эга. Вазанинг бўйни ўртасига борганда 

бир озгина ингичкалашган цилиндрга ўхшайди. Улар юқоридан ва пастдан гўѐ 

кичкина тор токчага ўхшаган сирт билан чегараланган. Ўртадаги думалоқ 

шаклдаги қисқа вал вазанинг салобатини янада бўрттиришга хизмат қилади. 

Ваза асоси (яъни таг қисми)нинг қалинлиги бирининг ўлчами кичик ва 

иккинчисининг ўлчами каттароқ бўлган цилиндрларнинг конуссимон сирт 

билан бир-бирига ўзаро бирикувидан ҳосил бўлган. Вазанинг бўғзига мураккаб 

тузилишдаги иккита даста ўрнатилган. Уларнинг ваза бўғзига ва танасига 

бириккан учлари бир оз каттароқ шаклга эга. Бу дастанинг ваза танасига 

маҳкам ѐпишувини таъминлаган.  

Бўғиз  
қисми 
 

Бўйинча 
 

Даста 

 

 

Вазанинг 

танаси 

 

 

 

 

Асос (таг 

қисми) 

 

110-расм 

Натурани ўрганишни давом эттириб, унинг олд томондан (фронталь) 

кўринишининг проекцияси расми оддий қаламда ишлаб олинади. Бу вазифани 

бажаришда вазанинг баландлиги ва энини кўзда чамалашдан ташқари, узунроқ 

қоғоз тасмаси, чизғичдан ҳам ўлчов  бирлиги сифатида фойдаланиш мумкин 

(111-расм). Чунки  вазанинг фронталь проекцияси қанчалик катта ишланса, 

таҳлил қилиш жараѐнида олган барча маълумотларни, жумладан, вазанинг 

асосий  танасининг ўзаро мутаносиблиги, айрим қисмларининг баландлиги ва 

энига нисбатан ўзаро нисбатлари, уларнинг ўзаро боғлиқликлари, бир- 

111-расм 

Ўлчов 

бирлигини 

танлаш 

бирларига нисбатан киришувчанликлари, функционал боғлиқликларини аниқ 

тасвирлаш имкониятига эга бўлинади.  

Бунда вазанинг эни ва бўйининг ўзаро нисбатларини аниқ топиш мақсадида, 

унинг бўйин қисмини ―ўлчов бўлаги‖ сифатида қаламдан фойдаланган ҳолда 

белгилаб олинади. Энди ана шу ажратиб олинган ―ўлчов бўлаги‖ни вазанинг 

бутун танаси узунлигига вазанинг ўртасидан ўтадиган ўқ чизиғи бўйлаб 

пастдан тепага ѐки аксинча, тепадан пастга қарата навбати билан кетма-кет 

қўйиб чиқилса, унинг неча марта жойлашуви аниқланади. Сўнг шу ўлчам 

вазанинг эни энг катта бўлган қисмидан ўтказилган чизиқ бўйлаб қўйиб 

чиқилади.  Натижада унинг эни нисбатлари бўйича ва бўйининг нисбатлари 

бўйича аниқ ўлчами топилди.  

Вазанинг олддан кўриниши қоғоз юзасида чизиб ҳосил қилингандан сўнг 

унинг бўйни йўғонлиги, танаси эса оғирлигини, шунча оғирликни эса вазанинг 

нозиккина таг қисми ушлаб турганлиги аѐн бўлади. Бу ҳолат гўѐ натурага 

нисбатан бошқачароқ кўринади. Бир неча бор қайд этиб ўтилаѐтганидек, барча 

тасвирлар орасида перспектива қоидаларига риоя қилинган ҳолда ишланган 

тасвирлар инсон кўзи билан қаралганда ҳақиқий кўринишга яқинроқ бўлиб 

туюлади. Натуранинг ортогонал проекцияси ҳамиша унинг ҳақиқий 

кўринишидан фарқ қилади. Аммо айнан ана шу ортогонал проекцияларгина 

ўзининг аниқлик даражаси ҳамда кўп маълумотларни ўзида мужассам-

лаштирганлиги билан меъморий шаклнинг мураккаб тузилишини тўлақонли 

ўрганишнинг асосини ташкил этадиган бўлади.  

Асосий шакл симметрик кўринишга эга. Агарда биз вазани юқоридан 

қараганда горизонтал текислик билан кесадиган бўлсак, унинг битта вертикал 

ўқда (вазанинг ўртасидан ўтган ўқ чизиғи) ѐтган ҳар хил ўлчамдаги диаметрдан 

иборат айланалардан ташкил топганлигини кўрамиз. Бу айланалар вазанинг 

перспектив кўринишида кичик ўқининг катталашиб (юқори томон қарата) ѐки 

кичиклашиб (паст томон) боришига кўра турли ўлчамларда чизилади ва, ўз 

навбатида, вазанинг ҳажмдорлигини аниқроқ тасвирлашда катта ѐрдам беради 

(111-расм). Шунингдек, мазкур эллипсларнинг кичик ўқлари вазанинг ўқи 

билан устма уст тушади. Катта ўқлари эса уларга перпендикуляр бўлади. 

Натурага нисбатан тик ўқ (вертикал) чизиғи бўйлаб уфқ чизиғининг 

ҳолатини ҳам ҳисобга олган ҳолда қараш нуқтаси ўзгартирилганда вазанинг 

сиртида жойлашган айрим деталларнинг вертикал ўқ чизиғига нисбатан 

ўзларининг ўлчамлари қанчалик қисқартираѐтганлигининг кўриш мумкин. 

Дастасини ҳисобга олмаганда ваза қараш нуқтасини ўзгартирса ҳам унинг 

шакли ўзгармай қолаверади. Қараш нуқтаси ва натуранинг ҳолати яхши 

танланган бўлса, ишланаѐтган қаламтасвирнинг бутун нафосати ва таъсирчан 

кучини қоғоз юзасида чиройли ифодалашга шароит яратилади. 

112-расм  

 Айниқса ваза сиртидаги деталларнинг вертикал ўқ бўйича қисқаришлари 

унчалик сезилмайдиган кўринишни (бунда уфқ чизиғи вазанинг бўғиз қисмидан 

бир оз юқорироқдан, ѐки унинг асосидан пастроқ ўтганда) танлаш мақсадга 

мувофиқ.  Уфқ чизиғининг ваза сиртини кесиб ўтган ҳолатини танлаш тавсия 

этилмайди.  Чунки  бундай вазиятда ваза қисмларининг турли йўналишларда 

ҳар хил ҳолатларда қисқаришини ҳисобга олиб, расм чизишни энди 

ўрганаѐтганлар учун бундай топшириқ берилмайди. Шунингдек, уфқ 

чизиғининг ваза танасини кесиб ўтгандаги ҳолатини тасвирлаш унинг 

ифодалилик ва таъсирчанлик кўринишини 

бузади.   

Вазанинг тана қисми 112-расмда кўрсатил-

ганидек асосан кўплаб эллипслардан иборат-

лиги, ҳамда улар бир-бирларидан катта-

кичикликлари билан фарқланиши баѐн 

этилган эди. Шунингдек, ваза танасининг 

юқорироғида энг катта 

эллипс унинг энини 

белгилаган ҳолда жойла-

шади. Қолган эллипслар эса 

жойлашиш тартибига кўра 

ўлчам жиҳатидан кичрайиб бораверади. 

Ана шу эллипсларнинг ҳосил бўлиши ва шакл-

шамойилининг кузатувчининг кўз 

баландлиги ҳамда қараш нуқтасига монанд 

ҳолда ўзгаришини расм чизишни энди 

ўрганаѐтганлар учун намойиш этишнинг бир 

неча хил усуллари мавжуд. Масалан, тиниқ шиша 

идишлардан, банкалардан, пластмасса идишларнинг ичига ярим қилиб сув 

солган ҳолда айлана, доира, катта ва кичик эллипслар (уларнинг эни каттаси, 

узунчоқ ингичкаси ва шу кабилар) ни идишларни кам ѐки кўп эгилтириш йўли 

билан ҳосил қилишни амалий равишда кўрсатиб, тушунтириш мумкин (113-

расм).  

Бундай мосламалар, кўргазмали 

қуролларни картон қоғозидан 

макет сифатида ҳам тайѐрлаб олиш 

мумкин.  

Айниқса, тиниқ қалинроқ плѐн-

калардан доира, эллипсларни чи-

зиб, катта-кичик ўлчамдагиларини 

тайѐрлаб олсангиз, вазанинг тана 

қисмини ана шу эллипслардан 

фойдаланган ҳолда қандай чизиш 

мумкинлигини осонлик билан 

тушунтириш мумкин бўлади.  
113-расм  

1.32. Қаламтасвир ишлаш босқичлари 

 
1-босқич. Дастлаб катта ўлчамдаги қоғоз юзасида вазанинг катта габарит 

ўлчамларини аниқлаб, енгил чизиб олинади. Қоғознинг ўртасидан ўқ чизиғи 

ўтказилади. Энди вазанинг ўртадаги ўқ чизиғини сиртида унинг бўғзи, бўйин 

қисми, танасининг эни, асоси расм чизиш қоидаларига амал қилинган ҳолда 

ўлчаб, қўйиб чиқилади ҳамда элементларнинг кенглиги белгилаб олинади.  

114-расм 

      2-босқич. Чизиқли расмда яна майда деталларнинг ҳам ўринларини ва 

ўлчамлари белгилаб чиқилади. Бу, ўз навбатида, вазанинг шаклини янада 

аниқлаштириб беради. Шунингдек, натура сиртидаги қўшимча элементларнинг 

ўринлари белгиланади.  

115-расм  

       3-босқич. Вазанинг олддан кўриниш проекциясида унинг зирҳ чизиқлари 

аниқлаб олинади. Бундай зирҳ чизиқларини чизишда перспектив қисқаришлар 

ҳисобга олинмайди. Аммо у қаламтасвирнинг навбатдаги босқичларини чизиш 

асносида асосий ―қурилиш қолипи‖ бўлиб хизмат қилади.  

  

116-расм  



86 

 

4-босқич.  Горизонтал ўқларда вазанинг энг характерли қисмларидан унинг 

сиртини тасвирловчи шаклларни чизишда ѐрдам берадиган эллипслар навбати 

билан чизиб чиқилади. Эллипс горизонг чизиғидан қанчалик узоқда бўлса, 

унинг кичик ўқининг ўлчами шунчалик катталашиб боради ва ваза энининг энг 

катта қисмини тасвирлашда шунга асосланилади.  

Энди вазанинг сиртини тасвирловчи ѐйсимон эгри чизиқлар ѐрдамида катта-

кичик эллипсларнинг катта ўқларини учлари ўзаро туташтириш орқали 

вазанинг шакли аниқлаштирилади. Бунда чизиқ бир формадан иккинчисига 

силлиқ ўтмоғи лозим. Вазанинг дастасини тўғри тўртбурчакли шаклда чизиб, 

аста секин ҳақиқий кўринишигача келтирилади. Сўнг деталларнинг ўзаро 

боғлиқликларини ҳисобга олган ҳолда ваза сиртидаги деталларга қўшимча 

ишлов бериш орқали уларнинг кўринишлари аниқлаштирилади.  

117-расм 

 5-босқич. Охирги босқич-вазанинг умумий кўриниши кул ранг ва оқ ранг 

тусларининг ўзаро мутаносибликларидан фойдаланган ҳолда соя-ѐруғликлари 

аниқлаштириб  чиқилади.   Дастлаб  вазанинг  шахсий  ва тушувчи сояларининг  

 

 

ўрни белгилаб чиқилади. Шунингдек, натура сиртидаги ярим соя, сийрак соя 

кабиларни ҳам аниқлаштириш, вазанинг бўғиз, бўйин, тана, асос қисмларида 

ҳосил бўлган соялар ва уларнинг оч-тўқликларини ҳамда деталларнинг 

геометрик сиртига кўра жойлашув ҳолатларини ҳам белгилаш керак. 

 

118-расм. 

Вазанинг сиртидаги шахсий соя ва тушувчи сояларни белгилаб бўлгандан 

Сўнг  оч-тўқлик тус муносабатларини оддий қаламда ишлашга ўтиш мумкин. 

Дастлаб соялардаги энг тўқ ранг тусини ѐруғликка нисбатан кучини 

аниқлаштириб, бўяб олади. Сўнг вазанинг сиртидаги шахсий сояни кузатувчига 

ва ѐруғлик йўналишига нисбатан штрихлаб бўяган ҳолда кучайтириб бориш 

керак. Тушувчи сояларни эса ѐруғлик манбаи йўналиши бўйича ҳолатини 

топган ҳолда ўз кучида штрихлаб чиқилади.  Сояларга ишлов беришни давом 

эттириш жараѐнида уларнинг ѐруғлик, сийрак ва тушувчи сояларнинг аста-

секин бир-бирига силлиқ ўтиши тасвирланади. Айниқса, бу ҳолатдан вазанинг 

шарсимон ҳамда цилиндрсимон  шаклларига ишлов бераѐтганда иложи борича 

самарали фойдаланиш лозим.  

 

 

 



89 

 

1.33. Юнонистоннинг Дорида вилоятига оид капителнинг 

қаламтасвирини ишлаш 
 

Меъмор усталар биноларнинг пештоқини кўтариб турадиган устунларнинг 

юқори қисмида жойлашган ва ―ордер‖ дея номланган махсус композиция 

элементини ташкил этувчи  мураккаб тузилишдаги қош қисмини ―капител‖ 

деб атаганлар (119-расм).  

Ордер – қатъий тартибга туширилган бадиий тизим бўлиб, қурилманинг 

таянч устуни бажарадиган вазифадан келиб чиққан ҳолда шундай аталган. 

Ордер лотинча «ordo» сўзидан олинган бўлиб, ―тартиб, тизим, тузилма‖ каби 

маъноларни англатади. Классик ордерлардан бўлган ―Дорик‖ ва ―Ионик‖ 

қадимги Грецияда шаклланган (120-расм). Бирмунча фурсат ўтганидан сўнг 

улар Рим меъморчилигида ўзларининг кейинги тараққиѐтларига эришганлар. 

Ордер кўтариб турувчи (антаблемент) ва таянч вазифасини бажарувчи 

(колонна) элементлардан ташкил топади. Бунда оғирлик юқорида жойлашган 

архитектура элементларидан пастда жойлашган қисмларга тушади ва ўз 

навбатида, ордер композициясининг таркибий қисми ҳисобланади. 

Рим ордерлари  тузилиш ва қурилиш жиҳатларига кўра юнонлар ордеридан 

ўзининг бир мунча соддалиги билан ажралиб турсада, аммо шакл-шамойил-

119-расм 



90 

 

ларнинг ҳосил бўлишидаги ўзига хос мантиқий боғлиқлик, ўзаро нисбат-

ларининг мутаносиблигига кўра фарқланиб туради.  

Дорида ордери – энг ихчам, жозибадор, қатъий ва салобатлилиги билан 

қадрланади. Ҳаваскор меъмор ана шу ўзига хос гўзалликлар мажмуасида 

ифодаланган қурилмаларнинг таркибий қисмларидаги ўзаро боғлиқликларни, 

бадиий шаклларни тушунишни ва ҳис эта олишни ўрганмоғи лозим. Бу каби 

кўринишлар меъморликда тектоника деб юритилади. 

Капителнинг қаламтасвирини ишлашда композиция таркибидаги деталлар 

шаклининг юқоридаги квадратсимон кўринишдан пастдаги думалоқсимон 

шаклларга ўтишидаги ўзига хос ўзгаришлар ҳамда уларнинг юқоридан пастки 

қисмларга тушаѐтган оғирликни баравар кўтаришда босимнинг бир текисда 

тақсимланаѐтганлигини ҳис этишга лозим. 

Капителнинг қаламтасвирини ишлашдан олдин, унинг тузилишини таҳлил 

қилиш талаб этилади (121-расм). 

Капителнинг юқорги қисми квадрат шаклидаги тоштахта (абак)дан иборат 

бўлиб, унинг пасти пошнасимон токчага бирикиб кетган. Эхин чети 

айланасимон думалоқлаган кўринишида пастга қарата ўлчами камайиб борувчи 

учта белбоғ билан туташган. Астрагал, думалоқ кўринишидаги валсимон 

гардиш кўринишида бўлиб, эни тор бўлган айлана ҳалқага бириккан ҳолда 

пастдаги бурамалар ѐрдамида устунга бирикиб кетган. Устуннинг сирти эса 

йигирмата узун ярим ботиқ каннелюра деб аталувчи ариқчасимон декоратив 

йўллар  билан безатилган. Унинг юқори туташувчи жойи ярим айланалар билан 

тугаган (122-расм). 

120-расм 

 Капителни олддан кўриниши-

нинг қаламтасвирини ишлашда 

капител таркибидаги энг майда 

деталлари ҳам яхши кўринадиган 

даражадаги катталикда ишланмоғи 

керак. Ишланган қаламтасвирга 

капителни ташкил этувчи барча 

қисмларининг номини ѐдда сақлаш  

капител ва унинг таркибий  

қисмларини яхши эслаб қолишини 

таминлайди. Капителнинг асосий 

нисбатларини таҳлилидан аѐн 

бўладики, эхина ва белбоғдан ўлчам 

сифатида фойдаланиш мумкин.  

Капителни ўрганишни давом 

эттириш учун унинг гипсдан ишлан-

ган намунасининг атрофидан айла-

ниб, ҳар хил нуқталардан диққат 

билан кузатиш, капителнинг асосий 

таркибий қисми бўлган устуни, яъни 

танасининг ҳажми ўзгармасдан 

қолаѐтганлигини кўрсатади. Бунда, 

асосан, капителнинг квадрат шакл-

даги абакининг кўринишигина 

ўзгаради. Расмини ишлаш учун 

абаканинг бир томони каттароқ, 

иккинчи томони эса бироз қисқароқ кўринадиган  ҳолати танланади. Бунда 

ўзаро нисбатлар ½ – 1/3 ўлчамларда олинади. Уфқ чизиғи эса капителнинг 

бироз пастроғидан ўтмоғи керак. Бунда унинг расми ортогонал проекцияга анча 

яқинлашади.  

1-босқичга қаранг. Капитель қаламтасвирни ишлашнинг биринчи босқичида 

113 расм 

114 расм 

121-расм 

122-расм 

бўлажак қаламтасвирнинг тик ва кўндаланг ўлчамлари бўйича ташқи кўриниши 

қоғоз юзасига жойлаштирилади. Дастлаб абаканинг бурчаклари, асосий ўқи, 

капителнинг таркибий қисмларига мос келувчи асосий деталларининг ўлчам-

лари аниқлаштирилади. Қаламтасвир ишлашнинг айнан шу босқичида 

эхинанинг юқорги эллиписи ва ва абаканинг квадратини очилиши ўртасидаги 

ўзаро мутаносибликни аниқ топиш керак.  

Доимо расм ишловчилар дастлаб абаканинг тасвирини ишлайдилар ва бунда 

унинг эллипс кўринишини ифодалашда бир мунча қийинчиликларга учрай-

дилар. Эллипснинг очилиш ўлчами ва катталиги аниқлаштиргач, уни 

қаламтасвири ишланади. Сўнг эллипснинг атрофидан квадрат томонларининг 

йўналиши ҳам натурага мос равишда аниқлаштирган ҳолда тасвирланади. 

2-босқич. 
 Капителнинг тик ҳолатдаги барча қисмлари 114-расмда кўрсатилганидек, 

белгилаб чиқилади ҳамда унинг кўндаланг ўлчамлари аниқлаштирилади. 

Асосий кўринишни перспектив қисқаришларга риоя қилган ҳолда чизилади. 

Белбоғ, эллипс, бўйинча, астрагал ва устуннинг қуйи қирқим юзаларини 

тасвирлашда уларнинг очилиш даражаларини эхинанинг юқорги чизилган 

эллипсининг очилишига мос келиши эътибор қаратиш зарур.  

3-босқич.   
Каннелюраларни тасвирий санъат қонуниятлари асосида тасвирлаш 

устуннинг қатъий ўлчамлари асос бўлади. Ҳар бир деталлардан чиқаѐтган тўғри 

чизиқлар уларнинг аниқ ва тўғри 

тасвирланишида катта аҳамиятга эга. 

Бунда капител деталларининг 

перспектив қисқариш қоидаларига 

амал қилинган ҳолда тасвирланади. 

Натижада қаламтасвирдаги ҳар бир 

қисм ўз ўрнида ва талаблар даражасида 

бажарилганлиги сабабли, ўзига хос 

таъсирчан кучга эга. Агарда ана шу 

деталлардан бирортаси капителнинг 

умумий ўлчамларига номутаносиб 

бўлса, қаламтасвирнинг кўринишини 

бузади ва ундаги жозиба йўқолади. 

Расмда нимадир етишмаѐтганлиги ѐки 

ортиқчалиги сезилиб туради (115-

расм).  

Қаламтасвирнинг бу босқичида асосан капител таркибидаги деталларнинг 

чизиқли тасвири бажарилаѐтган бўлсада, унинг бир биридан фарқларини 

аниқлаштириш мақсадида баъзи бир-деталларига енгил штрихлаш орқали ѐруғ-

соялар ўйинини тасвирлаш лозим. Бу, ўз навбатида, бажарилаѐтган 

қаламтасвирнинг айрим деталлари сиртидаги  ―ўзига хос ҳаракатлар‖ни мазкур 

ѐруғ-соялар ўйини ѐрдамида тўғри бажарилиши учун асос бўлади. Шунингдек, 

деталларга берилаѐтган енгил штрихларга қўшимча ишлов бериш орқали 

115 - расм 

117-

уларни тусларини кучайтириш имконияти сақланиб қолиши керак. Бу, капителл 

таркибидаги деталлар шаклини аниқ ва график саводхонлик талаблари асосида 

бажаришда жуда асқотади. 

4-босқич.  

 Топшириқнинг бу босқичида 

капителл сиртидаги ѐруғ-

сояларни унга тушаѐтган ѐруғлик 

манбаининг ѐритиш даражасига 

кўра қаламнинг кул ранг тусини 

оч ва тўқ муносабатларидан 

оқилона фойдаланган ҳолда 

деталларининг шакли аниқ тарзда 

тасвирланади. Бунда ѐруғлик 

манбаининг маконда жойлашган 

ҳолатининг аниқ жойлашувидан 

самарали фойдаланиш тавсия 

этилади. Агарда капителнинг 

деталлари сиртидаги оч ва тўқ 

соялар, уларнинг ўзаро тус 

муносабатларида камчилик 

мавжуд бўлса, қаламтасвирнинг яхлит идрок   этилишига  салбий  таъсир  

қилади.   Бунда  рассом  деталлар  сиртидаги 

 сийрак, шахсий ва тушувчи сояларнинг чегараларини қаламда аниқ белгилаб 

олиши ҳамда ўзига хос характерли тарзда енгил-енгил штрихлаш орқали 

уларнинг тус жиҳатидан оч-тўқлик муносабат-ларини саводли тарзда ифода-

лашга ҳаракат қилиши керак (116-расм). 

5-босқич. 

  Капителл қаламтасвирининг мазкур босқичида ѐруғ ва сояларда жойлашган 

капителл қисмларига қўшимча штрих бериш орқали  аниқроқ шакллар 

кўринишига келтирилиб уларнинг ҳар бири алоҳида-алоҳида ишлаб чиқилади. 

Соя ва ѐруғликлардаги деталларга аниқроқ ишлаш воситасида  ҳар бир детал ўз 

шаклига эга бўлишига эришилади. Гипсдан ишланган деталларда унинг 

қисмлари ўртасидаги ―ҳаво 

перспективаси‖ қонуниятларидан 

тўғри фойдаланиш асосий 

талаблардан биридир. Капителлнинг 

деталлари ва қисмлари ўртасидаги 

боғлиқликларни енгил ва кучли 

штрихлаш орқали ўзига хос ―гипс 

сиртлардаги соф ҳаво 

перспективаси‖ни тўғри тасвирлаш 

ҳаракат бошқа ўқув топшириқларини 

тўғри ва саводли бажаришда муҳим 

аҳамиятга эга (117-расм). 

116-расм 

118-расм 

 

1.34. Ионика қаламтасвирини ишлаш 

 

Ионика – юқориси кесилган тухумсимон деоратив архитектура безаги  

бўлиб, таркибида яна уни ўраган қобиғи, ярим бурма қобирғачалар, учи пастга 

қараган ўқсимон декоратив баргли 

гулдан иборат. Архитектурада ионика  

ва Юнонистондаги Коринф шаҳрида 

кашф этилган ордер  капител ва 

карнизларда кенг қўлланилади. Иони-

канинг учта симметрия ўқи мавжуд. 

Улардан асосийси тухумсимон безак-

нинг ўртасидан, қолган икки ўқ эса 

икки томондаги учи найзасимон 

декоратив безакларнинг ўртасидан 

ўтади. Декоратив безакни атрофлича 

ўрганиш мақсадида архитектура 

безагининг олдидан, устидан ва ѐн 

томонидан кўринишлари таҳлил қилинади (118-расм).  

 

1-босқич. 

119-расмга қаранг. Қоғоз юзасида 

бўлажак тасвирнинг габарит ўлчамларини 

чизган ҳолда жойлашув ҳолатини 

аниқланади. Ионика учун асос бўлган тўғри 

тўртбурчакли гипс тахтанинг перспектив 

кўринишини чизишдан бошланади. 

 

2-босқич.  
120-расмга қаранг. Бу босқичда 

иониканинг гипс тахтадан ―ўсиб чиққан‖ 

декоратив қисмларининг ҳажмдор шакл-

ларини симметрия ўқларининг ўзига хос 

қисқариш ўлчамларига риоя қилган ҳолда 

енгил чизиқлар билан чизиб олинади. 

Иониканинг умумий кўринишини эса ўрта-

сида ярим эгри тишсимон ва икки ѐнида 

ярим  гипс доиранинг ¼ қисмини ярим  

бўртма тишсимон кўринишида 

тасвирланади. 

Бунда иониканинг таркибий қисмидаги тухумсимон кесик бўлак, унинг икки 

ѐнидаги учи найзали декоратив баргнинг жойлашадиган қисмларига масофа 

қолдирган ҳолда тўри тўртбурчакли тахтадан ―ўсиб чиққан‖ ва маконда 

жойлашган ҳолати чизиб олинади. Алоҳида бўртма тасвирлар бир-бирларидан 

ажралиб туришига эътибор қаратиш жоиз. Бунда ҳар бир детални ўз ўрнида 

тўғри ва симметрик равишда жойлаштириш имкони юзага келади. 

Энди ўқсимон барглар ўртасидан ўтадиган ва асосий симметрия ўқларини 

аниқ белгилаб чизиб олинг. Иониканинг таркибий қисмларидаги перспектив 

қисқаришларни кўндаланг чизиқларнинг узунлигига мос равишда ифода-

ланишига эришинг.  

3-босқич. 

 Ионика қаламтасвирини чизишда 121- 

расмда кўрсатилганидек, унинг таркибидаги 

барча бўртма деталларнинг шакллари 

қаламда қўшимча ишлов бериш усули билан 

аниқлаштириб олинади. Айниқса, барчалари 

ўқсимон декоратив гулнинг ўзига хос 

тузилишини перспектив қисқаришлари 

билан аниқроқ тасвирлашга алоҳида эътибор 

қаратиш талаб этилади (122-расм). 

 

4-босқич. 
123-расмда кўрсатилганидек, иониканинг 

таркибий қисмларидаги деталларни шакли, 

шахсий ва тушувчи соялари белгилагач  

деталларнинг соя қисмлари бир неча марта 

енгил штрихлаш йўли билан ѐруғ-сояларини 

ажратиб чиқилади. Сўнг буюмнинг ѐруғлик 

манбаига ҳамда кузатувчига нисбатан йўна-

лишига кўра узала тушувчи сояларининг 

тўқлик даражаларини штрихлаб чиқиш орқа-

ли янада кучайтирилади. Бир вақтнинг ўзида  

иониканинг қисмлари сиртидаги шахсий 

сояларнинг чегараларини ҳамда рефлекс-

ларини қаламда штрихлаган холда янада 

аниқлаштириб чиқилади.  Айнан ана шу бос-

қичда гипс буюмнинг майда қисмларига 

ҳаддан ортиқ ишлов бериш уларни яхлит деталнинг таркибий қисмлари 

сифатида кўринишини таъминлашмаслигига сабаб бўлиши мумкин. Иложи 

борича иониканинг умумий ҳажмдор кўринишини яхлит тарзда ишлаб, 

айниқса, ҳаво перспективаси ҳамда ѐруғ-сояларнинг оддий геометрик сиртлар 

юзасида тарқалиш қонуниятига мос равишда тарқалиши га эътибор қаратилади.  

5-босқич. 

 Ионикада қаламтасвирни ишлашниннг якуний умумлаштирувчи босқичи 

ионика таркибидаги катта қисмларнинг сиртини ѐруғлик таъсирида ҳажмдор 

кўринишини, сўнг қолган майда ва кичик деталларини штрихлаш йўли билан 

шаклини ―қуриш‖га  ўтилади. Иониканинг қаламтасвирида  ѐруғ-соялар ва улар 

121- расм 

122 расм 

123-расм 

ѐрдамида деталларининг ҳажмдор кўринишларини умумий равишда 

тасвирланиб, барча қисмларнинг ўзаро гармоник боғлиқликларига риоя қилиш 

лозим. 

 

1.35. Гипсдан ясалган калланинг қаламтасвирини ишлаш 

 

Инсоннинг бош қисми – табиий тузилиши жиҳатидан мураккаб кўринишга 

эга. Бу унинг инсон организмида тутган ўрни ва бажарадиган ишларининг 

кўламига кўра белгиланган. Инсоннинг бош қисми қаламтасвирини унинг 

макондаги эркин ҳолатлари, бурилишлари, вазиятга кўра туриш ҳолатлари 

(тўғри, чап ѐки ўнг томонга қия, пастга, чапга, ўнгга, тўғрига, юқорига ва ҳ.к.), 

қисмлари ўртасидаги ўзаро мутаносибликларини кўз олдига келтира оладиган, 

майда ва бир оз каттароқ бўлган содда ҳамда мураккаб шаклларни тасвирлай 

олиш малакасига эга бўлгандан сўнггина чизиш мумкин бўлади.   Гипс 

калланинг қаламтасвирини ишлаш бўйича амалий бўлим унинг қисмларини 

таҳлил қилиш орқали танишиш мақсадида ишланадиган қаламтасвирдан 

бошланади.  Бу дастлабки тажриба кейинчалик бутун бошли бош суягини 

муфассал таҳлил қилишда асос бўлиб хизмат қилади.  

Калла суягининг қаламтасвирини ишлашдан олдин, унинг ўзига хос 

тузилишини таркибидаги суякларнинг шаклини ва жойлашиш тартибини чуқур 

таҳлил қилиш керак. Бунинг учун ана шундай мақсадларни амалга ошириш 

учун мўлжалланган махсус кўргазмали қуроллардан ѐки расмлардан 

фойдаланиш тавсия этилади. 

 Гудон томонидан ишланган расмларда юқорида кўрсатилган талаблар ўз 

аксини топган бўлиб, ундан талабалар кишининг бош қисмида жойлашган 

асосий мускулларни, бош суягининг ўзига хос тузилишини, шунингдек, 

кемирчак тоғайларнинг тузилиши билан танишадилар. 

124-расм 

 Энг муҳими, айни вақтда 

интернет мавжуд бўлган 

масканларда инсон анато-

мияси ва физиологияси, қа-

ламтасвир ва унинг асос-

ларини ўрганишга оид кўп-

лаб материалларни топиш 

мумкин. Айниқса, мазкур 

маълумотларни видеоролик 

тарзида томоша қилиш 

орқали гипсдан ясалган 

калла қаламтасвирини 

назарий билим ҳамда 

амалий малакаларни янада 

ривожлантириш мумкин. 

Талабалар инсон танасини 

қисмларга бўлган ҳолда 

алоҳида-алоҳида қалам-

тасвирини ишлаб кўриш 

орқали умумий тана тўғрисида керакли назарий ҳамда амалий тушунча, 

тасаввурлрни ҳосил қиладилар. Бунинг учун талабалар инсоннинг бош қисмини 

бурун, кўз, лаб, қулоқ каби қисмларга бўлган ҳолда чизишни машқ қилишлари 

лозим. Кейинчалик гипс каллалардан Цезар, Афродита, Дорифор, Диадумен, 

Суқрот, Антиной ва Апоксиомен кабиларнинг қаламтасвирини ишлаш асносида 

уларнинг ўзига хос қурилишларга ва тузилишларга эга эканлигига гувоҳ 

бўласиз. 

Антик дунѐга оид 

мутафаккирларнинг гипсдан 

ясалган ҳайкалларининг расмини 

ишлаш-эски академик қаламтас-

вир ишлаш анъаналарини давом 

эттириш демакдир. Пластик 

тузилиш жиҳатидан ўзига хос 

ечимларга эга бўлган классик 

ҳайкалтарошлик, унинг доимий-

лиги, ажабтовур ифодаларга эга 

эканлиги, уларнинг умумий ҳажм-

дор маконда жойлашган ҳолат-

ларини ва тузилишини тушуниб 

олиш, деталларининг ўзига мос 

ўлчамларга эга эканлигини англаб 

олиш калла қаламтасвирини ишлашнинг муҳим шартларидан бири 

ҳисобланади. 

1.36. Дорифорнинг бош қисми қаламтасвирини ишлаш 
 

Дорифорнинг гипсдан ясалган бош қисми, эрамиздан аввалги V асрда 

Пелапон мактабининг намояндаси ҳайкалтарош Поликлет томонидан 

ишланган. Поликлет нафақат ҳайкалтарош, балки санъатшунос назариячи ҳам 

бўлган. У томондан ҳатто инсоннинг идеал нисбатларга эга бўлган танасининг 

махсус ―қонун‖ий нисбатлари яратилган. Дорифорнинг фигураси, яъни ѐш 

найзабон жангчининг ҳайкали ўзида ана шу қонуниятни мужассамлантирган 

қиѐфадан ташқари,  юнонларнинг ғоятда мукаммал образи вазифасини ҳам 

ўташи лозим эди. Бунда у ҳамиша барҳаѐт, ўлмас худоларга, руҳи ва 

танасининг мукаммалиги, она шаҳрини ҳимояловчи қаҳрамонга 

тенглаштирилган. Дорифорнинг юзи гўѐ схематик кўринишда ҳеч қандай 

ортиқча чизиқларсиз, характерли юз ифодаларисиз силлиқ ишланганлиги 

125– расм 

сабабли, дастлабки ―танишув‖ машғулотларида бош қисм борасида керакли 

тасаввур ва тушунчаларга эга бўлиш учун намуна вазифасини ўтаган. 

Бош қисмнинг ташқи кўриниши бир қатор пластик тузилишдаги қисмларни 

керакли дўнгпайлар, бўртиқлар, таянч нуқталари, чизиқлар ѐрдамида  

тасвирлаш орқали англанади. Чунки бош қисмнинг ҳайкалида ѐноқ суяклари ва 

дўнгпайлар, пастки ва устки жағлар, энса, чакка суякларининг ҳолатлари, 

буруннинг қанотлари, кулдиргичлар, лаблар, ияк, бурун, кўз, қош, қош ѐйи, 

пешона, қулоқ,  қулоқ супраси, лабни ажратувчи чизиқлар, кўз косалари, 

эшитиш туйнуги, бўйин соҳалари ва шу кабиларни кўриш мумкин.  

Бошнинг ташқи тузилишини аниқ тушуниб олишда унинг ноаниқ кўп 

қиррали схематик кўринишдаги расмидан фойдаланилади. Қуйидаги расмда 

инсон боши ва юзидаги барча керакли нуқталар яққол кўрсатилган (125-126- 

расм). 

 

 

126-расм 

Инсоннинг бош қисмини ўзаро пер-

пендикуляр жойлашган учта текисликлар 

ѐрдамида, яъни ―сагитталь‖. ―гори-

зонтал‖ ва ―фронтал‖ кесимларини ҳосил 

қилиш орқали калла тузилишини янада 

яққолроқ кўриш мумкин. 

Сагитталь текислик жисм танаси-

нинг симметрик текислиги ҳисобланади. 

Бу сўз лотинча «sagitta» сўзидан олинган 

бўлиб, ―Ўқ‖ маъносини англатади. Маз-

кур текислик билан кесишдан ҳосил бўл-

ган асосий профиль чизиқ бошнинг ўрта 

чизиғи ҳисобланади ва у муҳим 

аҳамиятга эга.  

Горизонталь текислик  эса бошнинг 

энса қисми ва буруннинг асосидан ўтади.      

Бу текислик бош қисмнинг ўрта шаклини ўзида акс эттиради. 

Фронталь текислик эса ана шу ҳар иккала текисликларга перпендикуляр 

бўлиб, бошнинг энг кенг қисмидан ўтади.  Унда бошнинг эни ва энг баланд 

қисмлари ифодаланади. Бундай қирқимларни ўрганиш ва унинг ортогональ  

проекциялари бўлган ―олддан, ѐн томондан ва уст‖дан кўринишлари билан 

танишиш бошнинг ташқи тузилишини 

аниқ ўрганиш имконини беради. Бу, ўз 

навбатида, инсоннинг бош қисмини 

анатомик тузилиши жиҳатидан тўғри 

тасвирлашга ѐрдам беради. Демак, 

―танишув‖ мақсадида ишланган 

қаламтасвир ва яхши композицион 

ечим, тўғри топилган аниқ ҳажм, 

шунингдек, жойи ва ўлчамлари аниқ 

топилган ҳар бир деталь ўқув 

топшириғининг асосий мақсадидир. 

Бунда ҳам инсоннинг бош қисми 

қаламтасвирини ишлаш ҳам босқичлар 

асосида олиб борилади (127-расм). 

128-расм. 1-босқич.       

Инсоннинг бош қисми 

қаламтасвирини ишлаш учун 

горизонталь ва ракурс чизиқларининг 

ҳолатини аниқ топиб олиш лозим 

булади. Бунинг учун бош қисмни 

кубнинг ичида турганлигини кўз 

128-расм 

127-расм 

олдингизга келтиринг. Тасвирнинг ташқи катта ўлчамларини енгил чизиқлар 

билан белгилаш орқали бўлажак расмнинг қоғоз юзасида композицион 

жойлашуви топилади. 

Инсоннинг олдидан кўриниши тасвирлаѐтганда унинг ўнг ва чап ҳамда 

юқорисидан деярли бир хил ўлчамда масофа қолдирилади. Акс ҳолда гўѐ қоғоз 

юзаси тўлиб, тасвир ағанаб кетаѐтгандек таассурот қолдиради. Борди-ю, 

қаламтасвирда инсон боши профиль томондан тасвирланаѐтган бўлса, унинг 

чап ѐки ўнг томонга қараб турган ҳолатига кўра 3/4, баъзан 7/8 ўлчамларида 

бўш жой қолдирилади. Бундай усул инсон бош қисмининг олд томонида 

масофа борлигини ифодалайди ва гўѐ кенг кўринишни ҳосил қилади.  

Инсоннинг бош қисми ҳолатини маконда жойлашган ҳолатини енгил 

чизиқлар билан белгилаб олинади. Бош қисмнинг ташқи зирҳ чизиғини 

билинар-билинмас чизиқлар ѐрдамида чизиб чиқинг.  Натижада 128-расмдаги 

кўриниш ҳосил қилинади.    

2-босқич. 129-расм. 

Бу босқичда инсон бошининг энг 

асосий характерли кўринишлари енгил 

чизиқлар билан белгилаб чиқилади. 

Бошнинг умумий кўриниш тасвиридан 

бўйин, ияк, даҳан, қулоқ ўрни, бурун-

нинг асоси, катакларининг эни, қош-

ларнинг ѐйсимон ўрни, бошнинг юз 

қисмини иккига бўлувчи ўрта 

чизиқлар чизилади. Сочнинг пешона 

билан, қулоқ соҳасидаги тўлқинсимон, 

ѐйсимон характерли йўналишлари 

ишланади. Даҳан ва ияк соҳаси ҳам 

енгил чизиқлар билан бўйин қисмидан 

ажратиб олинади. 

Юзнинг ўрта қисмини иккига 

бўлувчи чизиқ эса қошлар, кўзлар, 

бурун катакларининг энини, иякнинг 

нисбат жиҳатидан жойлашган 

ўринларини тўғри топишда асос 

бўлади. Буларнинг барчаси инсоннинг бош қисми бўлакларининг жойлашган 

ўринларини тўғри топишда ва жойлаштиришда катта аҳамиятга эга. Чунки  

инсон танасидаги аъзоларнинг бундай пропорционал бўлинишлари қадимги 

юнонларнинг классик қонуниятларига кўра ўзаро тенг бўлмоғи лозим. Масалан, 

инсоннинг юз қисмида жойлашган иякдан  буруннинг асосигача, ундан қошлар 

чизиғигача ва пешонанинг соч билан ажратилган жойигача ўзаро тенг бўлган уч 

бўлак жойлашади.  

 Ўрта чизиқ эса инсон юзида жойлашган кўзлар, қошлар, бурун катаклари, 

лаб, ияк ўлчамларини тўғри ўлчамда чизишга ѐрдам беради. Бунда инсон 

129-расм. 

юзининг кузатувчига нисбатан қандай ҳолатда ва кўринишда туришига қараб,  

шунингдек бўлаклар нисбатлари қонуниятларига кўра чизилиши керак. 

Лабнинг икки чеккасидан ўтган тик 

чизиқ кўз қорачиғининг ўртада турган 

ҳолатига кўра белгиланади. Айрим-

ларда эса оғизнинг эни, баландлигига 

кўра ўлчамларнинг катта ѐки кичик 

бўлиши ҳам инсон юзининг кўрини-

шини ўзгартириб юборади.  

Лабнинг юқорги ва пастки қисм-

ларининг учрашган ўрта нуқтасидан 

бурун катагининг четига тегиб ўтган 

чизиқнинг кўз косасигача борганидан 

сўнг кўзларнинг горизонтал ўтган чизи-

ғи билан туташган жойи, унинг четки 

ўлчамни белгилайди.  Бурун 

катагининг ташқи четидан ўтказилган 

тик чизиқ эса кўзнинг иккинчи четки 

ўлчамини аниқлаштиради.  

Инсон лабининг четидан бурун ката-

гининг четига томон ўтказилган 

чизиқнинг ўрта чизиқ билан учрашган 

нуқтаси унинг бурни ва пешона 

қисмини иккига ажратади. Инсон лаби 

ияк ва бурун асоси оралиғида жойлаш-

ганлиги сабабли, табиат қонуниятига 

кўра айримлари бурунга яқин, ундан 

узоқроқ, ўртада жойлашиши мумкин. 

Шунга кўра даҳани катта, кичик, ўрта 

бўлган инсонларни учратиш мумкин.  

Худди шундай нотабиий ўлчамдаги 

кўзлар, бурун асосидан пешона 

асосигача бўлган қисмларнинг катта ва 

кичик ўлчамдаги аъзоларига эга бўлган 

одамлар ҳам мавжуд. Булар, ўз 

навбатида, инсон юзининг 

кўринишларига жуда катта таъсир 

кўрсатади. Айнан мана шу параметрлар 

бўйича жуда чиройли, ўта хунук, 

нотабиий кўринишдаги инсонлар учраб 

туради.  

Қулоқнинг юз қисмдаги аъзоларга нисбатан жойлашган ўрни ва ўлчами 

буруннинг асоси ҳамда қошнинг юқорги чизиғига кўра белгиланади. Баъзан эса 

130-расм. 130-расм. 

131-расм. 

жуда катта ѐки кичик ўлчамлардаги қулоқ, кўз, оғиз, бурун, даҳан, пешонага  

эга бўлган инсонларни учратиш мумкин (130-расм). 

3-босқич.  
Қаламтасвир ишлашнинг бу бос-

қичида инсон юзининг ташқи 

тузилиши, унда жойлашган кўз, 

қошлар, бурун, лаб, ияк, қулоқ 

кабиларнинг жойлашган ўринлари, 

ҳолатлари, уларнинг бош қисмнинг 

кўз чизиғига кўра маълум бир 

ўлчамлардаги масофалардан ўтган  

кўринишлари аниқлаштирилади. 

Сўнг юзни ўртасидан тенг иккига 

бўлувчи симметрия ўқи бўйлаб 

жойлашган юз қисмлари кузатувчига 

нисбатан қандай ҳолатда турган-

лигига кўра ўзаро пропорционал 

талабларга, қонуниятларга мос ҳолда 

чизилади.  

Ҳар бир детални ўзаро нисбат 

қонуниятларига риоя қилган ҳолда 

симетрик жойлашуви ва перспектив 

қисқаришларга амал қилиб енгил 

ѐрдамчи чизиқлар билан жойлари 

аниқлаб олингач бошқа қисмларини 

тасвирлашга ўтилади. Бунда ҳар бир 

қисмни ўзига хос тузилишларини 

ѐрдамчи горизонтал чизиқлардан 

фойдаланган ҳолда қуриниш тавсия 

этилади. Бошнинг симметрик ўқи 

бўйлаб ўтаѐтган кўз чизиғи, пастки 

жағнинг четки бурчаклари, ѐноқ 

суяклари ва шу кабилар ўлчамларига 

риоя қилинган ҳолда ишланади. 

Топшириқнинг бу босқичида бош 

қисмнинг қаламтасвиридаги ҳар бир 

деталининг ўлчамлари ва ўзига хос 

тузилишини аниқлаштирган ҳолда 

ишлов бериш давом эттирилади. 

Бунда бурун, кўз, қулоқ, лабларнинг 

тузилиши ва жойлашув ҳолатлари, 

ўзаро нисбатлари бир бирига боғлиқ равишда ҳамоҳангликда ишлаб борилади. 

Бошқа ўзаро жуфт бўлган таянч нуқталар, чизиқлар биргаликда ишлаб 

132-расм. 

борилади. Шундагина уларнинг ўзаро боғлиқликларини, пропорционал 

боғланишларини тўғри ифодалаш мумкин бўлади (131-расм). 

4-5 босқич. 

Бу босқичда инсоннинг бош қисмини қаламтасвирини ишлаш янада аниқ-

лаштирилган ҳолда бажарилади. Бунда бош қисмнинг ҳар бир детали оқ, кул 

ранг ва қора тусларнинг ўзаро нисбатлари ҳамда кучларига кўра ѐруғ-соя 

қонуниятларига риоя қилган ҳолда ишаб чиқилади. Айтиб ўтганимиздек, бош 

қисмнинг шахсий ва тушувчи сояларининг чегаралари енгил чизиқлар 

ѐрдамида аниқлаштириб чиқилади. Сўнг қаламда штрихлаб чиққан ҳолда 

гипснинг ўзига хос материалини аниқлаштиришга ўтилади (132-расм).  

Дастлабки машқ сифатида ишланаѐтган қаламтасвирни ишлашда унинг 

қисмларини барча талабларга жавоб берадиган ҳолатда ишлаш талаб 

этилмайди. Бу машқ ѐрдамида талабалар қаламтасвирдан бажариладиган ўқув 

топшириқларини бажариш йўлларини ўзлаштирадилар. 

 

 

 

 

 

 

 

  

132-расм 

1.37. Бош суягини ўзига қараб расмини ишлаш 

 

Инсоннинг портретини қаламтасвирда ѐки рангтасирда ишлашда, ҳайкал-

тарошлик усулида тасвирлашда бош чаноқ суягининг тузилиши ҳамда 

характерли жиҳатларини пухта билиш талаб этилади. Бошнинг ташқи 

кўриниши, унинг тузилиши ва 

ўзаро мантиқий боғлиқликлари 

ҳақида аниқ тассавурга эга 

бўлиши учун бош чаноғининг 

тузилишини атрофлича 

ўрганиш лозим. Бош чаноғи 

икки қисмдан: юқори – мия ва 

пастки – юз кабилардан ташкил 

топган (133,134-расмлар).  

  Чаноқнинг юқорги қисми-

нинг вазифаси бош мияни таш-

қи зарбалардан асрашдан иборат. Юз қисми эса кўриш органлари 

жойлашадиган бир идиш, шунингдек, нафас олиш ва овқат ҳазм қилиш 

органларининг бошланғич қисми сифатида ҳам хизмат қилади. Юқоридаги мия 

ва пастки юз қисмларини ажратиб турувчи қисм ―қаншар‖ бўлиб, уларни бир-

биридан ажратиб туради. Қаламтасвир ишланаѐтганда айнан ана шу қисм улар 

ўртасидаги ўзига хос муносабатларни ва боғлиқликларни аниқлаштиришда 

муҳим аҳамиятга эга.  

 

134-расм 

Бош чаноғи: а - ѐн томондан кўриниши, б-олд томондан 
кўриниши; 1 - тепа суяги, 2 - пешана суяги, 3 -энса суяги, 4 - 
чакка суяги, 5 - ѐноқ суяги, 6 - пастки жағ, 7-юқори жағ, 8-бурун 
суяги 



106 

 

 

 

Қаламтасвир инсонларнинг расмларини ишлашда уларнинг бош чаноқлари, 

унинг ўзига хос тузилиши, юзи ва характерини ифодалашда жуда катта 

 

137-расм. 

135-расм. 136-расм. 

аҳамиятга эга. Ҳар қандай инсон суратини чизиш, асосан, унинг бош қисмига 

асосланган ҳолда амалга оширилади. Чунки одатда, рассомлар инсон 

портретини ѐки бутун бўйини ишлаѐтганида унинг бош қисми ўлчам бирлиги 

бўлиб хизмат қилади. Шунга кўра инсоннинг бош чаноғини қисмларга бўлган 

ҳолда ҳар бир бўлагини диққат билан ўрганиш ва ундан расм ишлаш жараѐнида 

фойдаланиш ўз ўрнида керак. Одатда, пешона суяги, кўз косалари, бурун ўйиғи, 

юқори ва паст жағ суяклари, ияк, олд, ўрта ва бош мия жойлашадиган косалар, 

уларнинг бириккан чоклари, юзалардаги турли-туман дўнгалаклар, чуқурчалар 

ва шу каби суякларнинг кузатувчига нисбатан қандай кўринаѐтган бўлса, 

шундайлигича кўринишларини тасвирлаш, ѐруғ-соялар ѐрдамида уларнинг 

ўзига хос характерли тузилишларини тўғри ифодалаш натурага нисбатан реал 

ѐндашиш лозимлигини тақозо этади.    

Бош чаноғидаги кўпгина бўлаклар ва бўлакчалар  ўртадан ўтган симметрик 

чизиққа   нисбатан   икки    томонга    баравар  ўлчамда  жойлашганлиги,  унинг 

тузилишини мукаммал ўрганишда ѐрдам беради. Бунда фақат мазкур 

бўлакларнинг кузатувчига нисбатан қандай кўринишда ва ҳолатда кўри-

наѐтганлиги, уларнинг перспектива қонун–қоидаларга бўйсунишини ҳисобга 

олиш лозим. 

Қалам тасвир ишланаѐтганда ана шу бўлаклар ва бўлакчалар инсоннинг 

ташқи кўринишини айнан ўзига ўхшатишда, перспектива қоидаларига, анато-

мия талабларига кўра тўғри чизишда асос бўлиб хизмат қилади. 

Инсон образини тасвирлашда унинг юз қисмидаги мимика мускулларининг 

қандай ишлашини ва уларни тўғри тасвирлашни ҳам билиш зарур бўлади. 

Бунда пастки жағ ва уни ҳаракатга келтирувчи мускуллар борасида ҳам 

тушунчага эга бўлиш лозим. Чайнаш мускуллари пастки жағни гапиришга ва 

турли психологик ҳолатларга мослашувида катта ѐрдам беради. Ана шуларга 

кўра инсоннинг психологик ҳолатларини тасвирлаш мумкин бўлади. 

Юқорида кўрсатиб ўтилган суяклардан ташқари яна панжарасимон ва 

понасимон (асосий) суяклар билан ҳам таниш бўлиш лозим. Улар бош 

чаноғининг юзасида кўринмасада, унинг ўзига хос тузилишида катта аҳамиятга 

эга.  Панжарасимон суякнинг асосий вазифаси унга туташадиган бурун ҳамда 

ичкаридаги органларнинг ҳар бирини ўз ўрнида жойлашувини таъминлашдан 

иборат.  

Талабаларнинг бош чаноғи қаламтасвирини ишлаш малакаларини 

ўстиришда инсон танасининг анатомик тузилишини аниқ билишнинг моҳияти 

катта. Кейинчалик бундай билим, малака ва кўникмалар бўлажак меъморларни 

чиройли иморатларни лойиҳалаштиришларида асос бўлиб хизмат қилади.   

1.38. Гудоннинг анатомик боши 

 

(Гудоннинг ҳайкалтарошликдаги экорше усули) 

Жан Антуан Гудон – XVIII асрнинг иккинчи яримида ташкил топган 

реалистик  йўналишдаги француз классицизмининг йирик ҳайкалтарошидир. 

Гудон Француз академияси мактаби қошида ўсди. Ўн икки ѐшида бадиий 

академияга қабул қилинган. Уни тугатганидан сўнг Римда академия 

стипендиати сифатида фаолият кўрсатган. Мазкур ҳайкалтарошлик шу фаолият 

натижасидир. 

  ―Экорше‖ феъли французчасига ―шилмоқ‖, ―терисини шилмоқ‖ каби 

маъноларни англатади. Гудон томонидан яратилган экорше кўплаб авлодлар 

ўқиб, ўрганган кўргазмали қўлланмага айланди. Гудоннинг ўзи эса портрет 

ишловчи моҳир уста сифатида машҳур бўлди. Унинг портретларида инсоннинг 

мураккаб ички дунѐси, унинг ақли ва фаросати, қалбининг гўзаллиги ўз аксини 

топган. Бундай кўникма инсон анатомиясини яхши билишида, айниқса, 

мускулларнинг ҳаракатида, инсон юзида акс этган психологик ҳолатлардан 

ишлаган асарларининг мазмун, моҳиятини янада оширишга хизмат қилади.  

 Инсоннинг бош қисмини ўрганишда, асосан юздаги асосий мускуллар, 

уларнинг бош чаноғидаги бириккан жойлари, бўйин, елка, ўмров суякларига 

бириккан мускуллар ва уларнинг бажарадиган  ишлари, йўналишларини ҳам 

ўрганилади (138–расм). 

 Бош мия мускуллари иккига бўлинади: чайнаш ва мимика мускуллари. 

Чайнов мускуллари  бажараѐтган ишига кўра овқатни чайнаш, кулганда 

юздаги мимиканинг ўзгаришига, инсоннинг психологик хусусиятини 

ифодалашда, скелет суякларини ўзаро бириктиришда катта аҳамиятга эга. Улар 

фақат чайнаш, чакка ва қанотсимон мускулларга бўлинади.    

138-расм. 

Чайнов мускули ѐноқ суяги ва пастки жағнинг бурчагига бириккан. Чайнов 

мускули пастки жағни юқорига тортганида анча қалинлашади. Бундан ташқари 

унинг психологик ҳолатларга кўра қисқариши эса қаҳр-ғазабни, шодлик-

хурсандчиликни, кескин қарорлар қабул қилинган ҳолатларни ифодалайди. 

Чакка мускули юқорги  жағнинг  бутун бўйлама чуқурчасига ѐпишган 

бўлиб, ѐноқ суягининг ѐйи бўйлаб пастки жағнинг илгак қисмга бириккан.  

Унинг бажарадиган иши пастки жағни кўтариб тушуриш орқали оғизни очиб, 

ѐпишга хизмат қилади. 

Қанотсимон мускул пастки жағни асосий суяк билан бириктиради ва 

ташқаридан қараганда кўринмайди. 

Инсон юзида ҳосил бўладиган турли хилдаги мимик ва психологик 

ўзгаришларнинг хилма-хиллиги мимик мускулларнинг ўзига хос тузилишга эга 

эканлигидадир. Склет мускулларидан фарқли ўлароқ, улар бир томонлари 

билан суякларга бирикади. Иккинчи учи эса терига ѐки мускул тўқималарига 

ўралиб кетади. Қисқарганларида улар инсон юзида турли хил ифодаларни 

ҳосил қилади ва улар орқали биз қандай ҳол рўй бераѐтганлигини аниқлаб 

олишимиз мумкин. Мимика мускуллари бажараѐтган ишларига кўра чаноқ, кўз 

атрофидаги, бурун ва оғиз атрофларидаги мускулларга бўлинади. 

Чаноқ мускулларига пешона, энса, гардан ва қулоқ супраси кабилар киради. 

Бу мускуллар бош чаноғини гўѐ пиѐз пўстидек ўраб олган апоневротик 

қопламага, яъни мустаҳкам пайларга бирикади ва бош чаноқнинг устки 

мускулларини ташкил қилади.  

Пешона мускуллари қошлар билан бириккан бўлади ва қисқарганида 

пешонада турли хил чизиқли ғижимларни ҳосил қилади. 

Энса мускуллари қисқарганида бош чаноғини қоплаб турган пайли 

мускулларни ҳамда соч қоплаган қисмларни ҳаракатга келтиради. 

Қулоқ супраси мускуллари (олдинги, юқори ва орқа) қулоқнинг чуқурчаси 

асосига бирикади ва пластик аҳамиятга эга эмас. 

Кўз атрофидаги мускулларга эса думалоқ кўз мускули, қошларни кўтариб 

туширувчи ва пирамидасимон мускуллар (димоғдорликни ифодаловчи) киради. 

Думалоқ ўрама кўз мускуллари кўз чаноғини қоплаб олган. У қисқарганида 

қошлар тушади ва киприкли қовоқ кўзни бекитади. 

Қовоқларни чимирувчи мускуллар пешона мускуллари остида жойлашган 

бўлиб, қошларни кўтариб туширади ва пешонада икки қатор тириш ҳосил 

қилиш орқали таҳдид ҳолатини пайдо қилади. Бу мускул шунинг учун ҳам 

“қўрқитиш мускули” деб аталади. 

 

 
Кибр-ҳаво мускуллари буруннинг бел қисмида япасқи икки боғлам 

кўринишда бўлади ва қисқарганида кўндаланг бурама ҳосил қилади. Бурун 

мускуллари иккига бўлинади: кўндаланг тўплам ва қанотсимон. Кўндаланг 

тўплам қисқарганида буруннинг кемирчагини сиқади ва унинг ѐн қисмида тери 

бурмаларини ҳосил қилади. Буруннинг катакларини керади ва кенгайтиради. 

Қанотсимон мускуллар эса қисқарганида бурун қанотларини пастга туширади 

ва бурун тешикларини торайтиради.  

Оғиз атрофидаги мускуллар эса икки гуруҳга бўлинади. Биринчиси – оғиз 

атрофини айлана кўринишида ўраб олади ва лабларни сиқиш, чўччайтириш, 

олдинга чўзишга хизмат қилади. Иккинчиси эса айланасимон мускулга 

нисбатан шуъласимон тарзда жойлашади ва оғизни кенгайтирувчи ва 

торайтирувчи вазифасини ўтайди. Унинг таркибига юқори лабнинг 

квадратсимон мускуллари, катта жағ, бўйин, кулги, оғиз четини кўтариб 

туширувчи (учбурчакли), пастки лабни кўтариб туширувчи (квадратсимон), 

бўйин ва оғиз атрофини ўраб турган айлана мускуллар киради. 

 Гудоннинг анатомик бошининг қаламтасвирини  икки хил кузатиш 

нуқтасидан енгил чизиқлар ѐрдамида ишлаш тавсия этилади (139-расм).  

139-расм 

1.39. Бош қисм деталларининг қаламтасвирини ишлаш 

 

Инсоннинг бош қисми қаламтасвирини ишлаш учун унинг таркибий 

қисмига кирувчи кўз, қулоқ, оғиз ва бурун кабиларнинг ўзига хос тузилиши 

билан яқиндан таниш бўлиш лозимлиги талаб этилади. Чунки  бу аъзолар 

бажарадиган функциясига кўра анчагина мураккаб тузилишларга эга. Шунинг 

учун ҳам қаламтасвир ишлашни ўрганиш курсида уларга алоҳида эътибор 

қаратилади (140-расм).  

140-расм. Бош қисм деталларининг қаламтасвирини ишлаш 
 

Бошнинг қисмлари бўлган кўз, қулоқ, оғиз ва бурун кабилар гипсдан 

ишланган Давид ҳайкалидан олинган бўлиб, у Уйғониш даврининг буюк устаси 

Микеланджело Буанаротти томонидан ясалган. Ҳар бир қисм алоҳида-алоҳида 

қоғозларда 1–2 та ракурсларда тасвирланиши лозим. Тасвир қоғоз юзасига 

ҳақиқий ўлчамида  ишланади. Теварагида эса танланган қисмнинг ҳар хил 

кузатиш нуқталаридан ишланган хомаки расмлар, олддан, пастдан ва тепадан 

чизилган кўринишлар жойлаштирилади.  

Тасвирнинг барча элементлари учун қоғозда керакли жой ажратиб 

олинганидан сўнг қисмларнинг ортоганал проекцияларини етарлича 

катталикдаги тасвирларини чизишга киришилади. Сўнг бошнинг барча  

қисмлари яхлит тахта тарзида бир йўналишда перспектив кўринишда 

тасвирланади. Шаклига кўра симметрик кўринишига эга бўлса, симметрия ўқи 

топилади, йирик қисмлари ўртасидаги ўзаро нисбатлар таққосланади. Енгил 

чизиқлар ѐрдамида кўндаланг ва бўйлама қирқимлар ишланади, деталлари 

аниқлаштирилади. Якуний босқичда эса  чизиқли расм ишланаѐтганлигини 

ҳисобга олган ҳолда моделнинг шаклини ифодалаш мақсадида штрихлаб 

ишлади. 

141-расм  

142-расм  

1.40. Кўзнинг қаламтасвирини ишлаш 

 
Кўзнин асосий таянч асослари сифатида 

кўз косасининг чуқурлиги, қош ѐйи 

остидаги кўз косаси кабилар хизмат 

қилади. Уларнинг макондаги мураккаб 

тузилишлари понасимон, 

панжарасимон, кўзѐши қопчаси, ѐноқ, 

пешона ва юқорги жағларнинг ўзаро 

ҳамкорликдаги ишларидан келиб 

чиқади. Кўз ботиқлигиниг четлари кўз 

косасига нисбатан фронтал эмас, балки 

бир оз қия жойлашган. Қовоқларнинг 

юқориси катта, пастдагисининг ўлчами 

кичик. Уларнинг ўртасида ҳар томонга 

ҳаракатланадиган кўз соққаси 

жойлашади. Кўз соққасининг чуқур ѐки 

бўртма тарзида жойлашганлигига кўра 

инсоннинг ташқи кўриниши ҳосил 

бўлади. Юқорги четларнинг бир оз 

бўртиб чиққанлиги унга тушадиган 

ѐруғликлардан сақлайди.  141 ва 142-

расмларда тасвирланган кўз кесмалари 

билан танишинг.  

Кўз соққасининг ўртасида кўз гавҳари жойлашган. У кучли ѐруғликда 

торайиб, камайганида эса кенгайиш хусусиятига эга. 

Одатда, очилган кўзда 

юқорги қовоқ гавҳар гарди-

шини қисман ѐпади. Пастки 

қовоқ эса салгина унга етиб 

боради (141-расм). Шу 

тариқа кўзни ўзига қараб 

расмини ишлаш орқали 

унинг тузилиши билан 

яқиндан танишилади. 

Кўзнинг учта ортоганал 

проекцияларини тасвирланг 

(143-расм). Сўнг  144, 145, 

146 ва 147-расмларда кўрта-

силган топшириқларни бажа-

ришга ўтасиз.  

144-расм  

145-расм  

146-расм  

147-расм 

1.41. Буруннинг қаламтасвирини ишлаш 
 

Буруннинг қаттиқ асоси сифатида бурун суяги, ноксимон бурун катагининг 

четлари, марказий симметрия ўқи бўйлаб жойлашган кемирчак кабилар хизмат 

қилади. 

Одатда, табиатда буруннинг турли хиллари учрайди. Уларнинг характерли 

тузилиши эса кишининг юз тузилишига ўзгача 

таъсир кўрсатади. Буруннинг узунчоқ, қисқа, 

кенг, тор, япасқи, чўққисимон тузилишда-

гилари учрайди.  148-расмда буруннинг тарки-

бий қисмлари кўрсатиб ўтилган. 

Айрим бурунларнинг учи кўтарилган, паст-

га чўзилган, бурун қанотлари ҳаддан ташқари 

катта ѐки кичик кўринишларда бўлади. 

Бундай кўринишлар кишини жаҳлдор, 

мулойим, ѐқимтой, саховатли, меҳрибон ва шу 

каби психологик ҳолатларини ифодалайди 

(149-расм). 

Гипсдан ясалган бурун қисмига қарайдиган 

бўлсак, у узунчоқ тўғри тўртбурчак 

кўринишга эга. Буруннинг асоси эса учбурчак 

пирамида кўринишига эга. Буруннинг асосий кўринишини ўрганишда эса унинг 

юқори қисмининг қош ҳамда пешона билан бирлашиб кетади.  

Гипсдан ясалган буруннинг қаламтасвирини ишлашда унинг кузатувчига 

нисбатан қандай кўринаѐтганлиги, перспектив кўриниши, узоқ-яқинлиги катта 

аҳамиятга эга. 

Буруннинг ўзига хос тузилиши, 

кузатувчига нисбатан кўриниш ҳолати, 

қисмларининг ўзаро нисбатлари, ѐруғ-

соя жойлари енгил чизиқлар билан 

чизилади ва штирхлар ѐрдамида 

бўялади. Бу машқни бажаришдан 

мақсад, талабалар юзнинг асосий қисим-

ларидан бири бўлган бурунни тўғри 

тасвирлашни  ўрганишдан иборат. 

Ўқув топшириғининг пухта ўзлашти-

рилиши учун буруннинг учта ортогонал проекцияларини ишлаш тавсия 

этилади. Сўнг унинг ўзини чизишга ўтишлари мумкин (150, 151-расмлар).   

 

 

225 -  расм 

148-расм 

149-расм 

151–расмлар  

1.42. Гипсдан ясалган оғизнинг қаламтасвирини ишлаш 

 

Инсон юзига кўрк берадиган аъзолардан яна бири, бу унинг лабларидир. 

Лаблар қалин  тери қавати бўлиб, унинг асосида мускул мавжуд бўлади. Ана 

шу мускуллар ѐрдамида инсон гапиради, кулади, ўзининг ички туйғуларини 

ифодалайди. Юқорги ва пастки лабларнинг пластик шаклини жағларнинг 

бошланишида жойлашган айлана кўринишидаги мускул ташкил этади. 

Лабларнинг тақасимон кўринишда эканлигини расм ишлаш жараѐнида 

унутмаслик лозим. Айланасимон мускулнинг пастки ва юқорги жағларга 

туташган бир қанча мускуллар ѐрдамида бошқарилиши ҳамда эркинлиги унинг 

юзга турлича ифодаларни (табассум, кулиш, қаҳр-ғазаб, чимирилиш, турли хил 

қилиқларни кўрсатиш, кулгили кўринишларни ҳосил қилиш ва ҳ.к.) ҳосил 

қилишида катта аҳамиятга эга. 

Лабларни ҳаракатлантирадиган мускулларнинг  шакли, тузилиши ҳам ҳар 

хил бўлади.  

Лаблар тузилишига кўра ўзга хос характерга, кўринишларга эга. Ҳаѐтда 

ингичка, қалин, дўрдоқ, ўта қобариқ, пастки (устки)  лабларнинг қалин ѐки 

ингичка кўринишдагилар кўплаб учрайди. Айниқса, эркаклар ва аѐлларнинг 

лаблари ўртасида анчагина фарқ бор. Аѐлларнинг лаблари бежирим, чиройли ва 

уларнинг ҳуснларига ҳусн қўшиб турадиган бўлади. Лаблар мавжуд бўлган оғиз 

расмини ишлашда унинг ортогонал проекцияларини ишлаш мақсадга мувофиқ. 

Бу, ўз навбатида, оғизни тўғридан, ѐн ва уст томонлардан кўриш ва расмини 

ишлаш учун аниқ тасаввурга эга бўлишида ѐрдам беради. 

 Оғизнинг қаламтасвирини ишлаш, унинг умумий тўғри тўртбурчак 

шаклидаги кўринишини енгил чизиқлар ѐрдамида схематик тасвирини 

чизишдан бошланади  (152-расмлар). 

Ортогонал проекциялар Бурун ва оғизнинг 

умумий кўриниши 

227 -  расм 

 Оғизнинг таркибидаги деталларнинг шакли ўзига хос кўриниш ва 

қурилишларга эга бўлиб, кузатувчига нисбатан қандай ҳолатда турганлигига 

кўра умумий симметрия чиғиғига асосланилган ҳолда перспектива қоидаларига 

риоя қилинган ҳолда чизилади. Бунда оғизнинг симметрик кўринишга эга 

эканлигини ҳисобга олиб,  ортогонал проекцияда лабларнинг ўлчами икки 

томонга тенг ўлчаб қўйилади.  

Биринчи босқичда оғизнинг кузатувчига кўриниш ҳолати ва ташқи 

ўлчамлари енгил чизиқлар билан ўзаро нисбатларга риоя қилинган ҳолда 

ишланади. Кейинчалик оғизнинг бошқа қисмлари билан биргаликда майда 

элементлари ҳам енгил-енгил чизиқлар билан ишлаб борилади. Қаламтасвир 

ишлаш жараѐнида гипсдан ясалган оғизнинг ўзига хос материали сезилиб 

турмоғи лозим. Бунда ҳам профессионал даражада қаламтасвир ишлаш талаб 

этилмайди.  

1.43. Қулоқнинг қаламтасвирини ишлаш 
 

Инсоннинг бош қисмидаги эшитув органи бўлган қулоқнинг ҳам ўзига хос 

тузилиши ва кўриниши мавжуд. Қулоқнинг ташқи супраси инсоннинг эшитиш 

органида муҳим аҳамиятга эга бўлиб, ташқи товуш тўлқинларини тутишга 

хизмат қилади. Унга диққат билан қарасангиз, гўѐ инсон боласининг бошини 

пастга қаратиб турган эмбирионига ўхшаб кетади.  

 

Қулоқ супрасининг ўртасидан бош чаноғининг ичига қарата эшитув йўли 

ўтган. У ички қулоқ билан боғланади. Қулоқ супраси кемирчакдан иборат 

бўлиб, усти тери билан қопланган. Энса соҳасига маҳкам бириккан қулоқ 

супраси ҳаракатсиздир.  

Инсон қулоғи хилма хил катталикларда ва 

кўринишларда бўлади. Аммо қулоқ бурмаси, тескари 

буклама, улоқча, тескари улоқча, солинчоғи турлича 

бўлади. Солинчоғ жуда юмшоқ этдан иборат (153-

расм). Унинг бир томонидан қулоқ бурмаси тепага 

қарата кетган. Қулоқлар тузилишига кўра  узинчоқ, 

катта, ингичка, қалин, қўпол, ўта юмшоқ, кичкина 

кўринишларда бўлиши мумкин. Унинг расмини 

ишлаѐтганда бошқа тана аъзоларига нисбатан тақ-

қослаган, ўлчаб солиштирган ҳолда топшириқ бажа-

рилади. Акс ҳолда бошнинг аъзоларидан бирортаси 

каттароқ ўлчамда ѐки кичикроқ ўлчамда тасвирланиб 

қолса, расмнинг кўриниши нотўғри идрок қилинади 

ва асар борасида кўплаб камчиликлар юзага келади. 

Шунинг учун ҳам бошнинг ҳар бир деталини ишла-

ѐтганда уларнинг ўзаро нисбатларига риоя қилган 

153-расм. 

ҳолда қаламтасвирини ишлаш тавсия этилади. 

Дастлаб қулоқнинг учта ортогонал проекциялари тасвирланади (154- расим). 

Сўнг 155-расмларда кўрсатил-ган босқичлар асосида гипсдан ясалган 

қулоқнинг қаламтас-вирини ишлашга ўтилади. Бунда ҳам гипсдан ясалган 

қулоқнинг қаламтасвири енгил штрихлар билан ишланади. 

  

 

 

 

 

 

 

 

 

 
                 

                           155-расм.  

 

 

 

 

 

 

 

 

 

 

 

 

 

154-расм  

1.44. Гипсдан ясалган инсон бошининг қаламтасвирини ишлаш 

 

Инсонниг бош қисмини ташкил этувчи қисмларнинг расмини алоҳида- 

алоҳида ишлаб, уларнинг тузилишлари ҳақида аниқ тасаввур ҳосил қилгач 

ишлаб кўргач қисмининг қаламтасвирини яхлит кўринишда ишлашга ўтилади. 

Эгалланган билимлар одам эса бошининг қаламтасвирини саводли ҳамда янада 

жозибали бажаришда яқиндан ѐрдам беради. Инсон бошининг барча қисм  

ларини алоҳида-алоҳида чизиш орқали эгалланган амалий малака уларни яҳлит 

ҳолда ишлаш учун асос бўлсада, уларни яҳлит тарзда, портрет шаклида чизиш 

муаян талабларга риоя этишни тақозо этади. Шу боис натураларни диққат 

билан кузатиш лозим. 

 

1-босқич. 156-расм. 

Қаламтасвирни, одатдагидек натурани қоғоз 

юзасида тўғри жойлаштиршдан бошланади. 

Бўлажак қаламтасвирнинг ташқи ўлчамлари 

белгилаб олинади. Муҳими, асосий кўринишни 

бошнинг ҳолати ва бурилиш даражаларини аниқ 

тасвирлагаш лозим. Бош қисмнинг юзасидан 

ўтган профиль ўқ чизиғи юз аъзоларини тўғри 

жойлаштиришни таъминлайди. 

 
2-босқич. 157-расм.  

 

 Бошнинг профил чизиғини ўтказгандан Сўнг 

унда ѐтган характерли нуқталар топилади, 

пешонанинг соч билан қопланган жойи,  қош ўр-

тасидаги нуқта, қош усти ѐйигача бўлган масо-

фа, қошлардан бурунниг асосигача ва ундан 

ияккача бўлган масофалар. Ана шу белгиланган 

нуқталар бўйлаб бош қисмнинг кўз, қош, бурун 

асоси, ѐноқлар, ияк қисмларидан ѐрдамчи чи-

зиқлар ѐйсимон тарзда ўтказилади. Бу чизиқлар 

ҳамиша бир-бирига параллел бўлиб, преспектив 

қисқаришларда битта нуқтада туташади. Агарда 

бош қисми эгилмаган бўлса, ўзаро  жуфт бўлган 

туташувчи горизонтал чизиқлар параллел ва уфқ 

чизиғида туташув нуқталарига эга. Мабодо бош 

эгилган ҳолатда бўлса, демак, туташув 

нуқталари горизонт чизиғида ѐтмайди. Ҳар 

қандай ҳолатда ҳам бошннг маконда жойлашган 

ҳолатини ифодаловчи бош чизиқнинг йўналиши 

бажариладиган ишнинг кейинги босқичини белгилаб беради. Зарур бўлган 

тақдирда ѐрдамчи чизиқларни қаламтасвирда енгил чизиқчалар билан белгилаб 

156- расм 

157 - расм 

чиқиш мумкин. Чунки  ортиқча чизиқларни кўпайтирмаслик учун уларни узун-

узун кўринишда чизиш шарт эмас. Қаламтасвирда ортиқча чизиқларнинг 

ҳаддан ташқари кўпайиб кетиши, аниқ тасврнинг йўқолиб кетишига сабабчи 

бўлади ва қаламтасвирнинг умумий кўринишини ҳамда перспективасини 

бузади. Бош қисмнинг энг катта ва кўп қисмлари жойлашган жойларни 

белгилаб чиқинг. Мазкур деталларнинг натура билан ўхшаш бўлишига ҳаракат 

қилинг. Бош қисмнинг симметрик қурилиши қаламтасвирнинг қуйидаги муҳим 

қоидаларини аниқлаштиради: жуфт деталларни бир вақтнинг ўзида ишлаб 

боринг. Масалан, кўзнинг қопчиқчасидан бирини белгилаб олгандан сўнг унинг 

иккинчисини ҳам топинг. Буруннинг ўнг катагини топгач, чап катагини ҳам 

ишлаб чиқинг. Қаламтасвирнинг бу босқичида ҳар бир деталга тугалланган 

даражада ишлов бериш тавсия этилмайди. Асосан бош қисмнинг йирик 

қисмлари ўртасидаги мутаносибликни тўғри топишга эътиборингизни 

қаратилади. 

 

3-босқич. 158-расм. 
 

Қаламтасвирнинг бу босқичида бутун бошдаги кичик деталларнинг катта 

қисмларига нисбатан ўзаро мутаносиблигини аниқлаган ва сақлаган ҳолда 

ишлов беришга киришилади. Умумлаштириш ва қисмларга бўлиш 

қаламтасвирнинг ўзаро ажралмас таркибий асосидир. Бунда сиз ҳар бир 

детални ўзаро мутаносибликларига, 

нисбатларига риоя қилган ҳолда алоҳида-

алоҳида ва бир вақтнинг ўзида 

умумийлигини йўқотмаган ҳолда аниқ 

ҳамда гармоник жиҳатдан боғлиқ ҳолда 

ишлаб боришингиз керак. Агарда бошдаги 

қайси бир алоҳида детални тўғри тасвирлай 

олмаѐтган бўлсангиз, уни қоғозингизни бўш 

жойида олд ва ѐн томонларидан чизиб 

кўринг. 

158-расм 

Ишни кетма-кет бажариб боришга 

ва бутун қоғоз юзаси бўйлаб барча 

деталларга ишлов беришни бир 

текисда олиб боришга ҳаракат 

қилинг. Бу тартиб барча бошловси 

рассомларга тааллуқлидир. Ҳеч қачон 

бошнинг бирор бир қисмини алоҳида 

ишланган ҳолда кейинчалик унга 

бошқа қисмларини қўшиш мумкин 

эмас. Бу расмни яхлит кўринишига 

путур етказади ва бош қисмлари 

ўртасидаги мутаносибликни бузиб 

қўйиш ҳам мумкин. Ҳар бир кейинги 

босқичга ўтишдан олдин ишлаган 

расмингизни қайта-қайта текшириб 

кўринг. Хато топилган тақдирда 

олдинги босқичга яна қайтишдан 

чўчиманг.  Бу тузатиш учун вақтни 

йўқотиш дегани эмас. Ишнинг ана шу 

босқичида қаламтасвирга енгилгина 

штрихлаш орқали ѐруғ-сояларини 

ифодалаш унинг асосий кўринишини 

аниқлаштиришда ѐрдам беради. Тушувчи ва шахсий сояларни белгиланг ва 

умумий штрихлаш йўли билан янада аниқлаштиринг. 

 
4-босқич. 159-расм. 
 

Қаламтасвирнинг ѐруғ-сояларига ишлов беришни давом эттира бориб, 

шахсий сояларининг чегараларини 

янада аниқлаштиринг. Тушувчи соя-

ларнинг кузатувчига нисбатан қай 

тариқа кўринишини аниқ белгилаб, 

рефлексларини ишлаб чиқинг. Сояла-

рини ишлаб бўлганингиздан сўнг 

бош қисмнинг умумий кўринишини 

аниқлаштиришга ўтинг. Сиртларнинг 

ѐритилганлик даражаларини таҳлил 

қилган ҳолда доимо уларнинг 

ѐруғлик манбаига нисбатан 

муносабатини бир маромда сақлашга 

ҳаракат қилинг. Шуни унутманки, 

ѐруғ-сояларни натурадан кўчириб 

чизиш мумкин эмас. Уч томонлама 

маконни икки ўлчамдаги қоғоз 

160- расм. 

159 -расм. 

юзасида тузишда айрим лирик чекинишлар қилишга ҳам тўғри келади. Бу 

усуллар назарда тутилмаган бўлсада, қаламтасвирнинг ифодалилик 

жиҳатларини оширишда катта ѐрдам беради. 

 

5-босқич. 160-расм. 

 

Якунловчи босқичда бошнинг ѐруғ ва соя муносабатларини янада 

аниқлаштириб, яхлит кўринишга бўйсундириб, соя томонларидаги рефлекслар 

ҳамда шуълаларга ишлов беришни давом эттиринг. Умуман олганда бошнинг 

яхлит кўринишдаги ѐруғ-соялари билан умумий кўринишда тасвирлашга 

эришинг.  

 

 

 

Қаламтасвир ишлаш юзасидан умумий кўрсатмалар 

 

Сизга тавсия этилаѐтган методологик кетма кетлик архитектура қаламтас-

вирининг ўзига хос қонун-қоидаларидан келиб чиққан ҳолда дидактик 

талаблардан бири бўлган –―умумийликдан қисмларини ишлашга ўтиш‖ 

принципига асосланади. Қаламтасвир ишлашнинг бошланғич қисмида расм 

ишловчи қоғоз юзасида бўлажак тасвирнинг габарит ўлчамларини белгилар 

экан,  унинг ҳажмини схематик тарзда белгилаш орқали тасвирни умумий 

ифодалашга ҳаракат қилади. Кейинчалик расм ишловчи натуранинг қолган 

майда ва йирик қисмларини таҳлил қилган ҳолда ишлашга ўтади. Бу эса, ўз 

навбатида, ―умумийликдан қисмларини ишлашга ўтиш‖ принципининг ишга 

тушганлигини билдиради. Кейинчалик расм ишловчи ҳар бир  деталларни 

умумий кўринишга бўйсундиришга ҳаракат қилганида у ―умумилаштириш‖ 

сари қадам қўяди. Бунда қаламтасвири ишланаѐтган натурани яхлит идрок 

этиш ва уни ҳамиша ѐдда тутиш ҳамда айнан ана шу жиҳатга амал қилишга 

ундаш орқали ҳар бир қисм алоҳида ҳолда ўрганилади, ишланади. Сўнг умумий 

мақсадга бўйсундирилади. 

Гипсдан ясалган калланинг қаламтасвирини ишлашда айниқса кузатиш 

нуқтасини тўғри танлашга эътиборни қаратиш керак. Дастлабки қаламтасвир 

ишлаш машғулотларида олд, ѐн ва 1/3 ўлчамдаги кўринишларини танлаш 

тавсия этилади.  Гип калланинг шундай ҳолати танланмоғи керакки, унда бош 

қисмнинг деталлари ва уларнинг перспектив қисқариш ҳолатлари яққол 

кўринадиган бўлмоғи керак. Натурага нисбатан жуда яқин ўтирманг. Шундай 

жойни танлангки, натура қисмларининг кўндаланг қисқаришлари жуда кам 

сезиладиган бўлсин. 

Кейинчалик тажрибангиз ортиб бориши билан бир оз ѐки анча мураккаб 

бўлган кўриниш ва ҳолатларни ишлашга ўтишингиз ҳам мумкин. 

161,162,163,164 ва 165-расмларни 

диққат билан кўриб чиқинг. Уларда буюк 

мутафаккир Суқротнинг бош қисмининг 

қаламтасвирини ишлаш босқичлари 

кўрсатилган. Унинг умумий кўриниши 

фронтал кўринишдан бир оз чап томонга 

бурилган ҳолда тасвирланган. Бу ҳолатда 

бош қисмдан ўтган профиль чизиқнинг 

ҳолати ҳаваскор рассомларга бир оз 

қийинчилик туғдириши мумкин. Чунки  

профил чизиқнинг ўтиши унчалик 

билинмайди ва юз қисмининг характерли 

жиҳатини очиб бера олмайди. Бош 

қисмнинг деталлари кузатувчига нисбатан 

қанчалик аниқ ва ифодали кўринса, 

ишланаѐтган қаламтасвир ҳам шунчалик 

таъсирчан, ички дунѐсини, юзидаги харак-

терини очиб беришга хизмат қилади. 

 Бунда рассом бошнинг ҳар бир детали 

инсоннинг ички дунѐсини, ҳис-ҳаяжон-

ларини ўзида акс эттиришини ҳисобга 

олган ҳолда уларнинг харакетрли 

ҳолатлари ва кўринишларини моҳирона 

чизган ҳолда керакли мақсадига эришади. 

Қаламтасвирни аниқ ишлашда бош 

қисмнинг таркибидаги ҳар бир нуқта ва 

бўлакчаларнинг характерли ҳолатлари ва 

кўринишлари, шунингдек ўзаро 

пропорционал боғлиқликлари, муноса-

батлари, ўзаро боғлиқликлари ҳам катта 

аҳамиятга эга. Агарда қаламтасвининг схе-

матик кўринишини чизиш жараѐнида 

бирозгина бўлсада хатоликка йўл қўйилса, 

у умумий расмнинг кўринишини жуда 

бузиб юборади. Натижада бошнинг юз 

қисми, кўз, бурун, оғиз, қулоқ каби 

қисмларининг умумий кўриниши ва 

боғлиқликлар кишида нохуш таассурот 

қолдирадиган бўлади. Бунда гўѐ ана шу 

қисмлар ҳар томонга қараб турганга 

ўхшаб қолади. 

Қаламтасвирда бош қисмнинг ифодалилик даражаларини кўрсатишда ѐруғ-

соялар, уларнинг умумийлик жиҳатлари ҳамда ўзаро боғлиқликларидан ўз 

ўрнида моҳирона фойдалана олиш ҳам диққатга сазоввордир. Бунда натуранинг 

161-расм. 

162- расм. 

сиртидаги шахсий соялар, сийрак соялар, бир деталдан иккинчи детал устига 

тушаѐтган, шунингдек ер сатҳига тушаѐтган тушувчи сояларнинг характерли 

кўринишлари ҳам унинг таъсирчанлик моҳиятини янада оширишга хизмат 

қилади. Айниқса, ним соя, сийрак соя ва шахсий ҳамда тушувчи сояларни ўзига 

хос тарзда штрихлаш ѐрдамида ифодалаш ва бунда штрихларнинг ўзига хос 

нозиклик хусусиятларидан тўғри ҳамда моҳирона фойдаланишнинг аҳамияти 

катта. 

 

  

 

 

Шунингдек, қаламтасвирни штрихлаб 

бўяш жараѐнида олд, ўрта ва орқа план-

лиликларга риоя қилиш талаб этилади.  

Масалан, талабга кўра олдинги планда 

тасвирланган деталларнинг штрихлаб бўял-

ган ѐруғ-соялари анча равшанроқ ва 

ифодалироқ бўлиши керак. Қолган 

планлардаги деталларнинг туслари эса бир 

оз енгилроқ тарзда ишланади ва биринчи 

планнинг таъсирчанлик жиҳатини янада 

бўрттириб кўрсатишга хизмат қилмоғи 

лозим. Айниқса иккинчи, учинчи пландаги 

деталларнинг ранг туслари аста-секин 

кучсизлантирилиб бориши оқибатида 

маконнинг чуқурлигини ифодалаш мумкин 

бўлади. Акс ҳолда тасвир ясси бир 

кўримсиз тасвирга айланиб қолади ва унинг 

бадиий қиймати ҳам бўлмайди.  

Бош қисмнинг профиль кўринишини, 

шунингдек олд томондан кўринишини 

тасвирлаш ҳам натурани ўрганишнинг 

асосий шатларидан биридир. Дастлабки 

расм ишлаш жараѐнида оддийгина 

ракурсдаги бош қисмни ишлаб кўринг. 

Бунда профил чизиқ ўзининг максимал 

очиқлиги билан ишингизни анча 

енгиллаштиради ва барча қисмларнинг 

ўзаро нисбатларини ва жойлашиш 

ҳолатлари ҳамда жойларини тўғри 

белгилашга имкон яратади. Айнан ана шу 

ҳолатда сиз ҳайкалнинг характерини ўрга-

нишингиз ва ифодали нуқталари ва чизиқ-

ларини белгилашингиз керак. Шуни 

164- расм. 

163- расм. 

алоҳида қайд этиш лозимки, ҳар қандай гипсдан ясалган калланинг профил 

кўринишидан ҳамда қисмларидан хомаки расмлар ишлаб кўриш ҳам фойдадан 

холи эмас.  

Шуни унутмаслик лозимки, гипсдан ясалган калланинг ѐруғ-сояларини 

оддий қаламда штрихлаш орқал ҳажмдорлигини ифодалашда унинг қоғоз 

юзасида қолдираѐтган изи ҳамда йўналиши, чизилиш тартибининг аҳамияти 

катта.  

 

Штрихлар орасидан кўриниб 

турган қоғознинг оппоқ штрихсимон 

кўринишлари унинг мазмунини 

янада бойитади. 

Гипснинг ўзига хос материалини 

тўғри тасвирлашга имкон яратади. 

Айниқса гипс сиртларнинг 

юзасидаги ўзига хос рефлекслар, 

ялтироқ жойлар, ним ва ярим соялар, 

шахсий ҳамда тушувчи сояларнинг 

характерли ифодаланиши гипсдан 

ясалган калланинг ўзига хос 

кўриниши ва кўркига кўрк қўшади. 

 Энди 166,167-расмларни диққат 

билан кўриб чиқинг. Бу расмда 

Суқротнинг бош қисми мураккаб 

кўринишда тасвирланган. Қаламтас-

вирда Суқротнинг бош қисми соф 

профил кўринишидан бир озгина 

бурилган ҳолати акс этган.  

Бу ҳолатда бошнинг симметрик 

нуқталарини боғловчи горизонтал 

чизиқларнинг ҳолатини тўғри аниқлаш бир мунча қийинлашади. 

Бу масалаларни ҳал этиш жараѐнида бошнинг чизиқли қурилган тасвирини 

эмас, балки, барча талабга жаоб берадиган кўринишини чизишга эътиборни 

қаратиш лозим. Чизиқларнинг бош қсимнинг деталлари, шакли, тузилиши 

билан силлиқ туташувларига эътиборни қаратинг. Сизга кўринмаѐтган бўлсада, 

бир нуқтанинг орқа томондаги жуфтини топиб, уларнинг ўзаро 

боғлиқликларига риоя қилишга ҳаракат қилинг. Қаламтасвирда штрихлаш 

орқали шахсий сояларга алоҳида ишлов беришга ҳаракат қилинг. Гипс 

қисмларнинг умумий тус даражасини тўғри топганингиздан сўнг ҳайкалнинг 

юзидаги турли гажакли ва бурамали деталларнинг шаклига монанд ҳолда 

штрихлаган ҳолда уларнинг таъсирчанлик даражаларини янада оширишга 

ҳаракат қилинг. Шунингдек, ѐруғлик манбаи ва ундан натурага тушаѐтган 

ѐруғлик, бошқа буюмларга урилиб қайтишда қисмлар юзасида пайдо бўлаѐтган 

рефлексларни ҳам тасвирлашга ҳаракат қилинг. Классик гипс калланинг ѐруғ-

165- расм. 

сояли қаламтасвирини ишлаш орқали сиз архитектурака оид тайѐргарликдан 

ўтасиз. Бу кейинчалик катта ҳажмдаги пластик массаларни, қурилмаларни 

юқори даражада қаламтасвирини ишлай олишдарингизни таъминлайди. 

Юқорида кўрсатиб ўтилган топшириқларни бажариш жараѐни талабанинг 

тажрибаларига кўра тезроқ ѐки секинроқ ўзлаштиришлари мумкин. Айниқса, 

бошидан бошлаѐтганлар учун бу дастлабки машқларнинг аҳамияти катта. 

Демак, тинмай ҳаракат қиладиган талаблар келажакда  яхши рассом архитектор 

бўлиб етишадилар. 

 

Қаламтасвир ишлаш малака ва 

кўникмаларини ривожлантириш 

мақсадида талабалар ишлашлари 

лозим бўлган гипс ҳайкаллар тўплами 

ҳақида маълумот 

Диадумен  (168-расм). 

Ҳайкалтарош: Поликлет. 

Яратилган вақти: Эрамиздан аввалги V 

аср. 

Материал: бронза, гипс қуйилмаси рим 

мармаридан ясалган нусхасидан кўчирил-

ган.  

Диадумен – турли хил спорт ўйинлари 

бўйича ўтказилган мусобақаларнинг мут-

лақ ғолиби. Ҳар бир юнон, фуқаро ва 

жангчилар учун спорт билан шуғулланиш 

қандай иш билан банд бўлишидан қатъи 

 

168-расм. 

166-расм 

167-расм 

назар доимий кундалик ва мажбурий машғулот бўлган. Ҳар бир юнон албатта 

атлет бўлиши лозим бўлган. Диадуменнинг ҳайкали айнан пешонасига 

ғолиблик тасмасини боғлашаѐтган пайтдаги кўринишини тасвирлайди. 

Дорифорга ўхшаш Диадумен ҳайкали ҳам қонун асосида ясалган гипс 

каллалардан бири бўлиб, ҳайкалтарошнинг анча кеч бажарган ҳайкал 

асарларидан биридир.  Диадумен ҳайкали бир қанча афзалликларга эга: тана ва 

юз қисмлари анча нозик ва нафис ишланган. Танаси ҳар қандай ҳаракатдан 

чекланган. Ҳайкалнинг қўли кўтарилган, бўйни эса бир оз букилган ва шунга 

кўра бош қисмининг мураккаб бурилиши юзага келган. Ҳар бир ҳаваскор 

рассом унинг қаламтасвирини ишлашда ундаги ана шу жиҳатларга эътибор 

бериши керак. 

 

Афродита Книдская (169-расм). 

Ҳайкалтарош: Пракситель. 

Яратилган вақти: Эрамиздан аввалги IV аср. 

Материал: мармар, гипсдан қуйилган нусхаси рим мармаридан ишланган 

ҳайкалидан кўчирилган.  

Афродита – юнонларнинг севги ва 

гўзаллик худоси. Қадимги юнонларнинг 

тасаввурларига кўра уларнинг худолари 

одам қиѐфасида бўлишган бўлсада, аммо 

улардан яхшироқ ҳамда бахтлироқ 

бўлишган. Афродитани ҳеч қачон уни 

вақт ўтиши билан ѐшлик тарк этмайдиган 

гўзал қиѐфада тасвирлашган. 

Праксителнинг бу ҳайкали эллинизм 

даврига тааллуқлидир. Эллинизм даври-

нинг ҳайкалларида инсоннинг ички 

дунѐсига, нозик қалб ҳиссиѐтларига кўп-

роқ эътиборни қаратишган. Афродита 

қиѐфасида эса биз фақат биргина, яъни 

гўзаллик ҳиссиѐтини кўрамиз. Нозик 

навниҳол хилқат бўлган Афродитанинг 

ҳайкали чўмилишга тайѐргарлик кўраѐт-

ган ҳолатда тасвирланган. Унинг юзида 

нозик ҳиссиѐт, кишини тинчлантирувчи 

ва ўзига тортувчи қандайдир бир сирли 

оҳанграбо бордек. Ички дунѐси, харак-

тери ва шунга ўхшаш ҳис-туйғулар унинг юзида акс этмаган. Аммо бу 

ҳайкалтарошлик асари бизнинг олдимизда аѐлнинг бутун гўзалликларини очиб 

ташлайди.  Ундаги характерли кўринишлар, қарашлар ҳозирги замон  таассу-

ротларидан, қарашларидан кескин фарқ қилади. Унинг сочлари, кўзлари, 

қулоқлари ва сочлари бутун гўзалликни ифодалайди. Афродитанинг соч 

турмаги ҳам ўзига хос бўлиб, иккита тасма билан тугиб қўйилган. 

169-расм 

Суқрот (170-расм) 

Ҳайкалтарош: Лисипп. 

Яратилган вақти: Эрамиздан аввалги IV аср. 

 

Материал: бронза, гипсдан ясалган қуймаси рим мармаридан ясалган 

нусхасидан кўчирилган. 

Суқрот – антик даврнинг буюк 

философи, юнон фалсафа мактабнинг 

асосчиси.  У Афинада тоштарош 

оиласида дунѐга келган. Суқрот ўзининг 

хатти-ҳаракатлари ва ташқи қиѐфаси 

билан ўша даврнинг философларидан 

жуда кескин фарқ қилган ҳолда Афинада 

оѐқяланг, кир-чир, йиртиқ-ямоқ 

кийимларда ўз атрофига бир тўда 

ѐшларни йиғиб юрган. Суқротдан сўнг 

ундан ҳеч қандай ѐзувлар қолдирилмаган. 

Унинг фикри ва ғоялари шогирдлари 

бўлмиш Платон, Ксенофонтлар ва 

бошқаларнинг асарлари орқали бизгача 

етиб келган. Суқротнинг фикрича, бутун 

инсоният дунѐсидаги энг қимматли нарса, 

бу кишилардаги яхши фазилатлар, меҳри-

бончиликдир. Бундай хислатлар эса ҳар 

бир инсоннинг тафаккурида мавжуд. У 

ўзининг бошқаларникига ўхшамайдиган 

дунѐқарашлари билан кўпчилликни, 

айниқса дин аҳлининг ғашига текканлиги 

сабабли, худони тан олмаганлиги ҳам сабаб бўлиб, ўлимга ҳукм қилинган.  

Лисипп томонидан ишланган ҳайкалда биз унчалик ѐш бўлмаган ва чиройли 

ҳусндан бебаҳра қолган ҳамда кишида нохуш таассурот қолдирадиган дўнг 

пешона бир кимсани кўриб турибмиз. У ўзининг ички дунѐсига шунчалик 

шўнғиганки, натижада теварак атрофни бутунлай унутган. Ундаги ҳақиқатга 

бўлган интилиш бутун борлиғини чулғаб олган. Унинг энг дўнг бўлган 

пешонаси ҳайклтарошнинг асосий диққатни тортадиган қисмидир. Натижада 

унчалик гўзал бўлмаган ташқи қиѐфа ҳам янгича эстетик дунѐқарашни яратиш 

мумкинлигини исботлайди. 

 

Апоксиомен (171-расм) 

Ҳайкалтарош: Лисипп. 

Яратилган вақти: Эрамиздан аввалги IV аср. 

Материал: бронза, гипсдан ясалган қуймаси рим мармаридан ясалган 

нусхасидан кўчирилган. Лисипп Александра Македонскийнинг саройида 

хизмат қилган. Апоксиомен   ѐш атлетикачи бўлиб, унинг ҳайкали мусобақадан 

170-расм. 

сўнг ўз танасини тартибга солаѐтган кўринишда тасврланган. Грецияда инсон 

танасига нисбатан ўзгача ѐндашилган бўлиб, унга ҳаддан ташқари катта 

эътибор берилган ва худолар танасига яқинлаштирилган. Грецияда совун билан 

ҳали таниш бўлмаганликлари сабабли зиғир ѐғи билан таналарига ишлов бер-

ганлар ва у ѐрдамида таналарини тозалаганлар.  

Турли хил спорт мусобақаларидан 

сўнг инсон танаси бронзадан махсус 

ясалган қирғич билан тозаланган. 

Апоксиомен бир қўли билан бронза 

қирғичда танасини тозалаѐтган ва шу 

билан бирга, қўли ѐрдамида ўз муво-

занатини сақлаб турган ҳолатда тас-

вирланган. Ҳайкалдаги ана шу харак-

терли белгилар орқали биз эллиним 

асрига тааллуқли бўлган жозибаларни 

кўришимиз мумкин. Ҳайкалнинг юзида, 

сочининг гажакларида, қошининг ўзига 

хос кўринишида, оғзи ва бурун қисм-

ларида ўзига хос қатъийлик, қоидага 

бўйсунганлик каби кўринишлар сақ-

ланиб қолган. 

 

Антиной (172-расм). 

Яратилган вақти: Эрамиздан аввалги 

II аср. 

Материал: Мармардан ясалган нусхадан кўчирилган гипс қуйилма. 

 

Антиной – Эрамиздан аввалги II асрда Рим империяси даврида яшаган 

ѐқимтой ўспириндир. Антиной император Адрианнинг суюкли ва арзанда 

фарзанди бўлган. Адриан ўзининг юқори даражадаги маълумотлиги, санъатга 

бўлган муҳаббати, рим иператорларига хос бўлган тинчликсеварлиги билан 

ажралиб турган. У саѐҳат қилишни жуда хуш кўрган ва аскарларнинг олдида 

ҳеч қандай  ҳашаматларсиз бошчилик қилиб кераверган. Империянинг кўпгина 

жойларидан унинг борган излари ва бажарган ишларининг натижалари 

сақланиб қолган. Масалан, Афинадаги Адрианнинг ғалабаси шарафига 

қурилган триумфал арк шулар жумласидандир. Императорга ҳамишагидек 

йўлдош бўлиб Мисрга келган Антиной Нил дарѐсида чўмилаѐтганида сирли 

равишда чўкиб кетган. Адриан унинг ҳалок бўлган жойида Антинополь 

шаҳрини қурди. Антиной шарафига кўпгина ҳайкаллар ва сиғиниладиган 

алтарлар, махсус ибодат қилинадиган жойлар қурилган. Императорнинг олдида 

тиллари қисиқ бўлган сарой аъѐнларининг уйларида Антинойнинг бюсти 

бўлган ва ўзига хос эҳтиром кўрсатиш бўлган. Ана шуларга кўра Антинойнинг 

кўпгина тасвирлари бизгача етиб келган.  Ҳайкал портретида кам учрайдиган 

гўзалликка эга бўлган ўспириннинг кўриниши тасвирланган. Унинг кўриниши 

171-расм. 

овалсимон юзи, тўғри ва ингичкароқ бурун, нозик ва бир оз кўтарилган қошлар, 

семизгина ва ўзига хос чизилган лаблари, унчалик катта бўлмаган энсаси 

ҳайкалга аѐлларга хос бўлган нафисликни ўзида акс эттирган. Ҳайкалнинг 

юзида акс этган қандайдир маъюслик 

кишининг эътиборини ўзига тортади. 

Ҳайкалнинг энг асосий характерли 

элементлари тинч ва ғамгин бўлган бо-

домсимон кўзлардир. Пешонаси қуюқ 

жингалак сочлар билан қопланган. Бу 

ҳайкал кечки  антик давр қонун-қоида-

лари асосида ишланган.  

 

Цезарь (173-расм). 

Яратилган вақти: Эрамиздан аввалги 

XIV аср. 

Гай Юлий Цезарь қадимги аристо-

кратлар оиласида таваллуд топган.  

Цезарь қариндошчилик ришталари билан 

Гай Мария оиласига боғланган. 

Мариянинг душмани бўлган Сулли томо-

нидан уларнинг оиласи қувғинга учраган 

эди. Ҳатто гражданлар уруши даврида 

Цезарнинг ўзи сал бўлмаса ҳалок бўлар 

эди. Унинг Римга ҳукумронлик 

қилишга бўлган интилиши жуда узоқ вақт давом этди ва деярли бутун ҳаѐтини 

эгаллади. 

Цезарь ўзида бир қанча кучли қобилиятлар борлигини пайқади. Булар унинг 

буюк қўмондонлик маҳоратида, қўрқув 

билмаслигида, ҳар қандай ҳолатда ҳам зафар 

қозонишга бўлган интилишларида ўз аксини 

топган. Унинг бутун танаси урушларда 

орттирган чандиқларга тўла бўлган. У унчалик 

гавдали бўлмаган ва жисмонан бақувват бўлган 

шахс эди. У жуда яхши ѐзувчи ҳам бўлиб, унинг 

Галл уруши ҳақидаги ѐзмалари авлодларига 

қолдирилган эди. Маълумотли ва кучли нотиқ 

ҳам бўлган. Ҳозирги замонда ҳам Цезарнинг 

номи ҳамон улуғланиб келинмоқда. Цезар 

ҳайкалида унинг охирги ҳѐти, ѐшлик ва қарилик 

ўртасидаги кўриниши тасвирланган. Унинг юз 

тузилиши ва кўз қарашларида қатъийлиги, 

қаҳрли эканлиги сезилиб туради. Бу юз мардо-

навор, дадил, бир оз камсуқум, шу билан бирга 

айѐр ва иродали эркак эканлигидан дарак беради. 

172-расм 

173-расм 

II БОБ.    РАНГ ТАСВИР 

 

 Ҳозирги замон халқ таълимнинг муҳим вазифаларидан бири махсус билимга 

эга бўлган мутахассисларни таѐрлашдир. Бу борада Ўзбекистон Республи-

касининг «Таълим тўғрисида»ги Қонунида ҳам кўрсатиб ўтилган бўлиб, 

мутахассис тайѐрлашга жиддий эътибор берилган. Бўлажак мутахассисларнинг 

рангтасвир борасидаги билим, малака ва кўникмалари қанчалик яхши ривож-

ланган бўлса, уларнинг касбий маҳоратлари ҳам шунчалик яхши ривожланган 

бўлади.  

Одатда олий ўқув юртларида талабаларгага кўпроқ амалий ишлар бажарти-

рилади. Рангтасвирга оид назарий билимлар эса ўқитувчилар эътиборидан 

четда қолади. Бу, ўз навбатида, рангтасвир ишлаш жараѐнини талабалар 

томонидан бир ѐқлама ўрганишларига олиб келади. Шунга кўра, рангтасвир 

тасвирий санъатнинг энг зарурий таркибий қисми бўлганлиги учун ҳам олий 

ўқув юртларида ҳар томонлама пухта ўргатилмоғи лозим.  

Олий ўқув юртларида ўтиладиган рангтасвир курсининг асосий вазифалари 

қуйидагилардан иборат:  

–бўлажак мутахассислар  рангтасвирнинг назарий асослари, рангшунослик, 

перспектива, ѐруғ-сояларнинг ўзига хос қонуниятлари, ранг тусларнинг муноса-

батлари, рангтасвир ишлаш техникаси ва усуллари билан таништириш; 

–талабаларнинг атроф-муҳитни, обект ва буюмни идрок этиш малакаларини 

ривожлантириш; 

–буюмларнинг жойлашган макони, атроф-муҳит билан боғлиқлиги, ѐртил-

ганли даражаси ва ўзига хос ранг туслари мажмуасини ҳисобга олган ҳолда 

тасвирлай олишга ўргатиш; 

–талабаларнинг кўз хотираларини ривожлантириш: уларнинг хотирадан ва 

тасаввурдан рангтасвир ишлашга ўргатиш; 

–кичик ўлчамлардаги рангламалар ишлашга ўргатиш орқали талабаларнинг 

рантасвир ишлаш малакаларини янада ривожлантириш.  

-кичик ўлчамлардаги рангламалар ишлашга ўргатиш орқали талабаларнинг 

рантасвир ишлаш малакаларини янада ривожлантириш.  

Меъморлик олий таълим муассасаларида  талабаларга рангтасвир ишлашни 

ўргатишда натурадан расмини ишлаш дарслари муҳим аҳамиятга эга. 

Натурадан расм ишлаш  талабалар тасвирий санъатнинг асосий қонуниятлари-

асослари ҳақидаги компетенцияларини ривожлантирадилар.  

Дарсликнинг мазкур бўлимлари берилиши назарий тушунчалар  талабаларда 

кўпроқ рангтасвир ишлаш юзасидан билим беришга қаратилган бўлиб, ранг-

тасвир ишлаш жараѐни, рангшунослик, ѐруғ-соя қонуниятлари, рангларнинг тус 

муносабатларини  ўрганишга қаратилган. Назарий билим ва амалий пишиқ 

ҳамда пухта бўлишида эса амалий машғулотларнинг аҳамияти катта. Амалий 

машғулoтлар талабаларнинг назарий билимлари ва тушунчаларини иш 

жараѐнида бевосита синаб кўришларига имкон беради. Бунда талабалар ранг, 

мўйқалам, мойбўѐқ, темпера, гуашь бўѐғи, акварель, тушь, пастел ва шу каби 

бир қанча бадий материяллар ѐрдамида рангтасвир ишлаш методикаси ва 

усулларини ўзлаштирадилар.  

Архитектура таьлими йўналишида ўтиладиган рангтасвир машғулотлари 

тасвирий санъат билан боғланган билим ва малакаларни ўринли қўллай олишга 

ўргатиш билан боғлиқдир. Бунда рангшунослик, ѐруғлик ва рангларнинг ҳосил 

бўлиши, ранг номлари, идрок этишнинг ўзига хос қонуниятлари, перспектива, 

пластик анатомия, рангтасвир техникаси ва технологияси обейктлар, буюм-

ларнинг  конструктцияси  ҳамда шу кабилар назарда тутилган. Натурадан расм 

ишлашни албатта композиция, хотирадан ва тасаввурдан рангтасвир ишлаш 

билан узвий боғлаб олиб бориш тавсия этилади.  

Талабаларнинг рангтасвир ишлашга оид компетент «оддийдан–мураккабга» 

принципига амал қилишлари лозим. Шунингдек, ўқув топшириқларни ҳам 

қийин ѐки онсон, қизиқарли бўлмаган гуруҳларга бўлиш ҳам тавсия этилмайди. 

Чунки дастурда кўрсатилган ҳар бир ўқув топшириғи ва мустақил ишларнинг 

ўз олдига қўйилган мақсади ва вазифалари мавжудир.  

Талабаларнинг мустақил ишларни мувоффақиятли юритишларида 

рангтасвир курси юзасидан олган назарий билим,амалий малака ва 

кўникмалари муҳим аҳамиятга эга.  

 

2.1. Ранглар ҳақида умумий тушунча 

 

Қуѐш табиатдаги ѐруғлик манбаидир. Қуѐш нури эса жуда мураккаб ѐруғлик 

манбаи бўлиб, уни учбурчакли шиша призмадан ўтказилса, экранда бир неча 

тусга ажралиб кўринади. Буни биринчи марта инглиз олими Исаак Ньютон ўз 

лабораториясида синаб кўриб кашф етилган. Олим қоронғу хонага кичкина 

тешикдан қуѐш нурини туширган ва нур уч ѐқли шиша призмадан ўтганда 

экран сиртида спектр рангларининг ҳосил бўлишини кузатган. Унинг энг кам 

синган пастки қисми қизил ранг, энг кўп сингани эса бинафша ранг бўлиб, 

оралиғида зарғалдоқ, сариқ, яшил, ҳаво ранг, кўк ранг кабилардан иборат 

рангларнинг туслари жойлашган. Диққат билан қаралса, бир рангдан 

иккинчисига аста-секин ўтишдаги оралиқ масофада шу икки рангга яқин бўлган 

бир қанча ранг тусларини кўриш мумкин. Турли хил ранг тусларининг ўзаро 

бир-бирларига ўтиш оралиғида маълум бир чегара йўқ. Чунки  ҳар қайси ранг 

туслари аста-секин ўзгариб, бошқа ранг тусига ўтади. Бунда оралиқда 

жойлашган ранг туслар ниҳоятда тиниқ бўлган  (175-расм). 

Оқ рангдаги ѐруғлик нурининг шиша призма орқали таралишидан ҳосил 

бўладиган рангли нурлар тасмасини Ньютон «Қуѐш спектри» деб атади. (176-  

расм).  

175-расм. Спект рангларининг умумий кўринши. 

Олим мазкур нурларни линза ѐрдамида тўплаб, яна учбурчакли призмадан 

қайта ўтказганида эса аввалгидек қуѐшнинг оқ нури ҳосил бўлди.  Мазкур ранг 

тусининг қандай ҳосил бўлишини тайѐр бўѐқлар ѐрдамида кўриш учун биз 

картондан доира қирқиб олсак ва уни спектр ранглари тартибида қизил, зарғал-

доқ, сариқ, яшил, ҳаво ранг, кўк ва бинафша рангларга бўяб чиқиб, ўз ўқи 

(масалан, вентилятор ѐки пилдироқнинг ўқига ўрнатиб) атрофида тез айлан-

тирсак, умумий кўринишдаги кул ранг тусни кузатамиз (177-расм).   

 Лекин худди шу усулда учта асосий ранглар: қизил, сариқ ва кўк (178-расм) 

рангларга бўялган доира картонни айлантирганимизда эса янада ѐруғроқ бўлган 

оч кул ранг тус ҳосил 

бўлади.  Борди-ю, шу етти 

хил рангни палитрада 

аралаштириб кўрсак, 

қорамтир тусдаги кўримсиз 

аралашма ҳосил бўлади. 

Табиатда эса спектр рангла-

рини ҳар замонда осмонда 

пайдо бўладиган рангли 

камалакда, шудринг томчи-

ларида, фаввораларда яққол 

кўриш мумкин. Ҳар хил 

ѐруғлик манбаларидан 

 

 

 

Жорж Сиѐра. 
Камалак. 

176-расм. Қуѐш спектрининг ҳосил бўлиши. 

чиқадиган ѐруғлик нурларининг спектрал таркиби бир хил бўлмайди ва улар 

бир-бирларидан ранглари билан фарқ қиладилар. Масалан, электр 

лампочкасидан таралаѐтган нур кундузги ѐруғлик нуридан сариқроқ, керосин 

лампанинг ѐруғлиги эса электр лампасиникидан янада сариқроқ бўлади. Чунки  

кундузги ѐруғлик нурларининг спектрида кўк тусларнинг таъсири кучлироқдир.  

Электр лампочкаси ѐруғлигида ва айниқса керосин лампа ѐруғлигида қизил 

ҳамда зарғалдоқ нурлар устунлик қилади. Шу сабабли битта буюмнинг ўзи у 

қандай ѐруғлик манбаидан ѐритилаѐтганлигига қараб турли хил тусда 

кўриниши мумкин.  

Табиатдаги мавжуд ҳар бир буюмнинг ранги 

унинг физик хоссаларига, яъни ѐруғлик 

нурларини қайтариш, синдириш ва ўтказиш 

хусусиятига боғлиқ бўлади. Натижада 

ѐруғликнинг юзага тушаѐтган нурлари қайтган, 

синган ва юзадан ўтган нурларга бўлинади (179-

расм). 

Жисм ѐки буюмларнинг кўзга рангли бўлиб 

кўринишида уларнинг таркибидаги юпқа қаватнинг таъсири жуда кучлидир. 

Қуѐшнинг спектрал нурлари бу юпқа қатламдан ўтганда жилоланади ва ундан 

орқага қайтади. Ёруғлик нурларини деярли тўла қайтарувчи ѐки ўзига 

сингдирувчи жисмларни тиниқ бўлмаган жисмлар тарзида идрок қиламиз. 

Ёруғлик нурларининг кўп қисмини ўтказувчи жисмлар тиниқ (шаффоф, 

масалан, ойна) жисмлар жумласига киради. Юзалар ўзига тушаѐтган сарғиш ва 

шунга яқинроқ тусларни қайтарганда оқ рангда кўринади ва спектрдаги бошқа 

нурларни ютади. Шаффоф юзалар эса рангли нурларни ўтказиб юборади. 

Масалан, яшил рангли ойна яшил ва унга яқин бўлган тусларни қайтариб, 

бошқа нурларни ютади.  

Табиатдаги мавжуд рангларни икки қисмга: ахроматик ва хроматик рангларга 

ажратиш мумкин.  

Оқ, кул ранг ва қора ранглар ҳамда уларни ҳар хил нисбатда аралашувидан 

ҳосил бўладиган барча ранг туслари ахроматик ранглар деб аталади  (180- 

расм).  

 

 

 

 

 

 

                    

180-

расм.  Ахроматик  ранг туслари. 

 

179-расм. 

Спектрда ахроматик ранг туслари қатнашмайди. Ахроматик ранглар бир-

бирларидан фақат туслари жиҳатидан, яъни ѐруғликни қайтариш даражаси 

билан фарқ килади. Уларнинг 300 га яқин тусларини кўз билан аниқлаш 

мумкин. Ахроматик рангларни бир-бирларидан ажратишда ѐруғлик кучи муҳим 

аҳамиятга эга. Шунингдек, ахроматик ранглар спектрнинг кўринувчи 

қисмидаги ҳар хил тўлқин узунлигига эга бўлган барча рангларни бир хил 

қайтаради. Натижада юза ѐруғликни қанча кўп қайтарса, у шунчалик оқ тусга, 

қанчалик кўп ютса, шунчалик қора тусга ўхшаб кўринади. Ахроматик 

рангларнинг қайтариш коэффициенти ҳар хил бўлиб, юзанинг ранги ана шу 

коэффициентларга қараб аниқланади.  

Табиатда тушаѐтган ѐруғликнинг ҳаммасини, яъни 100 фоизини 

қайтарадиган ѐки ютадиган материал йўқ. Зеро, табиатда мутлақо оқ ранг ҳам, 

қора ранг ҳам бўлмайди.  

Оқ ва қора рангларни бир-бирига 

аралаштириб, сон-саноқсиз ахрома-

тик ранг тусларини ҳосил қилиш 

мумкин. Бунда бирор ранг тусининг 

кўпроқ ѐки камроқ олиниш миқдори 

уларнинг оч ѐки тўқ тусларининг 

ҳосил қилади. Ахроматик ранглар-

нинг хроматик ранглардан асосий 

фарқи шуки, улар сиртига тушаѐтган 

нурларни танламай ютиш ва қай-

тариш хоссаларига эга.  

Ахроматик ранглардан бошқа барча 

ранглар, яъни бирор ранг тусига эга 

бўлган ранглар (масалан, қизил, 

сариқ ва ҳ.к.) хроматик ранглар 

тўпламига киради. Қуѐш спектри-

нинг барча ранглари ҳамда уларнинг 

бир-бирлари билан аралашувидан ҳосил бўлган оралиқ ранг туслари «хроматик 

ранглар» жумласидандир (181-расм). Шунингдек, уларнинг оқ ранг билан 

қўшилишдан ҳосил бўлган ранг туслари ҳам хроматик ранглар сирасига киради.  

Хроматик ранглар ахроматик ранглардан фарқли ўлароқ, фақатгина ѐруғлик 

кучлари билан эмас, балки номлари, туслари жиҳатидан ҳам ажралиб туради. 

Масалан, сариқ ранг қизил рангдан ҳам ѐруғлик кучи, ҳам рангининг туси 

билан кескин фарқ қилади.  

Ҳар бир хроматик ранг учта 

хоссага: ранг тусига, ранг 

ѐрқинлигига (бунда кам ѐки кўп 

ѐрқинлик кўзда тутилади), ранг 

тўйинганлигига (ранг қуюқлигига) 

эга. Ҳар бир хроматик ранг ана шу 

учта хоссага кўра бир-биридан 

181-расм. Хроматик ранг турлари. 

182-расм. 

фарқланади.  

Ранг туси – рангларнинг тўлқин узунлигига қараб белгиланади. Рангнинг бу 

хоссасига кўра биз кўз орқали қизил, сариқ, кўк ва бошқа спектрал рангларни 

кўрамиз ҳамда идрок қиламиз. Лекин ранг туслари уларга қўйиладиган ранг 

номларига қараганда анча кўпдир. Агар бирор рангга оқ ранг қўшилса, мазкур 

ранг тусининг тўлқинлар узунлиги ўзгармайди. Чунки  оқ ранг қўшилганда 

фақатгина ранг ѐрқинлиги ўзгаради ва у қайтариш коэффициенти билан 

ифодаланади (182-расм).  Ёрқинликни аниқ ўлчаш учун эса «фотометр» деган 

асбобдан фойдаланилади.  

Ранг ѐрқинлиги ҳам хроматик рангларнинг асосий хоссалардан бири бўлиб, 

тушаѐтган ѐруғлик нурини 

ўзида кўп ѐки кам акс эттириши 

унинг хусусиятини белгилайди. 

Агар ѐруғлик нурлари кўп акс 

этса, биз рангни оч тусда (маса-

лан, оч яшил, оч қизил) идрок 

қиламиз. Рангларнинг бу 

хоссаси барча тусдаги ранглар учун – хроамитик ранглар учун ҳам, ахроматик 

ранглар учун ҳам умумий ҳисобланади. Шунинг учун рангларни ѐрқинлиги 

жиҳатидан бир-бирларнинг ѐрқинлигига мос тушадиган (хроматик ранг қарама–

қаршилиги) хроматик тусни танлаб олиш осон бўлади. Ранг туслари спектр 

рангларига қанчалик яқинлашса, уларнинг ѐрқинлиги, яъни равшанлиги, 

тиниқлиги шунчалик юқори бўлади (183-расм).    

Ранг тўйинганлиги ҳам иккали ранг груҳига хос сифат бўлиб, ахроматик 

рангларда кўпроқ кул ранглар шкаласига, хроматик рангларда эса кўпинча 

спектр рангларига таққослаш йўли билан аниқланади.  

Ранг тусларининг тўйинганлиги турлича бўлади. 

Масалан, бирорта сариқ рангни ѐрқинлиги бўйича 

унга тенг келадиган оч кул ранг билан аралаш-

тирилса, унда ранг тусининг тўйинганлиги 

бирмунча пасаяди ва оқишроқ ѐки кам тўйинган 

бўлиб қолади. Агар биз кул ранг қўшишни давом 

эттирсак, ундан ҳам паст ранг тусининг ҳосил бўлишини кўрамиз (184-расм).   

Аралашмада кул рангнинг таъсири кучли бўлганлиги учун сариқ тус бироз 

сезилиши ѐки умуман сезилмаслиги мумкин. Ранглар ҳалқасида бир-бирига 

рўбарў турган  ранг доғчалари қарама-қарши ѐки тўлдирувчи ранглар деб 

аталади. Улар ҳам ўз навбатида, бир-бирларига оҳангдош бўлади ва бир-

бирларини тўлдиради (185-расм).  

Тўлдирувчи ранглар қатор қўйилганда мувофиқ-

лашув қонунига биноан янада очиқроқ ѐки ѐруғроқ 

бўлиб кўринади. Айтайлик, қизил ранг яшил ранг 

билан ѐнма-ѐн қўйилса, бошқа қаторларда турган 

ранг тусларига нисбатан янада очиқроқ ва қизилроқ 

кўринади (186-расм).  

185-расм. 

183-расм. 

184-расм. 

Талабаларга рангларнинг туслари ва тўлдирувчи ранглар тўғрисида 

гапирилганда уларнинг қандай йўллар билан ҳосил қилинганлигини 

тушунтириб ўтиш кифоя. Агарда иккита тўлдирувчи ранг бир хил миқдорда 

аралаштирилса, кул рангга ўхшаб қолади. Натижада бирорта рангнинг ѐруғлик 

кучини камайтириш учун устидан тўлдирувчи рангнинг суюқ эритмаси билан 

бўялади ѐки атрофидаги ранг ҳалқаси ўзгартирилади. Масалан, қизил рангни 

озроқ кучсизлантириш учун уни яшил рангнинг суюқ эритмаси билан қоплаш 

керак. Гоҳо ѐнига бирорта қизғиш тусдаги бўѐқ суртилади.  

Ўз навбатида табиатдаги мавжуд рангларни яна илиқ ва совуқ рангларга 

ажратиш мумкин. Рангларнинг бу хусусиятлари ҳам уларнинг асосий хосса-

ларидан биридир (187-рангли расмга қаранг).  

 

1

87-расм. 

 

Илиқ рангларга қуѐшни, алангани, қизиган темирнинг тафтини эслатувчи 

сариқ, зарғалдоқ, қизил, сарғиш каби ранг туслари киради. Илиқ рангларнинг 

асосий хоссасаларидан бири шуки, улар кўзга тез ташланади ҳамда сезги 

органларига кучли таъсир этади. Барча илиқ ѐки тиниқ тусдаги ранглар шартли 

равишда бўртган ѐки фаол рангларга ажратилади. Расмда олдинги планни 

тасвирлашда кўпинча илиқ ранглардан фойдаланилади. Айрим ҳолларда илиқ 

ранглар ѐқимли ранглар сифатида ҳам қабул қилинади.  

 Совуқ рангларга муз, сув, осмоннинг рангларини эслатувчи кўкиш яшил, 

кўк ва бинафша, ҳаво ранг, тўқ яшил, кўкиш қизил ва шу каби ранг туслари 

киради. Совуқ ранглар кўпинча оғирликни, ҳажмдорликни, узоқликни 

ифодалайди ҳамда шартли равишда бўртма ранглар деб аталади. Илиқ ва 

совуқ рангларнинг ўзаро ҳамоҳанглиги декоратив безаш ишларида кенг 

қўлланилади ҳамда рангли тасвир ишлашда жуда қўл келади.  

Илиқ ва совуқ рангларнинг фазовий хусусиятларини текширишда 188- 

расмда кўрсатилган намунадан фойдаланиш мумкин. Бу расмда учта бир хил 

ўлчамдаги кул ранг, яшил, қизил доиралар тасвирланган. Агар биз шу ранг 

доираларига диққат билан 

қарасак, даставвал қизил ранг, 

кейин эса яшил ранг ва ниҳоят 

охирида кул ранг идрок 

қилинади. Тажрибали рас-

     Илиқ ранг туслари 
     Совуқ ранг туслари 

188-расм 

186-расм. 



141 

 

сомлар рангларнинг бу хусусиятларидан орқа планларни тасвирлашда, рангли 

тасвирдаги бўшлиқларни ифодалашда фойдаланадилар.  

 

2.2. Натуранинг рангларидаги уйғунлик, ранглар муҳити 
 

Рангтасвир ишлашда рангларнинг бирлиги, ранг тусларнинг уйғунлиги ва 

ранг муҳити рангтасвир ишлашнинг асосий шартларидан биридир. Рангтасвир 

ишлашда у ѐки бу ѐруғлик манбаининг нурлари буюмлар дунѐсини ѐритиш 

билан бирга  уларнинг ранг тусларини умумий равишда бирлаштиради. Чунки 

турли ранглардаги нарсаларга бир 

хилдаги нур тушиб турса, уларнинг 

ранглари ўртасида ўзига хос уйғун-

лик вужудга келади. Бу, ўз 

навбатида, ранглар колоритини 

ташкил этади.  

 Талабаларнинг «ранглар 

бирлиги, ранглар уйғунлиги ва 

ранглар муҳити» ҳақидаги 

тушунчалари, тасаввурлари ва 

билимларини бойитишда машҳур 

рассомлар томонидан яратилган 

тасвирий санъат асарларининг 

рангли репродукцияларини кўрса-

тиш тавсия этилади. Масалан, А. 

Абдулаев томонидан ишланган 

―Академик Т.Н.Қори Ниѐзий портре-

ти‖ билан Н. Кашинанинг ―Доирачи қиз‖ асарларини таққослаб кўрадиган 

бўлсак, икки хил манзарани кузатиш мумкин. Биринчи портретда рассом асосан 

хонага деразадан тушаѐтган ѐруғликка асосланган ҳолда кўпроқ тўқ 

ранглардаги бўѐқлардан фойдаланган. Бу, ўз навбатида, расмда тасвирланган 

образнинг ички кечинмаларини очиб беришга хизмат қилса, иккинчи томондан 

хонанинг ички тузилиши, унда ѐруғликнинг тарқалиши, ѐруғлик ва рангларнинг 

ўзаро боғлиқ ҳолда ҳосил бўлиши ҳақида ҳам тасаввур беради.  

189-расм. А. Абдулаев. Академик 

Т. Н. Қори Ниѐзий портрети.
 190-расм. Н. Кашина. 

Доирачи. қиз.
 

 

 

 

 

Талабаларга табиий ѐруғликнинг хона ичкарисида тарқалиш қонуниятларини 

тушунтиришда ҳам мазкур асар жуда қўл келади. Асардаги тўқ жигар ранглар, 

кўкиш ранглар унда қандай ранглар муҳити устунлигини кўрсатиб турибди.  

Н. Кашинанинг «Доирачи қиз» асарида гўзаллик, ѐшлик, шижоатлилик 

ифодаланлиги сабабли, рассом кўпроқ илиқ ранг тусларидан фойдаланган. 

Расмга диққат билан қарайдиган бўлсак, қизнинг юзида, доира, кийим-

кечакларда, уйнинг деворларида илиқ ранг тусларини кўрамиз. Рассом қиз 

портретини очиқ интеръерда тасвирлаганлиги сабабли ҳам илиқ ва совуқ 

ранглар муҳити ўзаро уйғунлашиб, яхлит ранглар бирлигини ташкил этади.  

Р. Аҳмедов томонидан яратилган «Тонг. Оналик» асарида эса совуқ ранглар 

муҳити сезилиб турибди. Чунки эрталабки пайтда қуѐшнинг заррин нурлари 

кўриниб-кўринмай турганида табиат манзарасида совуқ ранг тусларининг 

таъсири кучлироқ бўлади. Бунда ҳатто илиқ ранг тусидаги буюмларга ҳам совуқ 

ранглар ўз таъсирини ўтказади (191-расм).  

Талабаларнинг ранглар муҳити ҳақидаги тасаввурларини бойитишда айрим 

мосламалардан фойдаланиш тавсия этилади. Масалан, рангтасвири ишланиши 

лозим бўлган натурага сариқ, қизил, яшил ва ҳ. к. рангдаги шиша парчаси 

орқали қаралса, барча буюмлар бир хил ранг муҳитига «бўялган» ҳолда 

кўринади. Яъни, натурага сариқ рангдаги шиша парчаси орқали қаралса, унинг 

ранги барча буюмларни сариқ ранг муҳитига ўралган ҳолда кўришади. Бу 

ҳолатда сариқ ранг натурадаги барча буюмларнинг рангига бир хилда таъсир 

этади.  

191-расм. Р. Аҳмедов. Тонг. Оналик.
 

Натурадан рангтасвир ишлашда 

фақатгина ранг тусларининг хилма-

хилигини ҳисобга олмасдан, балки 

уларнинг ѐруғлик манбаининг ѐри-

тиш кучи ва нурининг рангига кўра 

бирлигини ҳам ҳисобга олиш зарур. 

Чунки натурани қандай ѐруғлик 

манбаи ѐритиб турган бўлса, унинг 

нурлари барча буюмларнинг ранг-

ларига бир хилда таъсир этади ва 

ранглар уйғунлигини вужудга кел-

тради. Агарда ишланган рангтас-

вирдаги бирор бир буюмнинг ранги 

расмнинг ранглари муҳитига мос 

келмаса, алоҳида ажралиб кўзга 

ташланадиган бўлиб қолади. Демак, 

рангтасвир ишлашда «ранглар 

муҳити» ҳам муҳим аҳамиятга эга 

экан. Мазкур талабга кўра рангтас-

вири ишланаѐтган натуранинг ранги, 

унинг соясидаги ранг туслари ҳам 

умумий ранглар уйғунлигига, колоритга бўйсундирилиши керак экан. Акс ҳолда 

рангтасвирдаги ѐруғ-соя ва ранглар ўртасидаги мувозанат бузилади ҳамда 

тасвирнинг яхлит идрок этилишига тўсқинлик қилади.  

Рангтасвир ишлаш юзасида тажрибаларини орттириш учун ишланадиган 

қисқа мудатли ранглавҳаларда ҳам ранглар уйғунлигининг ўзига хос хусусият-

ларидан фойдаланиш жараѐнида таббий рангларнинг ѐритилганлик даража-

ларини ҳисобга олиш муҳим масаладир. Бунинг учун талабалар табиат қўйнида 

кўпроқ қисқа муддатли рангламалар ишлашлари керак. Чунки табиат манза-

расини ишлаш жараѐнида талабалар ундаги ранглар муҳитининг ўзаро 

боғлиқлигини тезда идрок этиш ва тасвирлашни ўрганадилар.  

Теварак-атрофимизни ўраб турган оламдаги ранглар уйғунлиги ва бирлиги 

фақатгина асосий ѐритиш манбаига боғлиқ бўлмасдан, балки теварак- 

атрофдаги буюмларга урилиб қайтган нурлар таъсирида ҳам ўзгаради. Масалан, 

деразадан хонага тушаѐтган ѐруғлик нурининг қандай нарсага урилиб атрофга 

таралаѐтганлаигига боғлиқ равишда ранглар муҳити ўзгаради. Агарда ерга 

қизил рангдаги гилам тўшалган бўлса, унга урилиб қайтган қуѐш нурлари 

таъсири остида қизғиш ранглар муҳити юзага келади. Шунингдек, яшил 

рангдаги пардадан сизиб кираѐтган қуѐш нури хона ичкарисидаги нарсаларни 

яшил ранг муҳитига ўрайди.  

Ёз вақтида турли-туман гуллар, ўт-ўланлар ўсиб турган гулзорга, ўтлоққа 

қарайдиган бўлсак, унда яшил рангнинг турли-туман тусларини кўриш мумкин 

(192-расм). Шунга кўра осмоннинг рангини таққослаб кўрадиган бўлсак, 

бошимиз тепасидаги ва уфқ чизиғига яқинлашган жойдаги ҳаво ранг 

тусларининг ҳар хиллигини кўрамиз. Агарда рангтасвирда уйлар, баланд 

дарахтлар, тоғлар ва ҳ.к.лар тасвирланаѐтган бўлса, қуѐш нури уларга урилиб 

қайтади ва осмоннинг рангига қўшилиб, ўзгача ранг тусларини ҳосил қилади.  

 

 

 

 

 

 

Шунга кўра талабалар рангтасвир ишлаш жараѐнида ана шу шартларни ҳам 

ҳисобга олишлари керак. Акс ҳолда манзаранинг ишланган рангтасвирида 

ранглар уйғунлиги бузилади ва унда қатнашаѐтган натуралар ўзаро боғланмай 

қолади. Талабалар хона ичида ѐки табиат қўйнида рангтасвир ишлаѐтганларида 

ѐруғликнинг қайтган нурларидан ҳосил бўлган ранг тусларини ҳам ҳисобга 

олишлари лозимлигини амалий равишда тушунтириш тавсия этилади. Чунки 

теварак атрофдаги нарсаларга урилиб қайтаѐтган нурларда озми-кўпми 

уларнинг ранг туслари акс этган бўлади. Ана шу ранг туслари бошқа рангдаги 

буюмларга тушиб, уларнинг ранг тусларини янада бойитади. Айниқса, қайтган 

нурлар натураларнинг соя қисмиларини ранг-баранг бўлишига катта таъсир 

кўрсатади.  

Рангтасвир ишлаш жараѐнида ранг мувозанати, рангмуҳити, рангларнинг 

уйғунлигини сақлашда ранг тусларнинг бирлигига эришиш учун талабаларда 

етарлича тажриба бўлиши лозим. Улар натурани кузатиб, ундаги раншг 

тусларини топа олишлари, сўнг уни мато сиртига суртганда рангтасвир мазму-

нига мос келиш-келмаслигини аниқлай оладиган бўлишлари керак. Ҳақиқий 

рангтасвир асарида ранглар бирлигига амал қилинган бўлса, уни кузатувчи ҳеч 

ортиқча қийинчиликсиз идрок эта оладиган бўлади. Агарда ана шу шартларга 

амал қилинмаган бўлса, қараган одамга нималар етишмаѐтгандек, у ѐки бу ранг 

тусини ўзгартиришга бўлган эҳтиѐж туғилади. Талабаларнинг бу борадаги 

билим, малака ва кўникмалари, тушунчаларни бойитишда таниқли рассомлар 

томонидан ишланган тасвирий санъат асарларидан олинган рангли 

репродукцияларни, намоиш этади рассомлар кўргазмасига, устахонасига 

саѐҳатлар уюштириш яқиндан ѐрдам беради.  

 

192-расм. 

Ҳаво ва ѐруғлик перспективаси 

 

Рангтасвир ишлашда расмнинг таъсирчан ва ифодали чиқишида ҳаво ва 

ѐруғлик перспективасининг моҳияти катта. Одатда, перспектива сўзи 

кузатувчига нисбатан узоқлашиб бораѐтган объектларни, натураларнинг 

қисмларини ва шу кабиларни қисқарган ҳолда тасвирлашга нисбатан айтилади. 

Лекин рангтасвирда шундай қоидалар борки, уларсиз тасвирий санъат асарини 

саводли ва жозибали қилиб тасвирлаш мумкин эмас. Ҳаво ва ѐруғлик 

перспективаси ҳам ана шу талабларни амалга оширишнинг қўл келадиган 

муҳим омилларидан биридир. 

Талабаларга ҳаво ва ѐруғлик перспек-

тивасини тушунтиришда интерьерда ва 

плэнерда ишланадиган рангтасвир-

ларнинг ўзаро боғлиқлик ва фарқ қи-

лувчи томонларини назарий ва амалий 

жиҳатдан тушиниб олишлари талаб 

етилади. Чунки хона ичида ва табиат 

қуйнида бажариладиган ўқув топши-

риқларининг фарқ қилувчи жиҳатлари 

мавжуд. Масалан, интерьер, 

натюрморт, одам портрети хона ичида 

бажариладиган бўлса, рангтасвир 

ишлашда айрим буюмлар кузатувчига 

нисбатан яқинроқда, айримлари эса 

орқароқда жойлашган бўлади. Шунга 

кўра расм ишловчига нисбатан 

яқинроқ турган натуранинг материали, 

ранг, ҳажми, ѐруғ-соялари, ѐруғлик 

шуъласи, рефлекслари, ранг 

муносабатлари яққолроқ кўринади. 

Орқада жойлашган буйумларнинг эса 

ташқи кўринишларида бир оз бўлсада 

ўзгаришлар содир бўлади. Бунда 

кузатувчи ва натура оралиғидаги ҳаво 

қатлами, ѐруғлик нурлари, перспектива 

қонуниятлари, масофа муҳим 

аҳамиятга эга. Рассом рангтасвир ишлашда ана шу узига хос қонун-қоидаларни 

ҳисобга олиши керак. Чунки  ҳаво ва ѐруғлик перспективаси қонуниятлари 

натуранинг ҳажмдорлиги, ѐруғ-соялари, ранглари, материалининг ўзига хос 

хусусиятлари, ранглар уйғунлигини ифодалашда муҳим аҳамиятга  эга.  

  Рангтасвир ишлашда амал қилиниши лозим бўлган қоидалардан бири Ҳаво 

перспективасидир. Ҳаво инсоннинг яшаши учун зарур бўлган газсимон модда 

бўлсада, рангтасвир ишлаш жараѐнига ўзининг сезиларли таъсирини кўрсатади. 

Ҳаво таркибида чанг, ҳар хил буғлар, заррачалар бўлганлиги сабабли, узоқда 

жойлашган нарсаларни идрок этишда ҳаво қатлами тўсқинлик қилади. Масалан, 

кузатувчига нисбатан нарсаларнинг узоқлашиб бориши натижасида уларнинг 

шакли айниқса рангидги реаллик камайиб яқиндаги нарсалар рангига ҳаво 

қатлами кам таъсир этганлиги сабабли уларнинг ранглари тиниқроқ, узоқдаги 

нарсаларнинг ранглари эса хирароқ, бўғиқроқ, ҳаво ранг тусларига аралаш 

кўринишда бўлади. Бунда кузатувчига нисбатан узоқлашиб бораѐтган объект 

тобора оч ҳаво ранг кўринишга эга бўлган ҳаво қатлами билан юпқа тарзда 

ўралиб бораверади. Натижада ҳаво қатламининг зичланиб бориши узоқдаги 

айрим натураларнинг шаклини ноаниқ бўлишига сабаб бўлади. Шунингдек, йил 

фаслларига кўра ҳаво қатламининг зичлиги, ѐруғ-сояларининг кўринишлари 

ҳам турлича бўлади. Рангтасвир ишлаш жараѐнида ҳисобга олиниши керак 

бўлган муҳим шартлардан яна бири шуки, оч ранг тусига эга бўлган 

буюмларнинг ранглари натура узоқлашган сари тўқлашиб боради. Тўқ рангдаги 

натураларнинг ранглари эса аксинча, очлашиб боради. Натижада йирик 

ўлчамдаги буюмларнинг ранглари, кузатувчига яқинроқ жойлашган буюмларга 

(дарахтларга) нисбатан очлашиб, ѐруғлашган ҳолда кўринадилар (193-расм). 

Демак, тўқ ранг тусига эга бўлган буюмларни умумий идрок этишда ҳаво 

қатламининг зичлиги ўз таъсирини кўрсатади ва улар оч кўкиш ҳаво ранг, 

кўкиш рангларда кўринади. Баъзан эса ранглар гўѐ товланиб турганга ўхшайди. 

193-расм. 

Бунга сабаб, қуѐш нурлари остида ер сатҳининг қизиганлиги бўлиб, унга 

тегаѐтган ҳаво қатламининг тезда исиѐтганлиги сабабли айланма ҳаракат содир 

бўлишидир. Шунга кўра узоқдаги натураларнинг тасвири гўѐ жимирлаб 

турганга ўхшаб кўринади. Бу, ўз навбатида,  шаклларнинг тузилишини бузилган 

ҳолда идрок этишга сабаб бўлади. Уларнинг кўриниши гўѐ катта ранг доғини 

эслатади ва соя тасвиридан нима эканлигини аниқлаш мумкин бўлади.  

Айниқса, туман, қор бўрони бўлаѐтганда ѐки қор, ѐмғир ѐғаѐтганда 

буюмларнинг ташқи кўриниш-

ларида аниклик камайиб боради. 

 Рангтасвир ишлашда йил 

фасллари, об-ҳавони ҳисобга 

олиш муҳим шартлардан 

биридир. Ҳаво қанчалик тоза 

бўлса унинг қатлами ҳам 

шунчалик тиниқ бўлади ҳамда 

кукиш ҳаво ранг, бинафша ранг 

нурлар кўп бўлади. Ҳаво 

қатламидаги бу ажойиб ҳодисани биз кўпроқ тоғлиқ жойларда кузатишимиз 

мумкин. Манзаранинг рангтасвирларини ишлашдаги бу ўзига хос 

хусусиятларни талабларга тушунтиришда махсус мосламалардан фойдаланиш 

тавсия этилади. Бунинг учун оч ҳаво рангдаги целлофан қопланган чорчўпдан 

ѐки ҳаво рангдаги дераза ойнаси (уни бўяб тайѐрлаш ҳам мумкин) бўлагидан 

фойдаланиш мумкин. 194-расм. Ўқитувчи талабаларга натурани идрок этишда 

ҳаво қатламининг қандай таъсир этишини кўрсатишда ана шу мосламадан 

фойдаланади. Бунда талабалар 

олдинда турган натурани ўз 

ҳолича, кейингисини эса бир 

қават ҳаво рангли мослама 

ѐрдамида идрок этадилар. Учинчи 

натурани эса талабалар икки қават 

ҳаво рангдаги парда орқали 

кузатадилар ва ўзларига тегишли 

бўлган хулосаларни чиқариб 

оладилар. Бундан асосий мақсад 

талабларга мазкур ҳаво 

қатламларининг натурадаги ранг 

тусларига қандай таъсир 

этаѐтганлигини амалий равишда 

тушунтириб беришдан иборатдир.  

Рангтасвир ишлашда амал 

қилиниши лозим бўлган шарт-

лардан яна бири бу «ѐруғлик перспективаси»дир. Чунки  ҳаво 

перспективасининг таъсири табиат қўйнида кўпроқ бўлса, ѐруғлик перспек-

тивасининг таъсири хона ичкарисида кўпроқдир. Ёруғлик перспективасининг 

195-расм. 

Шиша Чорчўп 

194-расм. 

ҳосил бўлишида ѐруғлик манбаи ва ундан натурагача бўлган масофанинг узоқ-

яқинлиги муҳим аҳамиятга эга. Масалан, хонада жойлашган буюмлар деразадан 

тушаѐтган ѐруғликка қанчалик яқин жойлашган бўлсалар, уларнинг ранглари 

шунчалик ѐрқин, равшан бўлиб кўринади. Деразадан узоқлашган сари эса 

уларнинг ѐритилганлик даражалари кучсизланиб боради (195-расм). Шунга 

кўра буюм рангларининг тўйинганлиги ва равшанлик даражалари, ѐруғ-соя 

қонуниятлари ҳам кескин узгаради. Бу борадаги тажрибаларни бойитиш ва 

малакаларни ривожлантириш мақсадида хонадаги табиий ѐруғликни дераза 

пардасини яримигача ѐки тўла ѐпиш, очиб қўйиш орқали буюмларнинг ҳақиқий 

рангида рўй бераѐтган 

ўзгаришларни амалий 

равишда кузатиб кўриш 

мумкин бўлади. Айниқса, 

хонага табиий ѐруғлик кам 

тушаѐтган бўлса, 

буюмларнинг ранги ўта 

даражада тўқ, кул ранг ѐки 

ноаниқ ранг тусларида кўри-

нади. Сунъий ѐруғликнинг 

табиий ѐруғликка нисбатан 

ўзига хос хусусияти шундаки, 

унга яқинроқ жойлашган бу-

юмларнинг ранги ўта тиниқ ва 

равшан бўлиб кўринади. 

Буюмлар сунъий ѐруғликдан узоқлашиб борганлари сари уларнинг ранглари 

тўқлашиб, мавҳумлашиб боради. Рассомлар сунъий ѐруғликнинг ана шу 

хусусиятларини ҳисобга олган ҳолда маконни шартли равишда ифодалайдилар. 

Бунга мисол қилиб Ў.Тансиқбоев, Ю.Елизаров, Н.Қорахон, Н.Қўзибоев, 

М.Тошмуродов, А. Мўминов каби рассомлар томонидан ишлаган асарларни 

кўрсатиш мумкин. Биз бу тасвирий саньат асарларида ҳаво ва ѐруғлик 

перспективасига амал қилинганининг гувоҳи бўламиз. Айниқса, З.Иноғомов 

томонидан ишланган «Чойга» номли асарда ҳаво перспективасининг ўзига хос 

талқинини яққол кўришимиз мумкин. Рассом олдинги планда узоқдаги 

ишлаѐтган кишиларни чойга чақираѐтган аѐлнинг қоматини тасвирлаган. 

Асарда илиқ ранг тусларининг ниҳоятда кўп ва маҳорат билан қўлланилганлиги 

воқеа қай вақтда рўй бераѐтганлигини осонлик билан билиб олишимизга ѐрдам 

беради. Олдинги планда тасвирланган сомон ғарами, тарвуз, дастурхон ва шу 

кабиларни ўрта ва орқа планда тасвирланган натуралар билан таққослаб кўриш 

орқали ҳаво қатламининг асардаги воқеа кўринишига қандай даражада таъсир 

этганлигини билиш мумкин (196-расм).  

Натюрморт, портрет ва мавзули қўйилмаларнинг рангтасвирини ишлашда, 

одатда, ѐруғлик перспективасига асосий этиборни қаратиш керак. Чунки  бу 

ишлар ўқув кўйилмаси сифатида асосан хонада бажарилганлиги учун ҳаво 

перспективасининг таъсири унчалик сезилмайди. Ўз-ўзидан ѐруғлик перспек-

196-расм. З.Иноғомов. ―Чойга‖. 

тиваси қонуниятларига амал қилишга эҳтиѐж туғилади. Бунда натура сифатида 

қўйилган буюмларга назар ташлайдиган бўлсак, олдинги қаторда жойлашган 

натураларнинг ранглари, ѐруғ-соялари аниқ, буюмларнинг қисмари эса яққол 

кўринади. Орқароқда жойлашган натураларнинг ташқи куринишалари эса 

анчагина ноаниқлашиб, қирралари, ранглари хиралашади. Натюрмортнинг 

рангтасвирини ишлашда ѐруғлик перспективасининг ана шу хусусиятларини 

ҳисобга олиш керак. Мазкур ўзгаришлар ҳисобга олинган ҳолда қоғозга, матога 

ишланган рангтасвирларда натура ҳажмдор, ранг туслари, ѐруғ-соя муно-

сабатлари, муҳит, буюмларнинг жойлашган маконлари ҳақиқий кўринишда 

ифодаланади. Бўнда натюрмор таркибидаги буюм иштирок этаѐтган буюмлари 

чизиқли перспектива қоидаларга кўра жойлаштирилганлиги ҳам катта 

аҳамиятга эга. Демак, натюрморт 

ишлашда олдинги, ўрта ва орқа 

планда жойлашган натураларни 

ѐруғлик перспективаси ѐрдамида 

ифодалашда чизиқли 

перспектива, уфқ чизиғи, 

натураларнинг ѐритилганлик 

даражалари, ѐруғ-соя ва ранг 

тусларининг муносабатларини 

ҳисобга олган ҳолда рангтасвир 

ишлашга талабаларини ўргатиб 

бориш лозим экан. Чунки 

олдинги, ўрта ва орқа планларда 

жойлашган буюмларнинг 

кузатувчига нисбатан узоқ-

яқинлиги, масофасининг қан-

чалик яқин ѐки узоқлигини 

фақатгина ѐритилганлик даража-

ларини бўѐқ ва рангладан тўғри фойдаланиши ѐрдами орқали сездира олиш 

мумкин. Ҳаво ва ѐруғлик перспективасини талабаларга тушунтиришда таниқли 

рассом У. Тансиқбоев томонидан ишланган «Менинг қўшиғим» ва Н. Кашина 

томонидан ишланган «Натюрморт» рангтасвирларини ўзаро таққослаб 

кўрсатиш тавсия этилади. Бунда талабалар ҳаво ва ѐруғлик перспективасини 

яққол кўрадилар. Шу ўринда талабаларнинг эътиборини манзара ва 

натюрмортдаги олд, ўрта ва орқа планларда тасвирланган обектларнинг ранг 

тусларига қаратиш керак. Бунда улар ана шу планлиликлардаги ўзига хос 

тафовутларни илғаб олишлари мумкин бўлади. Агарда мазкур олд, ўрта ва орқа 

планларнинг жойлари алмаштирилса, рангтасвирнинг таъсирчанлик 

хусусиятларига путур етишини талабалар мантиқий фикр юритиш орқали 

ўзлари илғиб олишлари керак. Талабаларга ранг тусларида рўй берадиган 

ўзгаришларни тушунтиришда ҳам махсус кўргазмали қуролдан фойдаланиш 

тавсия этилади. Биринчи ва иккинчи қатордаги рангларда ранг тусларининг 

тўйинганлиги ва ѐрқинлик даражаларининг ўзгариб боришини курамиз. Учинчи 

197-расм. Ў. Тансиқбоев. Менинг 

қўшиғим. 

қатордаги ранг туслари эса натуралардаги ѐруғ-сояларнинг қай тарзда ҳосил 

бўлишини амалий равишда тушуниб олишга ѐрдам беради.  

Ранг тасвир ишлашда буюмларнинг ҳажмдор кўринишлари ва материаллари-

нинг хусусиятлари фактурасинини тасвирлашдан ташқари, уларнинг ѐритил-

ганлик даражаларини ранг туслари ѐрдамида ифодалаш ҳам талаб этилади. 

Натуранинг ѐритилиш шароити ва ўзига хос хусусиятлари (қўѐш, ой нури, 

булутли кун ва ҳ.к.) тасвирланаѐтган кўринишнинг кайфиятини аниқлаб беради. 

Масалан, табиат манзарасининг бир кўриниши эрталаб, тушда ва кечки пайтда 

ҳар хил ранг тусларида бўлади ҳамда ишланган рангтасвирлар кузатувчида ҳар 

хил таассурот қолдиради. Илиқ қуѐш нурлари таъсирида ишланган суратлар 

кишида тетиклик ва қувонч кайфиятини уйғотади. Тонг отиши тасвирланган 

манзараларда совуқ ранг туслардан кўпроқ фойдаланганлиги сабабли кишида 

ўйчанлик ва қайғули ҳисларни вужудга келтиради. Оқшом пайти тасвирланган 

манзара эса кишида лирик кайфият уйғотади. Бу хилдаги кечинмаларни биз 

ҳаѐтимизда кўп ҳис этганлигимиз сабабли ана шу туйғулар уйғонади 

 Талабаларнинг рангтасвир ишлаш борасидаги билим, малака ва кўникма-

ларини ривожлантиришда амалий ишларнинг қандай шароитда ташкил этилаб 

ва ўтказиб борилаѐтганининг аҳамияти катта. Масалан, доимо хонада 

рангтасвир ишлаш талабаларни ҳамиша бир хилдаги ранг тусларини кўришга 

ўргатиб қўяди. Шунга кура талабаларнинг ранг палитрасини ўзига хос 

имконият даражалари ҳам чегараланиб қолади. Чунки  хонада ва табиат 

қўйнида ишланадиган рангтасвир топшириқларнинг бир-биридан фарқли 

жиҳатлари мавжуд. Айтиб ўтганимиздек, талабаларнинг ҳаво ва ранг 

перспективаси борасидаги тушунчаларини назарий ҳамда амалий жиҳатдан 

ривожлантиришда рассомлар томонидан ишланган ва куннинг ҳар хил вақтлари 

тасвирланган рангтасвир асарларининг иллюстрациялари, репродукциялари 

кўрсатиш мақсадга мувофиқ. Масалан, Р.Аҳмедовнинг «Оналик. Тонг», 

Ў.Тансиқбоевнинг «Тоғда оқшом», З.Иноғомовнинг «Чойга» номли тасвирий 

санъат асарлари шулар жумласидандир. Агарда биз суратларга ва уларнинг 

ѐнларида турган ранг тусларининг жадвалини ўзаро солиштирадиган бўлсак, 

улар ўртасидаги кескин фарқларни кўришимиз мумкин. Эрталабки, туш ва 

оқшом пайтидаги манзараларни тасвирлашда рассомлар томонидан ранг 

тусларининг ўзига хос гармониясидан фойдаланганлигининг гувоҳи бўламиз. 

Тонг пайти тасвирланган манзараларда совуқ ранг, туш вақти тасвирланган 

манзараларда эса илиқ ранглар, оқшом манзараси тасвирланган суратда эса 

кўпроқ бинафша ранг туслариринг устун келганлигини кўрамиз.  

Ўз-ўзидан маълумки, талабаларнинг бу борадаги тажрибаларини бойитишда 

машғулот жараѐнида ва мустақил ишларни бажарининг аҳамияти катта. Шунга 

кўра, қуѐшли куннинг ҳар хил пайтларини, йил фаслларини ҳамиша қисқа 

муддатли рангламаларини ишлаб бориш тавсия этилади. Бу, ўз навбатида, 

талабаларнинг рангтасвир ишлаш борасидаги тажрибаларини бойитиб ишларни 

сифатли  ва мустақил бажаришларини таминлайди. Умумай олганда талабалар-

нинг рангтасвир ишлар борасидаги саводхонликларини ривожлантиришда ҳаво 

ва ѐруғлик, ранг перспективаларини назавий ҳамда амалий жиҳатдан 

ўзлаштириб олишнинг аҳамияти катта. Кейинчалик талабалар ўзлари мустақил 

ижод қилишларида ҳам ана шу тажрибаларига асосланадилар.  

 

2.3. Ранг тусларининг номлари ва уларнинг 

ўзига хос хусусиятлари 

 

Тасвирий санъат дарсларида ранглар билан ишлашда талабаларни кўпчилик 

ҳолларда кийнайдиган нарса уларнинг рангларнинг номларини яхши билмас-

ликларидир. Бу ҳол, айниқса, натюрморт ишлашда, унинг ранглари тўғрисида 

сўз юритилганда кўпроқ кузатилади.  

Маълумки, бўѐқларнинг миллионлаб ранг туслари бўлиб, улардан рус тилида 

200 дан ортиқ номлари мавжуд. Ўзбек тилида 

эса уларнинг номлари мингдан ортиқ бўлиб, 

улар қатьий тартибга солинмаган. Бундан 

ташқари, ҳар бир вилоят ва ҳунармандчилик 

масканларида ранг тусларининг 

номланишида хар хиллик мавжуд. Одатда, 

ранг туслари номланаѐтганда турмушда бор 

бўлган буюмлар, гуллар, ўсимликлар ва шу 

кабиларнинг номларидан фойдаланилади. 

Масалан, бахмал ранг, жийда ранг, бодом 

ранг, олов ранг, ўт ранг ѐки майса ранг ва 

ҳоказо. Аммо бу хилдаги шартли номлар 

кўпинча рангларнинг бошқа тусларини аниқ 

тасаввур қилиш имкони бермаслиги мумкин. 

Шунинг учун бўѐқ ва рангларнинг хусусият-

лари билан танишишда уларни махсус груҳ-

ларга ажратиб, бир-бирига боғлаб ўрганган 

маъқул. Масалан, сариқ ранг ўрганилаѐтганда 

унинг тусларини ҳосил қилишда таркибий 

қисмига эътибор бериш, ундан фойдаланиш 

ва қўлланиш усулларини ҳамда унинг бошқа 

ранг тусларини кўриб ўтиш тавсия этилади. 

ҳар бир рангларнинг атрофида унинг ўзига 

яқин туслари мавжуд. Фикримизнинг исботи 

сифатида қизил рангнинг юқорги ва пастки 

қаторларига қарасак (2-жадвал) бунга тўлиқ 

ишонч ҳосил қиламиз. Қизил рангнинг юқо-

рисида сариқ ранг жойлашганлиги учун 

сариққа, пастида эса кўк ранг жойлашганлиги 

учун кўкга хос туслари бор. Шунингдек, 

бошқа рангларнинг атрофларида ҳам ҳар 

иккала бўѐққа тегишли ранг туслари мавжуд.  

Энди рангларнинг тузилиши ва ҳосил 

198-расм. 

1-жадвал 

Бодом ранг  

Пистоқи     

Сариқ    
Оч сариқ    

Тўқ сариқ   

Лимонли сариқ 

Тилла ранг сариқ 

Қовоқ ранг  

Зарғалдоқ   
Оч зарғалдоқ 

Тўқ зарғалдоқ 

Қизил       

Оч қизил    

Тўқ қизил   

Қирмизи     
Оч қирмизи    

Тўқ қирмизи 

Алвон ранг  

бўлиш босқичлари тўғрисида қисқача тўхталиб ўтамиз. Бу ерда гап асосий 

(сариқ, қизил, кўк) ва уларниг бир-бирлари билан аралашувидан ҳосил 

бўладиган қўшимча ранг туслари ҳақида боради.  

Сариқ ранглар умуман очиқ ва тиниқ тусда бўлиб, сариқ пигменти бор 

бўлган моддалардан олинади. Сариқ рангларнинг энг яхши хусусияти шундаки, 

уларни хоҳлаган бўѐқ билан аралаштириш мумкин. Бўѐқ қавати қоғоз сиртига 

суртилганда текис ѐтади. Сувда осонлик билан эрийди.  

Сариқ ранглар ўз навбатида кўк ранг билан аралашиб, қуйидаги тусларни 

ҳосил қилади: сариғиш, сариғиш яшил, тўқ яшил, тўтаки, зайнови зумрад 

ранглар.  

Шуни унутмаслик керакки, сариқ рангларнинг бир қанча туслари: ним сариқ, 

оч сариқ, сарғиштоб, тўқ сариқ, қовоқ ранг, малла, тўқ малла, пистоқи ва ҳоказо 

туслари бўлади. Сариқ ранглар бошқа ранглар билан аралаштирилганда улардан 

ҳосил бўладиган тусларга эътибор бериш лозим. Сариқ рангнинг баъзи туслари 

меваларнинг номлари билан аталади: бодом ранг, пистоқи, тут ранг, ношвати 

ранг, қовоқ ранг ва бошқалар.  

2-жадвал 

Бир хил рангларнинг даражалари 

    1. Оч бодом ранг   2.  Бодом ранг   3.  Тўқ бодом ранг 

  4. Оч пистоқи   5.  Пистоқи   6.  Тўқ пистоқи 

  7.  Оч сариқ   8.  Сариқ   9.  Тўқ сариқ 

 10.  Оч лимонли    

сариқ 
 11. Лимонли сариқ 

 12.  Тўқ лимонли 

сариқ 

13. Оч тилла ранг 

сариқ 
14. Тилла ранг сариқ 

15. Тўқ тилла ранг 

сариқ 

16.  Оч қовоқ ранг  17.  Қовоқ ранг  18.  Тўқ қовоқ ранг 

19.  Оч зарғалдоқ  20.  Зарғалдоқ  21.  Тўқ зарғалдоқ 

22.  Оч қизил 23.   Қизил 24. Тўқ қизил 

25.  Оч қирмизи 26.  Қирмизи 27.  Тўқ қирмизи 

28.  Оч алвон ранг 29.  Алвон ранг 30.  Тўқ Бика 

31.  Оч Бика 32.  Тўқ Бика 33.  Пушти 

34.  Оч Пушти 35. Тўқ пушти 36.  Пушти қизил 

37. Оч  пушти қизил 38.  Тўқ пушти 

қизил 

39.  Савсан ранг 

40.  Оч савсан ранг 41.  Тўқ савсан ранг 42.  Бинафша 

43.  Оч бинафша 44.  Тўқ бинафша 45.  Ҳаво  ранг 

46. Оч ҳаво ранг 47. Тўқ ҳаво ранг 48.  Мовий ранг 

49. Оч мовий ранг 50.  Тўқ мовий ранг 51.  Тўқ кўк 

52.  Оч кўк 53.  Тўқ кўк 54.  Қўнғир ранг 

55.  Оч қўнғир ранг 56.  Тўқ қўнғир ранг 57.  Зумрад ранг 

58.  Оч зумрад ранг 59.  Тўқ зумрад ранг 60.  Зайнови тўқ 

61.  Оч зайнови 62.  Тўқ зайнови 63. Тўқ Тўтаки 

Лимон ранг сариқ ранг туслари ичида энг чиройли ва ўткирдир. Уни ҳар 

қандай ранга аралаштирмангда унинг таъсири сезилиб туради. Ҳосил бўлган 

ранг эса  жозибали ва ѐқимлиги билан бошқа ўзига ўхшаш ранглардан ажралиб 

туради. Бу ҳол айниқса зайнови, зумрад ранглар таркибида яққол сезилади. 

Сариқ рангнинг қизил билан қўшилишидан эса зарғалдоқ ранг ҳосил бўлади. 

Агар эритмада сариқ рангнинг таъсири кучлироқ бўлса зарғалдоқ, оч зарғалдоқ, 

қовоқ ранг ва шу каби туслар, қизил рангнинг таъсири кучлироқ бўлса тўқ 

зарғалдоқ, оч қизил ва ҳоказо туслар ҳосил бўлади.  

Булардан ташқари, сариқ рангнинг қуйидаги туслари ҳам ишлатилади: 

стронцион сариқ, равшан, лимон тусидаги сариқ ранг, кронли сариқ, оч сариқ, 

тиниқ ва нафис, қадмийли сариқ, оч ва тўқ, ѐруғ тусдаги эса баъзан паст лимон 

рангига ўхшаб кетади. Тўқ сариқ зарғалдоқ тусга эга, охра, жигар ранг тусдаги 

сариқ, ѐруғ ва равшан тилла ранг, жигар ранг қизғиш тусларда бўлади. Сариқ 

ранг, асосан, ѐруғ жойларни, илиқ тусдаги кўринишларни беришда жуда қўл 

келади. Борди-ю, баъзи ҳолатлардаларда жойда сариқнинг таъсири кучлироқ 

бўлса, бутун ранг муҳитини сариқ туснинг кучига буйсундиришга тўғри келади. 

64.  Оч тўтаки 65. Тўқ тўтаки 66.  Баргикарам 

67. Оч баргикарам 68.  Тўқ баргикарам 69.  Сабза ранг 

70.  Яшил 71.  Оч яшил 72.  Тўқ яшил 

73.  Мош ранг 74.  Малла 75. Тўқ малла 

76. Жигар ранг 77. Оч жигар ранг 78. Тўқ жигар ранг 

79. Қизғиш жигар 

ранг 

80. Қора 81. Кул ранг 

82. Оқ ранг 83. Садаф ранг 84. Қаймоқ ранг 

85. Кумуш ранг 86. Оч кумуш ранг 87. Тўқ кумуш ранг 

88. Биллур ранг  89.  Новвот ранг  90.  Оч новвот ранг 

 91.  Тўқ новвот ранг  92.  Кўкиш кул ранг  93. Қизғиш кул ранг 

 94.  Оқиш кул ранг  95.  Оқиш  96.  Сарғиш оқ 

 97.  Кўкиш оқ  98. Қизғиш оқ  99.  Ним оқ 

 100.  Садаф ранг  101.  Сут ранг  102.  Қаймоқ ранг 

 103.  Кумуш ранг  104.  Оч кумуш 

ранг 

 105.  Тўқ кумуш 

ранг 

 106.  Яшилтоб 107.  Оч яшилтоб 108  Тўқ яшилтоб 

109. Сиѐҳ ранг 110.  Оч сиѐҳ ранг 111.  Тўқ сиѐҳ ранг 

112. Оч шаффоф 113. Шаффоф 114. Тўқ шаффоф 

115. Оч феруза ранг 116. Феруза ранг 117. Тўқ феруза ранг 

118. Оч ѐқут ранг 119. Ёқут ранг 120. Тўқ ѐқут ранг 

121. Оч нилоби 122. Нилоби 123. Тўқ нилоби 

Натюрморт ѐки ишланадиган объект сариқ рангли фонда жойлашган бўлса, 

унда кенг миқиѐсда сариқ туснинг таъсири сезилиб туради. Ранг тасвирида ҳам 

бу хилдаги таассуротни сездириш учун сариқ 

рангнинг кучсизроқ эритмаси билан бутун юзани 

қоплаб чиқиш тавсия этилади. Натижада сариққа хос 

бўлган тусдаги кўриниш ҳосил бўлади.  

Қизил ранг бўѐқлар ичида ўзининг алоҳида 

ҳусусияти билан ажралиб туради. Чунки  унинг тури 

кўп бўлиб, бир-биридан туси жиҳатидан бироз фарқ 

қилади. Қизил бўѐқнинг турлари, асосан, қирмизи, 

алвон ранг, гулгун, бахмал ранг, оч қизил, тўқ қизил, 

оч пушти, ним пушти, пушти, пушти қизил, шол, оч 

сафсар, ним сафсар, сиѐҳ ранг, қизғиштоб, оч 

бинафша, кўкиш бинафша, қизғиш бинафша, тўқ 

бинафша каби турлардан иборат. Қизил рангнинг 

кўкга яқинроқ туслари ўзида совуқ кўринишни акс 

эттиради. Сафсар ҳамда бинафша рангларнинг совуқ 

туслари шулар жумласидандир. Кўк ранг қизил 

рангнинг барча туслари билан аралашивермайди. 

Масалан, қизил ранг билан кўк ранг аралаштирилса 

сафсар рангнинг хунук кўриниши ҳосил бўлади. 

Қирмизи ранг эса аксинча, кўк билан яхши 

аралашади ва бинафша ҳамда сафсар рангларнинг 

ҳар хил тусларини ҳосил қилади. Сариқ ранг билан 

қизил ранг жуда яхши аралашади ва ҳеч қандай 

хунук тус ҳосил қилмайди. Қизил рангнинг киноварь  

равшан қизил бўѐқ краплак турли тусда кўринувчи 

тўқ қизил бўѐқ, кармин кошенель деб аталувчи ҳашаротдан олинадиган оч тусли 

қизил бўѐқ, кадимий қизил бўѐқ жуда тиниқ, равшан ва илиқ тусдаги қизил ранг 

каби туслари мавжуд (199,200-расмлар). 

Кўк рангли бўѐқ совуқ рангларнинг бутун бир гаммасини ташкил қилади. 

Керакли совуқ ранг ҳосил қилиш учун кўк ранг шу бўѐқ билан аралаштирилади 

ѐки қоғоз устидан сурилади. Кўк рангнинг миқдори мазкур ранглар аралашмаси 

таркибида кўп бўлсагина, совуқ тус ҳосил бўлади. Кўк ранг сариқ рангнинг ҳар 

хил туслари билан яхши аралашади. Аммо у қизил ранг билан ҳамиша ҳам 

керакли тусларни ҳосил қилавермайди.  

Кўк рангнинг оч кўк, тўқ кўк, оч ҳаво ранг, тўқ ҳаво ранг, феруза ранг, 

биллур, кўкиш, кўкиштоб, кўкиш бинафша, ложувард ва ҳоказо туслари бўлади. 

Булардан ташқари, кўк бўѐқнинг ультрамарин, кобальт (оч ҳаво рангнинг ҳар 

хил тусдаги кўриниши), берлин мовий ранги (тўқ кўк) турлари ҳам бор. Кўк 

рангнинг тиниқ тусларигина сариқ ҳамда қизил ранглар билан яхши аралашади 

ва ҳеч қандай хунук тус ҳосил қилмайди.  

199-расм. 

200-расм. 

Яшил бўѐқлар сариқ рангнинг бевосита кўк ранг билан аралашавудан ҳосил 

бўлади. Сариқ рангнинг таъсири кўпроқ бўлса, сариққа, кўк рангнинг таъсири 

кўпроқ бўлса, кўкга хос тус ҳосил бўлади.  

Зумрад ранг равшан, очиқ шаффоф, краплакдан бошқа барча бўѐқлар билан 

яхши аралашади. Жуда гўзал яшил ранг, эрта баҳор кўкатларининг рангини 

эслатувчи тиниқ бўѐқ, хром оксиди-зайтун дарахти рангидаги тиниқмас бўѐқ 

(ѐки совуқ тусдаги ним яшил), тўтаки-кўк рангга сариқ рангни оз миқдорда 

қўшишдан ҳосил бўладиган ранг туси.  

Қора ранг бошқа ранглардан ўзининг тамоман қарама-қарши хусусиятлари 

билан ажралиб туради. Қора ранг ѐрдамида ахроматик рангларнинг бутун бир 

композициясини топиш мумкин. Унинг ҳар қандай хроматик ранг билан 

аралашмаси ахроматик рангларнинг ѐки керакли рангларнинг хира тусини 

беради (201-расм).  

Қора рангнинг оч қора, кул ранг, ним кул ранг, тўқ кул ранг, қорамтир, кўкиш 

қорамтир, қорамтир жигарранг ва ҳоказо туслари бўлади. Қора рангни 

зарғалдоқ, сариқ, қизил, кўк, яшил ва бошқа бир қанча ранглар билан 

аралаштириш мумкин.  

Жигарранг бўѐқлар қора рангнинг қизил, сариқ ва зарғалдоқ туслари билан 

аралашувидан ҳосил бўлади. Масалан, табий сиена тилласимон сариқ рангли 

бўѐқ, охрага яқин тусда. Куйдирилган сиена эса қизғиш жигарранг, тўқ жигар 

ранг, баъзан яшил тусда товланади.  Куйдирилган умбра тиниқ, равшан сариқ 

тусда тўқ сариқ тусгача ѐки қизғиш тусдаги тўқ жигарранг тусда бўлади. Марс-

чиройли жигар ранг тусдадир. Ван дик жигар ранги – тўқ жигарранг, ниҳоятда 

нафис тусга эга. 

Оқ ранг акварель билан ишлашда қўлланилмайди. Лекин бир оз бўлса-да, 

унинг хусусиятлари тўғрисида фикр юритамиз. Оқ ранг, асосан, гуашь, темпера 

билан ишлашда қўлланилади. Оқ рангнинг гуашь ѐки темперанинг бошқа 

ранглари билан аралашмаси тиниқ тус ҳосил қилмайди. Нақшларни бўяшда оқ 

рангнинг акварель бўѐқлари билан аралашувидан ҳосил бўлган ранг тусларидан 

фойдаланилади. Чунки  акварель бўѐқларининг оқ ранг билан ўзаро аралашуви-

дан чиройли ранг туслари ҳосил бўлади.  

201-расм. 

Ахроматик ҳамда хроматик рангларнинг оқ ранг билан ҳар қандай аралаш-

маси оч тусни ҳосил қилади. Оқ ранг ѐрдамида ҳар бир рангнинг турли хил 

тусларини осонлик билан 

топиш мумкин. Оқ ранг 

барча ранглар билан яхши 

аралашади. Оқ рангнинг 

сут ранг, кўкиш оқ ранг, 

садаф ранг, қорамтир оқ, 

оқиш ва бошқа туслари 

мавжуд.  

Оқ рангнинг туслари ўзга-

рувчан бўлиб, кўпинча 

атрофда турган ѐки ўзига 

яқинлаштирилган буюм-

ларнинг рангларига боғлиқ 

бўлади (202-расм). Чунки  

оқ рангнинг ѐнига қандай 

рангдаги буюм, материал ва 

ҳоказолар яқинилаштирилса, у дарҳол 

осонлик билан шу тусига ―бўялади‖, яъни 

ўша ранг тусига киради. Агар оқ ранг 

билан бошқа рангдаги бир қанча буюм 

қоронғи жойга қўйилса, оқ ранг ўзининг 

оқлик ҳусусиятини сақлаб қолади. Бунда 

оқ рангнинг кўриниши атрофдаги 

буюмларга нисбатан олинади. Бинобарин 

ѐруғлик нури бошқа рангларга қанчалик 

таъсир этса, оқ рангга ҳам шунчалик 

таъсир кўрсатади.  

Чиройли тусдаги ранглардан ташқари 

хунук тусдаги аралашмаларнинг қандай 

ранглардан ҳосил бўлишини ҳам билиш 

лозим. Масалан, сариқ ва қизил ранг 

аралаштирилса, чиройли тусдаги зарғал-

доқ ранг ҳосил бўлади. Қизилни яшил 

билан, кўкни зарғалдоқ билан аралашти-

рилганда эса аксинча, хунук тус                                         

ҳосил бўлади ва ҳоказо.  
Декоратив натюрморт. 

 

Шундан кейин рангларнинг қарама-қаршилик қонуниятлари, ѐрқинлиги, 

туслари билан амалда танишиш тавсия этилади. Бунга мисол қилиб, хонада ѐки 

очиқ ҳавода ишланган натюрмортларнинг ўзаро фарқларини олиш мумкин. 

 

202-расм 

2.4. Сув билан ишлатиладиган бўѐқлар 

 

Сув билан ишлатиладиган бўѐқлар сирасига акварель, темпера, гуашь 

бўѐқлари ва тушь кабилар киради. Уларнинг ўзига хос турдаги бўѐқлар 

ҳақидаги хусусиятлари мавжуд бўлиб, навбатдаги бўлимда  шу маълумотлар 

устида тўхталамиз ва уларни амалда қўллашнинг турли усуллари билан 

таништирамиз. Зеро, мазкур хусусиятларни билмасдан кўзланган мақсадга 

эришиб бўлмайди.  

 

Иш жойини тахт қилиш ва материаллар билан танишиш 
 

Акварель билан самарали ишлаш учун иш жойини яхши 

жиҳозлаш, зарур шарт-шароит яратиш лозим. Ишлаш учун 

керакли барча нарсаларни: қоғозлар, мўйқаламлар, мўйқалам 

суяб қўйиладиган мослама, қаламлар, сув идишлари, челак, 

латта, планшет, палитра, (қоғоз бўлаклари, бўѐқларни синаб 

кўриш учун) кнопкалар, махсус ўриндиқ, акварель, бўѐқ-

ларини тахт қилиб қўйиш керак. Қоғозлар ишга тайѐр ҳолда 

(қирқиб керакли ўлчамда) қўйилиши, катта (20-24) ва кичик 

(1-5) номерли мўйқаламлар бўлиши лозим. Катта ҳажмдаги 

мўйқаламдан кенг юзаларни, кичигидан эса майда деталларни ишлашда 

фойдаланилади. Сувли идишларнинг иккита бўлгни маъқул. Шунда, биттасида 

бўѐқ аралаштириш учун сув олинса, иккинчисида мўйқалам ювилади. Тоза сув 

келтириш учун челак, ифлос сувни тўкиш учун эса махсус идиш бўлиши лозим. 

Иш жойида ифлосланган мўйқалам сиқиб тозаланадиган латта, ўчирғич, 

юмшоқлиги ўртача қаламлар бўлиши керак. Планшет ҳамда стираторларга 

қоғозлар тортилиб, ишга шай қилиб қўйилади. Жамоа бўлиб ишлашда 

талабалар бир-бирларига халақит бермайдиган тарзда ўтиришлари лозим.  

Машғулот ѐки дарс тугаганидан сўнг иш жойини тартибга келтириб, иш 

жойини навбатдаги дарсга шай қилиб қўйиш зарур.  

Иш жойи ва хона яхши ѐритилган, ҳаво нормал даражада бўлиши керак. 

Бундан ташқари иш жойида диққатни чалғитадиган ва кучли рефлекслар ҳосил 

қиладиган буюм ҳамда материаллар бўлмагани маъқул.  

Энди акварель, туш ва уларни ишлатишда қўлланиладиган баъзи қурол ва 

воситалар ҳақида тўхталиб ўтамиз:  

1. Акварель мўйқаламда осон олиниши, сувда яхши эрийдиган бўлиши 

керак. Акварель бошқа бўѐқлардан қоғозга юпқа қатлам тарзида ѐтиши, текис, 

силлиқ суркалиши, қуйилиб ва бир жойга 

қатлам тарзида йиғилиб қолмаслиги билан 

ажралиб туради. Акварелга кўп вақт сув 

тегмаса, ҳаддан ташқари қуриб, котиб қолиб, 

уни ишлатиш қийин бўлиб қолади. Шунинг 

учун чинни идишлар ва тюбиклардаги 

акварелни қоронғи ва салқин жойларда 

сақлаш лозим. Агар тюбикдаги акварель 

қотиб қолса, унга шприц билан сув юбориш 

ѐки уни сувли идишга маълум муддат солиб 

қўйиш тавсия этилади. Санк-Петрбург маркали акварель сифатли аквареллардан 

ҳисобланади ва у пластмасса идишларда ишлаб чиқирилади. Унда бўѐқларнинг 

24 хили мавжуд бўлиб, пластмассадан тайѐрланган палитра ҳам 

жойлаштирилган.  

Шунингдек, «Акварель», «Нева», «Спутник» акварель бўѐқларидан ҳам 

фойдаланиш мумкин.  

2. Тушь асосан ѐзиш-чизишга, безаш ва бошқа ишларда кенг қўлланилади. 

Уларнинг хиллари жуда кўп. Тушлар суюқ ҳолда шиша идишларда ва тахтача 

ҳамда қаламча шаклида қаттиқ ҳолатда ишлаб чиқарилади. 

Керакли тушлар махсус идишларда суюлтирилади. Улардан ахроматик 

рангларнинг ҳар хил туслари ҳосил қилинади. Тушни жуда суюқ ишлатмаслик 

лозим. Акс ҳолда қуриганидан кейин ѐрилиб, уқаланиб кетади. Шунингдек, 

гуашь билан бўялган юза устидан туш билан ѐзиш тавсия этилмайди. Чунки  

юза ѐрилиб, бўѐқ уқаланиб тушиши мумкин. Ундан иложи борича хомаки 

расмлар чизишда фойдаланган маъқул.  

3. Қоғоз акварель билан бажариладиган ишларнинг яхши чиқишида муҳим 

роль ўйнайди. Бундан ташқари, акварель бўѐқларида ишлаганида қоғоздан фон 

сифатида ҳамда оқ бўѐқ ўрнида фойдалинилади. Қоғознинг турлари жуда кўп. 

Акварель бўѐқлари ишлаганда, асосан торшон маркадаги шунингдек, оқ ватман 

қоғозларидан фойдаланилади.  

Қоғознинг сиртларининг бир оз ғадир-будир бўлиши, акварелда бажарила-

диган ишларнинг сифатли чиқишини  таминлайди.  

4. «Стиратор» биттаси каттароқ, иккинчиси кичикроқ ўлчамга эга бўлган ва 

бир-бирининг ичига кириб турадиган иккита рамкадан иборат бўлиб,  

намланган қоғозни таранг ҳолда ишлатиши учун махсус таѐрлайдиган мослама 

ҳисобланади. Ишлатишда ҳўлланган қоғоз иккала рамка орасига қўйилиб, 

сиқиб жипислаштирилади. Стиратор бундан ташқари рамка ва планшетдан 

иборат бўлиши ҳам мумкин. Бундай стиратор икки оѐқли қилиб ясалади. Қоғоз 

стираторга тортилганидан кейин уни тизза устига қўйган ҳолда ишлатиш 

мумкин. Шунингдек, стиратор оѐқсиз ҳолда ишлатилганда эса махсус тутқичига 

ўрнатилади.  

Стираторга тортиладиган қоғоз олдин сув билан намлаб олинади. Қоғозни 

хўллаш учун юмшоқ латтадан фойдаланилади. Бурчакларида 1,5–2 см гача жой 

қуруқ қолдирилади. Қоғознинг иккинчи томони ҳам худди шу зайлда 

ҳўлланилади. Стиратор натурага қараб расм ишлашда ва манзараларни 

тасвирлашда анча қулайдир.  

5. Планшет тасвирий санъат дарсларида кенг қўлланилади. Планшетга қоғоз 

тортишда унинг тўрттала томони 1,5–2см букланади. Қоғознинг тескари 

томонига ҳўл латта сувни қоғоз ўзига шимиб олгунча суртилади. Четки 

қайрилган бурчаклари эса қуриқлигича қолдирилади. Сўнгра қоғознинг олд 

томони айлантириб қўйилади ва у ҳам четки томонларига теккизмасдан 

ҳўлланади. Ундан кейин бурчагидан олдин бир томони, сўнгра қарама-қарши 

турган томони ҳам диагонал бўйича елимланади ѐки кнопка билан қистирилади. 

Қирралари эса бармоқ ѐрдамида текис қилиб ѐпиштирилиб чиқилади. 

Елимланган томонларидан ҳеч қандай тиришган ва қабариқ жойлар бўлмаслиги 

лозим. Ҳўл планшет мўътадил температурали жойга қўйиб қуритилади. 

Шундагина у ишга яроқли бўлади.  

6. Мўйқаламлар. Акварель билан ишлашда махсус акварель мўйқаламидан 

фойдаланилади. Мўйқаламлар икки хил бўлиб (203-расм), уларнинг бир 

хиллари мойли бўѐқларга, бошқа хиллари эса акварель бўѐқларга мўлжалланган 

(елимлаш учун мўлжалланган 

мўйқаламлар бундан мустасно).  

Уларни кўринишига қараб қуйда-

гича фарқлаш мумкин: мойли 

бўѐқлар учун мўлжалланган мўй-

қаламлар куракчасимон ва дума-

лоқ шакилда бўлади. Акварель 

учун ишлатиладиган мўйқалам-

лар ҳам юмалоқ шаклда бўлиб, 

мўйнаси уч томонига қараб 

ингичкалашиб боради ва бу жуда 

майда деталларни ишлаш учун 

қулайлик туғдиради. Расм ишла-

ганда қоғознинг юзи 

бузимаслиги учун  мўйқаламлар 

махсус юмшоқ юнглардан ясалади. Акварель мўйқаламнинг колонок, олмахон, 

савсар юнгидан ясалган турлари мавжуд.  

Мўйқаламнинг ишга яроқли ѐки яроқсизлигини билиш учун уни тоза сувга 

ботириб олиб, силкитиш керак. Агар шунда мўйқаламнинг учлари тўпланиб 

қолса – яроқли, тўзиб турса  яроқсиз ҳисобланади. Мўйқаламнинг бандида  

ўнинг   белгиловчи ўлчам бўлади. Бу рақам мўйқалам мўй қисмининг 

кенглигини билдиради. Акварель билан ишлашда мўйқаламнинг керакли 

номери юзанинг катта ѐки кичиклигига қараб танланади.  

203-расм. 

Мўйқаламлар билан ишлаш 

Мўйқаламларни ишлатишнинг бир қатор усуллари бўлиб, бу усуллар тавсия 

этилаѐтган йўлланма тарзида қўлланилади. Мўйқалам билан кенг юзаларни 

қоплашда, уни бурчак остида ушлаш ҳамда ишни қоғознинг чап томонидан 

пастга ва айни вақтда ўнг томонга қаратиб тез-тез ҳаракатлантирилади. Агар 

юпқа ва тиниқ бўяш керак бўлса, мўйқалам тик ушланади ҳамда оҳистагина 

қоғоз бўйлаб юргизилади.  

Аниқ бир ранг ҳосил қилиш учун мўйқалам керакли жойга қаттиқроқ 

босилади ва дарҳол кўтариб олинади. Оқиб кетаѐтган бўѐқ эса тоза мўйқаламга 

шимдирилади.  

Мўйқаламларни ишлатаѐтганда, айниқса унинг мўй қисми тез ишдан чиқади. 

Бўѐқ олинаѐтганда мўйқаламни ҳаддан ташқари кўп ишқалаш тавсия 

этилмайди. Сабаби мўй қисми тез тўкилиб кетади. Бунда мўйқалам бўѐқ устида 

олдинга ва орқага ҳамда чапга ва ўнгга томон тез-тез, енгил-енгил юргизилади.  

Бир марта бўѐқ олинганидан Сўнг иккинчи хил бўѐқни олишда мўйқалам 

даставвал тозалаб ювилади ва латта билан сиқиб ташланади. Тоза сувга ботириб 

олинганидан кейингина навбатдаги бўѐқ олинади.  

Мўйқалам ишлатилиб бўлингач, тозалаб ювилади ва латта билан сиқил-

ганидан сўнг тиргакка солиб қўйилади ѐки мўй қисми юқорига қилинган ҳолда 

силиндирсимон идишда сақланади. Баъзан иш вақтида мўйқаламнинг юнг 

қисмини столнинг четидан бир оз чиқариб қўйиш ҳам мумкин 

7. Палитра. Тасвирий санъат дарсларида оддий, оқ рангдаги ясси лаганчадан 

палитра сифатида фойдаланиш мумкин. Палитранинг энг яхши томони 

шундаки, унга қўйилган бўѐқлар аниқ ва равшан, тиниқ бўлиб кўринади. 

Шунингдек, узоқ вақтгача қуримасдан сақланади. Палитранинг ранги оқ 

бўлганлиги сабабли бўѐқларнинг туслари ўзгармасдан кўзга ташланади.  

Палитрага рангларни жойлаштиришда муайян тартибга риоя қилиш 

талабаларнинг сифатли ишлашларига, кўзлари ва қўлларининг автоматик 

равишда ҳаракат қилишига, ишни тез бажаришларига ѐрдам беради ва уларни 

ортиқча қийнаб қўймайди.  

Палитра олдин илиқ ранглардан сариқ бўѐқлар, кейин зарғалдоқ, қизил, 

қовоқ ранг ѐки жигар ранглар ва ниҳоят кўк, бинафша ранглар (булар совуқ 

ранглар жумласидир) қўйилади.  

Палитрага қўйилган бўѐқларни бир-бири билан аралаштиришда ифлос 

мўйқаламлардан фойдаланмаслик лозим. Шу тариқа палитрадаги бўѐқлар тоза 

сақланади.  

Иш тамом бўлгандан сўнг палитра яхшилаб тозалаб қўйилади, айниқса 

палитранинг сув теккан жойлари яхшилаб артилади.  

8. Стакан сув олиш учун энг яхши идиш ҳисобланади. Экскурсияларда, этюд 

ишлашда металл ѐки шиша стаканлар ѐки банкалар жуда қўл келади. Акварель 

билан ишлашда сув олиш учун қўлланиладиган идишлар ҳар хил бўлиши 

мумкин.  

9. Қаламлар акварель бўѐғида ишланган расмларнинг яхши чиқишида муҳим 

роль ўйнайдиган воситалардан биридир. Рангтасвир дарсларида, асосан ўртача 

юмшоқликдаги қаламлардан фойдаланилади. «ТМ» маркали қалам чизиш учун 

жуда қулайдир.  

10. Ўчирғич. Ўчирғичлар қаламда чизилган чизиқларни ўчиришга мўлжал-

ланган  бўлиб, акварелда ранг тасвир ишлаш учун натуранинг енгил қалам 

тасвири кўриб олинишида, шунингдек, ѐруғ-соя чегараларини белгилашда, йўл 

қўйилган ноаниқликларни ўчириш  учун  ишлатилади.  

 

Акварель 

  

Акварель франсузча aquarelle, италянча aquarello,  лотинча aqua-сув сўзидан 

олинган бўлиб, сувга қориладиган бўѐқ, шунингдек, «акварелда ишланган 

расм» деган мънони билдиради.  

Акварель қадимги Миср, Японияда кенг қўланилган. XIX асрда акварелда 

йирик санъат асарлари ишлаш жуда тараққий этган. Акварель билан ишлаш 

бундан бир ярим аср аввал Англияда ривожланган эди. Д. Козенс, Тернер, Д. 

Констабель. Р. Бонингтон, Т. Гѐртин каби рассомлар ўзларининг акварелда 

ишлаган асарларида Англиянинг гўзал табиатини моҳирлик билан тасвир-

лаганлар. Россияда эса акварель билан ишлаш санъати XVIII асрдан эътибора 

кенг ѐйила бошланди.  

Ўрта асрларда Ғарбий Европада ҳам акварелдан диний китобларни нақш ва 

илюстрациялар билан безашда фойдаланилган. Лекин у вақтларда акварель оқ 

бўѐқ моддаси қўшилган ҳолда ишлатилар эди.  

Ўрта Осиѐда акварель китобларни чиройли қилиб безаш мақсадида 

қўлланилади. Ўрта Осиѐ рассомлари ичида айниқса Камолиддин Беҳзод 

китобларга акварель билан миниатюра ҳамда иллюстрациялар ишлашда шуҳрат 

қозонган .  

XIX асрнинг охирида акварель И. Е. Репин, В. А. Серов, М. А. Врубель каби 

рассомларнинг асарларида ўзининг янгича сифатларини намойиш қилади. 

Собиқ Шўро тасвирий санъати намояндалари А. М. Герасимов, С. В. Герасимов, 

О. Г. Верейский, Кукриниксилар, Н. Н. Волков, Ю. И. Непринцев ва бошқалар 

ҳам акварелда кўплаб қизиқарли асарлар яратганлар. Улар яратган асарлар, 

асосан китобларга ишланган иллюстрациялардан иборат бўлган. Ўзбекистонда 

эса акварелда ишлаш санъатининг ривожини Б.Ҳамдамий, Ў.Тансиқбоев, 

Г.Шевяков, Г.Циганов, К.Чепраков ва айниқса, Ч.Аҳмаровнинг ижодида кўриш 

мумкин.  

 

Акварелнинг турлари ва таркибий қисмлари 

 

Акварель билан ишлаш усулларининг мураккаблашуви, такомиллашуви 

унинг турларининг кўпайишига ва хилма-хиллашувига олиб келди. Ҳозир 

акварелнинг бир қанча турлари мавжуд. Чунончи, қаттиқ, юмшоқ ва 

хамирсимон ҳолдаги аквареллар шулар жумласидандир. Бу бўѐқлар бадий 

билим ўқув юртларида, айниқса амалий безак санъатига ихтисослашган ўқув 

юртларида композициялар, эскизлар тузишда қўлланилган.  

204-расм. 

Акварель бўѐқлари икки қисм – боғловчи элемент ҳамда бўѐқ кукунидан 

таркиб топади.  

 

Амалий машқлар 
Талабалар акварель, гуашь, темпера ѐки мойбўѐқда рангтасвир ишлашга 

киришишларидан олдин мўқалам ва бўѐқлар билан ишлашнинг ўзига хос 

йўллари, усуллари билан танишиб олишлари зарур. Бу, ўз навбатида, ранглар-

нинг тус муносабатларидан тушунган ҳолда фойдаланиш ва ўз ишларида 

қўллай олишларига яқиндан ѐрдам беради. Одатда, акварель бўѐқларида тус 

муносабатларини ифодалашнинг икки хил йўли мавжуд. Биринчиси, акварель 

бўѐғида «ювиш», иккинчиси эса «гризайл» усилида ишлаш деб юритилади.  

 

Акврель бўѐғида «ювиш» усули 

 Танланган объект ва натуранинг қаламтасвирини акварель бўѐғида ишлаш-

дан олдин тоза сув билан ювиб чиқиш кераклигини биламиз. Энди ана шу 

тартибга риоя қилган ҳолда «ювиш»усулига тўхталамиз. Бунда асосий эътибор 

бир–бирининг устига қопланган рангларнинг тозалигини сақлай олишдир. 

Бунинг учун махсус планшетга тортилган қоғоз керак. Оддий тарзда кнопка 

билан маҳкамланган қоғоз намлангандан сўнг нотекис қуриб, ишлашни 

қийинлаштириши мумкин.  

Ювиш усулида акварель бўѐқлари билан 

ишлашда мўйқаламлардан фойдаланилади. Кенг 

юзаларни бир текисда қоплаш учун катта 

ўлчамдаги мўйқаламлардан фойдаланилади. 

Уларнинг учлари анча ингичка бўлганлиги 

сабабли, майда деталларни ҳам ишлаш 

қулайдир.  

Ювиш усулида ишлашда кўриниши ѐқимли 

тусга эга бўлган тоза жигар ранг бўѐғи 

танланади. Пластмасса ѐки шиша идишчада 

унинг кучсиз эритмаси тайѐрлаб олинади ва 5–

10 дақиқа тиндириб қўйилади. Бунда бўѐқ 

таркибидаги йирик моддалар тагига чўкади. 205-расм 

Сўнг уни алоҳида идишга қуйиб олиш лозим (204-расм). 

Қоғозли планшет 30–40 даража қияликда қўйилса, суртилган бўѐқ 

қаватининг остига ортиқча қисми оқиб тушади ва навбатдаги бўѐқ қавати билан 

қўшилиб, бир текисда бўяшга имкон беради (205-расм).  

Навбатдаги ишда махсус суюлтирилган акварель бўѐғи ишланаѐтган 

деталнинг энг ѐруғ жойларини қолдирган ҳолда яхлит кўринишда қоплаб 

чиқилади. Бўѐқ қавати қуригач, энди бир оз тўқроқ кўринишлардаги қисмлари 

бўялади. 

 Шу тарзда энг ѐруғ қисмлардан ўта тўқ қисмларни аста-секин бўяшга ўтиш 

орқали ѐруғдан-соягача бўлган энг нозик, нафис ранг тусларини ифодалаш 

мумкин бўлади. Агарда деталнинг юзасидаги айрим жойларининг ранглари тўқ 

бўлса мўйқаламнинг учи билан янада тўқлаштириб чиқилади. Оч ранг тусида 

бўлса, бўялмасдан қолдирилади. Тайѐр расмга бир оз узоқроқдан қаралса, унинг 

сиртидаги тусларнинг бир-бирларига нафис ҳолатда силлиқ ўтишларини кўриш 

мумкин (206-расм).  

 

206-расм.  

Гипсдан ясалган декоратив безакларни тасвирлаш 

 

Бир ранг тусини бир неча қават қилиб қоплаш кўп вақтни олади ва ҳамиша 

ҳам қўл келавермайди. Шунга кўра расмдаги айрим ўринларнинг рангини 

бирданига ўз кўчида қўйиш орқали топшириқни тезда бажариш мумкин. Бунда 

гипс сиртидаги ѐруғ ва соя жойлар учун 

уларнинг ѐрқинлик ѐки тўқлик даражаларига 

мос келадиган бўѐқлар алоҳида-алоҳида 

таѐрлаб олинади. Рангни қоғоз тортилган 

планшет юзасига суртилишдан олдин уни 

худди шундай қоғоз парчасига суртиб, синаб 

кўрилади. Агарда ранг туси тўқ бўлса, бир оз 

сув  аралаштирилади.  Бунда ҳам олдинги 

тартибга риоя қилинади. Гипс безакнинг 

қалам тасвири (чизиқли расм) чизиб 

олинганидан сўнг намланган поролон ѐки 

катта ўлчамдаги мўйқалам билан қоғоз юзаси 

сув билан намлаб олинг. Қоғоз қуригач, бўяш бошланади. Бунда дастлаб 

натурадаги энг ѐруғ жойлар қолдирилиб озгина тўқ ранг билан қоплаб 

чиқилади. Қоғоз қуригунча олдинги ранг тусидан бир оз тўқроқ бўлган 

аралашма тайѐрланади ва айрим жойлардаги соя қисмлар бўяб чиқилади. Иш то 

энг тўқ соялар яққол ифодаламагунча давом эттирилади (207-расм). Расмнинг 

энг тўқ соя қисмиларида деталнинг катта ва қуюқ соялари яхлит ҳолда бўялади 

ва майда деталлар ишланмайди. Бир ранг тусидан иккинчи ранг тусига 

ўтишдаги чегарани бир-бирига булғаб, қўшиб юбориш тавсия этилмайди. Бунда 

гипс сиртидаги ѐруғ-сояларнинг уйғунлиги бузилади.  

 

Акварель билан ишлаш 
 

Тасвирий санъат дарсларида рангтасвирларнинг муваффақиятли чиқишида 

акварель билан ишлашда орттирилган тажрибалар муҳим роль ўйнайди. Чунки  

бўѐқ билан ишлаш қанчалик пухта ўрганилган бўлса рангли тасвирлар шунчалик 

яхши чиқади. Акварелдан фойдаланишда унинг сифатига эътиблр бериш даркор. 

Бўѐқларни махсус идишчаларда сув билан аралаштириш ва қоғоз бўлагида синиб 

кўриш тавсия этилади. Топилган ранг туси керакли даражага етгандагина ундан 

фойдаланиш лозим. Акварель билан ишлаш техникасини пухта ўзлаштириш учун 

дастлабки машқларни қора, тўқ жигар рангларда бажарган маъқул. Бу усулда 

ишлаш монохром ѐки гризайль (бир рангда ишлаш) методида ишлаш деб аталади.  

Акварель билан ишлашда қуйидаги изчилликка риоя қилинсагина бўѐқда 

ишланган тасвирлар талабга жавоб бера олиши мумкин:  

1. Керакли бўѐқ махсус идишда сув билан арлаштирилиб тайѐрланади ҳамда 

қоғоз бўлагига суртиб, синаб кўрилади.  

2. Қоғоз сиртига бўѐқ суртилаѐтганда мўйқалам ҳамиша эритмага росмана 

ботириб олинган бўлиши керак.  

207-расм. 

3. Остки қаватдаги бўѐқ қўримагунча, навбатдаги бўѐқ қавати суртилмайди    

 4. Акварель бўѐқлари билан ишлашда оқ бўѐқдан фойдаланилмайди, Оқ 

бўѐқ ролини оқ қоғознинг ўзи бажаради.  

5. Қўйилган бўѐқ қавати остидан қоғознинг сирти сезилиб туриши лозим.  

Агар тахтача кўринишидаги акварель ишлатилса, бўѐқ тез–тез ҳўллаб 

турилади ҳамда тоза мўйқалам билан олинади. Акварель билан ишлашни ўрга-

нишда амалий машғулотлар муҳим аҳамият касб этади. Масалан, бир рангнинг 

устидан иккинчисини қўйиб янги тус ҳосил қилиш машқини олайлик. Бунда 

қўйилган ҳар иккала ранг остидан ҳам қоғознинг сирти сезилиб турмоғи 

даркор. Шунингдек, совуқ тусли ранг устидан илиқ тусли рангни қоплаш 

орқали янги ранг тусини ҳосил қилиш йўлларини пухта ўрганиш керак. Бундан 

ташқари, илиқ ранг устидан совуқ тусли рангни қоплаш йўли билан ҳам 

қўшимча ранг тусини ҳосил қилиш мумкин. Айрим ҳолларда қўйилган 

рангларнинг ѐруғлик даражаларини бир-бирларига тенглаштириш учун 

уларнинг устидан бирор рангнинг суюқ, кучсиз эритмаси билан қоплаб чиқиш 

тавсия этилади.  

Шуни этиборга олиш лозимки, муайян ранг иккинчи бир ранг билан 

қопланганда ѐруғликни қайтариш хусусиятини йўқотади. Лекин олдин 

қўйилган бўѐқ қаватининг равшанлик даражаси ҳамда тўйинганлиги муҳим 

аҳамиятга эга. Устки қўйиладиган ранг қавати эса доимо оҳангдор, жуда тиниқ 

бўлиши ва остидаги ранг тусини бўғмаслиги шарт. Шунининг учун ранг 

тусларини ҳаддан ташқари тўқ тусда олиш тавсия этилмайди. Акс ҳолда рангли 

тасвирда кескин кўзга ташланадиган ранг доғчалари ҳосил бўлиши мумкин.  

Ранглар тўйингалигининг аста-секин ўзгариб бориши ҳақида алоҳида 

тўхталиб ўтиш керак. Агар хроматик ранглар таркибига ахроматик ранглар 

кўшилса, уларнинг тиниқлиги пасаяди. Натижада рангнинг тўйинганлиги 

ўзгариб, бошқа ранг туси ҳосил бўлади. Кул ранг қанчалик кўп қўшилса, 

хроматик ранг шунчалик ахроматик бўлган кул рангга яқинлашиб боради. Бу 

хилдаги ѐруғлик кучларини камайтириш натижасида рангларнинг тиниқлигини 

йўқотиш ҳамда хира кўринишдаги ранглар ҳосил қилиш мумкин.  

Кўплаб топиладиган ранглар аралаштириш йўли билан ҳосил қилинади. 

Бунинг учун дастлабки машқларни бўѐқлар тўпламидаги тайѐр бўѐқларни 

қўшиб топишдан бошлаш лозим. Бунга қуйидаги жадвалда баъзи бир мисоллар 

келтирилган (I-жадвал).  

1-жадвал рангларни аралаштириши орқали ҳосила ранглар олиш. 

 Кўпроқ Камроқ Ҳосил бўлган аралашма  

I 2 3  

кўк 

ҳаво ранг 

қизил 

сариқ 

сариқ 

қизил 

сариқ 

сариқ 

сариқ 

қизил 

ҳаво ранг 

кўк 

тўтаки 

яшил 

зарғалдоқ 

оч зарғалдоқ 

сарғиш яшил 

бинафша 

Асосий ҳамда қўшиб топиладиган ранглар устида машқ қилинаѐтган пайтда 

натурага яқин бўлган ранг тусларини топиш керак. Бундан ташқари, 

пардозланган силлиқ сиртларга, ойнага, металл сиртларга атрофдаги 

буюмларнинг тасвирлари тушади ва уларнинг ранглари ҳам бошқачароқ 

кўринишда бўлади. Акварель билан ишлашда бу хилдаги усуллардан ҳам 

фойдалана билиш лозим.  

 

 

Натюрмот ишлашда акварель бўѐқларидан фойдаланиш 

 

Натюрмот  французча  nature mortre – жонсиз табиат натурага қараб ишлаш 

малакаларининг ривожлантришида қўлланиладиган асосий уқув машғулот-

ларидан бири ҳисобланади. Чунки  айнан натюрморт орқали буюмларнинг 

шакли, рангини идрок қилиш ва тасвирлаш малакалари шаклан тирилади. 

Натурморт ишлашнинг дастлабки босқичларида мураккаб бўлмаган буюмлар 

тасвирини чиздириш тавсия этилади.  

Аквералда натюрадан расм чизишда ранглар бойлиги, ўзаро боғлиқлиги 

ҳамда нисбатларнинг аҳамияти катта. Натюрморт ишлашнинг дастлабки 

босқичларида бир-бирларидан ранг жиҳатидан кескин фарқ қиладиган 

буюмларни танлаш тавсия этилади. Шунда бўѐқларнинг бир-бирларидан 

фарқларини сезиш жуда осонлашади.  

Натюрморт ишлашда асосий диққат-эътиборни буюмдаги энг ѐруғ ва тўқ 

жойларга қаратмоқ лозим. Тасвири чизилаѐтган натура яхшилаб таҳлил 

қилиниб ва ўрганиб олингандан кейингина амалий машғулотга ўтиш мумкин.  

Натюрморт ишлаш жараѐнида натуранинг ѐритилганлик даражасини 

сездириш ва ранг танлашга ўргатиш кабилар кўзда тутилади. Натуранинг 

ѐритилганлик даражасини сездиришда танланадиган буюмларнинг сиртлари 

муҳим.  

Ишланадиган натурага унчалик тиниқ, ярқироқ бўлмаган буюмлар олинади. 

Натурага ѐруғлик ѐн томондан тушиш ҳамда тушувчи соя унчалик катта 

бўлмаслиги лозим.  

Натюрморт учун олинган буюмларнинг сиртлари бўялган ѐки никелланган 

бўлса, уларнинг ѐруғ тушаѐтган томонида ялтироқ доғчалар бўлади. Бу ѐруғлик 

нурнинг энг кўп қайтаѐтган жойи–ѐруғлик шуъласи деб аталади. Ёруғлик 

шуъласи буюмларнинг шаклига боғлиқ равишда ингичка йўл ѐки нуқта 

кўринишида бўлади. Хира сиртларда ѐруғлик шуъласи кўпинча хонанинг 

ичидаги буюмларда ҳосил бўлади ва натуранинг энг совуқ нуқтасини ҳосил 

қилади. Чунки  унга деразадан тушаѐтган ѐруғлик нурлари орқали ҳаво ранг 

осмоннинг совуқ туслари таъсир кўрсатади.  

Ёруғлик шуъласига қарама-қарши томонда соя жойлашади. Лекин соянинг 

ранги бир хил бўлмасдан ҳар хил ранг тусларидан иборат бўлади. Хира 

сиртларда ѐруғлик шуъласи унча сезилмайди. Бу кўриниш «рефлекс» деб 

аталади. Рефлекслар ҳамиша ѐруғлик шуъласидан тўқроқ бўлади. Буюмнинг 

ўзида ҳосил бўлган соялар хусусий соя деб юритилади. Хусусий соя билан 

буюмнинг ѐруғлик тушаѐтган томонлари оралиғида ярим соя жойлашади. 

Буюмлардан тушаѐтган соялар уларнинг шаклини белгилайди ва тушувчи 

соялар деб аталади. Тушувчи сояларнинг ранглари натура ҳамда фон ранг 

тусларнинг аралашувидан ҳосил бўлади.  

Ишни аста-секин ва эҳтиѐткорлик билан бошлаб, тиниқ бўѐқлар танлаш, 

натурадаги ҳар хил майда элементлар билан ўралашиб қолмаслик лозим. Акс 

ҳолда тузатиб бўлмайдиган хатоларга йўл қўйиш мумкин.  

Натюрморт ишлашдан кўзланадиган иккинчи мақсад ранг танлашни 

ўргатишдир. Биринчи рангли натюрмортни ишлашни ўрганишда маълум 

рангдаги буюмлардан иборат натура қўйилиши лозим.  

Натюрмортларни рангда тасвирлашда энг аввало, ҳар бир буюмнинг рангини 

аниқлаш ва ѐритилишидан ҳосил бўлган ранг тусларни топиб олиш керак. 

Рангларнинг туслари аниқланиб, солиштириб кўрилгандан сўнг улар 

сиртларнинг ранглари, ѐритилганлик даражалари қараб чиқилади. Натижада 

ранглар ҳамда ѐруғликларнинг ўзаро мувофиқлашув қонуниятлари назарда 

тутилган ҳолда биринчи қатламини қўйиш мумкин. Буюмлар ва фон 

рангларининг муносабатлари белгилаб чиқилганидан сўнг буюмларнинг 

шаклларини рангда аниқлашга ўтиш мумкин. Бунда буюмни ѐритишдан ҳосил 

бўлган соя, сийрак соя, тушувчи соялар кўзда тутилади. Натюрмортнинг 

чизиқли тасвири тайѐр бўлгандан сўнг бутун диққат-эътибор натурага 

қаратилади. Чунки  ундаги рангларнинг ўзаро муносабатларини қайта анализ 

қилиб чиқиш яхши натижа беради.  

Натюрмортни бўѐқда тасвирлашда рангларнинг тўйинганлиги муҳим 

аҳамиятга эга. Айниқса, натюрмортдаги мавжуд иссиқ ва совуқ рангларни, 

рефлексларни ўз ўрнини топиб ишлатишда катта тажриба ва маҳорат талаб 

қилинади.  

Натуранинг соя қисмларини бўѐқда тасвирлашда ундаги ҳар хил рефлекслар 

аниқ тасвирланади.  

Натюрморт ишлашда баланд буюмларни доимо орқа планда тасвирлаш яхши 

натижа бермайди. Уларни олдинги планга жойлаштириш ҳам мумкин. Лекин 

бунда орқа план ҳам етарли даражада кўринадиган бўлиши шарт. Натюрмортни 

қўйишда унинг композицион тузилишига эътибор қаратиш зарур.  

Натюрморт қўйишда қуйдагиларга амал қилиш керак: 

 1. Натюрмортнинг пастки қисми (таглик устида турган қисми) яхши 

кўриниб туриш керак. Бунинг учун натурани уфқ чизиғидан пастга 

жойлаштириш кўзда тутилади. Агар натюрморт уфқ чизиғидан баландга 

жойлаштирилса, буюмларнинг асоси бир тўғри чизиққа тушиб қолиши мумкин.  

2. Натюрморт албатта ўзига мос фонда жойлаштирилиш даркор. Энг яхши 

фон сифатида текис ва оч тусдаги материаллар танланади масалан, девор, 

картон, фанер бўлаги, газмол).  

Натюрмортнинг чизиқли тасвирини чизишда орқа фонда бутун хонанинг 

кўринишини, деразани ва ҳоказоларни тасвирлаш ишини анча қийинлаштиради 

ҳамда унинг сифатсиз чиқишига сабаб бўлади. Чунки  деразадан тушаѐтган 

ѐруғлик кучли бўлганлигидан унга қарама-қарши томон кўзимизга қорамтир 

тусда кўринади. Бундай мураккаб вазифаларни талабалар ҳаѐтий тажрибалари 

бойигандан сўнг ишлаб кўришлари тавсия этилади.  

3. Натюрморт учун шаклини тушуниш қийин бўлган майда деталлар, 

безаклардан иборат буюмлар танланмайди. Чунки  уларни аниқ тасвирлай 

олмасдан, бир-бирига аралаштириб юбориш мумкин.  

Акварель билан ишлаш техникасига оид маклакалар ва тушунчалар ҳосил 

қилингач, буюмни хилма-хил рангларда эмас, балки бир хил рангнинг ўзида 

тасвирлаш мумкин. Бу хил рангда расм ишлаш усули монохром ѐки гризайль 

усули деб аталади. Моно-бир, хром эса ранг демакдир.  

Энди гризайль (франсузча grisaille<gris–кул ранг>)  усули ҳақида тўхталиб 

ўтамиз. Гризайль – бир рангнинг ҳар хил тусларидан фойдаланиш демакдир. 

Гризайль акварел, мойли бўѐқ ва бошқа бадиий материалларда ишланши 

мумкин. Бу ишлардан асосий мақсад буюм ҳамда фоннинг ўзаро боғлиқлигини 

топишдан иборат. Бажарилиш услуби жиҳатидан гризайль ишлашда 

рангларнинг хилма-хил ѐруғлик тусларидан фойдаланилган ҳолда буюмлардаги, 

сояларни тасвирлаш мумкин.  

Одатда,  гризайль учун тўқ бўѐқлар, масалан, тўқ кўк, қора, жигарранг 

кабилар танланади.  

Қора бўѐқ ўзининг ғоят чиройлилиги ва тусларга бойлиги, жуда нозиклиги, 

ѐруғланиши ва тўқлашиши жиҳатидан бошқа бўѐқлардан устун туради. 

Рассомлар ўз ишларида бу бўѐқлардан жуда унумли фойдаланадилар. Қора 

бўѐқнинг ўрнига кўк ҳамда жигар ранглардан фойдаланиш зурурати туғилганда 

эса уларнинг энг тўқ тусдагилари танлаб олинади.  

Гризайль қуйидаги тартибда ишланади:  

1. Аввал натура ѐки буюмнинг чизиқли расми 

ишланади (208-расм, 1-босқич).  

Расм ишланиб ва текшириб бўлинганидан кейин, 

ундаги шуъланинг ўрни ҳамда шаклининг энг ѐруғ ва 

тўқ жойлари аниқланади. Баъзан буюмларда шуъла 

бўлмаслиги ҳам мумкин.  

2. Шуъла ўрнига қоғозда жой қолдирилиб, 

тасвирнинг бошқа қисмларига бўѐқнинг кучсиз 

эритмаси суртиб чиқилади. Бунда эритма тусининг 

кўриниши буюм ѐруғ жойларининг кўринишига яқин 

бўлиши лозим (208-расм, 2-босқич). 

3. Суртилилган бўѐқ бир оз қуригангунга қадар 

буюмнинг энг ѐруғ жойлари, ярим соялари ҳамда соя қисмлари аниқланади. 

Кейин эса тасвирнинг қолган қисми бўѐқнинг янги эритмаси билан қопланиб, 

соя ва ярим соялар бўлган жойлар енгилгина ювиб олинади. Акс ҳолдаайрим 

жойларда кескин ўтишлар ва чегаралар ҳосил бўлиб қолиш мумкин. Агар буюм 

фонда бажарилса, бир вақтнинг ўзида ѐруғ томонлари ва соя томонлари учун 

туслар танланади (208-расм, 3-босқич).   

4. Соя ва сояроқ жойлар бўѐқ миқдорини кўпайтириш ѐки мўйкаламда енгил 

ранг қўйиш усули билан ҳосил қилинади. Фонни буюм билан бирга ишлаган 



169 

 

маъкул. Бунда унинг ѐруғлик ҳамда соялар ўртасидаги чегарасини аниқлаб 

олиш, шунингдек тўқ соя жойлари билан солиштириш имкониятилари 

яратилади(208-расм, 4-босқич).  

 
 

Энди натюрморт ишлаш жараѐни акс эттирилган бир неча машқни 

келтирамиз:  



170 

 

1. Натюрморт учун гипсдан ясалган 

геометрик жисмлардан куб, цилиндр 

ҳамда шар танланади. 209-расмда 

цилиндр ва шардан иборат геометрик 

сиртларни гризайль усулида ишлаш 

кўрсатилган. Натуранинг рангли 

тасвирини ишлаш учун унинг чизиқли 

тасвири чизилади. Соя, ярим соя ва 

тушувчи сояларнинг, ѐруғлик 

шуъласининг ўринлари белгилаб 

олинади. Натюранинг қалам тасвири 

олингандан сўнг қоғоз сирти сув билан 

ювилади. Қоғоз қуригандан сўнг 

акварелнинг қора ранг туси танланади. 

Бўѐқни махсус идишчада мўл қилиб 

тайѐрлаган маъқул. Цилиндр ва 

шардаги ѐруғлик нури ишлаб чиқилади 

ҳамда қуригунча фон қора рангнинг 

тўқроқ туси билан ишланади. Сўнгра 

натуранинг соя томонидан рефлекслар 

ўрни қолдирилиб, яна бўяб чиқилади. 

Натюрмортнинг тасвири тугаллангунга 

қадар иш шу тириқа давом эттирилади. 

Цилиндр ва шардаги соялар тушувчи 

соялардан ажралиб туриши керак. 

Бўѐқда уларни аниқ акс этириш лозим. 

Ранг тусларини тўқроқ чиқариш учун 

бўѐқ қавати 5–6 марта устма-уст 

қўйилади. Ана шунда кейин иккинчи 

машққа-натюрмортни рангли тасвирда 

ишлашга ўтиш мумкин.  

2. 210-рангли расмда бир тилим тар-

вуз, бир тилим қовун, кўза ва мева-

лардан иборат оддий натюрморт 

тасвирланган.  

Фон учун тўқ тусдаги материал 

танланган. Натюрмортнинг чизиқли тасвири тайѐр бўлгандан кейин қоғоз 

сиртини намлаб чиқамиз. Қоғоз бир оз қуригач натурадаги тарвуз, қовун, 

мевалар ва фонларни ҳар бирига мос рангларнинг кучсиз эритмаси билан 

қоплаб чиқамиз. Тарвуз тилимининг соя томонида мавжуд бўлган ранг 

тусларини ўз кучида қўямиз ва қолган ишни ҳам шундай давом эттирамиз. 

Лекин бир рангнинг устидан иккинчисини сураѐтганда унинг оқиб ва ювилиб 

кетишига йўл қўймаслик керак.  

209-расм. 

210-расм. 



171 

 

3. Акварелда ишлаш малакаси анча ошганидан сўнг бирмунча мураккаброқ 

натюрмортларни ишлашга ўтиш мумкин. Бу машқ ранг сезиш қобилиятларини 

ўстириб, рангларнинг тусларидаги тафовутларни ҳамда тўйинганлик 

даражасини аниқ тасвирлашни ўрганиш имконини беради. Бунинг учун 

натюрморт сифатида сабзи тахта, нон бўлаги, шиша туздон, тарелка, бидон, фон 

учун оқ материал олинади. 211-рангли расмда натюрморт композицияси 

берилган.  

Қўйилган натюрморт яхшилаб ўрганиб 

чиқилганидан сўнг унинг чизиқли тасвири 

чизилади (212-расм).  

Натюрмортнинг чизиқли тасвири тайѐр 

бўлгач, натура билан солиштириб кўрилади. 

Йўл қўйилган камчиликлар тузатилганидан 

Сўнг бўѐқ билан ишлашга ўтиш мумкин. 

211-рангли расмда кўриниб турибдики, 

ишланиши керак бўлган натюрморт ҳар хил 

буюмлардан ташкил топган. Натюрмортни 

ишлашдан асосий мақсад эса ҳар бир 

буюмни бир-бирларига боғлиқ равишда ранг 

тусларини топиш ҳамда уларнинг ҳажмдор-

лигини бўѐқда акс эттира олишдан иборат. 

Шунингдек, ѐруғликнинг натура сиртида 

унинг шаклига мувофиқ равишда ҳар хил 

тақсимланишига эътибор қилиш лозим. 

Бунда натюрмортни ташкил этган умумий 

ранг колорити, ранг тусларининг ўзаро 

боғлиқлиги ва ҳамоҳанглигига эътиборни 

қаратиш зарур. Шу тариқа талабалар 

натюрмортнинг ѐруғ–сояси, фони, хусусий 

ва тушувчи соялари, ѐруғлик шуъласи, 

рефлексларни тўғри ифодалашни 

ўзлаштириб борадилар 213,214-расмлар). 

Буларнинг барчаси талабаларни келажакда 

гуаш, темпера, мойбўѐқларида рангтасвир 

ишлашга тайѐрлашда муҳим аҳамиятга эга.  

 

 

 

 

 

 

 

 

 

211-расм. 

212-расм. 

2.5. Рангтасвир ишлаш методикаси ҳақида умумий маълумотлар 

 

Талабалар ўқув фаолиятлари давомида бир неча хил ўқув топшириқларини 

бажаришлари керак. Уларни характерига кўра қуйидаги турларга бўлиш 

мумкин:  

 

 

 

 

 

 

 

 

 

 

 

 

 

 

 

 

1. Натурадан этюд ишлаш – хомаки этюдлар, чала хомаки ишланмалар, узоқ 

муддатли қайта ишланадиган этюд–штудирлар (лот. studere – бирор нарсани 

диққат билан ўрганиш).  

2. Хотирадан, тасаввурдан ва ўз таассуротлари асосида этюдлар (қалам-

тасвирлар) ишлаш.  

З. Музейда ва устахонада амалий ишлар. 

 4. Композиция тузиш устида амалий ишлар. Натурадан этюд ишлаш 

талабаларнинг рангтасвир ишлаш борасидаги малакаларини янада 

мустаҳкамлашда катта аҳамиятга эга. Бунда талабалар дарс жараѐнида 

ўрганганларини бўш вақтларида мустақил амалий ишларни бажариш 

жараѐнида янада мустаҳкамлайдилар. Кўпинча дарс вақтида талабалар 

ўрганишлари лозим бўлган назарий ва амалий билим, малака ва кўникмаларини 

тўлиғича ўрганиш имкониятига эга бўлмайдилар. Шунга кўра натурадан 

рангтасвир ишлаш борасида айрим топшириқлар уйга вазифа қилиб 

топширилади. Бундай ҳолларда талабалар берилган топшириқнинг мазмунига 

кўра унинг қисқа ва узоқ муддатли рангтасвирларини ишлайдилар. Айниқса, 

бир нарсанинг вақт ўтиши билан кўринишида ва рангларида рўй берадиган 

ўзгаришларни айнан маълум вақтда чизиб ѐки рангтасвирини ишлаб ўрганиш 

керак бўлганда этюд–штудирлар қўл келади. Бунда талабалар танланган 

объектни маълум вақтда бир неча  кун  рангтасвирини ишлайдилар. Чунки  вақт 

ўтиши билан танланган объектнинг рангларида, сояларида ва рефлексларида 

кўпгина ўзгаришлар содир бўлади ва уларни яна қайтадан ишлаб чиқиш 

зарурияти юзага келади. Ана шундай ҳол юз бермаслиги учун танланган 

213,214-расмлар. 

объектнинг рангтасвири айнан маълум вақт ичида қайта-қайта ишланаверади. 

Бу эса ўз, навбатида, бир нарсанинг ўзини яхши эслаб қолишга имкон яратади.  

Хотира ва тасаввур асосида этюдлар ишлаш эса талабаларнинг дарс 

жараѐнида ва дарсдан ташқари вақтларда расми ишланган объектларни қайта 

ишлашга ўргатишда катта аҳамиятга эга. Чунки  рассом учун ўзи чизган 

нарсаларнинг ташқи кўринишларини эслаб қолиш ва қайта чиза олиш муҳим 

омиллардан биридир. Кейинчалик бу машқлар композиция тузишда унинг 

вариантлари ҳамда элементлари сифатида қўлланиши лозим. Шунга кўра 

талабалар натурадан қандай нарсанинг расмини ишлаган бўлсалар, албатта, 

хотирадан чизиб, ишлаб кўришни машқ қилиб боришлари зарур.  

Тасаввурдан расм ишлаш талабаларнинг эшитган ва кўрган нарсаларини 

хотираларида қайта тиклаб, кўз олдиларига келтирган ҳолда тасвирлашлари 

демакдир. Масалан, кузатган, эшитган воқеа-ҳодисалари асосида тасвирланиши 

лозим бўлган мазмунни ифодалашда талабалар ўзларининг тажрибаларига 

асосланиб. Дастлаб композициянинг тахминий вариантларини кўз олдиларига 

келтирадилар. Композиция таркибида қатнашаѐтган объектларнинг хомаки 

расмларини дастлаб чизиб оладилар ва ана шулар асосида тасаввурдан яхлит 

композиция ишлайдилар.  

Музейда ва устахоналарда ўтказиладиган амалий ишлар жараѐнида 

талабалар машҳур рассомларнинг асарларидан нусхалар кўчирадилар. Бундан 

мақсад уларнинг бой мерослари ва тажрибаларини ўрганишдан иборат. 

Талабалар машғулот жараѐнида рассомларнинг композиция тузишдаги, ранглар 

танлашдаги ўзига хос усулларини ҳам ўрганиб борадилар. Чунки  ҳар бир 

рассомнинг бошқаларга ўхшамаган ишлаш услуби мавжуд. Ана шундай ишлаш 

техникасини ўрганиш жараѐнида талабаларнинг ўзларига хос ишлаш усуллари 

таркиб топа боради.  

Композиция тузиш устидаги амалий ишлар талабаларнинг тажрибаларини 

янада бойитишда қўл келадиган муҳим омиллардан биридир. Чунки  маълум 

мавзу, мақсад асосида тузиладиган композиция мазмунини аниқлаш рассомдан 

жуда кўп изланишни талаб этади. Рассом бир асар яратиш устида ишлаѐтганда 

унинг бир неча хил вариантдаги этюдларини, хомаки расмларини ишлайди. 

Танланган композиция мазмунига кўра унинг таркибидаги образлар алоҳида-

алоҳида ѐки қисмларга кўра бўлиб ишланиши мумкин. Маълум бир хулоса 

чиқарилганидан сўнг рассом бўлажак асарнинг дастлабки хомаки нусхасини 

ишлаб кўради. Шу тариқа бир асарни яратиш жараѐнида унинг катта-кичик 

ўлчамлардаги ўнлаб нусхалари ишланиши мумкин. Ана шулар орасидан рассом 

композиция мазмунини ўзида тўлиқ акс эттирган вариантинигина асосий иш 

сифатида меъѐрига етказиб ишлайди. Айрим рассомларнинг ҳаѐти ва ижодига 

бағишланган китобларни кўриб, ўқиб чиқсангиз, рассом ўз ишини яратиш 

жараѐнида қанчалик кўп меҳнат қилганлигининг гувоҳи бўласиз. Масалан, 

таниқли рассом М. Набиев Абу Райҳон Беруний портретини яратишда унинг 

йигирмага яқин вариантларини ишлаган.  

Талабалар ҳам, айниқса, ўқув топшириғи сифатида бериладиган ранг-

тасвирларни ишлашда ана шундай композиция вариантларини ишлайдилар ва 

ўқитувчининг кўрсатмалари асосида айрим ўзгартиришларни киритиб 

борадилар. Аста-секин маълум мақсад ва кўринишни ўзида акс эттирган 

рангтасвир юзага келади. Бунда талабалар бўлажак композициянинг дастлаб 

қаламтасвирини, сўнг хомаки рангтасвирини ишлайдилар. Барча тайѐргарлик 

босқичлари тугаганидан сўнг эса асосий 

рангтасвирни ишлашга киришадилар.  

 Шуни алоҳида қайд этиб ўтиш лозимки, 

дастурда кўрсатилган ўқув топшириқлари архитек-

торлар тайѐрлашда умумий тарзда назарий ва 

амалий тушунчалар берувчи тадбирлардан 

биридир. Асосий билим, малака ва кўникмаларни 

талабаларнинг ўзлари мустақил ишларни кўплаб 

бажариш орқали эгаллайдилар. Тасвирий санъат 

билан шуғулланиш жараѐнида амалий кўникма-

ларнинг ривожланиб боришида кундалик 

машқларнинг аҳамияти катта.  

Талабалар фақатгина аудиторияда шуғулланиши 

жараѐнида машқ қилиб қолмасдан, балки дарсдан 

бўш пайтларида ҳам кўп машқ қилиб боришлари 

керак. Шунга кўра талабалар аудиторияда бажарган 

ишларини дастурида белгиланган мавзулар бўйича 

мустақил равишда бажариб, ўз компетенцияларини 

ривожлантириб борадилар. 

 

Талабаларнинг ўқув ва ижодий ишлари 
Талабалар маҳоратли рассом томонидан бажа-

рилаѐтган ишлар ўртасида катта фарқ мавжуд. 

Рассом томонидан яратилган тасвирий санъат асари 

композицион ечимга эгалиги, ўзида маълум бир 

воқеа-ҳодисаларни тугал акс эттирганлиги ҳамда 

ранг тусларининг маҳорат билан танланиб, ўз 

ўрнида ишлатилганлиги, техникаси ва шу каби  

хусусийатлари билан ажралиб туради. Бундан 

ташқари, талабалар ва рассомнинг иш жараѐнлари 

ўртасида ҳам катта фарқ бор. Масалан, рассом 

барча қулайликларга эга бўлган устахонада ўзи 

мустақил танлаган мавзу ва образ устида ишласа, 

талабалар дастурда кўрсатилган мавзу асосида иш 

олиб борадилар.  

Талабаларнинг ўқув ишларидаги ўзига хос 

жиҳатлар шундаки, улар кўпинча бир натурани 

биргаликда расмини ишлайдилар. Шунга кўра 
215-расм. Этюдлар. 

уларнинг бажарган ишларида қўйилган натуранинг барча майда қисмларигача 

аниқ ифодаланади. Бу, ўз навбатида, талабаларни натурадаги аниқ қисмлар, 

ўзига хос тузилишлар, ѐруғ-сояларнинг буюм сиртида тарқалиш 

қонуниятларини ўрганиш ва қаламда ѐки бўѐқда акс эттиришни ўрганишдан 

чалғитади. Шунинг учун ҳам талабалар томонидан бажарилган ўқув 

топшириқлари ишланиш жиҳатидан турли туманлиги билан характерланади. 

Аста-секин ўқув топшириқларни маълум кетма-кетлик асосида бажариб бориш, 

турли характердаги ижодий ишлар устида ишлаш жараѐнида уларнинг 

тажрибалари ортиб боради ва керакли мақсадга эришилади. Ўз устида тинмай 

ишлайдиган талабаларнинг расмларида бошқа талабаларникида учрамайдиган 

янги жиҳатлар тезда кўзга ташланади. Масалан, дастлаб фақат деярли бир хил 

ранг тусида ишлайдиган талабанинг рангтасвирида қўшимча ранг туслари 

пайдо бўлади. Бундай ҳолларда талабанинг қўшимча адабиѐтларни ўқиб-

ўрганганлиги, моҳир рассомларнинг ишларидан нусхалар кўчирганлиги, турли 

характердаги уй ишларини бажарганлиги ўз самарасини беради. Талабаларнинг 

тасвирий санъат билан шуғулланиш борасидаги маҳоратлари ва тажрибаларини 

бойитишда ва ривожлантиришда мустақил равишда бажариладиган ижодий 

ишларнинг аҳамияти катта.  

Талабаларнинг тасвирий санъат сирларини ўрганишларида яқиндан ѐрдам 

берадиган ўқув ишлари сифатида  этюдлар ишлашга алоҳида еътибор қаратаиш 

жоиз. Этюдлар нафақат машғулот жараѐнида, балки дарсдан бўш вақтларда ҳам 

ишланади. Одатда,  этюдлар ўқув топшириғи сифатида қўйилган натураларни 

яқиндан ўрганиш мақсадида қисқа муддат ичида бажарилади. Бунда талабалар 

натуранинг ташқи тузилиши, ѐруғ-соялари, тушувчи соялари, ранг тусларини 

қисқа вақт ичида кўришни ва тасвирлай олишни ўрганадилар.  

Этюд  (французча etude-машғулот, ўрганиш сўзидан) – рассом томонидан 

танланган бирор-бир объектни ўрганиш учун қисқа муддат ичида тез ва кичик 

ўлчамда бажарилган ѐрдамчи характердаги санъат асари. У натурага қараган 

ҳолда бажарилади ва рассомга бўлажак асар мазмунини композицион жиҳатдан 

бой, тугал ечимга эгалигини, танланган образлар ѐки кўринишларни яққол ва 

ҳаѐтий қилиб тасвирлашлари учун бирламчи материалл ҳисобланади. Бундан 

ташқари, рассом муҳим аҳамиятга эга бўлган тасвирий санъат асарини 

яратишдан олдин ҳам унинг таркибидаги персонажлар образини алоҳида-

алоҳида ишлаб, ўзига хос характерли кўринишини, тузилишини ўрганади ва 

барча тайѐргарлик ишлари тугаганидан сўнггина яхлит кўринишдаги тасвирий 

санъат асарини яратишга киришади. Бунда ана шу этюдлар таянч вазифасини 

ўтайди (215-расм).  

Агарда таниқли рассомларнинг ҳаѐти ва ижоди ѐритилган адабиѐтларни 

ўқиб ўрганадиган бўлсак, рассом бир санъат асарини яратиш учун қанчалик кўп 

этюдлар, хомаки расмлар ишлаганлигининг гувоҳи бўламиз. Бу борада Ч. 

Аҳмаров, М. Набиев, Р. Тимуров, Ў. Тансиқбоев, Н. Қўзибоев ва шу каби 

машҳур рассомларнинг ижодларини мисол қилиб кўрсатиш мумкин. Айниқса 

чет эл рассомларидан И. Е. Репин, В. Суриков, В. А. Серов ва шу каби бир 

қанча машҳур рассомларнинг ҳаѐти ва ижоди тасвирланган адабиѐтларда 

мазкур рассомларнинг бирор асар яратиш устида қанчалик кўп меҳнат 

қилганликлари баѐн этилган.  

Машҳур тарихий жанр устаси, профессор М. Набиев Абу Райҳон Беруний 

портретини яратиш воқеасини шундай ҳикоя қиладилар. «Мен бир куни 

Хадрадан уйга қайтаѐтган эдим. Трамвайда Берунийга ўхшаб кетадиган бир 

отахонни кўриб қолдим. Хаѐлим шу портретни яратиш билан банд бўлганлиги 

туфайли у кишининг орқасидан беихтиѐр эргашиб кетаверибман. Автобусга 

чиқса автобусга, магазинга кирса орқасидан магазинга кириб юравердим. 

Охири отахон мендан шубҳаландилар шекилли қадамларини тезлатдилар. Мен 

ҳам тезлигимни оширдим. Охири мавридини топиб, отахонга мақсадимни баѐн 

қилдим. Отахон аҳволимни тушуниб, ѐрдам беришга ваъда қилдилар. Шундай 

қилиб, Абу Райҳон Берунинйнинг бўлажак портрети учун мос бўлган образни 

топдим. Отахоннинг бир неча марта турли ҳолатлардаги кўринишларидан 

этюдлар ишладим ва улар асосида Беруний портретини яратишга эришдим». Бу 

воқеий ҳикоя рассомнинг асар яратиш устидаги изланишлари ва ҳаракат-

ларининг ѐрқин исботидир.  

Юқорида кўрсатиб ўтилган далиллардан мақсад талабаларга уларнинг 

рассомлик борасидаги изланишларида этюдларнинг нечоғлик қимматга эга 

эканлигини ҳаѐтий воқеалар асосида тушунтиришдан иборат.  

Этюдлар характерига кўра турлича мазмунларда бўлиши мумкин. Уларни 

турли натюрмортлардан, натуралардан, табиат манзараларидан ва шу 

кабилардан ишлаш мумкин. Архитектура таьлимида ўқув топшириқларнинг 

мазмуни йиллик режага талаби билан боғлиқ бўлганлиги сабабали, талаба-

ларнинг ўзлари керакли бўлганини танлайдилар. Этюдларни ишлашда 

натурадаги табиий гўзаллик, ранг-баранглик ва ўзига хос хусусиятларни рўй-

рост, борича ифодалашга ҳаракат қилиш керак. Бу, ўз навбатида, кўрганни 

ифодалай олиш малакасини ривожлантиради. Этюдда бўлажак асарнинг тугал 

ечимини очиб беришга ҳаракат қилинмайди. Унда танланган объектнинг ўзига 

хос жўшқинлиги, таъсирчанлиги, характери бир сеанснинг ўзидаѐқ 

бажарилиши лозим. Бунда рассом дастлабки кўрган таассуротларни қисқа 

муддатда ифодалайди. Агарда муддат чўзилиб кетса, объектни биринчи 

кўргандаги завқланишдан олинган таассурот ўзгариб кетиши мумкин. Лекин, 

шундай ҳоллар ҳам бўладики, бир этюдни ўзини маълум бир вақтда бир неча 

маротаба ишлашга тўғри келади. Бунда этюди ишланадиган объект тузилишини 

анча батафсил, яққолроқ тасвирлаш талаб этилганда шундай йўл тутилади. 

Рассомлар кўп сеансли этюдлар ишлашда табиатдаги ўзгарувчанлик, 

жўшқинлик, ҳаракат ва шу кабиларни ҳаққоний тасвирлашга интиладилар. 

Талабалар ҳам этюдлар ишлашда ана шу кўрсатмаларга амал қилган ҳолда 

ўзлари мустақил рангтасвир ишлашлари учун этюд кўринишидаги 

ранглавҳаларни йиғиб боришлари керак. Улардан кейинчалик ўқув 

топшириқларини бажариш жараѐнида фойдаланишлари мумкин. Баъзан 

рассомлар томонидан ишланган этюдлар йирик тасвирий санъат асари учун 

манба бўлади. 

Этюдлар ишлашда тасвирланаѐтган объектнинг характери ва об-ҳаводаги 

шароит муҳим аҳамиятга эга. Шунинг учун ҳам талаба бир сеансда керакли 

натижага эришмаган бўлса, уни бошқа куни худди шу вақтда яна давом 

эттириши мумкин. Аста-секин тажрибанинг ортиб бориши билан бундай 

ишларни қисқа муддатда бажаришни ўрганиш мумкин. Масалан, қуѐшнинг 

чиқиш ва ботиш пайтлари, булутли осмоннинг кўринишларидаги ҳолат тез 

ўзгарувчан бўлганглиги сабабли уларни қисқа муддатда ишлаш талаб этилади. 

Ана шундай ҳолларда уларнинг бир неча маротаба этюдлари ишланади ва энг 

таъсирли ва чиройли чиққани танлаб олинади.  

Одатда, этюдлар ишлаш учун кичик ўлчамлар танланади. Акс ҳолда вақт 

тиғиз бўлганлиги сабабли ундан кўзда тутилган мақсадга эришиб бўлмайди. 

Талабаларнинг рангтасвир ишлаш борасидаги маҳоратларини такомил-

лаштиришда табиат қўйнида ишланган этюдларнинг аҳамияти катта. Талабалар 

қанчалик кўп этюд ишласалар, уларнинг рангтасвир ишлаш борасидаги 

маҳоратлари шунчалик тез ривожланиб боради. 

Талабалар томонидан бажариладиган этюдлар саводли ишланиши ва 

рангтасвир ишлашда ўзига хос талаблар мавжуд бўлиб, этюд ишлашда кўриш 

нуқтасининг тўғри танланганлиги, ѐруғ-соя муносабатлари, ранг тусларининг 

уйғунлиги, колорит ва шу кабилар ҳисобга олинади. Бу, ўз навбатида, 

талабаларнинг доимо ижодий изланишда бўлишларига ѐрдам беради.  

Рангтасвир дастурида талабалар ўқув йили давомида бажаришлари лозим 

бўлган натюрмортлар, натуралар, манзаралар, топшириқларни самарали 

бажариш учун эса бир неча бор такидлаб ўтганимиздек, этюдлар ишлашнинг 

аҳамияти катта. Талабалар мазмун жиҳатидан мураккаброқ бўлган натураларни, 

ўқув топшириқларини бажаришга киришишларидан олдин, албатта, қисқа 

муддатли этюдларини бажаришлари тавсия этилади.  

Мойбўѐқда рангтасвир ишлаш анча мураккаб бўлганлиги сабабли 

талабалардан муайян билим ва малакалар, тажрибага эга бўлишлари лозим-

лигини талаб эталади. Шундай ҳолларда дастлаб унинг қисқа муддатли 

этюдини ишлашнинг моҳияти катта. Бунда талабалар энг керакли ранг туслари 

ва ѐруғ-сояларнинг ўринларини белгилаб, аниқлаб оладилар ва асосий 

топшириқни бажаришда ана шуларга амал қиладилар.  

Этюд ишлаш жараѐнида рангларниг тозалигига, софлиги ва тиниқлигига 

алоҳида аҳамият бериш лозим. Бу шартларга қанчалик аниқ амал қилинса, 

асосий ўқув топшириғини шунчалик сифатли бажариш мумкин бўлади.  

Айрим ҳолларда катта талаб қўйилган топшириқларни бажариш 

тасвирланиши лозим бўлган натурани узоқ вақт мобайнида кўп сеансли этюд 

тарзида бажариш лозимлгини тақозо этади. Бунда талабалар қўйилган 

натуранинг тузилиши, буюмлар ва уларнинг қисимларини нисатлари, ѐруғ-

сояларининг тарқалиш қонуниятлари, ранг ечимларини диққат билан ўрганиш-

лари лозим бўлганда қўлланилади. Бунда талаба натуранини тасвирлаш 

жараѐнида унинг сиртидаги нозик ўтишлар, чизиқлар, ѐруғ-соялар, ранг 

тусларини навбати билан маълум кетма-кетлик ва тартиб асосида ўрганиб 

боради. Бунда натурадаги ўзига хос характер, ҳолат, ранглар колорити ва 

уйғунлиги, тузилиши кабилар талаба томонидан аниқланади ва тасвирланади. 

Бундай узоқ муддатли этюдлар композицион ечимга эгалиги, ранг туслари ва 

колоритининг уйғунлашганлиги, тасвирлаш техникасининг топилганлиги билан 

ажралиб туради.  

Этюд-топшириқни бавжариш жараѐнида ўқитувчи талабага керакли йўл-

йўриқларни бериб туради ва йўл қўйилган камчиликларни тузатишга оид 

амалий ѐрдам кўрсатади. Ишланаѐтган этюдда талаба керакли натижага 

эришганидан сўнггина асосий ишни бажаришга ўтиши мумкин.  

Талабалар қисқа ва узоқ муддатли этюдлар ишлаш жараѐнида қуйидаги 

асосий масалаларни ҳал этишлари лозим:  

1. Танланган объект ѐки натуранинг тузилиши, қисмлари ўртасидаги ўзаро 

нисбатлар, ранг туслари ва ѐруғ-соялар, тасвирнинг танланган ўлчамга 

мослигини тўғри топиш ва аниқ ифодалаш.  

2. Нарсаларнинг маконда жойлашган ўринларини тўғри тасвирлаш ва ҳаво 

ҳамда ранг перспективаларидан тушунган 

ҳолда фойдаланиш. 

3. Этюдда энг асосий ва характерли 

жиҳатларни тўғри тасвирлаш ва олд, ўрта, 

орқа планларни кўрсата олиш.  

4. Буюмлар сиртидаги ѐруғ-соялар, ранг 

туслари ѐрдамида унинг ҳажмдорлигини ифо-

далай олиш. Ранг тусларининг ўзига хос муно-

сабатларини тўғри топа олиш.  

5. Ажратиладиган рангтасвирнинг асосий 

ўлчамлари, композицияси ва ранглар ечимини 

аниқ белгилаш.  

Юқорида кўрсатиб ўтилган тартибларга 

риоя қилинса талабаларнинг бажарган этюдлари талаблар даражасида 

бажарилади.  

 

 

2.6. Тасаввур асосида расм ишлаш 
 

Талабаларнинг тасвирий санъат борасидаги билим, малака ва 

кўникмаларининг атрофлича ривожланишида хотирадан, тасаввурдан ва ўз 

таассуротлари асосида расм ишлашнинг моҳияти катта. Булар, ўз навбатида, 

талабаларнинг ижодий тафаккурлари, ижодий қобилиятларини ривожлан-

тиришда муҳим аҳамиятга эга.  

Хотирадан расм ишлаш дейилганда талабаларнинг машғулотлар жараѐнида 

ўрганган, ўзлари ишлаган натуралари, натюрмортлари ва шу кабиларнинг 

хотирадан расмларини ишлаш тушунилади. Бунда талабалар қаламда, ранглар 

воситасида ўзлари эслаб қолган қўйилмаларни хотирадан расмларини 

ишлайдилар. Шунингдек, ўзлари ўқиган, кўрган воқеа-ҳодисаларини ҳам 

тасвирлашлари мумкин бўлади. Дастлабки пайтларда талабаларга тузилиши 

жиҳатидан анча содда бўлган натуралар ва 

турли қўйилмаларнинг расмларини хотирадан 

ишлатиш тавсия этилади. Бунда талабалар 

кейинчалик мураккаб кўринишлардаги 

натуралар ва образларни тасвирлаш учун керак 

бўладиганган малака ва кўникмалар, ҳаѐтий 

тажрибаларни тўплайдилар. Шунингдек, 

талабаларнинг образлар ва турли кўриниш-

ларни хотирадан тасвирлай олиш малакалари 

ҳам ривожланиб боради.  

Одатда, қаламтасвир ва рангтасвир ишлашда 

ҳам дастлабки иш гипсдан ясалган буюмлар 

гуруҳини ўзига қараб чизишдан бошланади. 

Шунда ўқитувчи талабаларни ўзлари расмини 

чизган нарсаларнинг тасвирини хотирадан 

ишлаб кўришга ўргатиб бориши лозим. 

Натижада талабалар ҳар бир қўйилма расмини 

хотирадан чизиб бориш орқали ўзларининг 

хотирада тасаввурларини тўлдириб борадилар. 

Бу, ўз навбатида, кейинчалик мавзу асосида ва 

хотирадан расм ишлаѐтганларида керак .  

Бундай ишлар талабалар рангтасвир 

ишлашга ўтганларида ҳам бажартириб борил-

моғи керак. Натижада талабалар ўзлари ранг-

тасвирини ишлаган расмларни хотирадан 

рангламасини ишлаш орқали содда ва мураккаб 

ранг тусларини ҳосил қилиш, уларни ўз ўрнида 

қўллаш, айрим содда ва мураккаб ранг 

аралашмаларини ҳосил қилиш билан боғлиқ 

бўлган муаммоларни ўз ўрнида ҳал этишни 

ўзлаштириб борадилар. Чунки амалий машғу-

лотлар жараѐнида талабалар кўпинча ўқитув-

чининг кўрсатмалари асосида иш бажарганлиги сабабли, ўзининг хотира ва 

тажриба манбаидан кам фойдаланади. Натижада ўзи тўплаган тажрибаларини 

қўллашга кейинчалик қийналиб қолиши мумкин. Шундай ҳол рўй бермаслиги 

учун ўқитувчи талабаларни хотирадан мустақил равишда расм ишлашларини 

доимий рағбатлантириб турмоғи керак.  

 

2.7. Талабаларнинг ишлаган рангтасвирларида учрайдиган хатолар 

 

Рангтасвир билан энди шуғуланаѐтган талабаларнинг чизган расмларида 

кўпинча ранглар уйғунлиги, ранглар муҳити, рангларнинг бирлиги, 

композициянинг муҳим шартларидан бўлган мувозанат, яхлитлик, 

хиллаштириш кабиларга  атрофлича риоя қилинмайди. Улар рангтасвир ишлаш 

усулларини яхши билмаганлиги сабабли ҳам гоҳ бу натурани, гоҳ бошқа бир 

натурани алоҳида-алоҳида ишлашга ўтадилар ва натижада натурани ташкил 

этган буюмларнинг умумийлигига эътибор бермайдилар. Шу тариқа ҳар бир 

натура ўз ҳолича алоҳида-алоҳида ишланган бўлиб қолади.  

Натуранинг ранг ва тус муносабатларини аниқлаш, қоғозда ѐки мато сиртида 

ифодалай олиш кўп жиҳатдан бизнинг кузатиб идрок этиш хусусиятимиз билан 

боғлангандир. Бу расм чизаѐтган кишининг ҳаѐтий тажрибаларига ҳам боғлиқ 

бўлиб, фақатгина кўриш, ҳис қилиш билан чегараланмайди. Биз буюмни доимо 

кузатар эканмиз, у ҳақидаги тасаввуримиз шаклланиб, мустаҳкамланиб боради 

ҳамда хотирада сақланади. Натижада бизга яхши таниш бўлган мазкур 

буюмлар қанчалик узоқда ѐки яқинда бўлмасин, ўз-ўзидан уларнинг ҳақиқий 

рангини ифодалашга интиламиз. Шунингдек, кузатишнинг ўзига хос 

хусусиятларидан яна бири натураларнинг ѐритилганлик даражасига кўра кўз 

сезгирлигининг ўзгариб туришидир. Агарда рангтасвир ишлаш жараѐнида 

кучли ѐритилган бирор-бир натурага қараб турилса, кўзнинг сезгирлиги 

камаяди ва ундаги нозик ѐруғ-соя жиҳатлари, ранг тусларининг ўзаро 

муносабатларини ажрата олиш қийинлашади. Агарда манзарани тасвирламоқчи 

бўлиб, бирор-бир объектга қарайдиган бўлсак, албатта фикримизни маълум бир 

жойга қаратамиз. Манзара яхлит кўринсада, кўзнинг яна бир хусусияти 

шундаки, у фақатгина бир жиҳатни аниқроқ кўради. Унинг қисмлари, ѐруғ-

соялари ва рангларининг тусигача аниқ кўринади. Атрофидаги қўшимча 

унсурлар эса идрок этилмасдан қолади.  

Натурадан рангтасвир ишлашда ҳам худди шундай ҳолни кузатиш мумкин. 

Бунда олдинги планда жойлашган буюмлар аниқ, равшан ва тиниқ рангларда 

кўринса, орқа пландагиларнинг тасвири, ранги чаплашиб кетган ҳолда ноаниқ 

тарзада идрок қилинади. Бунда нигоҳимизни қайси нуқтага қаратишимизнинг 

аҳамияти катта. Агар нигоҳни орқа планга кўчирадиган бўлсак, олдинги 

пландаги натураларнинг шакли, ранги хиралашиб кўринади.  

Натурани «яхлит кўра олиш» дейилганда ана шу психологик жараѐнларни 

назарда тутган ҳолда рассом буюмларнинг ҳажмдорлиги, ѐруғ-соялари, 

ѐритилганлики даражалари, ранг-тус муносабатларини ўзаро таққослаган ҳолда 

яхлит, тезда қамраб олиши тушунилади. Одатда, натура ѐки танланган объект 

яхлит кузатилганда, яъни «кенг қамровли қараш»да барча буюмлар гуруҳи 

ғира-шира, туман ичида эригандек кўринсада, бу умумий ранг «доғлари» ичида 

уларнинг рангини осонлик билан кўриш, аниқлаш мумкин. Бунда, айниқса 

ранги тиниқ, очиқ бўлган буюмлар яққолроқ кўзга ташланади ва шунга кўра 

қолган рангларнинг тус муносабатларини аниқлаш осон бўлади. Лекин айрим 

талабалар, одатда  рангтасвир ишлаганларида фақатгина бир натурани 

тасвирлашга берилиб кетадилар. Шундай ҳолларда уларнинг нигоҳни 

фақатгина бир нуқтага «михланиб» қолишидан сақлаш ҳамда натуранинг барча 

қисмларидаги ѐруғ-соя, ранг муносабатларини биргаликда ишлаб бориш 

кераклигини уқдириб бориш лозим. Бунда ўқувчилар буюмларнинг ўзларига 

яхши таниш бўлга аввалги рангларини ҳисобга олмасдан айни пайтдаги 

рангини, ранг муносабатларини ифодалашлари лозим.  

Одатда,  натура ѐки манзаранинг рангтасвирини ишлашда уни қоғоз ѐки 

мато сиртига тасвирини тўғри жойлаштиришда ҳар хил усуллардан 

фойдаланилади. «Нусха қидиргич» мосламаси шундай ишларни амалга 

оширишда яқиндан ѐрдам беради. Унинг шакли чорчўпга ўхшаш бўлиб, тўғри 

тўртбурчак кўринишга эга. Унинг бир томонидаги қоғоз тасмаси юқорига, 

пастга сурилади. Тўғри тўртбурчак шаклини катта-кичик қилиб ўзгартиришда 

жуда кўл келади. Мазкур мослама ѐрдамида қўйилган натюрмортга ѐки 

танланган табиат манзарасига қарайдиган бўлсак, ифодаланиши лозим бўлган 

рангтасвирнинг ҳақиқий ўзини кўрамиз. Бу чорчўп атрофидаги ортиқча 

қисмларни тўсиб, керакли тасвирни яққол кўришга имкон беради.  

Натура ва манзара таркибидаги ранг тусларининг ўзаро муносабатларини 

топишда палитрадаги тоза ранглар билан ўзаро таққослаб кўришнинг аҳамияти 

катта. Бунда талабалар ранглар ўртасидаги ўзаро фарқларни яққол кўрадилар. 

Талабаларнинг билим ва малакаларининг ортиб бориши билан, бундай 

таққослашлар аста-секин кўникмага айланиб боради ва улар бу ишларни 

мустақил равишда компетенция бажарадиган бўладилар.  

Биз юқорида қисман бўлсада, талабалар томонидан рангтасвир ишлашда йўл 

қўйилиши мумкин бўлган камчиликлар ва хатолар устида тўхталиб ўтдик. 

Шунга ўхшаш кўпгина хато ва камчиликларни эса талабалар ўз иш 

тажрибалари асосида аниқлайдилар ва уларни ўзлаштирган билим, малака ва 

кўникмаларига таянган ҳолда бартараф этадилар.  

 

2.8. Мойбўѐқда рангтасвир ишлаш 

 

Талабаларнинг ўқув топшириқларини, айниқса мустақил ишларни 

бажаришларида ва ўз маҳоратларини оширишларида мойбўѐқда рангтасвир 

ишлаш машғулотларининг аҳамияти катта. Талабалар сув билан ишлатиладиган 

бўѐқлардан фойдаланишнинг ўзига хос маҳоратларини эгаллаб олганларидан 

сўнггина, мойбўѐқда рангтасвир ишлашга ўтадилар. Айниқса архитектуравий 

объектларни ишлашда меъморий манзара мавзусида этюдлар ишлашда мўйбўѐқ 

механикасини билиш талаб етилади. Мойбўѐқда рангтасвир ишлашнинг ўзига 

хос тартиб-қоидалари ҳамда тайѐргарлик босқичлари мавжуд.  

Чорчўпга тортилган мато сиртига мойбўѐқда рангтасвир ишлашдан олдин, 

уни ишга тайѐрлаш керак. Чунки  рангтасвир ишланадиган мато сиртига махсус 

ишлов берилмаган бўлса, кўзда тутилган натижага эришиш қийин. Шунга кўра 

рангтасвир ишланадиган матога махсус ишлов бериш усулларига тўхталиб 

ўтамиз.  

Матога ишлов бериш корхонади ѐки қўлбола тарзда амалга оширилишини 

мумкин. Агарда корхонада тайѐрлаган махсус мато  сиртига елим (ҳимоя 

қавати), асосий қоплама (грунт), берилган бўлади. Мато сиртига берилган 

махсус қоплама мойбўѐқ таркибидаги ѐғларни шимиб олмаслигини таминлаб, 

суртилаѐтган ранглар ўз тусини сақлашни таъминлайди. Агарда қопламасиз 

матога мойбўѐқда рангтасвир ишланса, ундаги ѐғлар тортилиб кетиб, суратнинг 

ўзига хос жозибаси йўқолади ва ҳеч қандай усул билан уни тиклаб бўлмайди. 

Қопламали сиртларга ишланган рангтасвирларнинг мойлари шимилмаса, ранг 

туслари ўзларининг жозибадорлигини сақлаб қолади.  

Одатда, ўқув юртларида чорчўп, рекадан ясалган рамкаларга тортилган ва 

қоплама суртилган бўз, қоп, чит, суруп кабилардан фойдаланилади. Шунга кўра 

уларга қўлбола қопламалар суртиш талаб қилинади. Қопламалар мойли, қисман 

мойли, елимли, махсус эмульсияли бўлиши мумкин. Лекин қопламаларнинг 

турлари ниҳоятда кўп бўлиб, уларнинг асосини елим, ѐғ ва тўлдурувчилар 

ташкил этади. Айрим ҳолларда юмшатувчилар вазифасини ўтовчи моддалар 

қўшилади. Энг кенг тарқалган ва тайѐрлаш осон бўлган қопламаларни 

тайѐрлашда қуйидаги кўрсатмадан фойдаланиш мумкин:  

 

I. Елимли қоплама. II. Эмульсияли қоплама: 

1 қисм (оғирлигига кўра) елим.  

1 қисм елим. 10 қисм . . . . . . . . . . . . . . . бўр.  

2 қисм зиғир ѐғи. 30 қисм . . . . . . . . . . . . . . . сув  

4 қисм бўр. 0, 5 қисм . . . . . . . . . . . . . гилицерин.  

20 қисм сув.  

 

Қоплама тайѐрлашда дурадгорлар елими, балиқ елимларидан 

фойдаланилади. Елимли қоплама қуйидагича тайѐрланади:  

Дурадгорлар елими ва казеинли елим тунука идишга солиниб, сувга 

бўктириб қўйилади. Сўнг елимли идиш бирор бир сувли идиш ичига солиниб, 

паст оловда қайнатилади. Натижада елим сувда яхши эриб кетади. Елим эриб 

бўлгач, унга керакли миқдорда глицерин қўшилиб, бўр кукуни сепилиб 

аралаштирилади. Казеин елимга эса сувда яхши бўкиб, аралашиб бўлганидан 

сўнг навшадил спиртининг 25 % ли эритмаси қўшилади.  

Эмульсияли қопламани тайѐрлаш учун эса юқорида кўрсатилган сувнинг 13 

қисмига елим солиниб, эритилади. Кейин секинлик билан ѐғ қуйилиб, фақат 

бир томонига қарата айлантирилиб бир хил аралашма ҳосил бўлгунча 

қориштирилади. Сўнг оқ бўѐқ ѐки бўр кукуни қолган сувда эритиб олинади ва 

мазкур эритмага қуйилиб аралаштирилади.  

Ҳосил бўлган қопламани матога суртишдан олдин (1 л сувга 1 қошиқ елим 

солиб тайѐрланган) илиқ елим эритмаси билан мато сиртига ишлов бериш 

тавсия этилади. Бу елим икки марта қопланади. Ортиқча елим томчиларини 

махсус куракча ѐрдамида дастлаб тик, сўнг кўндалангига юргизилиб, олиб 

ташланади. 10–12 соат ўтганидан сўнг елимли қоплама қуригач, жилвир қоғоз 

билан мато сирти ишқаб чиқилади ва елимли ѐки эмульсияли қоплама 

суртилади. Қопламани суртишда катта ўлчамдаги мўйқаламлардан 

фойдаланилади. Ортиқча қопловчи моддалар махсус куракча билан юқорида 

кўрсатилгандек олиб ташланади.  

1-қават қуригач, иккинчи қават суртилади. Бунда қоплама матонинг майда 

кўзчаларини тўлдириб, сиртини текислайди. Баъзан матонинг сирти қоплама 

остидан кўриниб туриши мумкин. Лекин у рангтасвирнинг сифатига зарар 

етказмайди. Қопламаларнинг қуриш муддатлари унинг таркибий қисмиги кўра 

3–4 (эмульсияли қоплама) ѐки 3 ҳафтагача (елимли қоплама) чўзилиши мумкин.  

Ўқув топшириқларини бажаришда кўпинча картон қоғозлардан ҳам 

фойдаланилади. Одатда,  рангтасвир учун қалин картонлар танланади ва махсус 

қоплама суртилади.  

Чорчўпларга тортилган матоларга ишланган рангтасвирлар ҳавода рўй 

берадиган ўзгаришларга нисбатан ҳимояланмагандир. Ўта иссиқлик ѐки 

совуқлик, намгарчилик қоплама, бўѐқ қаватларига таъсир этади. Шунингдек, 

баъзи ҳолларда бир-бирига тикилган матолар ҳам чорчўпларга тортилади ва 

рангтасвир ишланади. Бунда қавилган чок газлама толаси билан тўғри келган 

бўлса, пишиқ бўлади. Борди-ю озгина фарқ қилувчи жиҳатлари бўлса, иссиқ-

совуқ натжасида тортилаб, йиртилиб кетиши мумкин. Мато тортилган 

чорчўпларнинг бир-бирига маҳкам бириктирилган қисмлари унинг узоқ вақт 

бузилмай туришини таъминлайди. Акс ҳолда ишланган  рангтасвир бўѐқлари ва 

қопламаларнинг нотекис қуриши оқибатида чорчўп қийшайиб кетиши мумкин. 

Демак, чорчўпларни тайѐрлашда ҳам дурадгорликнинг айрим талабаларига 

риоя қилиш лозим экан.  

Чорчўп учун яхши қуритилган ва ѐрилмаган, рандаланган ѐғочлар 

ишлатилади. Унинг қисмлари бир-бирларига махсус уячалар ѐрдамида 

бириктирилади ва ѐғоч бурама михлар ѐрдамида махсус бурчакликлар ѐрдамида 

махкамланади. Бурчаклари қийшайиб кетмаслиги учун қия кўринишда 

белбоғчалар билан маҳкамланади. Рамканинг тўртта бурчагига фанера бўлаги 

учбурчак шаклда қирқилиб майда михчалар билан қоқиб қўйилади. Агарда 

чорчўпларнинг катта томони 110 смдан ортиқ бўлса, ўртасидан қўшув 

аломатига ўхшатиб қўшимча белбоғлар ўрнатилади. Бу белбоғлар чорчўп 

ѐғочларини букилиб кетишидан сақлайди.  

Рангтасвир ишлаш учун унчалик қалин ѐки юпқа бўлмаган газламалар 

танлаб олинади. Чорчўп ўлчамига мос ҳолда қирқилган мато илиқ сувда 

яхшилаб ювилади. Бунда газламага ишлов беришда қўлланилган айрим 

моддалар тозаланади. Сўнг озгина намланган мато чорчўпга тортилади. Бунинг 

учун чорчўп юза қисми билан стол устига қўйилади. Унинг устига нам мато 

ѐпилади ва текисланади. Сўнг тўрттала бурчаги мих билан маҳкамланиди. 

Бунда михни охиригача қоқиш тавсия этилмайди. Кейин матонинг ўрта 

қисмлари тортилади ва 2–3 мих билан салгина қоқиб қўйилади. Бунда 

тортилаѐтган матонинг тўқилган иплари бир текисда бир-бирига параллелигини 

сақлаб қолиши керак. Иплари яхши кўринадиган матонинг сиртига қаламда 

тўғри чизиқ чизиш ва чорчўпга тортишда унинг ѐғоч четига параллел бўлишига 

эришиш керак. Матони бир текисда тортишда қарама-қарши турган 

михларнинг бир-бирларига аниқ мос тушишининг аҳамияти катта. Бунда 

михлар гоҳ бир томондан, гоҳ иккинчи томондан илон изи шаклда биттадан 

қолдирилиб қоқиб чиқилади. Сўнг қолган михлар қоқилади. Чорчўпнинг 

ўлчами қанчалик катта бўлса, михлар орасидаги масофа шунчалик яқин 

танланади. Матони тортиш бурчакларга тақалганда, вақтинча қоқилган михлар 

суғурилиб, яхшилаб тортилади ва михланади. 

Михчаларнинг қопқоқчалари кичкина бўлганлиги сабабли вақт ўтиш билан 

эскирган мато йиртилиб, чиқиб, кетиши мумкин. Бунда металланинг занглаши 

ва матонинг чириши ҳам сабабчи бўлади. Бундай ҳол рўй бермаслиги учун 

михчаларни қалин картон бўлакчалари билан қоқиш тавсия этилади. Ортиб 

қолган мато четлари чорчўпнинг ичига тортиб михланади. Агарда матонинг 

ортиқча чети озгина бўлса, у қуригач, буралиб қолади ва тортилган газламани 

бўшаштириб юборади.  

 

Қопловчи қатлам 

 

Одатда,  рассомлар томонидан ишланган машҳур рангтасвир асарларининг 

сиртига ҳимояловчи қопламалар билан ишлов берилади. Бундан мақсад 

қимматбаҳо тасвирий санъат асарини турли зарблар, об-ҳавода рўй берадиган 

ўзгаришлардан сақлашдир.  

Ўқувчилар ўзлари ишлаган рангтасвирларнинг лак ѐки бошқа махсус 

қопловчи моддалар билан ҳимоялашлари мумкин. Ҳимояловчи қопловчи 

қатлам рангли қаватни ҳар хил чанглар, намгарчилик, турли бузилишлар, 

ифлосланишлардан сақлайди. Бундай ҳимоя қаватига эга бўлган рангтас-

вирларни узоқ вақт сақлаш мумкин. Ўқувчилар томонидан мустақил 

бажарилган рангтасвирлар, диплом ишлари узоқ муддатга сақланадиган 

бўлганлиги сабабли, орадан бир-бир ярим йил ўтгач, ҳимояловчи қопламаларни 

суртиш тавсия этилади. Бу давр ичида ишланган рангтасвирлар яхши қурийди 

ва бўѐқ таркибидаги ортиқча ѐғлар буғланиб кетади. Шу ўринда тайѐр 

рангтасвир ишларини сақлаш қоидаларини эслатиб ўтиш керак. Агарда 

рангтасвир ишлари сақланаѐтган хонага тоза ҳаво кириб турмаса ва кундузги 

ѐруғлик нури тушиб турмаса бўѐқ қаватининг қуриши секинлашиб, уларнинг 

туслари ўзгаради ва жигаррангга айланишга мойил бўлади. Кундузги ѐруғлик 

тушадиган хонада турган рангтасвир ишлари кейинчалик яхши сақланади.  

Бўѐқ қавати яхши қуриган рангтасвир ишларининг сиртини лаклаш ва 

қуритиш ишлари яхши шамоллатиладиган тоза хоналарда хона ҳароратида 

амалга оширилади. Бунинг учун очиқ тирқишлар ва намагарчилик бўлмаслиги 

лозим. Намгарчилик пайтида қопланган лакларнинг мустаҳкамлик 

даражаларига путур етади. Суртилган лак қавати қуритилаѐтганда елвизак 

бўлмаслиги лозим. Акс ҳолда лак нотекис қуриши оқибатида мато тортилган 

чорчўп ѐки матонинг ўзи эгилиб қолиши мумкин.  

Агарда рангтасвир ишлари узоқ вақт очиқ жойда турган бўлса, унинг 

сиртидаги чанглар яхшилаб артилиб, тозаланади. Лакни катта ўлчамдаги 

мўйқалам билан, бир текисда суртиш тавсия этилади. Акс ҳолда лак кўпириб, 

қуригач уқаланиб тушади. Шунингдек, мўйқаламдан тушиб қолган толаларни 

ҳам ўз вақтида олиб ташлаш керак. Рангтасвир сиртига суртилган лак қавати 

қуригунча уни чангдан, ифлосланишдан ва ташқи зарблардан эҳтиѐтлаш лозим. 

Агарда суртилган лак қавати кўнгилдагидек чиқмаган бўлса, иккинчи маротаба 

қоплаб чиқилади. Бунда олдинги сурилган лак қавати яхши қуриган бўлиши 

мақсадга мувофиқ.  

 

Суюлтиргичлар 
 

Рангтасвир ишлашда мойбўѐқлар  суюлтириб ишлатилади. Бундай ҳолларда 

рассомлар турли эритгич, яъни бўѐқни суюлтирувчи моддалардан 

фойдаланадилар. Бунда суюлтиргичлар бўѐқнинг сифати, рангларининг 

тозалигини бузмаслиги, уларнинг таркибий қисмларини ўзгартириб юбор-

маслиги лозим. Булар турли ѐғлар (зиғир ѐки кунгабоқар мойи), лаклар, 

аралаштиргичлар (тозаланган скипидар, керосин) ва шу кабилар бўлиши 

мумкин. Ана шу суюлтирувчи моддаларнинг хусусиятларига кўра ишланган 

рангтасвирларнинг бўѐқ қаватлари тиниқ, хира, ялтироқ ва шу каби 

кўринишларги эга.  

Айрим суюлтиргичлар бўѐқ қавати сиртига суртилгач, тезда буғланиб кетади 

ва ранг тусига зарар етказмайди. Рангтасвир ишлаш жараѐнида ѐғлардан кўп 

фойдаланиш мумкин эмас. Чунки  улар тезда буғланиб кетмайди. Қуриши 

ниҳоятда секин бўлади ва айрим ҳолларда бўѐқ қаватларини қовжиратиб, 

рангини айнитиши мумкин. Ишлаб чиқариш саноатида 1-суюлтиргич (скипидар 

ва уайт спирт аралашмаси), 2-аралаштиргич (тозаланган уайт спирт) лар 

тайѐрланади.  

Пинен деб аталадиган аралаштиргич эса махсус ишлов берилган, тозаланган 

скипидарнинг ўзидир. Рассомлар ўз иш тажрибаларидан келиб чиқан ҳолда у 

ѐки бу аралаштиргични қўллайдилар.  

Баъзан, рангтасвир ишлашда бўѐқ қаватининг тезроқ қуришини таъминлаш 

мақсадида лаклар ҳам қўлланилади. Бунда у бўѐқларни хиралашиб ва сарғайиб 

қолишдан сақлайди ҳамда рангларнинг тиниқ, ялтираб кўриниши таьминлайди.  

Айрим тажрибали рассомлар рангтасвир ишлаш жараѐнида лак, скипидар ва 

зиғир мойларининг ўзаро аралашмаларидан ҳам фойдаланадилар. Бунда мазкур 

моддаларни баравар миқдорда ѐки бирортасини кўпроқ, озроқ олиш ҳам 

мумкин. Масалан, рангламани ишлашнинг бошланғич қисмида лак озроқ 

олинади. Якунлаш жараѐнида эса кўпайтирилади. Ҳосил бўлган аралашманинг 

пишиқлигини синаб кўриш учун ундан қўлнинг кафтига суртилади ва бир-

бирига жипслаштирилиб тортилади. Кафтлар ѐпишиб қолишга мойил бўлса, 

лак кўп бўлади. Қўлнинг кафти ялтираб турса мой, эритма суюқ бўлса скипидар 

кўп бўлади. Бундай суюлтиргич билан ишлаш рассомдан анчагина тажриба 

талаб қилади. Чунки  бу уч хил аралашманинг модда тузилиши баъзан 

рангларнинг қорайиб, хира тортиб қолишига олиб келади.  

Талабалар рангтасвир ишлаш юзасидан ўқув топшириқларини бажариш 

жараѐнидан суюлтиргичларнинг ҳар хиллари билан ишлаб, ўзларининг иш 

тажрибаларини бойитиб борадилар. Суюлтиргичлар топилмаган тақдирда 

тозаланмаган керосиндан ҳам фойдаланилади. Бу энди унчалик муҳим 

бўлмаган рангламалар, ўқув топшириқларини бажариш жараѐнидагина 

қўлланиши мумкин. Чунки  керосиннинг ҳиди бошни оғритиб, бўѐқлар рангини 

хиралаштиради ва баъзан бўѐқларнинг таркибидаги ѐғ моддасини емириб, 

унинг уқаланиб кетишига сабабчи бўлади.  

 

Рангтасвир ишлашда қўлланиладиган ѐғлар, лаклар ва эритгичлар 
 

Мойбўѐқларида ишланган рангтасвир асарларининг узоқ вақт сақланиши ва 

гўзаллигини оширишда уларнинг сиртига суртиладиган ѐғ, лак ва турли 

қопламаларнинг аҳамияти катта. Мойбўѐқларида ишланган рангтасвир 

асарлари вақт ўтиши билан ўзининг олдинги тусини йўқотиб, хиралашиб 

қолиши мумкин. Бундай ҳоллар рўй бермаслиги учун Одатда рангтасвир 

асарларининг сиртларини турли хил ўсимлик мойлари билан қоплаш тавсия 

этилади. Рангтасвирлар сиртини қоплашда доғланган ѐғлардан, 

лолақизғалдоқдошлар оиласига мансуб ўсимликлардан олинган мойлардан 

фойдаланилади. Шунингдек, бронза ва алюминий бўѐқларини аралаштириб 

ишлатишда қўлланиладиган мойлар ѐки лаклардан ҳам фойдаланиш мумкин.   

Мой қопламалари мойбўѐқда ишланган рангтасвирларнинг сиртини 

қоплайди ва бўѐқларнинг ҳаддан ташқари қуриб кетишининг олдини олади. 

Бунда бўѐқларнинг дастлабки пайтдаги ѐрқинликлари сақланиб қолади ва 

чиройли кўриниб туради. Шунинг учун ҳам узоқ вақт мобайнида сақланадиган 

рангтасвир асарлари сиртини мой қопламалар билан ҳимоялаш тавсия этилади.  

Талабалар рангтасвир ишлаш жараѐнида тўғридан-тўғри эритгич ѐки 

суюлтиргич сифатида мойли суюқликлардан ҳам фойдаланишлари мумкин. 

Шуни алоҳида қайд этиб ўтиш лозимки, мойли суюқликлар билан ишланган 

рангтасвирлар узоқ вақт мобайнида қуримай туради ва рангтасвирни бир қанча 

вақт мобайнида давом эттириб ишлаш имаконини беради. Бу, ўз навбатида, бир 

неча машғулотлар мобайнида бажариладиган ўқув топшириқларини 

кейинчалик яна давом эттириш имконини беради.  

Этъиборга олиш лозимки, мойли суюлтиргичлардан ҳаддан ташқари кўп 

фойдаланиш кейинчалик рангтасвирнинг сарғайиб қолишига олиб келади. 

Шундай ҳол юз бермаслиги учун улардан меъѐрида фойдаланган маъқул. 

Умуман олганда мойбўѐқлари заводда тайѐрланаѐтганида уларнинг таркибига 

бир оз бўлсада мойли суюлтиргичлар қўшилади. Орадан бир мудат ўтиши 

натижасида рангтасвир сиртидаги мойбўѐқлари қўлга ѐпишадиган даражага 

келади. Иккинчи даражадаги жараѐнда эса бармоқ рангтасвир сиртига босилса 

изи қолади. Учинчи даражада эса рангтасвир сиртида ҳеч қандай из қолмайди. 

Бу, ўз навбатида, мойбўѐқ қаватининг тўла қуриб бўлганлигидан далолат 

беради. Шундан сўнггина рангтасвир сиртини охирги ҳимоя қобиғи бўлган лак 

билан қоплаш мумкин. Умуман олганда, орадан бир неча йил ўтганидан 

кейингина рангтасвир асарларининг бўѐқли қавати тўла қуриб бўлади. Бунда 

уларнинг сиртларига суртилган ҳимоя қатламлар дастлабки ранг тусларининг 

ўзига хос оҳангдорлигини сақлаб қолишга ѐрдам беради.  

Рангтасвир сиртига суртиладиган лаклар ҳам турлича бўлади. Уларнинг 

қандай суюқлдиклардан олинганлигига қараб номлари ҳам турлича бўлади. 

Бундай лаклар махсус магазинларда сотилади ва улар ҳақида керакли 

маълумотларни энциклопедиялардан топиб ўқиш мумкин.  

Умуман олганда, рангтасвирлар сиртига суртиладиган қопламалар ҳақида 

керакли тасаввурга эга бўлинганидан сўнг қолган ишлар талабаларнинг ўқув 

машғулотлари жараѐнида ўзлаштирган иш тажрибалари асосида олиб борилади.  

 

Рангтасвирларни лак билан қоплаш 
Рангтасвир асарларнинг узоқ мудатли сақланишида сиртига қопланадиган 

махсус моддаларнинг аҳамияти катта. Чунки  бу қопламалар ташқи муҳитда 

рўй берадиган турли ўзгаришлар ва шикастланишдан сақлайди. Шунга кўра 

рассомлар ўз асарларини турли қопловчи моддалар воситасида муҳофаза қила-

дилар. Талабалар ҳам ўзлари ишлаган рангтасвирларни  узоқ вақтгача яхши 

сақланишини таъминлаш учун ўз ишларини махсус қоплама билан 

ҳимойаланади.  

Талабалар ўқув машғулотларида ўзлари мойбўѐқда ѐки темперада ишлаган 

рангтасвир ишларини лак билан қоплаб кўришлари ва бу орқали керакли 

хулосаларни чиқариб олишлари мумкин. Чунки лак билан қопланган бўѐқ 

қатламининг туси янада тўқлашганга ўхшаб, тиниқ кўриниш олади ва бу 

рангтасвирнинг кўзга чиройли кўринишга сабабчи бўлади. Одатда, тўғридан-

тўғри бўѐқларда ишланган рангтасвирда унинг ўзига хос жозибали кўриниши 

яхши акс этмаслиги мумкин. Лекин  лак билан қоплангач, рангтасвирдаги кўзга 

яхши ташланмай турган деталлар ҳам яққол ажралиб, суратнинг мазмунини 

янада бойитади. Бунда рангтасвирдаги ранг тусларнинг нақадар бойлиги, 

уларнинг бир-бирларига ўтишларидаги нозик тусларни идрок этлади.  

Рангтасвирларнинг бўѐқ қаватларини емирувчи турли углеводород газлари 

ҳозирги замонда кўпайиб кетганлиги сабабли, улардан ҳимояланиш мақсадга 

мофиқдир.  

 Лаклар билан рангтасвир сиртини қоплашдан олдин айрим тартибларга 

риоя қилиш лозим. Чунки   кўпгина бўѐқ қаватлари бутун йил давомида аста-

секин қуриб боради. Агарда лак бўѐқ қавати яхши қуримасиданоқ суртилса, 

рангтасвир сиртида турли нуқсонлар пайдо бўлади. Узоқ вақт сақланишга 

мўлжалланган рангтасвирларни орадан бир йилча вақт ўтганидан сўнг лак 

билан қоплаш тавсия этилади. Бу вақт мабойнида қуриши кўп вақтни оладиган 

бўѐқлар ҳам тўла қуриб улгуради. Шу муддат ичида рангтасвир сиртига чанг 

қўнмаслиги, ифлосланмаслиги, тамаки тутунидан сақланиши керак.  

Рангтасвирлар сиртини қоплашда акрил-паста, хушбўй смоладан ѐки дам-

марнинг 30 % эритмасига пинин ва этил спирти қўшиб таѐрланган лаклардан 

фойдаланилади. Айрим лаклар рангтасвир сиртига суртилгандан сўнг  уларнинг 

ранг тусларини ўзгартириб юбориш ҳам мумкин. Шунга кўра энг яхши 

қопловчи лак сифатида акрил-писта ѐғларидан таѐрланган лак тавсия этилади. 

Унинг ранги тиниқ бўлиб, вақт ўтиши билан ўз хусусиятини йўқотмайди.  

Рангтасвирилар сиртини қоплашда янги таѐрланган лаклардан фойдаланиш 

лозим. Бу лаклар таѐрланганидан сўнг уч ой муддат ичида фойдаланиш тавсия 

этилади. Муддати ўтганидан сўнг унинг хусусияти ўзгариб кетиши мумкин.  

Рангтасвир сиртига лакни суртишда катта ўлчамдаги мўйқаламлардан 

фойдаланилади. Бунда расм ўлчамига кўра 100 ѐки 45–50 мм ўлчамдаги 

мўйқаламлар танланади. Бунда лакларнинг қуюқ-суюқлигига кўра калта ѐки сал 

узунроқ юнгли мўйқаламлар қўлланилади. Чунки   лак расм сиртига маълум 

бир қалинликда суртилиши ва текис бўлиши лозим. Баъзи ҳолларда лакни 

капрон мато ѐки тўғридан тўғри қўлда ҳам суртиш мумкин.  

Рангтасвир сиртига лак яхши суркалиши учун уни бир оз қиздириш, яъни 

сув солинган идишда  40 градусгача қиздирилади.  

Бунда лакни расмга бир текисда суриш имконияти яхши бўлади. Баъзан 

лакнинг ялтироқлик хусусиятини пасайтириш мақсадида уни N 4-эритгич 

билан 1:1 нисбатда аралаштириш тавсия этилади. Бу нисбатни йил фасилларига 

кўра турлича танлаш ҳам мумкин. Масалан, қиш фаслида эритгич кўпроқ 

қўшилади. Иш жараѐнида лак қавати тез қуриб қолмаслиги учун новшадил 

спирти, уайт спирти, N 2-эритгич қўшилади. Бунда новшадил спиртининг бўѐқ 

қаватидаги тирқишлардан тез ўтиб кетиш хусусияти борлигини унутмаслик 

лозим. Бу, ўз навбатида, рангтасвир сиртида турли бузилишлар рўй беришига 

олиб келади.  

Рангтасвир сиртига лак суртишда уни стол устига қўйиш, катта 

ўлчамлардагиларини эса дастгоҳга, молбертга жойлаштириш тавсия этилади. 

Рангтасвир сиртига лак қоплаш учун мўйқалам лакка озгина ботирилади ва 

кенг қулоч ѐйган ҳолда суртилади. Бунда лак тез суртиладиган бўлса 

қаватларда ҳаво пуфаги ҳосил бўлиб қолади ва шу жойга лак тегмаслиги 

мумкин. Буни ҳам назарда тутиш керак. Шунингдек, ҳар бир суртиладиган лак 

қаватининг йўналиши расмнинг пастги қиррасига параллель вазиятда бўлиши 

лозим. Лак рангтасвир сиртида яхши жойлашиши учун «силлиқлаш» керак. 

Бунинг учун лак қавати ярим қуригач, қуруқ ҳолдаги катта мўйқалам билан 

силлиқланади. Бу иш то лак қопламаси мўйқаламга ѐпишиб, уни ушлаб 

қолмайдиган бўлгунча давом эттирилади. Лак қаватини суртишда ҳам, 

силлиқлашда ҳам мўйқалам бир томонга юргизилади. Бунда ҳар гал мўйқалам 

қаерда тўхтаган бўлса ўша ердан яна давом этирилади. Лак қоплаб 

бўлинганидан сўнг суратнинг ялтираш даражаси ўртача бўлмоғи керак. Айрим 

ҳолларда лак кўп қоплаб юборилган бўлса, унинг ялтираш даражаси ортиб 

кетади ва рангтасвирни тўғри идрок этишга тўсқинлик қилади. Натижада 

рангтасвир ялтироғлигини пасайтириш керак. Бунда «пинен»га ботирилган 

катта ўлчамли мўйқаламдан фойдалинилади. Лак қаватини ювишда ҳам уни 

суртишдаги тартибга риоя қилинади. Пиненли мўйқалам сурат сиртида 

юргизилгандан сўнг ундаги лак юқи сиқиб ташланади. Бу ҳолни тез-тез 

такрорлаб туриш керак.  

Рангтасвир сиртини лак билан қоплашда унинг пастга оқиб кетишига йўл 

қўймаслик  лозим. Бу суратнинг айрим қисмларида лак қопламасининг ҳаддан 

ташқари бўртиб кўриниб қолишига олиб келади. Шунингдек, ранг туслари ҳам 

турлича кўринадиган бўлиб қолади.  

Катта ўлчамдаги суратлар сиртини лак билан қоплашда уни маълум 

қисмларга бўлиш ишни сифатли бажарилишини таъминлайди. Лак қоплаб 

бўлинганидан 15–20 дақиқа ўтгач, суратни юзини деворга қаратган ҳолда суяб 

қўйиш тавсия этилади. Натижада унинг сиртига чанг қўнмайди ҳамда ҳар хил 

шикастланишлардан сақланади. Шунингдек, лак қуриѐтганда хонада елвизак 

бўлмаслиги лозим. Акс ҳолда лак қавати нотекис қурийди ва сурат юзаси 

ѐрилиб кетиши ҳам мумкин. Лак қопланган суратларни нам ҳавода ѐки паст 

ҳароратли жойларда сақлаш мумкин эмас. Суратлар хона ҳароратидаги 

жойларда сақланиш керак.  

Вақт ўтиши билан сурат сиртига қўнган чанглар тоза мўйқалам билан 

тозалаб турилади.  

 

Рангтасвирни ўрганишда бадиий мероснинг аҳамияти 

 

Талабаларнинг тасвирий санъат борасидаги билим, малака ва 

кўникмаларини ривожлантиришда кўп асрлардан бери авлоддан-авлодга ўтиб 

келаѐтган машҳур рассомларнинг бадиий меросларидан фойдаланишнинг 

моҳияти катта.  

Тасвирий санъат билан шуғулланиш пайдо бўлгандан бери уни келажак 

авлодга ўргатиш борасида кўпгина ишлар қилинган. Ўз вақтида машҳур 

рассомларнинг махсус мактаблари мавжуд бўлиб, улар кўпгина шогирдлар 

етиштириб чиқаргандирлар. Вақт ўтиши билан таниқли рассомлар томонидан 

рангтасир ишлаш борасида орттирилган тажрибаларни келгуси авлодларга 

етказиш ва уларнинг мустақил ўқиб ўрганишларини таъминлаш мақсадида 

турли хил қўлланмалар, йўл-йўриқлар, методик адабиѐтлар юзага келди. Бу 

адабиѐтларнинг кўпгина қисми бизгача етиб келган. Ҳозирги пайтда тасвирий 

санъат билан шуғулланувчилар учун назарий маълумот берадиган кўпгина 

қўлланмалар мавжуд. Ҳар бир талаба ўзининг билим савиясига кўра улардан 

танлаб ўқиб, ўрганиши мумкин.  

Асрлар мобайнида машҳур рассомлар томонидан тўпланган бой тажрибалар, 

ишлаш техникаси улар томонидан яратилган тасвирий санъат асарларида ўз 

аксини топган. Ўзбекистонда эса қадим замондан асосан миниатюра ишлаш 

санъати ривожланган бўлиб, бу борада анчагина ишлар амалга оширилгандир.  

Камолиддин Беҳзод, Мирак Наққош каби мусаввирлар томонидан ишланган 

миниатюра асарлари ҳамон ўзининг гўзаллиги, жозибадорлиги билан жаҳон 

аҳлини ҳайратга солиб келмоқда. Талабалар ҳам миллий рангтасвир мерослари 

билан яқиндан таниш бўлсалар улар томонидан бажариладиган ўқув 

топшириқларининг мазмунида бу назарий ва амалий тушунчалар ўз аксини 

топади.  

Рангтасвир ишлашда тасвирий санъат асарлари, халқ амалий санъати 

намуналари намойиш этиладиган музейларнинг аҳамияти катта. Бу музейларда 

неча асрлардан бери бизгача етиб келган тасвирий санъат асарларининг 

намуналари, халқ амалий санъати намуналари сақланиб келинади.  

Талабалар бирор бир нарсанинг, буюмнинг рангтасвирини ишлаѐтгаларида 

ана шуларнинг яратилиш босқичлари, технологияси билан ҳам таниш 

бўлишлари лозим. Бу, ўз навбатида, бажарилаѐтган ишнинг сифатини янада 

яхшилашга хизмат қилади. Масалан, читдан, шойидан тикилган кашталарни 

тагранг сифатида тасврлаѐтганда унинг қандай тайѐрланиши борасида керакли 

тушунчага эга бўлинса, кўзда тутилган натижага эришиш осон бўлади.  

Кўпинча натюрморт таркибида кулолчилик буюмлари қатнашади. Ана 

шундай буюмларнинг тайѐрланиш жараѐни билан талабалар бевосита 

кулолчилик цехларида танишишлари мумкин. Бунда улар лойнинг тайѐрланиш 

босқичи, пишитилиши, ундан дастгоҳда керакли буюмнинг ясалиши, 

қуритилиши, сир қопланиши, печда пиширилиши, совуганидан сўнг 

безатилиши ва шу кабилар билан танишиб чиқишлари мақсадга мувофиқ.  

Бизгача кўпгина чет эл рассомлари томонидан яратилган тасвирий санъат 

асарлари ҳамда уларнинг яратилиш тарихига оид маълумотлар етиб келган. 

Талабаларни ана шундай рассомларнинг ҳаѐти ва ижоди билан таништиришда 

мазкур рассомлар ҳақида тўқилган ривоятлар, ҳикоялар ва шу кабилардан 

ҳамда уларнинг бирор бир асар устида ишлашлари тўғрисидаги ҳужжатли 

маълумотларни ўқишлари алоҳида аҳамиятга эга. Бунда талабалар рассом-

ларнинг нима учун ана шу мавзуни танлаганлари ва мавзу устида қандай ишлар 

олиб борганликларини ўқиб ўрганадилар.  

Замонавий рассомларнинг ижодини ўрганиш талабаларга ҳозирги замон 

рангтасвирида эришилган ютуқлар ва уларни ишлаш услублари борасида 

керакли тушунча ва малакаларга эга бўлишларида яқиндан ѐрдам беради. 

Рассомларнинг эришган ютуқлари ва ижод йўллари талабаларга илҳом манбаи 

бўлиб хизмат қилади.  

Масалан, таниқли рассом Ў. Тансиқбоевнинг ҳаѐти ва ижодини илк 

давридан бошлаб ўрганиш талабаларга рассомнинг қандай қилиб ўз маҳоратини 

ошириб борганлиги ҳақида керакли маълумотларга эга бўлишларида яқиндан 

ѐрдам беради. 1973 йилда Ғафур Ғулом номидаги Адабиѐт ва санъат нашриѐти 

томонидан Ўрол Тансиқбоевнинг ижодий ҳаѐтига бағишланган альбомда 

рассомнинг қисқача ижодий йўли ва ҳаѐти ҳақида ҳикоя қилинган бўлиб, 1927 

йилдан то 1973 йиллар оралиғида ишлаган ва эътиборга молик тасвирий санъат 

асарларидан олинган рангли репродукциялар берилган. Мазкур альбомни 

синчиклаб кўриб чиққан ҳар қандай талаба рассомнинг маҳорати қай даражада 

такомиллашиб, касб маҳоратининг ортиб борганлиги борасида керакли 

тушунчага эга.  

Ўзбекистон рассомларининг ижодларига доир нашр этилган китобларда 

рассомларнинг рангтасвирларидан олинган репродукциялар ҳозирда 

музейларда ѐки кўргазмаларда учрамайдиган асарлари ҳақида керакли тасаввур 

ҳосил қилади.  

Булардан ташқари талабаларнинг рангтасвир ишлаш борасидаги тажриба-

ларини бойитишда ўз ўртоқлари томонидан ишланган рангтасвирлар, рассом-

педагогларнинг ижодий тажрибалари ҳам муҳим аҳамиятга эга. Бунинг учун 

рассом-педагоглар ва талабаларнинг яхши ишларидан кўргазмалар ташкил 

этиш мақсадга мувофиқ. Талабалар томонидан юқори савияда бажарилган ўқув 

топшириқлари намуна вазифасини ўташи ҳам мумкин. Худди шунга ўхшаш 

топшириқларни ўз вақтида таниқли рассомлардан Ў. Тансиқбоев, А. Абдуллаев, 

Л. Абдуллаев, Н. Қўзибоев, М. Набиев, А.Нур, А.Икромжонов, С.Рахметов, 

В.Бурмакин, Ж.Умарбеков, Б.Жалолов ва бошқалар ҳам бажарганлар.  

Кўпинча музейларга борилганда махсус йўлбошловчилар тасвирий санъат 

асарлари ва рассомлар ҳақида қисқа ва керакли маълумотларни бериб 

борадилар. Тасвирий санъат асарларининг қисқача яратилиш тарихи ва 

мазмуни ҳақида тушунча берадилар. Бундан ташқари, бевосита бирор 

рассомнинг ижодига бағишлаб ўтказиладиган суҳбат дарсларининг ҳам 

аҳамияти катта. Бунда ўқитувчи бирорта талабага керакли йўл-йўриқ ва 

тушунчаларни беради. Талаба танланган рассомнинг ижоди ва фаолияти билан 

яхшилаб танишади. Сўнг мазкур рассомнинг асарларидан рангли 

репродукциялар, слайдалар тўплайди ва шулар асосида маъруза учун 

тайѐргарлик кўргач, ўз ўртоқларига сўзлаб беради. Бундай тадбирлар 

талабаларнинг назарий билимларини бойитишда катта аҳамиятга эга. 

 

2.9. Мойбўѐқларида амалий ишларни бажариш. 

Натурага қараб расм ишалш 

 
Мойбўѐқлқрида рангтасвир ишлашни ўрганишда натурадан расм 

ишлашнинг аҳамияти катта. Талабалар сув билан ишлатиладиган бўѐқлардан 

фойдаланиш жараѐнида натурадан расм ишлаш усуллари билан яқиндан 

танишганлар. Лекин мойбўѐқларида рангтасвир ишлашнинг ўзига хос ва мос 

усуллари мавжуд. Талабалар уларни турли ўқув топшириқларини бажариш 

жараѐнида ўрганиб, ўзлаштириб борадилар. Мойбўѐқда рангтасвир ишлашнинг 

дастлабки босқичида талабалар оддий тузилишдаги натураларга қараб расм 

ишлашадилар.  

Архитектура соҳасидаги олий таълим муассасининг тасвирий санъат 

дастурида талабаларга мойбўѐқда рангтасвир ишлашлари учун асосан таълим 

мустсқил топшириқларини бажариш жараѐнида қўллаш тавсия этилади. Булар 

жумласига гипсдан ясалган геометрик жисмлар, турли натюрмортлар ва шу 

кабиларни бажариш билан боғлиқ топшириқлар киради.  

Фантазияга асосланган композициялар архитектура таьлимининг муҳим 

компоненти бўлиб, тасвирий санъатнинг барча турлари-қаламтасвир, 

рангтасвир ва ҳайкалтарошлик дастурида белгиланган топшириқларни 

бажаришда талабаларнинг композицияга оид компентецияларининг 

ривожлантиришининг муҳим омили ҳисобланади. Зеро, фантазия, композиция 

тасвирий санъатда бўлганидек, архитектурада ҳам лойҳалар яратишда асос 

иазифасини ўтайди. 

Натурадан расм ишлашнинг ўзига хос кетма-кетлиги, қонун-қоидалари 

мавжуд бўлиб, иш жараѐнида ана шуларга амал қилиниши лозим. Бунда 

натурадан расм ишлашни нимадан бошлаш, кейинги босқичларда қандай 

амаллар бажарилиши лозимлигини яхши билиб олиш лозим. Рангтасвир 

ишлашда қуйидаги масалаларни ҳал этиш назарда тутилади:  

1. Натуранинг кўриниши, тузилишига мос ранг туслари ва уларнинг тус 

ҳамда ранг муносабатларини тўғри топиш.  

2. Катта ўлчамдаги қисмлар ва буюмларнинг ранг-тус муносабатларини 

аста-секин «тортиш» орқали ифодалаш, айрим буюмларнинг ҳажмдорлигини 

ранглар ѐрдамида аниқ тасвирлаш. 

3. Барча тасвирнинг яхлитлигини умумлаштириш, композицион марказни 

бўрттириш.  

4. Рангтасвирдаги нозик жойларни умумий колоритни ҳисобга олган ҳолда 

аниқлаштириб чиқиш.  

Талабалар ўқув топшириқларини бажаришда ана шу кўрсатмаларга амал 

қилишлари талаб этилади.  

 

 

2.10. Мойбўѐқда натюрморт ишлаш 

 

Мойбўѐқларда рангтасвир ишлаш техникаси ва йўлларини ўрганишда кичик 

курс талабаларига натюрморт ишлатиш самарали воситалардан биридир. Чунки  

натюрморт тузилиши ва кўриниши жиҳатидан талабаларнинг билим савиялари 

ва тажрибаларига мос бўлиб, мойбўѐқда рангтасвир ишлашни ўрганишларида 

дастлабки машқлар вазифасини бажаради.  

Талабаларга мойбўѐқда рангтасвирни ишлашни ўргатиш жараѐнида 

уларнинг акварел, гуаш, темпера 

каби бўѐқларда ҳам рангтасвир 

ишлаганликларини эслатиш ва улар 

билан мойбўѐқда ишланадиган 

рангтасвирлар ўртасидаги ўхшаш ва 

фарқли жиҳатларни тушунтириб 

бериши лозим. Бунда талабалар 

натуранинг рангтасвирини ишлаш 

жараѐнида унинг тузилиши, 

қисмлари, ранг тусларининг хилма-

хил ва бойлигини ҳис қилишлари, 

айрим хусусиятларига кўра маълум 

гуруҳларга бўлиш, уларнинг ранг 

тусларини ѐритилиши ва натуранинг 

ранг муҳитига кўра ифодалаш, нату-

рани матога композицияси жиҳа-

И.Е. Репин. Гулдаста. 

тидан тўғри жойлаштириш кабиларни ўрганиш орқали ўзларининг маҳо-

ратларини ошириб борадилар.  

Мойбўѐқда рангтасвир ишлашнинг ранг тусларининг қарама-қаршилиги, 

рангнинг тозалиги, интенсивлиги, тўйинганлиги, қарама-қаршилиги, рефлекс, 

колорит, ранглар уйғунлиги, тўлдирувчи ва қўшимча ранглардан тўғри фойда-

ланиш каби хусусиятлар амалий равишда кўрсатилиб, тушунтириб борилади.  

Мойбўѐқда рангтасвир ишлашнинг ўзига хос бир қанча талаблари мавжуд. 

Натюрморт ишлаш мобайнида талабалар шаклнинг ритмик жойлашиши, ранг 

тусларининг ѐруғ-соя, ѐритилганлик ва буюмлар сиртларининг тузилишига 

кўра тарқалиши ҳамда ҳосил бўлиши, ранг тусларининг яққол кўзга 

ташданадиган бўлиши, ўзаро ҳамоҳанглиги, бир ранг муҳитига бўйсунганлиги 

ва шу кабиларга риоя қилиш талаб этилади.  

Рангтасвир дастурида талабаларга илиқ ва совуқ ранглар колоритида айрим 

ўқув топшириқларини бажартириш ҳам назарда тутилгандир. Шунга кўра, 

талабалар илиқ ранг муҳитидаги натюрмортни тасвирлаш жараѐнида мазкур 

ранг тусларининг нақадар кўп эканлиги, улардан тушунган ҳолда ўз 

ўринларида фойдаланиш ѐрдамида оҳангдор рангтасвирлар ишлаш 

мумкинлигини ўрганадилар. Натижада талабалар илиқ ва совуқ ранглар 

муҳитида қандай ранг туслари ҳосил бўлишини яхши эслаб қоладилар ва 

кейинчалик ўзларининг мустақил ишлари жараѐнида қўллайдилар.  

Натюрморт ишлашнинг ўзига хос хусусияти шундаки, талаба яхлит 

муҳитнинг фақатгина маълум шартлар асосида ажратиб олинган қисмини 

тасвирлайдилар. Ана шу бўлакнинг ўзида эса инсониятнинг эришган ютуқлари, 

маданияти, яшаш тарзи ва шу кабиларни ифодалаш мумкин бўлади. Ҳозирги 

пайтда ҳам биз машҳур рассомлар томонидан ишланган тасвирий санъат 

асарлари орқали улар яшаган даврни, муҳитни билиб оламиз, ўзимизга тегишли 

бўлган хулосаларни чиқарамиз. Шунга кўра асрлар давомида инсон қўли билан 

яратилган нарсалар ва буюмлар, табиат манзарасининг моҳирона тасвир-

ланганлиги ҳанузгача бизни ҳайратга солиб келмоқда. Талабалар ҳам ўзлари 

мустақил равишда натюрморт ишлаганларида унинг ҳаққоний ифодаланишига 

эътибор беришлари керак .  

Талабаларнинг мойбўѐқда рангтасвир ишлаш малакаларини ривожлан-

тиришда, одатда, материали ва ѐрқинлик даражасига кўра кескин ажралиб 

турадиган маиший турмуш буюмларидан ташкил топган натюрмортни гризайл 

усулида тасвирлаш 

амалѐтидан фойдаланилади 

(216-расм). Бунда илиқ тусли 

жигар ранг ва оқ бўѐқдан 

фойдаланиш тавсия этилади. 

Талабалар гризайлнинг ўзига 

хос чегараланган 

имкониятларидан келиб 

чиққан ҳолда маълум бир 

ѐритилганлик қонуниятларига 

216-расм. 

кўра ранглар муносабати ѐрдамида натуранинг ҳажмдорлигини ифодалай 

оладиган бўлиш-лари лозим.  

Умуман олганда, талаба гризайл ишлашнинг ўзига хос хусусиятлари ва ранг 

тусларининг муносабатларини тўғри топиб тасвирлаш орқали ҳам буюмнинг 

ѐруғ-соялари, материалини бир мунча аниқ тасвирлашга эришилари мумкин. 

Масалан, сирти ялтироқ бўлган металл ѐки сопол идишларнинг ѐритилган то-

монларида ҳамиша ялтираб турган жой мавжуд бўлади. Шунга кўра уларнинг 

сирти юмшоқ материалларнинг сиртидан фарқланиб туради. Бунда натуранинг 

соя қисмларини тасвирлашда бўѐқ таркибига оқ ранг аралаштирмасдан бир оз 

суюқроқ қилиб суртиш керак. Ёритилган жойларни ифодалашда эса яхлит 

сиртни қуюқроқ бўѐқлар ѐрдамида ишлаш керак. Шуни алоҳида қайд этиб ўтиш 

лозимки, талабалар жигар ранг ва оқ рангларнинг ўзаро аралашувчидан ҳосил 

бўлган ранг туслари ѐрдамида натурани жуда чиройли тасвирлашлари мумкин. 

Бундай техникада рангтасвир ишлаш талабалардан ўз устиларида тинмай 

ишлашлари лозимлигини талаб қилади. Чунки машғулот жараѐнида 

бажариладиган икки, уч натюрморт давомида талабалар керакли малака ва 

кўникмаларни эгаллай олмасликлари мумкин. Мустақил равишда кўплаб 

гризайл ишлаш эса талабаларнинг рангтасвир ишлаш борасидаги 

маҳоратларини оширибгина қолмай, уларни ранг-баранг мойбўѐқларида 

рангтасвир ишлашга тайѐрлаб ҳам боради.  

Кейинчалик талабалар мойбўѐқнинг барча рангларидан фойдаланган ҳолда 

рангтасвир ишлашга ўтадилар. Бунда уларга акварел, гуаш, темпера каби 

бўѐқлар билан ишлаш жараѐнида орттирган тажрибалари жуда қўл келади.  

Рангтасвир ишлаш учун керак бўладиган чизиқли тасвирни талабалар кўмир 

(кўпинча оддий қора қаламдан фойдаланилади), бўѐқ ѐрдамида натуранинг 

барча қисмлари, ўзаро нисбатлари орасидаги боғлиқликларни топиб, ташқи 

тузилишини, маконда жойлашган ўринларини белгилаб оладилар. Сўнг 

ўқитувчининг рухсати билангина унинг рангтасвирини ишлашга ўтишлари 

мумкин.  

Талабаларга натурани дастлаб юпқа қават тарзида бўѐқ қавати билан 

(подмалѐвка) қоплаб чиқиш лозимлиги амалий равишда кўрсатилади. Бунда 

катта сиртлар иложи борича оқ бўѐқ кам қўшилган ҳолда асосий ранг туслари 

билан қоплаб чиқилади. Иш жараѐнида натуранинг ташқи кўринишини яхлит 

идрок этган ҳолда тасвирлаш ва бунда умумий ранг муҳитини сақлаб қолишга 

эришиш, бирор бир қисмнинг ранг муҳитидан ташқарида тасвирланиб 

қолишидан сақланиш лозим. Шунингдек, натура қисмларининг ѐруғ ва ярим 

соя жойлари, соя ва рефлекслари, илиқ ва совуқ ранг туслари ўртасидаги ўзаро 

муносабатларни ҳам аниқлаштириб олиш зарур. Бу ишлар кейинчалик 

рангтасвирни босқичма-босқич бажаришда яқиндан ѐрдам беради. Бундан 

ташқари, мазкур талабларнинг бажарилиши натуранинг ѐруғликда жойлашган 

муҳитини аниқлашга ҳам имкон беради.  

Агарда натюрморт таркибида тўқ рангдаги буюмлар мавжуд бўлса, у гўѐ 

ранг тусларининг уйғунлиги ва кучини аниқлашда мезон вазифасини ўтайди. 

Ишни эса ана шу буюмни бўяшдан бошлаш тавсия этилади. Тўқ рангдаги бу 

буюмни ѐруғроқ тусдаги бошқа буюмлар ва тагранг (фон) билан ўзаро 

муносабатлари аниқлаб олинади. Натюрмортдаги асосий соя қисмларни бўяб 

бўлгандан сўнг оч тусли жойларни ва рефлексларни (ѐруғлик шуъласини) 

тасвирлашга ўтиш мумкин. Рангтасвир ишлаш жараѐнида натуранинг бир 

қисмини тасвирлашга жуда берилиб кетмаслик лозим. Акс ҳолда ҳар бир қисм 

шу тартибда ишланадиган бўлса, бир-бири билан боғланмаган буюмлар 

тўплами тасвирланганга ўхшаб қолади. Бунга сабаб натюрмортнинг ранг 

туслари ўртасидаги ўзаро боғлиқликнинг бузилганлигидир. Шунинг учун ҳам 

рангтасвир ишлаш жараѐнида буюмлардаги ранг тусининг кучини бошқа 

буюмлардаги қисмлар, тагранг билан таққослаган ҳолда белгилаб бориш тавсия 

этилади. Бу, ўз навбатида, натуранинг ранг муҳитига риоя қилган ҳолда 

рангтасвир ишлашга имкон беради. Кўпинча талабалар натурадаги бирор 

жойнинг ранг туси ўзгариб қолганлигини кўрсалар унинг тусини 

очлаштиришга ѐки тўқлаштиришга уринадилар. Аслида эса унинг ѐнидаги ранг 

туси очлаштирилса ѐки аксинча, тўқлаштирилса керакли натижага эришиш 

мумкинлиги ҳақида етарли тасаввурлари ва тажрибага эга эмасликлари 

туфайли шундай ҳолат юз беради.  

Навбатдаги босқичда эса натуранинг шаклини яхлит ифодаловчи ранг 

суртмалар билан бўѐқни суртиш орқали ранг муносабатлари аниқлаштирилади. 

Бу, ўз навбатида, натуранинг ўзига хос тузилиши, характерини тасвирлашда 

жуда муҳим. Иш жараѐнида натуранинг ҳар бир қисмини ранг туслари 

жиҳатидан ўзаро таққослаган ҳолда илиқ ва совуқ тусли ранглар белгилаб  

олинг. Этюд ишлаѐтганда эса айнан ана шу ранг туслари  умумлашган тарзда 

ифодаланади ва натурани асосий матода тасвирлашда муҳим аҳамиятга эга. 

Қуюқ қаймоқ кўринишида суртилган бўѐқ қавати натуранинг сиртини 

томошабин идрок этиши учун қулай кўринишга яқинлаштиради. Рангтасвир 

ишлаш жараѐнида ана шу жиҳатларни ҳам ҳисобга олиш лозим. Айниқса, 

тагранг ва натура ўртасидаги фарқ ва боғлиқликларни ифодалашда мазкур 

шартлиликка риоя қилиш лозим. Агарда тагранг ҳам яхлит бўртма ранг 

суртмалари билан тасвирланадиган бўлса, тасвирни тагранг гўѐ «ютиб» 

юборганга ўхшаб қолади ва керакли таассурот ҳосил бўлмайди. Аксинча, 

тасвир тагрангга нисбатан жуда қўпол суртмалар билан ишланган бўлса, у 

тагранг сиртида осилиб қолгандек таассурот қолдиради. Ана шундай ҳол юз 

бермаслиги учун тасвир ва тагранг ўртасидаги ўзаро боғлиқликни тўғри 

тасвирлаш керак. Бу хилдаги тажрибалар ҳам талабаларда машғулотдан-

машғулотга ўтиш орқали такомиллашиб боради.  

Одатда,  талабалар дастлабки топшириқларни бажариш жараѐнида чиройли 

ранглардан фойдаланишга мойил бўладилар. Бу эса уларни асосий мақсаддан 

чалғитиб, натурани ҳаққоний тасвирлашга монелик қилади.  

Этюдлар ишлашда гўѐ иш яхши кетаѐтганга ўхшайди. Лекин ҳажмни 

ифодалаш жараѐнида бир оз қийинчилик пайдо бўлиши мумкин. Баъзан 

тугалланмай қолган иш ҳам чиройлига ўхшаб кўринади. Талаба ана шу 

гўзалликка учиб, этюдни тугатмай қолдириши тавсия этилмайди. Чунки  бунда 

мақсад ўзининг ечимини топмай қолади. Этюдда танланган объект ѐки 

натуранинг фақатгина умумий қиѐфаларини тасвирлаш билан кифояланмасдан, 

балки унинг ўзига хос хусусиятларини ҳам кўрсатиш лозим. Талаба кўп сеансли 

ўқув топшириғини бажарадими, этюд ишлайдими барибир уни тугалланган 

кўринишга олиб келиши шарт.  

Ишни якунлаш босқичида рангтасвирнинг қисмларини ишлаш ва 

умумлаштириш керак. Умуман олганда тасвирнинг томошабин назарига 

тушадиган қисмларга кўпроқ ишлов берилади. Умумлаштиришда эса асосий ва 

иккинчи даражали қисмлар ҳам ҳисобга олинади. Бунда рангтасвир ишлаш 

техникаси, ҳажмни, шаклни тасвирлашда ѐруғ-сояларнинг қарама-қаршилик 

даражалари, рангтасвир ишлаш мобайнида йўл қўйилган камчиликлар ва 

хатоларни  ўз вақтида  аниқлаб, бартараф этиб бориш катта аҳамиятга эга. Ана 

шуларнинг барчаси муваффақиятли ҳал қилингандагина рангтасвир талаблар 

даражасида бажарилиши мумкин. Талабалар томонидан ишланган 

рангтасвирларда кўпинча натура ва унинг қисмлари парчаланиб, бўлакларга 

бўлиб юборилганга ўхшаб қолади. Ана шундай ҳолларда умумлаштириш жуда 

муҳим аҳамиятга эга. Бунда талаба ранг тусларини маълум бир муҳитга 

буйсундириши ва бунда шакллар, қисмларни бириктириб чиқиши лозим. 

Кўпинча натуранинг соя қисмларида ҳам умумлаштириш ишлари бажарилади. 

Чунки бу сояларда атрофдаги нарсалардан, хона деворларидан урилиб 

қайтаѐтган нурлар рефлекс тарзида намоѐн бўлади ва натуранинг ўзига хос 

хусусиятини ифодалашда катта аҳамиятга эга. Айни ана шу рефлексларгина 

рангтасвир мазмунини бойитишда ва рассомнинг маҳоратини кўрсатишда катта 

аҳамиятга эга.  

Рангтасвир ишлаш жараѐнида ўқитувчи талабаларга умумлаштиришнинг 

ўзига хос аҳамияти, усуллари ва тартиб-қоидалари борасида керакли 

тушунчаларни беради ва амалий равишда кўрсатади. Айрим ҳолларда 

рангтасвирининг бадиий ечимини бўрттириб кўрсатишда баъзи бир деталларни 

тасвирламаслик ҳам мумкин. Чунки  улар сояда қолиб, кўзга яққол ташланмай 

туради. Ана шундай ҳолларда мазкур деталларнинг тасвирланиши томошабин 

назарини чалғитиши мумкин. Бундай ҳолларда ана шундай тартибга риоя 

қилинади.  

Талабаларнинг натуралар сиртидаги ранг туслари ва уларнинг ўзаро 

ҳамоҳанглигини тўғри тасвирлашга ўргатишда фақатгина интерьерда эмас, 

балки ташқарида, очиқ ҳавода ҳам натюрморт ишлатиш мақсадга мувофиқ. 

Бунда талабалар ѐритилиши ва ранг туслари, натуранинг жойлашган маконига 

кўра қандай ранглар муҳитига ўралишини рангтасвир ишлаш жараѐнида 

ўрганиб борадилар.  

Дастлаб, дераза токчасига қўйилган оддий натюрмортнинг рангтасвирини 

ишлаб кўриш лозим (217-расмлар). Унинг таркибида, албатта бирор бир оқ 

рангдаги буюм бўлгани маъқул. Бунда чинни идиш ѐки бир бўлак оқ материал 

қўйилиши мумкин.  

Бу, ўз навбатида, пленерда рангтасвир ишлашнинг ўзига хос хусуситялари 

билан боғланган бўлиб, талабалар ўқитувчининг раҳбарлиги остида илиқ ва 

совуқ ранг тусларининг ўзаро муносабатларини аниқлаштириш ва тасвирлашни 

ўрганадилар. Одатда,  пленерда рангтасвир ишлаш интерьерда рангтасвир 

ишлашдан анча фарқ қилади. Масалан, интерьерьда натюрморт ишлаѐтганда 

унинг соя қисмларида ѐруғликнинг таъсири натижасида совуқ ранглар мавжуд 

бўлади. Натуранинг сиртида илиқ ранг тусларини кузатиш мумкин. Пленерда 

эса бунинг акси бўлиб, соя жойлар илиқ, натуранинг сиртида эса совуқ ранг 

туслари учрайди. Бунга сабаб осмон рангининг натура сиртига ўз таъсирини 

ўтказишидир. Натуранинг сиртидаги совуқ ранг туслари осмоннинг ранги 

таъсири остида рангли рефлекс кўринишида намоѐн бўлади. Илиқ ранг туслари 

эса атрофдаги ўт-ўланлар, дарахтлар, тахта ѐки ғишт деворларга урилиб 

қайтган нуралардан ҳосил бўлади. Пленерда рангтасвир ишлашнинг қийин 

томони шундаки, талабалар натурани нафис ранг тусларининг бир-бирларига 

силлиқ ўтишлари ѐрдамида тасвирлашлари лозим. Акс ҳолда рангтасвирдан 

кўзда тутилган мақсадга эришиб бўлмайди.  

Пленерда этюд ишлаѐтганда ҳаво булутли бўлса, натурани анча узоқ вақт 

мобайнида ишлаш мумкин. Чунки бундай вақтларда ѐруғлик нурларида 

ўзгариш деярли рўй бермайди. Бунда ҳам ўзига хос қийинчиликлар мавжуд. 

Жумладан, ѐруғликнинг бир маромда тарқалиши натижасида натуранинг 

ҳажмдорлиги сезилмай қолиши ҳам мумкин. Натижада натура яхлит идрок 

қилинади. Ёруғ-соялар ўртасидаги муносабатлар ҳам унчалик кескин 

сезилмайди. Қуѐшли кунларда эса қуѐш нурининг тез ўзгариши натижасида 

этюдни қисқа вақт ичида тугаллаш ѐки айни шу вақтларда бошқа куни давом 

эттириш керак. Акс ҳолда этюднинг умумий ранг муҳити, ѐруғ–сояларида 

кўпгина ўзгаришлар содир бўлади. Натижада рангтасвир билан натура 

217-расмлар. 

ўртасидаги боғлиқлик бузилади. Қуѐшли кунларда ишланаѐтган рангтасвирда 

совуқ ва илиқ рангларнинг ўзаро муносабатларини аниқлаштириш билан иш 

битмайди. Чунки улар оралиғида ҳам кўпгина ранг туслари мавжуд бўлиб, 

ўзига хос жозибасини тасвирлаш керак.  

Талабаларнинг рангтасвир ишлаш борасидаги малакаларини такомил-

лаштириш ва ривожлантиришда табиат қўйнида ишланадиган натюр-

мортларнинг аҳамияти катта. Бунда натюрморт далаларда бажарилаѐтган 

ишлар мазмуни ва кишилар меҳнати билан боғланиб кетади ва ўзига хос 

манзарани ҳосил қилади. Масалан, З.Иноғомовнинг «Чойга» асари ана шулар 

жумласидандир. Унда биз пичан йиғаѐтган кишиларни, чойга чақираѐтган 

аѐлни ва сомон ғарами соясига қўйилган дастурхон, чойнак-пиѐла ва шу 

кабиларни кўрамиз. Бунда рассомнинг табиат қўйнида жойлашган 

натюрмортни қанчалик маҳорат билан тасвирлаганлигининг гувоҳи бўламиз. Бу 

суратда биз сариқ ранг муҳити ва унда жойлашган буюмларнинг нақадар бир-

бирларига уйғун боғланганлигини идрок қиламиз. Сурат шунчалик жонли 

ишланганки, биз ҳам гўѐ ана шу сомон ғарами олдида тургандек сезамиз 

ўзимизни.  

Бу мавзуда кўпгина рассомлар ҳам ижод қилишган бўлиб, асар айнан 

танланган мавзу номи билан аталади. Масалан, «Палов масаллиғи», 

Пластовнинг «Даладаги нонушта», «Тракторчининг кечки овқати» ва бошқалар 

шулар жумласидандир.  

 

2.11. Интерьернинг этюдини ишлаш 

 

Тасвирий санъатда тасвирланадиган кўпгина воқеа-ҳодисалар асосан уй, 

кенг хоналар ичида рўй беради. Шунга кўра рассомларнинг тасвирий санъат 

асарларда ўзлари танлаган воқеа-ҳодисаларни уйнинг ички кўринишларида 

тасвирлаганликларининг гувоҳи бўламиз. Бунда рассомлар хонанинг ички 

кўринишларини тасвирлаш билан бир қаторда, унда жойлашган буюмлар 

ѐрдамида танланган мавзунинг ўзига хос мазмунини очиб беришда 

фойдаланганлар.  

Рангтасвир ишлаш жараѐнида кўпинча оғир, катта нарсаларни ҳам 

тасвирлаш талаб этилади. Шунга кўра талабалар хонанинг ички кўриниши, 

унинг бир қисмини дастлаб акварел, гуаш бўѐқларида, сўнг мойбўѐқларда 

тасвирлаш орқали малакаларини ўстириб борадилар. Қисқа вақт ичида 

хонанинг ички кўринишини тасвирлашда ҳам нарсаларнинг энг характерли 

кўринишлари умумий тарзда ифодаланиши лозим (218-расм). Бунда дастлаб 

интерьернинг ўзига хос кўринишларини аниқлаб, енгил чизиқлар ѐрдамида 

белгилаб олинади. Сўнг хонанинг ѐритилганлик даражасини ифодалаш учун 

умумий ранг суртмаси туслари муносабатини аниқлаштирган ҳолда яхлит бўяб 

чиқилади. Лекин мўйқалам ҳамиша бўѐқ билан тўла бўлиши, қўйилган ранг эса 

натуранинг, нарсаларнинг сиртини ифодалайдиган бўлмоғи зарур.  

Интерьер ишлаш жараѐнида та-

лаба нарсаларнинг ритмик жой-

лашиши, ранг тусларининг ҳамо-

ҳанглиги, йирик ўлчамдаги нарса-

ларнинг бошқа кичик ўлчамдаги 

буюмлар билан ўзаро боғланиши, 

натураларнинг қисмлари 

ўртасидаги нисбатларнинг нафис 

боғланиши, ѐрқинлик ва хроматик 

қарама-қаршиликлар, сиртларнинг 

сифати ва шу кабиларни тўғри 

тасвирлашни ўрганиб боради. 

Интерьерда рангтасвир ишлаш 

жараѐнида талабалар танланган 

жойдаги натуралар миқѐсида 

уларнинг маълум бир ранглар 

муҳитида жойлашганлигини аниқлаш ва тасвирлашни тушунган ҳолда 

ўзлаштиришлари муҳим аҳамиятга эга.  

Хоналарнинг ички кўринишларини кўпинча геометрик сиртларга қиѐслаш 

мумкин. Улар куб, квадрат, тўғри тўртбурчак, кўп қиррали бўлиши мумкин. 

Шунга кўра талаба хонанинг ички кўринишини тасвирлаш жараѐнида унинг 

қай даражада ѐритилганлиги, нарсаларнинг қай тартибда жойлашганлиги, нату-

раларнинг ѐруғ-сояларида қандай ранг туслари акс этаѐтганлигини кўра олиши 

муҳим. Чунки буларнинг барчаси талабалар томонидан ишланаѐтган ранг-

тасвирда ўз аксини топади.  

Ҳозирги замон биноларининг ички кўринишлари қадимий биноларнинг 

кўринишларидан кескин фарқ қилади.  Бу фарқни, аввало, интьернинг  кенг ва 

ѐруғ қилиб қурилганлигида кўриш мумкин. Шунга кўра интерьерни 

тасвирлашда ҳам кўпроқ тиниқ, тоза ранглардан фойдаланилади. Ўтган 

асрларда яшаб ижод этган рассомлар томонидан ишланган асарларда бу ҳолат  

яққолроқ намоѐн бўлади. Уларда кўпроқ кўринишидан қорамтир, тўқ жигар 

ранглар билан тасвирланган хоналарнинг ички кўринишлари тасвирланган. Бу 

расмда тасвирланган хонанинг ички кўриниши, ундаги нарсаларнинг 

тузилишига кўра қайси аср, давр ѐки бу хонада истиқомат қилувчи киши ҳақида 

муайан тасаввурга эга бўлишимиз мумкин. Масалан, талаба яшайдиган хонада 

китоблар, ручкалар, чизмачиликдан иш қуроллари, турли чизғичлар ва шу 

кабилар мавжуд бўлади. Мусиқа билан шуғулланадиган кишининг уйида эса 

композиторларнинг портрети, мусиқа асбоби, ноталар ва шу кабилар  

тасвирланади. Шунинг учун талабалар хонанинг ички кўринишини 

рангтасвирда  тасвирлашда ана шу жиҳатларни ҳам ҳисобга олишлари лозим. 

Замонавий биноларни қуришда бетон, темир, ғишт, тош ва шу каби 

материаллардан фойдаланилади. Шунга кўра хоналарнинг ички кўринишлари 

ҳам оқ бўѐқда бўялган ѐки гул қоғоз ѐпиштирилган, баъзи ҳолларда эса бадиий 

218-расм. 

безаклар ишланган бўлиши мумкин. Бунда мавжуд шароитдан келиб чиққан 

ҳолда талабалар ўз кўрганларини аниқ тасвирлашга ҳаракат қилишлари керак.  

 

 

Интерьер рассом учун кўпинча 

тасвирлаѐтган образининг ички кечинма-

ларини очиб беришда қўшимча ифодалаш 

омили бўлиб хизмат қилади. Масалан, В. А. 

Серов томонидан ишланган «М.Н. Ермолова 

портрети»  нақадар бошқача усулда, 

ракурсда тасвирланганлигининг гувоҳи 

бўламиз (219-расм).  

Унда аѐл кишининг тик турган ҳолати 

тасвирланган бўлиб, рассом пастда ўтирган 

ҳолдаги актрисани образини тасвирлаган. 

Аѐлнинг чап елкаси томонида тасвирланган 

кўзгуда хонанинг бир бурчаги кўриниб 

турибди. Буларнинг барчаси тасвирий 

санъат асарининг қай даражада мукаммал 

ишланганлигидан далолат беради. Агарда 

рассомнинг мазкур асарни яратиш 

борасидаги эсдаликларини ўқийдиган 

бўлсак, унинг яратилиш тарихи борасида 

керакли тушунчага эга бўламиз.  

Кўпгина тасвирий санъат асарларида биз 

хонада ўтирган, тик турган, телефонда 

гаплашаѐтган, дўстлари даврасида ўтирган 

машҳур кишилар портретларини кўришимиз мумкин. Булар рассомларнинг 

220-расм. И.Е. Репин. Оқпадар 

ўғилнинг қайтиши. 

221-расм. А. Абдуллаев. Академик 

Т.Н. Қори Ниѐзий. 

219-расм.  В. А. Серов., М.Н. Ермолова 

портрети. 

интерьердан нақадар муваффақиятли фойдаланган-ликларини кўрсатади. 

Рассомлар ўзлари танлаган мавзунинг моҳиятини очиб беришда интерьердан 

қўшимча фон сифатида фойдаланганлар. Масалан, В.А. Серовнинг «Қиз ва 

шафтолилар», И.Е. Репиннинг «Оқпадар ўғилнинг қайтиши», А.Абдуллаевнинг 

«Академик Т.Н.Қори Ниѐзий», М.Набиевнинг «Соҳибқирон Амир Тимур» 

портрети шулар жумласидандир (220, 221, 222-расмлар).  

XVI–XVII асрларда  голландиялик рассомларнинг тасвирий санъат асар-

ларида интерьерларни тасвирлаш кенг тус олган бўлиб, Эммануэль де Витте, 

Ян Вермеер Дельфтский, Питер де Хоохлар ижодида ўз аксини топган.  

Интерьер устида ишлаш талабалар-

нинг маконни ҳис қилишлари, хонадаги 

буюмларни жойлашган ўрни ва 

ѐритилганлик даражаларига кўра қандай 

тасвирлаш мумкинлиги борасидаги 

билим ва малакаларини ривожланти-

ришда катта аҳамиятга эга. Бунда ҳам 

рангтасвир ишлашнинг барча 

қонуниятларига амал қилинсада, айрим 

ўзига хос усуллари мавжуд. Масалан, 

олдинги планда турган натураларга 

нисбатан орқароқда турган буюмлар 

ўлчами ва рангига кўра бир оз 

бошқачароқ тасвирланади. Бунда атроф- 

муҳитдан тушаѐтган ранг тусларининг ва 

натураларнинг бир-бирларига ўзаро 

таъсирлари муҳим аҳамиятга эга. 

Шунингдек, рассомлар интерьерни 

тасвирлаѐтганларида унинг ичидаги 

айрим майда қисмларни тасвирлашга 

берилиб кетмасдан, балки айрим 

ўринларда яхлит тасвирлаш усулидан ҳам фойдаланадилар. Бунда, асосан, 

тасвирланаѐтган образга яқинроқ турган нарсалар аниқ тасвирланиб, 

қолганлари тўқроқ ранг билан гўѐ «ѐпилган» кўринишда тасвирланади. 

Талабалар томонидан бажариладиган интерьер тасвирларида  шу омил диққат 

марказида бўлиши лозим.  

Интерьер ишлашда  талабалар айниқса перспектива қонуниятларига амал 

қилишлари, керакли ўлчаш ишларини бажаришлари зурур. Бунда 

тасвирланаѐтган нарсаларнинг ўлчамлари интерьердаги бирор бир катта 

буюмга нисбатан таққосланган ҳолда олинади. Шуни унунтмаслик лозимки, 

хонага тушуѐтган ѐруғлик нури натуралар, нарсалар сиртида, ѐруғ-сояларида ва 

тушаѐтган сояларда турли ранг тусларини ҳосил қилиш билан бирга 

интерьернинг ўзига хос кўринишини ифодалашда муҳим аҳамиятга эга. 

Айниқса, нарсаларнинг жойлашган ўринларига кўра улардан тушаѐтган соялар 

турлича вазиятдларда ва кўриншиларда бўлиб, мазкур нарсанинг ташқи 

222-расм. М.Набиев.  

Соҳибқирон Амир Тимур. 

кўринишини ифодалаб туради. Айрим ҳолларда ана шундай майда-майда ѐруғ-

соя жойларни тасвирлашдан қочиб, уларни умумий мазмунга мослаштирган 

ҳолда яхлит кўринишда тасвирлаш ҳам мумкин. Айниқса, деворлардаги ранг 

тусларининг ўзига хос жилосини тўғри тасвирлаш орқали интерьернинг 

ҳаѐтийлигини яққол тасвирлаш имконияти пайдо бўлади.  

 Интерьернинг рангтасвирини ишлаш жараѐнида ранг тусларининг ўзаро 

қарама-қаршилиги, оч-тўқлиги, тўйинганлиги ва шу кабилар талабаларнинг 

диққат марказида бўлмоғи лозим. Интерьерда олдинги пландан аста-секин орқа 

планга ўтишда равшан ранг тусларидан тўқлашиб борган ранг тусларига ўтиш 

орқали унинг кенглиги ѐки торлиги, баланд ѐки пастлиги, образнинг интерьерда 

жойлашган ўрни ва шу кабилар асосан ранг туслари ѐрдамида ифодаланади. Бу 

эса ўз навбатида рангтасвирнинг моҳиятини очиб беришга хизмат қилади.  

Интерьернинг рангтасвирини ишлашда ҳам ѐруғлик нурларининг ўзгариб 

бориши катта таъсир кўрсатади. Масалан, бир хонанинг ички кўриниши 

деразадан тушаѐтган ѐруғлик оқимининг ўзгаришига кўра турлича кўриниши 

мумкин. Агарда хонага эрталабки қуѐш нури тушаѐтган бўлса ранглар тиниқ, 

равшан, тоза бўлиб кўринади. Вақт ўтиши билан эса нурларнинг тушиш 

бурчаги ҳам ўзгариб боради ва шунга кўра хонадаги нарсаларнинг ранг туслари 

ўзгариб, айрим қисмлари яққол ѐки қисман кўринадиган бўлиб қолади. Ранг 

туслари ҳам ўзгариб, ѐруғ-соялар ўз шаклини ўзгартириши мумкин. Шунга 

кўра интерьернинг этюдини ишлашда ҳам манзара рангтасвирини ишлашдаги 

ўзига хос хусусиятларга амал қилиш керак.  

Интерьернинг ички кўринишидаги ўзига хосликни тасвирлашда кузатиш 

нуқтаси, кўриш чизиғи, кулминацион нуқталар муҳим аҳамиятга эга. Бунда ана 

шу қоидаларга амал қилинган бўлса томошабин рангтасвирни бир қарашда 

яхлит ҳолда идрок қила олади. Шунингдек, хона ичидаги ранглар муҳити ҳам 

рангтасвирнинг мазмунини белгилайди. Агарда илиқ ранг туслари хонада кўп 

бўлса-илиқ колоритга, совуқ ранг туслари кўп бўлса-совуқ колоритга оид ранг 

туслари кўпроқ бўлади. Одатда интерьерда бирор бир объект асосий натура 

сифатида танланади ва интерьер унинг умумий характерини очиб беришда 

қўшимча восита вазифасини ўтайди. Агарда хонанинг ички кўринишини асосий 

мақсад сифатида тасвирлаш лозим бўлса, қолган иккинчи даражали нарсалар 

унинг мазмунини тўлдиришга хизмат қилади.  

Интерьер ишлашда талаба қулай жойда ўтириши, бунда барча керакли 

деталларни ортиқча куч сарф қилмасдан кўра оладиган бўлмоғи керак. Акс 

ҳолда улар тасвирланаѐтган объектга яқинроқ ўтириб қолган бўлсалар айрим 

нарсаларнинг кўринишини нотўғри ифодалашлари мумкин. Шунингдек, кўриш 

чизиғини ҳаддан ташқари пастда ѐки юқоридан танлаш ҳам тавсия этилмайди. 

Бундан ташқари интерьерни тасвирлашда туташув нуқталари иккита ѐки битта 

бўлиши мумкинлигини ҳам унутмаслик керак. Машҳур рассомларнинг 

рангтасвир асарларини кузатадиган бўлсак, юқорида айтиб ўтилган шартларга 

оид кўплаб намуналарни топиш мумкин. Масалан, И. Е. Репиннинг «Кутмаган 

эдилар» номли асарида кўзимиз дастлаб суратнинг юқорги чизиғига тўғрилаб 

ишланган деворга тушади. Ундан сўнг ѐн томондаги деворни кўриш мумкин. 

Диққат марказида эса эшикдан кириб келаѐтган киши образи тасвирланган 

бўлиб, образларнинг кўриш нуқталари эса ана шу жой билан туташади. 

Шунингдек, асарда очиқ эшик ва ички хоналар ҳам тасвирланган бўлиб, 

асарнинг туб моҳиятини очиб беришга хизмат қилади. Бу асарнинг таҳлилий 

чизмалари  расмда берилган. Худди шунга ўхшаш яна бир қатор тасвирий 

санъат асарларининг ҳам мисол тариқасида кўрсатиб ўтиш мумкин. Масалан, 

Питер Янсеннинг ―Голландияликнинг уйидаги хона‖ К.А.Зеленцовнинг ―Шаҳар 

уйидаги меҳмонхона. 1820 йил‖,  Федотовнинг ―Аристократнинг нонуштаси‖ 

каби асарлари шулар жумласидандир.  

Агарда рангтасвирда хонанинг ички кўринишида иккита девор 

тасвирланаѐтган бўлса, улар иккита нуқтада туташади. Иккаласи ҳам мустақил 

равишда ўзига тегишли бўлган қисмларни қисқарган ҳолатдаги кўринишларини 

тасвирлайди. Кўпгина рассомларнинг ишлаган асарларида ана шундай ҳолатни 

кузатиш мумкин. Б. М. Кустодиев томонидан ишланган «Эрталабки пайт», А. 

А. Бобровнинг «Хонада» каби асарлари ана шундай икки нуқтада туташадиган 

перспектива қоидалари асосида ишланган.  

М. Набиев томонидан ишланган «Абу Райҳон Беруний портрети», унда уфқ 

чизиғининг қаердан ўтганлигини аниқлаш қийин эмас. Рассом буюк 

алломанинг ички кечинмаларини очиб беришда кўпроқ илиқ ранглар 

колоритидан фойдаланган. Атрофдаги нарсалар ва ранг туслари бир ранг 

гаммасига буйсундирилган (223-расм).  

А. Абдуллаев томонидан ишланган «Академик Т. Қори Ниѐзий» портрети 

тўқ ранглар колоритида ишланган бўлиб, кўпроқ қорамтир жигар ранглар 

муҳитига буйсундирилган. Танланган ҳолат ва уйнинг ички кўринишлари 

академикнинг ташқи ва ички ҳиссиѐтларини очиб беришга хизмат қилади. Бу 

суратда, асосан, бир чизиқли уфқ чизиғига бирлашувчи перспектива 

қоидасидан фойдаланилган. Умуман олганда, перспектив қисқаришларни 

кўрсатувчи нарсалар жуда кам тасвирланган.     

Б. Жалоловнинг «кинорежиссѐр М. Қаюмов» портрети илиқ тусдаги тагранг 

сиртида тасвирланган бўлиб, томошабин диққати беихтиѐр унинг юз қисмига 

тушади. Бунда ҳам рассом атрофдаги нарсалардан образнинг ҳолатини 

тасвирлашда ѐрдамчи восита сифатида фойдаланган.  

Талабалар барча керакли назарий тушунчаларни эгаллаб бўлганларидан сўнг 

ўз билимларини амалий ишлар жараѐнида синаб янада ривожлантириб 

борадилар. Шунга кўра хона ичини тасвирлашда керакли жой танлаб бўлингач, 

223-расм. М. Набиев. Абу Райҳон Беруний портрети. 

рангтасвир ўлчами аниқланади. Унда керакли қаламтасвир мазкур картонга ѐки 

матога қаламда ѐки кўмирда ишлаб олинади. Талабалар ишлаѐтган 

рангтасвирларининг таъсирчан чиқишида унинг кузатиш нуқтасини тўғри 

танлашлари асосий омиллардан биридир. Акс ҳолда  рангтасвир талаблар 

даражасида бажарилган бўлса-да, нимадир етишмаѐтганга ўхшаб туради. Бу эса 

талабаларнинг интерьер ишлаш борасидаги назарий билимлари камлигидан 

далолат беради.  

Рангтасвир учун чизиқли расм ишланаѐтганда юқорида кўрсатиб ўтилган 

қоидаларга риоя қилиш, керакли тузатишларни ўз вақтида киритиш лозим. Акс 

ҳолда рангтасвир ишлаш жараѐнида бу камчиликларни тузатиш имконияти 

бўлмай қолиши мумкин. Дастлабки чизиқли расмни ишлаш жараѐнида 

интерьернинг характерли кўринишлари ва ўзаро нисбатлари, текисликларнинг 

ҳолатлари, нарсалар ва деворлар орасидаги масофалар нисбат қонуниятларига 

амал қилинган ҳолда тасвирланади. Бунда кузатувчига нисбатан яқин турган 

нарсалар ѐки деворнинг бир қисми ўлчам бирлиги сифатида қабул қилиниши 

мумкин. Талаба ишлаѐтган  ана шу ўлчам сифатида қабул қилинган қисм билан 

солиштириб, таққослаган ҳолда ишлаб боради.  

Чизиқли тасвирини чизишнинг иккита усули мавжуд бўлиб агарда 

рангтасвирда барча перспектива қонун-қоидаларига амал қилиниши талаб 

этилаѐтган бўлса, барча қисмлар, деталлар, томонлар кесишиш нуқтаси билан 

аниқ учрашадиган ҳолатда бажарилади. Хонанинг ички кўриниши эса чизиқли 

ўзак сифатида ишланади. Бунда барча перспектив қисқаришлар ва натуралар 

орасидаги боғлиқликни аниқ тасвирлаш мумкин бўлади.  

Иккинчи усулда эса талаба ўзининг кўзда чамалаш қобилиятига асосланиб 

хонанинг ички кўринишини тасвирлайди. Бунда ҳам бирор-бир қисм ўлчам 

сифатида танлаб олинади ва шунга асосланган ҳолда бошқа қисмлар чизилади. 

Текширув чизиқлари иложи борича билинар-билинмас қилиб чизиб олинади. 

Интерьерни чизаѐтганда деразалар, деворларнинг тик чизиқлари чорчўпнинг 

икки ѐнига параллел кўринишда тасвирланади. Девор олд томонидан 

тасвирланаѐтган бўлса дераза, токча ва стол, стулларнинг чизиқлари 

чорчўпнинг пастки ва юқорги қисмларига параллел қилиб олинади. Бунда 

чорчўпнинг ѐки картоннинг тўртала томони аниқ тўртбурчак кўринишда 

бўлиши лозим.  

Агарда интерьер ишлаѐтганда кесишиш нуқтаси битта бўлса барча 

горизонтал чизиқлар ана шу нуқтага қараб интилади ва гўѐ рангтасвирнинг» 

чуқурлиги»ни билдиради. Борди-ю, горизонтал чизиқлар икки томонга 

йўналган бўлса улар уфқ чизиғида белгиланган иккита кесишиш нуқталари 

билан учрашадилар ва ўзига хос перспектив кўринишларни ҳосил қилади. 

Шунга кўра пол, шифт, стол, стуллар, шкафлар ва шу кабиларнинг томонлари 

асосий кесишиш нуқтасига томон қисқариб боради ва кишидан 

узоқлашаѐтгандек таассурот қолдиради.  

Интерьерни ишлашда томошабиннинг диққатини ўзига жалб қиладиган 

натуралар, одатда  очиқ рангларда ишланади ва гўѐ композиция ечимини ўзида 

акс эттириб туради. Бунда рассом ана шу композиция марказини ѐруғ-соялар, 

ранг туслари, чизиқлар, ранг тусларининг қарама-қаршиликлари ва шу кабилар 

билан алоҳида ажратиб кўрсатади.  

Талабаларнинг интерьер ишлаш борасидаги амалий малакаларини 

ривожлантириш мақсадида бир жойни ўзини турли вақтларда бир неча 

маротаба рангтасвирини ишлаб кўриш тавсия этилади. Шунга кўра талабалар 

эрталабки, туш пайтида ва кечга томон хонанинг ички кўринишининг ранг 

тусларида, ѐруғ-сояларида қандай ўзгаришлар содир бўлишини амалий 

равишда билиб оладилар. Ҳар бир ҳолатда ҳам интерьернинг ўша вақтдаги 

кўриниши, ранг туслари, ѐруғ-соялари аниқ топилмоғи керак. Агарда турли 

вақтларда бажарилган этюдлардаги ранг туслари, колорити деярли бир-бирига 

ўхшаш бўлса кўзланган мақсадга эришиб бўлмайди. Бундай камчиликларни 

навбатдаги этюдларни ишлаш жараѐнида такрорламасликка ҳаракат қилиш 

лозим.  

Шуни алоҳида қайд этиб ўтиш лозимки, талабалар фақатгина аудиторияда 

бажариладиган ўқув топшириқларни бажариш билан чегараланиб қолсалар, 

керакли натижага эришиш анча қийин бўлади. Чунки этюдлар ишлаш 

жараѐнида талабаларнинг дарс мобайнида орттирган тажрибалари янада 

ривожланиб, такомиллашиб боради. Малакани янада ошириш учун турлича 

кўринишдаги хоналарнинг ички кўринишларини хомаки расмлар, рангламалар 

тарзида ишлаб бориш тавсия этилади. Шунингдек, интерьер ишлашда турли 

хил бадиий материаллардан фойдаланган маъқул. Бунда талабалар интерьерни 

турли материалларда ҳам тасвирлаш имкониятига эгалар. Масалан, акварель, 

гуаш, темпера бўѐқларида интерьер ишлаш анча қулай бўлиб, талабаларни 

мойбўѐқда рангтасвир ишлаш жараѐнига тайѐрлашда яқиндан ѐрдам беради.  

Охирги курсда ўқийдиган талабалар орасида интерьер билан боғлиқ бўлган 

диплом ишларини бажаришда мазкур қонун-қоидалар ва шарт-шароитларни 

яхши ўзлаштириб олган ўқувчиларгина кўзлаган мақсадларига эришишлари 

мумкин. Чунки диплом ишини бажаришда бир қанча талабларга жавоб топиш 

керак. Ўқувчиларнинг бу борадаги назарий ва амалий билимлари, тажрибалари 

етарли бўлмаса, танланган мавзунинг асосий мақсадини очиб беришда 

қийналиб қолиш мумкин.  

 

2.12. Одамнинг бош қисми ва танасини тасвирлаш 

 

Одамнинг бош қисми ва танасини тасвирлаш тасвирий саньатга оид назарий 

билимлари ва ҳамда амалий кўникмаларни эгаллашнинг ўзига хос омилидир. 

Талабалар жонли танани тасвирлаш борасида дастлабки тажрибаларга эга 

бўлишлари лозим. Бунда улар натуранинг маконда жойланган ўрни, ҳолати, 

перспектив кўриниши, анатомия жиҳатдан тўғри ифодаланиши, 

ҳажмдорлигини ранг туслари ѐрдамида тасвирлаш йўлларини яхши билишлари 

керак.  

Талабаларга одамнинг бош қисми рангтасвирини ишлатишдан асосий 

мақсад натуранинг ички хис туйғулари, шахсидаги ўзига хослик, характерни 

бўѐқлар ѐрдамида ифодалай олишга ўргатиш, натура билан ишлаѐтган портрет 

ўртасида ўхшашликни топа олишга ўргатишдир. Чунки  улар одамнинг юз 

қисмидаги ѐруғ-соя, тус муносабатларини бўѐқлар ѐрдамида тасвирлаш орқали 

унинг хажимдаорлигини ифодалашлари керак  

Одам портретини ишлашда талабалар кўпинча унинг ҳажмдорлигини қандай 

ифодалашни билмайдилар. Ишланган рангтасвир мато сиртига ѐпишган ҳолда 

ифодаланади. Яъни талабалар одамнинг бош қисмини ранг туслари ѐрдамида 

ҳажмдор қилиб кўришни билмайдилар. Чунки  натюрморт ѐки интервер, 

манзара рангтасвирини ишлашга нисбатан одам портретини ишлаш 

мураккабдир.  

Одамнинг юзидаги ранг туслари атроф-мухитдан бошқа буюмларнинг тус-

ларидан кескин фарқ қилади. Бундан ташқари, юзининг ѐруғ-соя қисим-

ларидаги ранг тусларининг хилма-хилиги ҳам ўзига хос бўлиб, такроланмас 

хусусиятга эга. Ҳатто иккита одамнинг портрети ишланиѐтган бўлса, уларнинг 

юзларидаги ранг туслари ҳам турлича бўлади. Талабалар ҳам шу фарқларни 

ажратиб, бўѐқда тасвирлай оладиган бўлишлари лозим.  

Одамнинг юзини яхлит қолипга тушиб қолган бир хилдаги ранг туси билан 

бўяб бўлмайди. Натуранинг ўзидаги ранг бойликлари, узвий боғликларини 

ҳисобга олган ҳолда ранглар уйғунлигига амал қилиб рангтасвирини ишлаш 

лозим.  

Портрет ишлашда атроф-муҳитда рўй бераѐтган ўзгаришларнинг одам 

тусига қандай таьсир этишини тушуниб олиш учун бир натуранинг ўзида 3–4 

хил ранглама ишлаб кўриш тавсия этилади. Бунда кийим ва орқадаги газлама 

ранглари ўзгартирилади. Талабаларнинг ҳар хил ѐшдаги ва жинсдаги одам-

ларнинг портретини ишлай олиш тажрибаларини бойитиш мақсадида чорчўпга 

тортилган мато сиртига уч-тўрт тасвирни ишлаш тавсия этилади. Бунда 

талабалар ранглама композициясини тўғри танлай олишлари ва ишнинг 

умумий мақсадга бўйсунишига эришишлари керак. Мазкур машқни бажариш 

жараѐнида талабалар ҳар хил янги натурани тасвирлашда бир-бирига 

ўхшамаган ранглар политрасидан фойдаланиш лозимлигини билиб оладилар. 

Чунки  ҳар бир одам юзининг ўзига хос ранг туслари мавжуд бўлиб, у ѐнга, 

характерга, ѐритилиш даражасига, атроф-муҳитнинг таъсирига кўра ҳар хил 

бўлади. Натижада талабалар ана шу фикрларни бир вақтда кўра олиш имконига 

эгалар. Шунингдек, ўзлариниг йўл қўйган камчиликларини ҳам яққол 

кўрадилар.  

Одам бош қисмининг рангтасвирини олдиндан чизилган чизиқли тасвири 

асосида бўѐқда ишлашга ўтишдан олдин, талабаларга мазкур шаклни ҳажмдор 

кўринишда тасаввур қила олиш йўлини назарий ҳамда амалий жиҳатдан 

тушунтириш лозим. Чунки  ҳайкалтарошликда одам қоматини тутиб туриш 

учун ўзакдан фойдаланилади  ва ўшанинг атрофи лой билан тўлдирилиб, унинг 

ҳажмдор кўриниши ясалади. Рангтасвир ишлашда эса чизиқли расм эса гўѐ ўзак 

вазифасини ўтайди. Рассом ана шу ўзак атрофини бўѐқ қавати билан қоплаб 

бориш орқали бошнинг ҳажмдор кўриниши текис сатҳида ифодаланади. Бунинг 

учун бошнинг ташқи кўриниши бир қанча катта-кичик текисликлардан ташкил 

топган ҳажмдор шаклга ўхшатиб, мазкур текисликларнинг ѐритилиш даража-

лари турличагина талабалардан диққат-эътиборни қаратиш лозим. Шунга кўра 

одам юзининг ранг туслари ҳам турлича бўлади. Юзнинг тузилишига кўра 

шартли равишда белгилаб олинган текисликларнинг шакли турлича бўлиб, 

ўзига хос кўринишга эга. Ўқув топшириқларнинг асосий мақсади ҳам ана шу 

текисликнинг ўлчамлари, вазиятилари, ѐритилганлик даражалари ҳамда ранг 

тусларига кўра бўѐқ ва мўйқалам ѐрдамида тасвирлашга ўргатишдан иборат. 

Талабалар характерли тузилиш-қисмларидан кўз, бурун, оғиз, лаблар, соч, 

қулоқ ва шу кабиларни бўѐқлар ѐрдамида яхлит қилиб ишлашни билишлари 

лозим.  

Одам портретининг ишлаш мураккаб жараѐн бўлганлиги сабабли қўйилган 

натурадан талабаларнинг диққатини чалғитадиган ортиқча нарсалар 

бўлмаслиги керак. Тагранг сифатида қўйилган газламанинг ранги кўзга яққол 

ташланмайдиган ва хеч қандай бурмаларсиз бўлиши лозим. Шунга кўра, 

тагранг одам юзининг рангига яқин бўлса, улар ўртасидаги фарқларни топиш 

қийин бўлмайди. Ана шундай хол юз бермаслиги учун танланган газламанинг 

ранги юзнинг ѐруғ қисмларидан сал тўқроқ, энг тўқ соя қисмларига нисбатан 

сал очроқ кўринишда бўлиши тавсия этилади.  

 

 

2.13. Инсоннинг бош қисми рангтасвирини ишлаш 

 

Инсоннинг умумий танасини тасвирилашни ўрганиш дастлаб унинг бош 

қисмини портрет тарзида ишлашдан бошланади. Бунда портрети ишланаѐтган 

инсоннинг ички ва ташқи қиѐфаси, ўзига хос хусуситяти, ўхшашлиги, юз 

қисмларидаги ўзаро нисбатларнинг сақланганлиги ва перспектива қоидаларига 

амал қилинганлиги ўқув топшириғига қўйиладиган талаблардан биридир. Бу 

талабларни бажармасдан туриб топшириқни саводли бажариб бўлмайди.  

Инсоннинг бош қисмнинг рангтасвирини ишлаш бир мунча мураккаб  бу 

жараѐнда  бўлиб, талабалар натюрморт, манзара тасвирини ишлашда учрамаган 

айрим қийинчиликларга учрашлари мумкин. Хусусан, инсон бош қисимларида 

ишлашда юзнинг ўзига хос тузилиши, қисмлари ўртасидаги нисбатлар ва 

боғлиқликларга риоя қилиш, нотекис ва бошқача тузилишдаги юзада ѐруғлик 

ва сояларнинг тарқалиши, ранг тусларининг турли-туманлиги билан боғлиқ 

жиҳатлари муайан қонунйатлар асосида тасвирлаш лозим бўлади. Инсон 

юзидаги, танасидаги ранглар атроф-муҳитдаги нарсаларнинг рангларидан 

кескин фарқ қилади. Инсон юзидаги ранг туслари ҳам турли-туман бўлиб, бир 

хил ранг тусига эга бўлган юзларни учратиш қийин. Рассомнинг асосий 

маҳоратларидан бири ҳам ана шуларни кўриш ва ишлаган расмида тўғри 

тасвирлай олишидадир. Инсон юзининг маълум бир қолипга тушиб қолган ранг 

туслари йўқ. Ҳар бир расм чизаѐтган рассом ўз тажрибаси асосида турли-туман 

рангларни кўриши мумкин. Лекин ана шу кўрилган рангларни ўз ўрнида 

атрофдаги бошқа ранг туслари билан ҳамоҳангликда ифодалаш катта 

такрорлашни талаб қилади.  

Талабаларга одамнинг бош қисмини рангтасвирда тасвирлашни топшириш-

дан олдин унинг ўзига хос жиҳатлари, юздаги ранг тусларига атроф-муҳитдан 

қайтаѐтган ранг тусларининг таъсири бўлишини уқдириш ва амалий равишда 

тушунтириш керак. Умуман олганда инсон танасини рангтасвирда тасвирлаш-

нинг маълум стандартга тушиб қолган яхлит техникаси мавжуд эмас. Ўқитувчи 

ѐки бирор бир рассомдан маслаҳат олинадиган бўлса, улар фақат қандай қилиб 

инсон юзининг рангтасвирини ишлаш мумкинлиги борасида назарий ва амалий 

кўрсатмалар бериши мумкин. Лекин рангтасвирини ишлашни бир бутун ҳолда 

ўргатиш қийин. Чунки  рангтасвир ишлаш маҳорати ҳам талабаларда турлича 

бўлиб, улар ўзларининг билим савиялари даражасида образни ифодалайдилар.  

Талабалар портретини ишлашлари лозим бўлган натура унинг юз тузилиши, 

ўзига хос ифодаси, шакли ва бошқа қисмлари яхши кўринадиган тарзда 

қўйилиши лозим. Натурага ѐруғлик унинг юзидаги ѐруғ-соя жойларни яхши 

кўрсатадиган тарзда тушиб турадиган жой танланмоғи керак. Одам портретини 

ишлашда унинг кўз ўрни, бурни, лаблари, юздаги турли ботиқлар ва уларнинг 

сиртида ѐруғликнинг ўзига хос тарқалиш қонуниятларидан ўринли фойдала-

нилганда рангтасвир жуда чиройли чиқади. Одам портретининг талаблар 

даражасида ишланишида тагран ва ѐритилганлик даражасининг аҳамияти катта. 

Шунга кўра асосий эътибор натуранинг тўғри ѐритилган бўлишига қаратилмоғи 

керак.  

Дастлабки дарсда ўзаро таққослаган ҳолда расмини ишлаш учун ўрта ва 

катта ѐшдаги эркакларни  портретини ишлаш тавсия этилади. Бунда талабалар 

навбати билан натураларнинг портретини ишлаб кўрадилар ва улар ўртасидаги 

ўхшаш ва фарқ қилувчи томонларини амалий равишда ишлаб, ўзига хос 

тузилишларини ўрганиб оладилар. Одам бош чаноғи думалоқ, тухумсимон, 

тўртбурчаксимон ва шу каби тузилишларга эга бўлиши мумкин. Шунга кўра 

уларнинг юзлари ҳам чўзинчоқ, япалоқ, япасқи ва шу каби кўринишларда 

бўлиши мумкин.  

Талабаларнинг мойбўѐқлар билан ишлаш борасидаги тажрибалари ҳали 

етарли даражада бўлмаганлиги сабабли уларга мато юзасида рангтасвир 

ишлатган маъқул. Чунки картоннинг сирти силлиқ бўлганлиги сабабли бўѐқ 

оқиб кетиши ва бошқа ранг тусларини бузиб қўйиши мумкин. Мато юзаси 

нотекис бўлганлиги сабабли бундай ҳол камдан-кам рўй беради. Агарда мато 

бўлмаса хира сиртли картонга ҳам расм ишлаш мумкин. Бунда унинг юзаси 

махсус эмулсияли грунт билан қопланган бўлиши лозим.  

Дастларбки этюдлар ишлаш жараѐнида одам юзидаги ранг тусларини ранг-

баранг қилиб тасвирлашга интилиш тавсия этилмайди. Турли-туман кўриниш-

лардаги ранг туслари портретнинг яхлит идрок этилишини қийинлаштиради ва 

умимий бўлиб қолади.  

Дастлабки этюдларни ишлаш жараѐнида оч малла (равшан тусли охра), 

странцион сариқ, қизил, жигар ранг, тўқ қизил, тўқ жигар ранг, кўкиш яшил, 

тўқ кўк ва рухли оқ бўѐқлардан фойдаланиш мумкин. Бу бўѐқларни тартиби 

билан жойлаштириб чиқиш талабаларнинг ишини анча енгиллаштиради. 

Шуниси муҳимки, оч ва тўқ тусли бўѐқларни политрада аралаш жойлаштириш 

тавсия этилмайди.  

Портрет ишлаѐтганда айрим қисмларга қўшимча ишлов бериш учун катта ва 

кичикроқ ўлчамдаги  мўйқаламлардан фойдаланиш яхши натижа беради. Бу 

мўйқалам бўѐқни силлиқ суртишга имкон яратади. Қуюқ бўѐқларни аралаш-

тиришда махсус эритгичлардан, ѐғлардан фойдаланиш тавсия этилади. 

Айниқса, рангтасвир ишлашда қўлланиладиган ѐғ қуюқроқ бўлганлиги сабабли 

бўѐқни ҳаддан ташқари суюлиб кетишига йўл қўймайди.  

Рангтасвир ишлашга киришишдан олдин натурани диққат билан кўриб 

чиқиш, юзнинг шаклини, ѐритилганлигини ифодаловчи ранг тусларини аниқ-

лаштириб олиш керак. Дастлаб юздаги энг асосий рангларни катта ўлчамдаги 

мўйқалам билан бўяб чиқилади. Бунда бўяшни юздаги энг тўқ рангдан, яъни 

соя жойлардан бошлаш керак. Лекин бу ранг тусининг юздаги энг ѐруғ жой ва 

тагранг билан ўзаро уйғунлиги, ҳамоҳанглигини ҳам сақлаб қолиш лозим. 

Шунингдек, юздаги ранг тусларининг соя жойлардаги ранг тусларига нисбатан 

қай даражада совуқ ѐки илиқ эканлигини ҳам тўғри топиш керак. Бу соҳада 

талабаларга ўқитувчи керакли маълумотлар ва тушунчаларни бериши лозим. 

Масалан, қуѐшсиз кунларда ѐндан ѐритилган натуранинг ѐруғ қисмларидаги 

ранглар совуқ, соя жойларида эсаилиқ тусда бўлиши мумкин. 

 Тагранг сифатида қўйилган материални бўѐқда тасвирлаѐтганда «ѐрқинлик 

ѐки ѐруғлик қарама-қаршилиги» қонуниятига кўра натуранинг ѐруғ жойларига 

нисбатан тўқроқ ишланади. Ҳатто, айрим ҳолларда наутрадан тагрангга туша-

ѐтган соя жойларга нисбатан ҳам анча тўқ рангда бўлиши мумкин.  

Рангтасвирнинг таъсирчан чиқишида одамнинг юз қисмларидаги, бўйин 

қимига яқин жойларидаги ранг тусларининг муносабатларини тўғри топиш ва 

аниқлаштириш зарур.  

Шуни эсда тутиш лозимки, натуранинг юзидаги ранг тусларига ѐндан 

тушѐтган ѐруғлик нурлари ва атроф-муҳит катта таъсир қилади. Шунга кўра 

айрим жиҳатларни билиб қўйиш фойдадан холи эмас. Кўпинча пешонада оч 

тусдаги охра ранглари учрайди. Бурун эса қизғиш-қирмизи, баъзан учи кўпроқ 

қизилга мойил бўлади. Ёноқлар ва қулоқлар ҳам шу ранг тусига яқин бўлади. 

Бўйинда эса сарғиш оч қизил, баъзан оч жигар рангга яқин бўлган ранг туслари 

учрайди. Кўкрак қисми офтобда тоблангани учун тўқ қизғиш, қирмизи рангга 

мойиллик сезилиб туради. Энди соя ва ѐруғлик ўртасидаги қарама-қаршилик-

ларни аниқлаштириш керак. Натура ѐндан ѐритилганда кўз ўйиқлари, бурун 

парракларидаги соя жойлар тўқроқ кўринади. Пешона, бўйин, ѐноқларнинг соя 

қисмлари эса уларга нисбатан анча очроқ бўлади. Натуранинг асосий ранг 

туслари ўз ўринларига қўйилиб чиқилганидан сўнг асосий бўѐқлар ѐрдамида 

юзнинг тузилишини ифодалашга ўтилади. Бунда гўѐ бўѐқлар ѐрдамида юзнинг 

кўриниши «қурилади». Натуранинг соя қисмларини тасвирлашда оқ бўѐқни 

аралаштирмаслик лозим. Ёруғлик тушиб турган жойларни эса яхлит текислик 

сифатида ифодалаган маъқул. Бу, ўз навбатида, юзанинг ѐритилганлик 

даражасини ифодалашда жуда қўл келади.  

Рангтасвир ишлаш жараѐнида талабалар кўпинча ўзлари қўяѐтган ранг 

тусларининг атрофдаги ранг туслари билан боғлиқ ҳолда олиниши 

лозимлигини унутиб қўядилар. Агарда қўйилган ранг туси атрофдаги ранг 

туслари билан боғланмай қолса, у гўѐ ортиқчадай, баъзан матодан отилиб 

чиқиб кетаѐтгандек кўринади. Топилган ранг суртмалари туслари шундай 

қўйилиши лозимки, ҳар бир ранг юзнинг бирор қисини аниқ белгилайдиган 

бўлсин. Бунда бу ранг тусини бошқа ранг суртма туслари билан таққослаб, ўз 

кучида қўйилишига ҳам эътибор лозим. Айниқса юзнинг ҳажмдорлигини 

билдиришда қўйилган ранг тусарининг тагранг билан ҳамоҳанг бўлиши жуда 

муҳим. Агар суртилган ранг туслари тагранг билан боғланса, унинг юзада 

эркин жойлашганлиги сезилиб туради. Акс ҳолда тагранг портретни бўғиб 

қўяѐтганга ўхшаб қолади.  

Портрет ишлашда юзнинг ўзига хос характерли хусусиятини ифодалашга 

берилиб кетиб, ранг тусларининг ранг-баранг эканлигини унутиб қўймаслик 

зарур. Акс ҳолда бўѐқлар устма-уст қўйилаверса рангтасвир гризайлга ўхшаб 

қолади. Шунга кўра юзага қўйилаѐтган ранглар ранг тусларининг ѐрқинлиги 

ҳамда рангларининг оҳангдорлиги билан ҳам фарқланиб туриши лозим. 

Юзаларнинг ѐруғ жойларини ифодалашда қуюқ бўѐқ қаватини суртиш унинг 

бўртма бўлиб кўриниб туришини таъминлайди. Ишни аста секин бажариш, 

катта ҳажмдаги юзаларни ишлашга қизиқмаслик лозим. Кўзнинг қисмларини 

ишнинг тугашига яқин тасвирлаш тавсия этилади. Лекин даставвал кўзнинг 

ўрни, ўйиқлари мўйқаламда белгилаб қўйилиши лозим. Кўзнинг ўзига хос ранг 

туслари топилиб бўлинганидан сўнг айрим бўртма қисмларига кичкина 

мўйқалам билан ишлов берилади. Айниқса, кўз қорачиғидаги, оқидаги ялтироқ-

ларнинг ўз ўрнига топиб қўйилиши рангтасвирнинг янада таъсирчан чиқишида 

катта аҳамиятга эга. Лекин ялтироқ жойларни ҳаддан ташқари сездиришга ҳам 

қизиқмаслик лозим. Чунки у ҳам атрофидаги ранг туслари билан боғлиқ ҳолда 

тасвирланишини унутмаслик керак. Шунингдек, натура ѐн томондан ѐритилган 

бўлса буруннинг уч қисмида, ѐноқларнинг бўртиб чиққан қисмларида ҳам 

ялтироқ жойлар учрайди. Булар, айниқса, буруннинг учидаги ялтироқ жой 

(яъни, блик) юзнинг ўзига хос характерини янада очишга хизмат қилади.  

Талаба ўқув топшириғини бажариб бўлганидан сўнг ўқитувчининг 

кўрсатмалари асосида айрим тузатишлар киритадиган бўлса, бунда ҳам ранг 

тусларининг атрофдагилари билан боғлиқ ҳолда қўйилишини унутмаслиги 

лозим. Агарда юздаги майда қисмлар ҳаддан ташқари кўпайиб кетса, пор-

третнинг яхлит идрок қилиниши бузилади. Бундай ҳол юз бермаслиги учун 

юздаги майда қисмларни борга тавсилотлар билан тасвирлаш тавсия 

этилмайди. Мазкур ишларни талабалар рангтасвир ишлаш борасида керакли 

тажрибаларга эга бўлганларидан сўнггина бажаришлари мумкин. Айрим 

ўринларни ранг тусининг ѐрқинлиги ва ранг тусларининг қарама-қаршилигига 

кўра юмшатиш ѐки кучайтириш талаб қилинади. Бунда талаба ўқитувчининг 

кўрсатмаларига амал қилган ҳолда керакли тузатишларни киритади. Чунки 

талаба томонидан ишланаѐтган рангтасвирларда қандай камчиликлар учрашини 

олдиндан аниқ айтиб бериш қийин.  

Талабаларнинг юз портретини ишлаш борасидаги маҳоратларини 

такомиллаштиришда унинг ҳар хил ҳолатлардаги кўринишларини ишлатиш 

тавсия этилади. Бунда натурага тушаѐтган ѐруғлик нурларининг ҳолати ҳам 

бошқачароқ кўринишларда бўлишига эътибор бериш керак. Ёруғ-соя қонуният-

ларини яхши ўзлаштиришда натуранинг жойини шундай танлаш лозимки, 

бунда унинг юз қисмининг анча жойи сояда қолсин. Шунда натуранинг соя 

қисмида ѐруғ жойига нисбатан турли-туманг ранг туслари ҳосил бўлади.  

Талабалар фақатгина дарс жараѐнида ўқув топшириқларини бажариш билан 

чегараланиб қолмасдан, рассомларнинг устахоналарига, музейларга ҳам бориб, 

уларнинг ўзига хос ишлаш техникалари билан танишиб, рассомларнинг 

ишлаган портрет асарларидан нусхалар ҳам кўчириб боришлари фойдалидир.  

Одатда, рангтасвир ишлаш жараѐнида тасвирни юзага композицион 

жиҳатдан тўғри жойлаштириш ҳам талаб этилади. Бунда эса талабанинг 

композиция ишлаш жараѐнида орттирган билми ва малакалари қўл келади. Ана 

шуларнинг барчаси биргаликда рангтасвир ишлаш жараѐнида қўлланилади ва 

тобора такомиллашиб боради.  

 

 

2.14. Рангтасвир ишлашга оид умумий кўрсатмалар 

 

Талабалар рангтасвир ишлаш жараѐнида қуйидагиларга эътибор беришлари 

лозим:  

1. Расм ишланадиган қоғоз ѐки матони иложи борича кўриш чизиғига 

нисбатан тик ҳолатда жойлаштириш.  

2. Рангтасвирда шакллар ва қисмларни тасвирлашда умумийликдан 

қисмларни, катта шакллардан деталларини тасвирлашга ўтиш, иш ниҳоясида 

эса яна умумийликка қайтиш ва қисмларнинг умумийликка буйсунганлигини 

таъминлаш. Бунда рангтасвирнинг умумий ранг колорити, нисбатлари, ѐритил-

ганлик даражалари ва шу кабилар назарда тутиш.  

3. Иш жараѐнида натуранинг қисмлари ўртасидаги ўзаро нисбатлари, ранг 

тусларининг муносабатлари ва уларнинг ҳамоҳанглигини мунтазам тарзда 

текшириб, таққослаб, лозим бўлган тақдирда тузатишлар киритиб бориш.  

4. Рангтасвир ишлашда фақат бир қисмни тасвирлашга берилиб кетмасдан 

унинг бутун юзасида навбати билан тасвирлаш ишларини бажариш рангта-

свирдаги ранглар муносабатини яхлит сақлашга эришиш.  

5. Рангтасвир ишлаш жараѐнида унга узоқроқдан қараш ва ранг туслари, 

ѐруғ–соялар, ѐритилганлик даражаларининг ҳолатини тасвирланганлигини 

яхлит тарзда кўриш, лозим топилган тақдирда керакли ўзгартиришлар 

киритиш.  

6. Юзалардаги ранг тусларини топиш учун оқ рангдан ташқари учтадан 

ортиқ бўѐқни аралаштирмаслик. Шунингдек, бўѐқларни аралаштиришда унинг 

бир хил ранг тусидаги бўѐқ массасига айлантириб юбормаслик. Чунки бўѐқлар 

қўшилганда аралашмай қолган тоза ранг моддаси ҳам бўѐқ керакли жойга 

суртилгач, ажойиб ранг тусларини ҳосил қилиши мумкин.  

7. Узоқ вақт туриб қуриган ѐки ҳўллигича турган матоларда рангтасвир 

ишлашни давом эттириш. Агарда бўѐқ қавати ярим қуриб улгурган бўлса, 

унинг устидан суртилган бўѐқ қавати кейинчалик сарғайиб кетиши мумкин.  

8. Агарда тайѐр рангтасвирининг бирор қисмига ўзгартириш киритиладиган 

бўлса, ўша жойдаги бўѐқ қаватини мастихин билан грунтига шикас етказмасдан 

қириб олиш. Борди-ю бўѐқ ҳаддан ташқари қуриб кетган бўлса, янги бўѐқ 

қавати суртиладиган жойни ҳўл картошка ѐки пиѐз билан яхшилаб ишқалаш ва 

қуригунича кутиб туриш. Бунда ҳам умумий ранг тусининг боғлиқлигини 

сақлаб қолишга ҳаракат қилиш. Рангтасвир яхши қуриб бўлганидан сўнг лак 

билан қопланса унинг кўриниши ниҳоятда яхши бўлади ва узоқ вақт сақланади.  

9. Бирор натуранинг рангтасвирини ишлашда унинг қисмлари, ботиқ ва 

бўртма жойларини тасвирлашда ранг суртмаларини бетартиб қўйиб ташлаш 

ярамайди. Акс ҳолда тасвирининг умумий кўриниши бузилади ва рангтасвир ўз 

хусусиятини йўқотади. Ҳар бир ранг суртмасининг йўналиши, қўйилиши 

мазкур тасвир ѐки натуранинг характерига мос бўлиши ва унинг ўзига хос 

хусусиятини очиб бериши лозим.  

10.Мойбўѐқларида рангтасвир ишлашда топиладиган ранг тусларининг 

рассомликка яқин бўлишида оқ рангнинг аҳамияти катта. Чунки оқ рангдаги 

палитра устида аралаштириладиган рангларнинг тусларини аниқ кўриш 

мумкин.  

Фикримизча, юқорида кўрсатилган фойдали маслаҳатлар талабаларга ўз 

ишларини самарали ташкил этишларида яқиндан ѐрдам беради.  

 

2.15. Композиция асослари 
 

Талабларнинг рангтасвир ишлашларида, ўқитувчи томонидан берилган 

айрим вазифаларни бажаришларида композиция асосларини билишлари муҳим. 

Шунинг учун ҳам рангтасвир билан шуғулланаѐтган ҳар бир талаба компози-

циянинг қонун-қоидалари борасида тушунчаларга эга бўлишлари лозим. 

Композициянинг бу жиҳатларини билш уларга ўзларининг мустақил равишда 

бажараѐтган ижодий ишларини самарали амалга оширишларида яқиндан ѐрдам 

беради.  

«Композици» (французча  Composition) лотинча «compositio») тузиш, қуриш 

қисмларни ўзаро маълум тартибда жойлаштириш, териш деган маъноларини 

англатади. Рангтасвирда эса асарнинг композицияси ғоятда муҳим аҳамиятга 

эга. Агарда рассом асарнинг композициясини тўғри топмаган бўлса, бундай 

рангтасвир кишида керакли таассурот уйғотмайди. Гуѐ расмда нимадир 

етишмаѐтгандек туюулаверди. Ёки кўпгина ортиқча нарсалар тасвирланганга 

ўхшайди.  

Рассом ўз асари композициясининг ечимини шундай тузиши лозимки, унда 

ҳеч қандай ортиқча элементлар, деталлар бўлмаслиги ва ҳар бир детал 

қандайдир бир яхлит ғояга, биринчи даражали образга бўйсундирилган ҳолда 

тасвирланмоғи керак. Умуман олганда, рассом томонидан танлаган мавзу, 

ғояни ифодалашда рангтасвир ишланадиган матонинг ўлчами, чорчўпнинг 

шакли, кузатиш нуқтаси, ѐритилганлик даражалари, жойнинг танланиши, 

композициянинг маркази ва шу кабилар муҳим аҳамиятга эга. Ҳозирда бизга 

ўтмишдан мерос бўлиб келаѐтган композиция тузиш санъатининг қуйидаги 

мезонлари мавжуд: сурат ишланадиган текисликнинг шакли ва ўлчами; 

композиция маркази; композициянинг мувозанати; композиция тузишдаги 

қарама-қаршиликлар; композицидаги ритм; композицияда ранг ва ѐруғлик. 

Юқорида кўрсатиб ўтилган қонун-қоидаларнинг барчаси биргаликда 

композициянинг асосини ташкил этади ва унинг томошабинга таъсир эта олиш 

даражасини белгилайди.  

Сурат текслигининг шакли ва ўлчами унинг томашабинларга таъсир этиш 

даражасини оширишда алоҳида аҳамиятга эга бўлганлиги сабабли рассомлар 

кузатишдаги оптика қонунни ҳисобга олишлари керак. Масалан, тик ѐки 

кўндалангиги ўта чўзилиб кетган чорчўп шакли томошабиннинг идрок этишини 

сусайтиради ва у расмда кўзда тутилган асосий мақсадни англай олмаслиги 

мумкин. Лекин айрим ўринларда айнан ана шундай шакл ва ўлчам рассом 

томонидан танланган мавзунинг моҳиятини очиб беришга хизмат қилади. 

Масалан, Врубель «Яраланган Демон» асарини яратишда кўндалангига 

чўзилган ўлчамдаги чорчўпдан фойдаланган ва шу орқали унинг чўққилар 

орасидаги пажмурда гавдасини янада яққолроқ кўрсата олишга эришган. Унинг 

«Испания» деб номланган асари эса тик вазиятдаги чўзинчоқ чорчўпга 

ишланган. Бундай ўлчамлардаги матоларга расм ишлашга рассомлар камдан-

кам ҳоллардагина қўл урадилар.  

Лекин кўпгина чет эл ва ўзбек рассомларининг ижодларига назар соладиган 

бўлсак, уларнинг рангтасвир ишлашда турли шакл ва ўлчамдаги сурат 

текисликларидан фойдаланганликларини кўрамиз. Масалан, В. Серов ўз ижоди 

давомида тўғри тўртбурчакли, доира, овал ва шу каби бир қанча шакллардан 

фойдалангандир. Рассом ҳар бир танлаган образи учун унинг ички 

кечинмасини, ҳиссиѐтини очиб беришда ѐрдам берадиган турли шакл ва 

ўлчамлардаги чорчўплардан фойдаланган. Умуман олганда, ҳар бир тасвирий 

санъат жанрининг ўзига хос томонлари мавжуд бўлиб, танланган мавзунинг 

моҳиятиги, мазмунига кўра катта ѐки кичик ўлчамлардаги чорчўплар 

қўлланилади. Масалан, ўтган асрларда рўй берган воқеа-ҳодисаларни 

тасвирлашда анчагина катта ўлчамдаги чорчўплардан фойдаланилади. Жанг 

манзараларини тасвирлашда эса унга нисбатан анчагина кичикрок 

ўлчамдагилари қўлланилади. Агарда танланган чорчўп шакли ва ўлчами 

расмнинг асосий мақсадида мос тушмаса, рассомнинг ғояси ўз ечимини топмай 

қолади. Шунинг учун ҳам рассомлар бирор бир асарни яратишдан аввал унинг 

бир нечта вариантларини ишлаб кўрадилар ва маъқул тушганинигина ишлаб 

охирига етказадилар.  

 

Композиция маркази 
 

Рассомлар томонидан яратиладиган ҳар бир тасвирий санъат асарида 

мазмунни, асосий маънони англатишда бош ва иккинчи даражали объектлар, 

образлар ва уларнинг катта-кичикликлари муҳим аҳамиятга эга. Кўпинча 

талабаларга композиция тузишда айрим кичик нарсаларни тасвирламаслик 

лозимлигини уқдирилади. Лекин  машҳур рассомлар айнан ана шундай кичкина 

буюмларни тасвирлаш орқали расмнинг ўзига хос улуғворлиги, орқада 

тасвирланаѐтган нарсаларнинг ўлчамларини кўрсатишда моҳирона фойдалана 

олганлар. Шунингдек, ўлчам жиҳатидан катта бўлган нарсаларни расмнинг ўнг 

ѐки чап, қуйи томонларида тасвирлаш, ҳатто бир қисми сурат текслигидан 

чиқиб кетган ҳолда тасвирлаш композиция мувозанатини бузадигандек 

туюлсада, уларнинг ўзига хос боғлиқликларидан асар мазмунини оширишда 

самарали фойдаланиш мумкин бўлади. Агарда ана шу буюмни ѐки нарсани 

катта ўлчамда суратнинг олд планида тасвирлайдиган бўлсак, композиция 

ҳолати бутунлай ўзгариб кетади ва ўзининг асосий ғояси, мазмунини йўқотади. 

Шунга кўра расм ишлашда ҳар бир нарсанинг ўлчами, масштабларни тўғри 

тасвирлаш ва олинган ўлчамларга риоя қилиш керак . Композициянинг яхлит 

идрок этилишида мазкур деталларнинг ўзаро ўлчам жиҳатидан нисбатлари ва 

боғлиқликлари тўғри ифодалангандагина кўзланган мақсадга эришиш мумкин. 

Чунки расмда тасвирланган ҳар бир образ, детал унинг мазмунини ғоявий 

очишга хизмат қилмоғи керак. Агарда расмда ранг туслари ва ўлчам жиҳатидан 

деярли бир хил бўлган нарсалар тасвирланадиган бўлса, расмдаги чуқурлик, 

фазовийлик, орқа ва олд планлилик, асосий ва қўшимча қисмлар ва шу кабилар 

ўз моҳиятини йўқотади ва расмнинг ғоявий мазмуни бузилади. Шунга кўра 

рассом асарнинг ғоясини томошабинга яхши кўринадиган нуқтага жамлайди ва 

қолган деталларни ана шу ғоянинг таъсирчанлигини оширишга хизмат қилишга 

буйсундиради. Бу, ўз навбатида, томошабинга бутун суратни яхлит кўриш, 

унинг мазмунини анча узоқроқдан тушуниб олишларига ѐрдам беради.  

Инсоннинг кўриш, кузатиш қобилияти шундай тузилганки, у ҳамиша 

қаралаѐтган нарсалар гуруҳидан албатта ўзининг диққатини жалб 

қилганинигина «кўради» ва ажратиб олади. Уни барча жиҳатларини тўла-тўкис 

идрок қилади. Қолган нарсалар эса умумий тарзда идрок қилинади. Талаблар 

ҳам композиция тузишда ана шу ўзига хос идрок этиш хусусиятини ҳисобга 

олишлари зарур. Акс ҳолда томошабиннинг диққати иккинчи даражали 

объектларга чалғиб кетиши мумкин. Демак, расмдаги ҳар бир қисм ва деталлар 

композиция мазмуни ва композиция марказига буйсундирилмас экан, 

томошабин асардан лаззат ололмайди. Чунки бундай ҳолларда расмда икки ѐки 

учта композиция маркази мавжуд бўлиб қолади ва ҳар биттаси алоҳида-алоҳида 

мазмунни ўзида акс эттирганлиги сабабли мавзунни яхлит идрок қилиш 

имконинг бермайди. Умуман олганда композиция таркибида битта марказ 

бўлмоғи керак. Айрим ҳоллардагина иккита композиция марказидан 

фойдаланиш мумкин. Лекин бунда улар ўзаро боғлиқ бўлиб, бир-бирини 

тўлдириб туради. Масалан, Тицианнинг «Ерги севги ва илоҳий севги» асарида 

иккита композиция марказидан фойдаланилган бўлсада, асарнинг ғоявий 

мазмунига путур етмаган. Улар бир-бирига қарама-қарши қўйилган бўлиб, асар 

мазмунига боғлиқ ҳолда ўзаро мувофиқлаштирилган. Талаблар томонидан 

ишланган рангтасвирларда кўпинча ана шундай камчиликлар учрайди. Уларни 

бартараф этиш учун мазкур шартларга риоя қилиш керак. 

  

Композицияда мувозанат 
 

Ҳар бир ишланадиган расмда ўзига хос шартларга риоя қилинмаса, унинг 

мазмунидаги камчилик яққол кўриниб қолади. Агарда расмнинг бир томонига 

кўп нарса тасвирланиб, иккинчи томони буш қолдирилса, у гўѐ бир томонга 

оғиб кетаѐтгандек таассурот қолдиради. Юқорида биз композиция тузишда 

нарсалар бир-бирларига боғлиқ равишда маълум тартибда жойлашиши 

лозимлигини айтиб ўтган эдик. Композиция мувозанатини сақлаш қоидаси эса 

гўѐ композиция талабларини бузишдек туюлсада, унинг ўзига хос жиҳатлари 

мавжуд. Бунда рассом расмда тасвирланаѐтган оғир ѐки енгил, катта-кичик 

нарсаларни суратнинг кўндаланг ва тик қирраларига, кўриш чизиғига, расмнинг 

ўрта чизиғига нисбатан тўғри жойлаштириши, бунда тасвирланаѐтган 

нарсаларнинг бир-бирларидан ажралиб қолмасликларига, мазмуни жиҳатидан 

яхлит бўлишга риоя қилмоғи керак. Агарда расмда нарсалар суратнинг ўрта 

чизиғига кўра иккига бўлинган ҳолда жойлаштирилса, ўз-ўзидан иккита 

мустақил расм композицияси ҳосил бўлади. Одатда,  рассом бор нарсанинг реал 

расмини тасвирлаши керак. Шунга кўра шартли равишда айрим нарсаларнинг 

ўрнини, яқин-узоқликларини ўзгартириб тасвирлаш мумкин. Чунки айрим 

ҳолларда сурат текислигида мазкур нарсаларни ўз кўринишида тасвирлаш расм 

мазмунини очиб бера олмаслиги мумкин. Рассом эса тасвирланаѐтган 

нарсаларни композиция талаблари асосида жойлаштирган ҳолда чизади. 

Умуман олганда, сурат текислигида нарсаларни симметрик равишда 

жойлаштиришдан қочиш лозим. Айрим ҳоллардагина симметрик тузилган 

нарсаларни тасвирлашда бу ҳолга риоя қилинади. Агарда нарсалар симметрик 

жойлаштирилса улар гуѐ расм текислигидан отилиб чиқиб кетаѐтгандек 

кўринади.  

Композициянинг кўриниш мувозанатини сақлашда тус ва рангларнинг 

аҳамияти катта. Агарда оч тусдаги бўѐқ суртилса, унинг иккинчи томонидаги 

мувозанатни сақлаш учун тўқроқ ранг туси қўйилмоғи керак. Демак, рангтасвир 

ишлашда нарсалар ва объектлар, тус ва рангтасвирнинг ўзаро 

боғликликларидан ҳам тушунган ҳолда фойдаланиш лозим экан. Бу 

кўрсатмаларни талабалар таниқли рассомларнинг асарларини кўриш орқали 

янада пухтароқ ўзлаштириб олишлари мумкин.  

Рангтасвир композициясини тузишда, унинг ўзига хос жиҳатларини 

аниқлашда махсус «Нусха қидиргич» дан фойдаланиш тавсия этилади. Бунда 

бўлажак рангтасвирнинг энг қулай кўринишини, композиция марказини ва шу 

кабиларни аниқлаш имконини беради.  

Композицияда қарама-қаршиликлар 

 

Расм композициясини тузишда амал қилиниши лозим бўлган шартлардан 

яна бири, бу таққослаш ва қарама-қарши қўйишдир. Композиция мазмунини 

янада бойитишда катта нарсаларни кичикка, оч ранг тусларини тўқ ранг 

тусларига, ҳаракатдаги нарсаларни кўзғалмайдиганларга, гўзал образларга 

хунукларини, шафқатли ва меҳрибон образга-шафқатсиз ва ѐвузни таққослаш 

яхши натижа беради.  

Тасвирий санъат асррларида бунда куплаб мисоллар топиш мумкин. 

Масалан, Рембрантнинг «Даная» асарида гўзаллик кексалик, хунуклик қарама-

қарши қўйилган. Л. Салимжонованинг «Ҳамро Раҳимова» номли асарида ҳам 

кексалик ва навқиронлик, меҳрибонлик ва беғуборлик кабилар назарда 

тутилган. Бунга ўхшаган мисолларни бошқа тасвирий санъат асарларида ҳам 

кўплаб учратиш мумкин.  

 

Композицияда ритм 

 

Тасвирий санъат асарлари композициясида ритм масофаларни таққослашда, 

ѐруғлик ва ранг тусларини жойлаштиришда, характерли ҳолатлар ва 

вазиятларда, турли қарама-қаршиликларнинг навбатма-навбат такрорланиб 

келишида ва шу кабиларда намоѐн бўлади. Бу ҳолга риоя қилинмаса, сурат гўѐ 

«соқов»га ўхшаб туюлади. Р. Чориев томонидан ишланган «Cурхандарѐ 

болалари» асарида йигитлар ва қизлар, қирнинг пасайиб келишини 

тасвирлашда ранг тусларининг ўзига хос илиқ ва совуқликларидан ана шундай 

тартибга риоя қилинганлигини кўрамиз. Умуман олганда, композицияда ритм 

яхлит кўринишда камдан кам тасвирлансада, унинг асослари барча асарларда ўз 

аксини топгандир.  

Л. Салимжонова. Ҳамро Раҳимова. 

Композицияда ѐруғлик ва ранг 
 

Тасвирий санъат асарининг мукаммал бўлишида ѐруғлик ва ранг тусларидан 

тўғри фойдаланишнинг аҳамияти катта. Чунки композиция мазмуни, унинг 

маъноси, ғоясини очиб беришда ана шу ѐруғлик ва рангларнинг ўзаро 

мувофиқлашув қонуниятларидан тўғри фойдаланилмас экан, асар мазмуни 

талаблар давражасида деб бўлмайди.  

Рангтасвир ишлашда, албатта, оч ва тўқ-ѐруғ ва қоронғу жойларни 

тасвирлашга тўғри келади. Шунингдек, натуралар, образларнинг ѐруғ-соя 

жойлари, ҳажмдорликларини бўѐқлар ѐрдамида тасвирлаш, «кўриш» талаб 

этилади. Шунга кўра, талаба ҳар бир ранг тусининг сурат текслигига 

суртилганидан кейин маълум бир маънони, кўринишни ѐки бирор бир детални 

тасвирлаши кераклигини унутмаслиги лозим. Бунда ўз-ўзидан ҳар бир 

қўйиладиган ранг қавати, унинг оч-тўқлиги, совуқ ѐки илиқлиги, соя ва ѐруғ 

жойлари композицияни ташкил этувчи қисмларидаги натуралар рангига боғлиқ 

равишда олиниши керак Рассом ҳар бир асарни яратаѐтганида турлича 

шароитда иш олиб боради. Бунда танланган мавзуга кўра натуралар, образлар, 

ғоялар, ѐруғлик ва соя, атроф-муҳитдаги ранглар ҳар хил бўлганлиги сабабли, 

шароитдан келиб чиққан ҳолда тасвирлаш йўли ва усулларини танлайди. 

Шунга кўра, композицияда ѐруғлик ва рангларни маълум бир тартиб асосида 

тасвирлашга оид аниқ «рецепт» йўқ. Уни фақат умумий тарзда нималаргадир 

риоя қилган ҳолда бажариш мумкинлигини ѐритиб бериш мумкин. Чунки 

композицияда ѐруғлик ва ранг тусларининг саводли акс эттирилиши 

кузатувчининг эмоционал сезгисига таъсир этади ва унда шу асарга, унда 

тасвирланган воқеа-ҳодисаларга нисбатан қандайдир тасаввур, тушунчалар 

уйғотади. Бу эса ўз навбатида рассом томонидан образларнинг шаклини ранг 

туслари ва соя-ѐруғликлар ѐрдамида «кўриш»ни, қарама–қаршиликлар 

қонуниятидан ўз ўрнида фойдаланишни талаб этади.  

Рассом ѐруғлик ва рангдан фойдаланган ҳолда томашабиннинг идрокини, 

диққатини маълум ғояни англаб олишга қаратади. Гўѐ унинг диққат-

эътиборини бошқариб, керакли йўналишга буради. Шунга кўра рангтасвирда 

композиция марказини ажратиб кўрсатишда мазкур қонуниятдан моҳирона 

фойдаланиш керак. Бирор-бир ранг туси ѐки ѐруғлик нотўғри белгиланса, унинг 

таъсири дарҳол сезилади.  

Умуман талабалар рангтасвир ишлашда ѐруғлик ва ранг тусларидан 

тушунган ҳолда фойдаланишни ҳам ўзлаштириб олишлари керак.  

Композиция тузишнинг ўзига хос қоидалари, тартибларига асосланган ҳолда 

талабалар ўзларининг назарий билим ва тушунчаларини ўқув топшириқларини 

ва мустақил ишларни бажариш жараѐнида амалий ишлар орқали янада 

ривожлантириб, такомиллаштириб боришлари мумкин.  

Талаблар композиция устида ишлашда қуйидагиларга риоя қилишлари 

лозим:  

–композициянинг қаламда ишланган хомаки расмлари; 

–композиция таркибида қатнашадиган нарса ва буюмлар, объектлар, 

образларнинг ўзига қараб қораламаларини, этюдларини ишлаш; 

 –тус ва рангларига кўра хомаки рангламасини ишлаш;  

–танланган мавзуни ўз катталигидаги картон сиртига хомаки ранглама 

сифатида ишлаб кўриш.  

Талабалар ана шу тартибга риоя қилган ҳолда ўқитувчи томонидан берилган 

топшириқларни бажарсалар, шубҳасиз, рангтасвир ишлаш, композиция тузиш 

борасида керакли билим, малака ва кўникмаларга эгалар.  

 

  

Миниатюра усулида 

ишланган расм. 

В.Луговской, Д.Эминова.  

«Улуғбек юлдузи». Панно. 1986 

йил 

III БОБ. АРХИТЕКТУРАВИЙ  ҲАЙКАЛТАРОШЛИК 

3.1.Ҳайкалтарошлик ҳақида 
 

Инсонларнинг яшаш тарзи ва кундалик ҳаѐтларига ўзининг ижобий 

таъсирини ўтказадиган санъатнинг турлари турли-туман бўлиб, улар адабиѐт, 

мусиқа, кино, театр, меъморчилик, амалий-безак санъати, цирк, телевидение, 

тасвирий санъат кабилардан иборат. Шу санъат турлари орасида борлиқни уч 

ўлчамда тасвирлай оладиган санъат тури эса бевосита ҳайкалтарошлик 

санъатидир. 

Ҳайкалтарошлик санъати илм-фан каби дунѐни, ҳаѐтни, борлиқни, қадимий 

ҳалқлар тарихини ўрганишга хизмат қилади. Унинг пайдо бўлиши ибтидоий 

жамоа даврига бориб тақалади. Бу вақтда ибтидоий одамлар воқеаларни, одам 

ва ҳайвонларнинг тасвирларини тошларга чизиб, уларни кесиб, ўйиб турли 

кўриниш ва мазмундаги ҳайкаллар ясаганлар. Ибтидоий жамоа давридаги 

кишилар санъат, табиат ҳодисалари ва кишиларнинг ўзаро муносабатлари 

уларнинг кундалик фаолиятларига, хулқига ижобий таъсир кўрсатади, деб 

ҳисоблаганлар.  

Ҳақиқатдан ҳам ҳайкалтарошлик санъат асарлари маълум бир мақсад ва  

вазифаларни кўзлаган ҳолда ясалганлиги сабабли, улар кишиларга катта куч 

билан таъсир кўрсатиш имкониятига эга. Кишилар ҳайкалтарошликка оид 

санъат асарларини томоша қилиш орқали уларда ифодаланган гўзалликни 

идрок этган ҳолда ўз ҳаѐтларига ана шундай гўзалликни киритишга ҳаракат 

қиладилар. Ҳайкалтарошлик асарларидаги қаҳрамонона ҳаракатларни кўриб 

уларга ўхшашга интиладилар. Санъат асарларидаги хунук воқеалар, 

ҳаракатларни кўриш орқали эса улардан ўзларини асрашни ўзлаштирадилар. 

Айниқса, тарихий жанрдаги ҳайкалтарошлик санъати асарларини томоша 

қилганда ўша даврдаги  инсонларнинг ташқи кўринишлари, кийиниш 

маданиятларини, ўша даврдаги нарса ва буюмларни, кишилар ҳаѐти, меҳнат ва 

жанг қуроллари, урф-одатлари борасида керакли тушунча ва тасаввурларга эга 

бўладилар.  

Ҳайкалтарошлар ўз асарларида қаҳрамонларининг характерли ҳолатдаги 

кўринишларни танлаб оладилар. Иккинчи даражали кўринишлар ва қисмларни 

тушуриб қолдириб, муҳимларини бўрттириб кўрсатадилар. Энг асосийси 

ҳайкалтарошлик санъати асарлари ўз мазмунида ҳайкалтарошнинг ғояларини 

ифодалайди. Шу билан бирга бундай асарлар томошабинга эмоционал таъсир 

кўрсатиш кучига ҳам эга. Архитектуравий ҳайкалтарошлик эса ўзида ҳар 

иккала санъат мазмунини мужассамлантиради.  

Архитектура соҳасида ўзига мос ўринга эга бўлган санъат турларидан бири 

ҳисобланган ҳайкалтарошлик меъморчиликда муҳим аҳамиятга эга. 

Қаламтасвир ва рангтасвр- ишланиш усулига кўра теварак-атрофнинг ҳажмдор 

кўринишларини ва маконни шартли равишда текис тасвир сифатида 

ифодалайди. 

Графика атроф-муҳитдаги воқеа ва ҳодисаларни қоғоз юзасида турли 

чизиқлар, штрихлар, қора ва рангли доғлар  ѐрда-

мида ифодалайди. Рангтасвир эса бутун оламни 

ранг баранг ранг туслари ѐрдамида намоѐн қилади. 

Бунда рассом танланган натурага мос келадиган 

ранг тусларидан фойдаланган ҳолда томошабинга 

эстетик жиҳатдан самарали таъсир кўрсатадиган 

воқеликни яратади. 

Ҳайкалтарошлик ҳам тасвирий санъатнинг 

мустақил турларидан бири ҳисобланади. У 

тасвирий санъатнинг бошқа турларидан фарқли 

ўлароқ воқеликни уч ўлчамда, яъни ҳажмдор 

кўринишда лойдан, пластилиндан, мумдан, ѐғочдан, 

тошларни (мармар, тош, оҳактош ва ҳ.к.) тарошлаш 

орқали, металлардан (бронза, чўян, зангламайдиган 

пўлат ва бошқалар) қуйиш йўли билан ясалади.  

―Ҳайкалтрошлик‖ сўзи лотинча ―sculpere‖ 

атамасидан келиб чиққан бўлиб, ―кесмоқ‖, ―ўйиб 

ишламоқ‖, ―тарошламоқ‖ деган маъноларни анг-

латади. Бу сўзларнинг барчаси биргина ―ҳайкалта-

рош‖, ―ҳайкал-тарошлик‖ тушунчаси билан 

тасвирланади.   

Ҳайкалтарошликнинг характерли тили – бу 

ҳажмдорлик ва ҳаракатнинг ифодаланишидир. 

Ҳажмдорлик ҳайкалта-рошликнинг характерли ху-

сусиятларидан биридир. Шунга кўра машҳур санъат 

арбоби бўлган Дени Дидрога ―Ҳайкалтарошликнинг 

ўзи нима?‖, деган савол берилганида ―Бу жимжит 

ва яширин бўлган ниҳоятда кучли илҳомдир‖, -дея 

жавоб берган экан.  

Демак, ҳайкалтарошлик асарларида ҳайкалта-

рошнинг ўй ва ғоялари ўзининг ҳақиқий 

кўринишни мужассамлаштирган ҳолда ѐруғ-соялар 

ўйини тарзида намоѐн бўлади. Рангтасвирда эса бу 

ўй ва ғоялар, асосан, текис юзаларда хаѐлий тарзда 

номаѐн бўлади. Ҳайкалтарошликда ўз ифодасини 

топган образ эса маконда уч ўлчамда, яъни 

баландлиги, эни ва бўйи тарзида ишланади. Уни ҳар 

томондан айланиб ўтиб кўриш мумкин. Аммо 

ҳайкалтарошликда рангтасвирдагидек кечки қуѐш 

ботишини ѐки кенг ўрмоннинг буюклигини ранг-

Архитектуравий 

ҳайкалтарошлик. 

Майда пластика. 

 Амир Тимур ҳайкали. 

баранг туслар ѐрдамида ифодалай олишнинг имконияти йўқ. 

Уйғониш даврининг буюк намоѐндаси Леонардо  да  Винчи ҳайкалта-

рошликнинг ўзига хос ―тили‖ ҳақида шундай деган эди: ―Ҳайкалтарош ўз 

асарларини гўѐ улар қандай бўлса, худди шундай яратади‖. Бунда Леонардо  да  

Винчи ҳайкалтарошликнинг уч ўлчамга (яъни эни, бўйи ва баландлиги) ва 

ҳажмдорликка эгалигини назарда тутган эди. 

Ҳайкалтарош шаклнинг нақадар хилма хиллигини ва ундаги ботиқлик ва 

чуқурликларни, бўртмаларни, образни яхлит кўра олишни самарали амалга 

ошира олади. Ҳайкални ҳар томондан кўриш мумкин бўлганлиги учун ҳам 

томошабинда объект ҳақида тўлақонли тассаввур ва таассурот ҳосил бўлади. 

Аммо ҳайкалтарошликнинг рельеф тури бундан мустасно. Шунга кўра 

ҳайкалтарошлик думалоқ ва рельеф ҳайкалтарошликка бўлинади. Рельеф – 

текис юзаларда бир оз бўртма тарзда ишланадиган декоратив тасвирлар, 

безаклардир (224-расм). 

Рельефлар бажарилиш услубига кўра уч хил бўлади ва ―барельеф‖, 

―горельеф‖ ҳамда ―контррельеф‖ деб аталади. Одатда, архитектуравий 

ҳайкалтарошликда кўпроқ барельеф ва горельефлардан фойдаланилади. 

Кўпинча бу усуллар архитектурада аралаш тарзда учрайди.  

Леонардо Да Винчи. 

Автопортрет. 

Барельеф – салгина бўртган тасвирлардир. Бундай рельеф турига турли 

мақсадлар учун ишлаб чиқариладиган медаллар, орденлар, тангалар ва шу 

кабилар мисол бўла олади. Бундай усул ѐрдамида кўзаларнинг бўғиз қисмлари, 

биноларнинг карнизлари, пештоқлари ва шу кабилар безатилади. 

Горельефда эса бўртма тасвир ўз ҳажмининг ярмидан 

кўпроғи  кўринишида фонга нисбатан анчагина бўртиб 

чиққан бўлади. Бунда горельеф тасвир ҳайкалтарошнинг 

ғояси ва унинг қўлланилиш мақсадига кўра турли 

ўлчамларда бўртиб чиққан бўлиши мумкин. Масалан, 

қадимий мадрасаларнинг пештоқлари, деворий безак-

ларида ана шундай бўртма декоратив безаклар қўлланил-

ган. Турли истироҳат боғлари, саройлар ичида ўрнатилган 

ҳайкалларнинг пойдеворларининг сиртлари ҳам бўртма 

декоратив безаклар, ҳайкалча элементлари билан 

безатилади (229-расм).  

Ҳайкалтарошликда кўзланган мақсадларга кўра 

маълум миқдорда ранг ҳам қўлланилади. Сўнгги йилларда 

мум (воск) ҳайкаллар ишлана бошланди. Бунда рангли 

мумлардан тўлиқ фойдаланилмоқда. 

Ҳайкаллар, ўз навбатида, шакл ва мазмун жиҳатдан 

реалистик, декоратив ва абстракт
1
 йўналишларда ишла-

ниши ҳам мумкин. 

Реалистик ҳайкалларда одам, ҳайвон ва бошқалар 

ҳақиқий кўринишда тасвирланса, декоратив ҳайкалларда 

улар стилизациялашган, яъни шакл, ўлчов, нисбат ва бошқа жиҳатдан маълум 

миқдорда ўзгартирилиб ифодаланади. Абстракт ҳайкалларда тасвирланувчи 

образлар шакл, мазмун, ўлчов ва бошқа жиҳатлардан мовҳумлашти-рилган 

ҳолда тасвирланади. 

                                         
1
 Абстракт- абстракт, мавҳум; абстракт тушунча; абстракт саньат. 

Ҳайкалтарошликнинг дастгохли, 

монументал, ѐдгорлик (меъмориал), 

декоратив ва монументал-декоратив 

турлари мавжуд. 

 

 

 

 

Дастгоҳли ҳайкалтарошлик 
атамаси ҳайкалларни махсус асбоб 

(дастгоҳ)га ўрнатиб ишланганли-гидан 

келиб чиққан. Бундай ҳайкаллар 

мустақил амалий аҳамият касб этиб, 

улар жамоатчилик бинолари ва уй-

жойларнинг ички қисми, шунингдек, 

истироҳат боғлари, музей ва кўргазма 

заллари учун мўлжаллаб яратилади 

(227-расм). Дастгоҳли ҳайкалларнинг 

характерли хусусиятларидан яна бири, 

уларни тасвирланаѐтган нарсаларни 

ҳақиқий ўлчовида ѐки ундан кичик 

бўлишлигидадир.  

Дастгоҳли ҳайкалтарошлик 

асарлари яқиндан кўришга 

мўлжалланган бўлиб, унда портрет 

асосий ўрнини эгаллайди. Кишилар 

образининг бош қисми тасвирланган 

ҳайкалтарошлик асари бюст дейилади. 

Агарда инсон бўйи-басти билан 

тасвирланса, бундай ҳайкал фигурали 

портрет деб юритилади. Шунингдек, 

228-расм. Монументал декоратив 

ярим фигурали портретлар ҳам 

учрайди. 

Монументал ҳайкалтарошлик 
атамаси монументал, яъни йирик, 

маҳобатли ҳайкал маъносини 

англатади. Улар майдон ва кўчаларда 

кенг халқ оммаси учун мўлжаллаб 

ўрнатилади. Бундай ҳайкаллар 

тарихий воқеалар ѐки алоҳида 

машҳур шахсларнинг номларини 

абадиийлаштириш мақсадида 

ўрнатилади (228-расм). Монументал 

ҳайкаллар узоқдан кўришга 

мўлжалланган бўлиб, умумлаш-

тирилган тарзда атроф-муҳит билан 

боғлиқ ҳолда яратилади. Монументал 

ҳайкалтарошликнинг 

кўринишларидан яна бири 

монументал-декоратив ҳайкал-

тарошликдир. Улар монументал ҳайкалтарошлик асарлари каби кенг халқ 

оммаси учун мўлжалланган бўлиб, кўпроқ безак вазифасини бажаради.  

Монументал-декоратив ҳайкаллар кўча ва майдонларни, бино ва истиро-

ҳат боғларини, фонтанларни безатишда ишлатилади. 

Улар одам, ҳайвон, балиқ, қуш тасвирида акс эттирилади. Бундай ҳайкаллар 

йирик ўлчовда бўлганлиги сабабли, уларни узоқдан кўришга мўлжаллаб 

яратилади. Бундай ҳайкалларни умумий ўлчови ва ҳажми унинг нисбатлари 

аниқ ва ифодали қилиб теварак-атроф, табиат ҳамда биноларга мослаб ва 

мазмунига боғлаб ишланади. Натижада унинг таъстрчанлик кучи янада ортади. 

230-расм. Декоратив ҳайкалтарошлик намунаси.  

229-расм. Горельеф усулида 

ишланган ҳайкал. 

Пластик ҳайкалтарошлик – ҳайкалтарошликнинг бир тури сифатида 

монументал ҳайкалларда, ѐдгорлик ҳайкалларда, шунингдек биноларнинг ички 

ва ташқи безак ишларида ишлатилади. Улар ўлчов жиҳатдан майда бўлиб, 

мустақил амалий аҳамият ҳам касб этади. Махсус лойдан ишланадиган кичик 

ўлчовдаги ўйинчоқ ҳайкалчалар ҳам пластик декоратив ҳайкаллар ҳисобланади. 

Бу турдаги ҳайталтарошлик намуналари майда пластика деб ҳам аталади.         

Ўзбекистонда ҳайкалтарошликнинг бу турида уста кулоллардан 

Х.Рахимова, У.Жўрақулов, А.Мухторов каби халқ кулол усталари самарали 

меҳнат қилганлар. Улар томонидан яратилган ўйинчоқлар миллатимиз фахри, 

пластик ҳайкалтарошлик намунаси сифатида музейларда сақланмоқда. Ҳозирда 

реалистик услубда ишланган рангли ҳайкалчалар урф бўлган. Улар катта ва 

кичик ўлчамларда ишланади. Улар, асосан, совға сифатида қўлланилади. 

Эсдалик совға кўринишидаги ўйинчоқлар эса чет эллик сайѐҳлар томонидан 

кўплаб харид қилинади. 

Декоратив ҳайкалтарошликнинг яна бир тури борки, улар кичик ўлчамдаги 

метал, мармар, ѐғоч, суяк, чинни каби материаллардан ишланади. Улар ҳам 

декоратив, ҳам реалистик тарзда ишланиши мумкин. Бундай ҳайкаллар китоб 

жавонлари, ѐзув столларини безатади (230-расм). 

Ҳайкалтарошликнинг асосий мақсади инсон образини тараннум этиш билан 

боғлиқ. Камдан кам ҳоллардагина рассом-ҳайкалтарошлар яратаѐтган компо-

зиция ларининг мақсадини бойитишда, унда тасвирланган воқеа-ҳодисаларни 

яққолроқ томошабинга етказиб беришда ҳайвонот (масалан, отлар, қушларнинг 

ҳайкаллари), ўсимликлар, ҳашаротлар ва шу кабилар оламидан  самарали 

фойдаланадилар. Одатда, ўсимликларнинг шаклларини биноларнинг олд 

қисмларини, фонтанларни, панжараларни безатишда қўлланилади.  

Пластилин ѐки лойдан турли ҳайкалчалар ясаш ҳам ҳайкалтарошликнинг 

асосини ташкил этади. Бунда ҳайкалтарош энг содда ва оддий бўлган техник 

усуллардан фойдаланган ҳолда пластилин ѐки лой ѐрдамида маҳобатли 

ҳайкалларнинг кичик макетларини ясайди. Мазкур макетлар тасдиқдан ўтгач 

эса, унга қараб катта ўлчамдаги ҳайкаллар образини яратадилар. 

231-расм. Архитектуравий        

макетлардан намуналар. 

Бундай топшириқларни бажариш жараѐнида талабалар архитектурага оид 

муаммоларни тўғри ҳал қилишни ҳам 

ўзлаштирадилар ва меъморчиликда 

янгидан-янги кўринишлар, усулларни 

яратишга сабабчи бўладилар (231-

расм). Натижада улар атроф-муҳитни 

чуқур идрок этган ҳолда ўзларининг 

ижодий қобилиятларини янада 

ривожлантириб борадилар. Бу 

машғулотлар талабаларда нарсалар 

оламига нисбатан бадиий 

кузатувчанликни янада 

ривожлантирган ҳолда уларга нисбатан бадиий-эстетик муносабатларни таркиб 

топдириб боради. Талабаларни ҳайкалтарошликка ўргатиш дидактиканинг 

―оддийдан-мраккабга‖ принципи ассида ташкил этилади. Бунда дастлаб содда 

бўлган предметларнинг ҳажмдор нусхалари ясалади. 

Пластилин ва лой билан ишлаѐтганда ўзига хос кетма-кетликка, яъни 

―умумийликдан қисмларини ишлашга 

ўтишга қатъий риоя қилиш лозим. Бунда 

талабалар натурани умумий тарзда идрок 

қилиш билан бир қаторда уларнинг 

таркибий қисмларидаги алоҳида 

бўлакларини ҳамда уларнинг ўзаро бир-

бирларига боғлиқ эканликларини кўра 

оладиган бўлишлари лозим. Пластилин ва 

лойда турли меъморчилик қисмларини, 

декоратив безакларни  ясаб кўриш билан 

шуғулланиш уларнинг тушунчалари ва 

ижодкорликларини, тасаввурларини 

ривожлантириш билан бир қаторда, 

ишчанлик, меҳнатсеварлик, иродалилик 

ва чидамлиликларини янада ривожлан-

тиради (232-расм). Шунингдек, талабалар 

ҳайкалтарошликда керакли материаллар 

билан ишлаш кўникмаларини ўзлаш-

тиришга ҳаракат қилишлари керак. Бу ҳар 

бир ўқув топшириғини ижодий равишда 

бажариш орқали амалга оширилади.  

Демак, ҳайкалтарошлик машғулотла-

рининг асосий мақсади меъморчиликда 

қўлланиладиган ҳайкалтарошлик 

элементларидан самарали фойдалана 

олишдек ижодий қобилиятларни ривож-

лантиришдан иборатди. Бу эса уларнинг 

касбий фаолиятларида муҳим омил 

ҳисобланади. 

 

 

Ҳайкалтарошликда қўлланиладиган 

асбоблар ва материаллар 
Ҳайклтарошликда қўлланилиш мақ-

садларига кўра хилма хил асбоблардан 

фойдаланилади. Улар, асосан, ѐғочдан 

кесилиб, йўнилиб тайѐрланилади. Плас-

тилин ва лой билан ишлашда эса, одатда 

―стек‖ деб аталувчи пластмасса ва 

ѐғочдан ясалган турли пичоқчалардан 

фойдаланилади. Улар ѐрдамида натурага 

қараб пластилин ѐки лойдан тайѐрланган 

бўлакнинг ортиқча қисмларни ―кесиб‖, 

 233-расм. Пластилин 

турлари. 

232-расм. Пластилндан ясалган 

намуналар. 

―сидириб‖, ―силлиқлаб‖, ―қирқиб‖ олиш йўли билан ишлов берилади. Сўнг 

алоҳида-алоҳида ѐки яхлит кўринишдаги пластилин ѐки лой бўлакларига 

―ғилдиратиш‖, ―узиб олиш‖, ―сиқимлаб чўзиш‖, ―чимдиб олиш‖, ―босиб ялпай-

тириш‖, ―тухумсимон‖, ―думалоқ‖, ―овалсимон‖, ―конуссимон‖, ―узун 

арқонча‖, ―таѐқчасимон‖, ―ингичка ипсимон‖ ва шу каби кўриниш-ларда ишлов 

бериш усулларидан фойдаланилади. Пластилин ѐки лойнинг яхши томони 

шундаки, улар доимо ишга тайѐр бўлади. Айниқса, пластилин ўзининг 

юмшоқлиги, ишлов беришнинг 

осонлиги, ҳоҳлаган шаклга осонлик 

билан келтириш мумкинлиги ҳамда 

ҳамда ранг- баранглиги билан қулай. 

Шунингдек, ҳозирги пайта қўлга 

ѐпишмайдиган пластилинлар ишлаб 

чиқарилмоқда. Пластилин қўлланилиш 

мақсадларига кўра махсус қутичаларда 

узунчоқ тўртбурчак кўринишларда 

ишлаб чиқарилади. Бундан ташқари, 

махсус тўпламлари кўп сонли 

пластилинлардан иборат бўлиб, унинг 

ѐрдамида рангли меъморчилик 

композицияларини яратиш имкония-

тини беради. Айрим ҳолларда махсус 

бир ранг тусида тайѐрланган пластик 

материаллардан ҳам фойдаланилади. 

Улардан, одатда бир тусдаги меъмор-

чилик безакларини лойиҳалаш мумкин 

(233-расм.) 

Кўпинча ҳайкалтарошликда ранг-

баранг пластилинларни ўзаро аралаш-

тириб, умумий жигарранг тусга эга 

бўлган яхлит масса ҳосил қилинади. 

Бундан мақсад талабаларга пластилин 

билан ишлашнинг ўзига хос хусусият-

ларини бир хил тусдаги материалда 

ифодалай олишга ўргатишдир. 

Архитектуравий композициялар яратишда махсус тайѐрланган лойлар, 

айниқса, кулолчилик лойидан фойдаланилади. Чунки уларнинг шакл ҳосил 

қилишдаги пластик имкониятлари яхши. 

Талабалар турли геометрик сиртлар, сабзавот ва мевалар, инсон танасининг 

аъзоларини алоҳида-алоҳида ясаб ўрганганларидан сўнг, уларга яхлит 

кўрнишлардаги образларни, объектларни топшириқ сифатида бажариш тавсия 

этилади (234-расм).  

Ҳайкалтарошликда қандай материалдан фойдаланишдан қатъи  назар, 

бармоқларнинг ўрнини боса оладиган асбобни топиш қийин. Бармоқлар 

234-расм. Намуналар. 

236-расм. Металл учлик стек турлари. 

ѐрдамида барча нарсаларнинг хомаки 

ҳажмдор нусхаларини ясаш мумкин. 

Ҳайкал макетларидаги, катта ўлчамлардаги 

ҳажмдор ҳайкаллар таркибида мавжуд 

бўлган майда ва нозик элементларни ишлашда эса ѐрдамчи иш қуроллари 

сифатида ѐғоч ѐки пластмассадан, симлардан, темир бўлакларидан 

тайѐрланадиган иш қуролларидан фойдаланилади. 

Пичоқлар – ҳайкалтарош учун ѐғочдан турли хил кўринишлардаги 

стекларни, андазаларни, қолипларни ясашда, лой ѐки пластилин бўлакларига 

кесиб, қирқиб, сидириб, ўйиб, қиртишлаб ишлов беришда кенг қўлланилади 

(235-расм). Бундай пичоқлар, одатда ѐғочдан ясалади. Ҳозирда пластмас-

салардан уларнинг ҳар хил турлари ишлаб чиқарилмоқда.  

Пичоқлар қўлланиш мақсадларига кўра турли шаклларда бўлади. Пичоқ-

ларнинг хилма-хил бўлиши ҳайкалтарошнинг ишини енгиллаштириш билан 

бир қаторда, бажариладиган иш сифатини ҳам яхшилашга хизмат қилади. 

Стеклар – лой ѐки пластилиндан, мумдан нарсалар ясашда асосий иш 

қуроллари бўлиб ҳисобланади. Стеклар қаттиқлик даражаси юқори бўлган 

дарахтлардан тайѐрланади. Уларнинг ўлчами 10 см. дан то 25 см. гача, 

қалинлиги эса 1 см. дан айрим жойлари эса 3 см. гача бўлади. Стекларнинг 

икки учи ясси, ўткир учлик, учбурчак, думалоқ ва шу каби кўринишларда 

бўлади (236-расм). 

Лой, пластилин ѐки мумдан ҳайкалчалар ясашда бир ѐки икки учи ҳам 

зангламайдиган симдан илгак тарзида ясалган стеклар жуда қўл келади. Бунда 

сим учлик қўлланилиш мақсадига кўра икки ўрамли (бир-бирига ўралган) ҳам 

бўлиши мумкин. Ҳозирда турли йўғонликдаги симлар ишлаб чиқарилмоқда. 

Улардан кераклиси танлаб олинади. Ингичкароқ симлардан илгаксимон тарзда 

ясалган стеклар ҳайкалчаларга нозик ишлов беришда жуда асқотади. (-расм). 

Айниқса, эски соябонларнинг новсимон симларидан  фойдаланиш ҳам яхши 

235-расм. Пичоқлар. 

натижа беради. Уларга ѐғоч даста ўрнатиб, иккинчи учига турли шакллар 

бериш мумкин. Бундай стеклар бир оз қаттиқроқ бўлган материалларга 

қиртишлаш, кесиш, сидириш орқали ишлов беришда жуда қўл келади.  

 Ҳайкалтарошлар иш фаолиятлари жараѐнида яна қўшимча иш қуроллари, 

турли асбоблар ва ҳар хил жиҳозлардан ҳам фойдаланадилар. Буларга 

ҳайкаллар ишлаш учун мўлжалланган айланадиган махсус дастгоҳ, ҳайкалга 

мос келадиган ўзак (каркас), болға, стек, болта, циркуль, искана, оғир тошларни 

майдалаш ва керакли жойлрни уриб увалантириб туширишга мослаштирилган 

темир болғалар, в.б. киради. 

Ҳайкалтарошликнинг дастгоҳли, монументал, ѐдгорлик (меъмориал), 

декоратив ва монументал-декоратив турлари мавжуд. 

Дастгоҳли ҳайкалларнинг характерли хусусиятларидан яна бири, уларни 

тасвирланаѐтган нарсаларни ҳақиқий ўлчовида ѐки ундан кичик бўлишли-

гидадир. 

 Ҳайкалтарошлик  - декоратив ҳайкаллар маҳобатли бўлсада улар ҳам 

тўлиқ ҳажмли ва релефли қилиб ишланиши мумкин (237-расм). 

 

 

 

 

237-расм. Монументал ҳайкалтарошлик намнуаси. 

238-расм. 

Декоратив ҳайкалтарошлик 

безаги  — рельеф тасвир 

кўринишида бўлиб, бинони 

ички ва ташқи томондан 

безатиш учун мўлжалланган 

геометрик, ҳамда 

ўсимликсимон элементлардан, 

турмуш буюмларидан, ҳарбий 

атрибутлардан ва бошқалардан 

ташкил топади. Ҳатто бундай 

безаклар ҳозирги кунда ҳам  

замонавий биноларни 

безатишда қўлланилиб келмоқда. Масалан, Тошкентдаги метрополитен 

станцияларининг деворлари ана шундай декоратив безаклар билан ишланган 

(238,239-расмлар).  

Бундай архитектуравий безаклардан Бухородаги қадимий иморатлар 

сиртини безатишда кенг фойдаланилган. Масалан, бинонинг юзасида чиройли 

декоратив кўза ва ундан ―ўсиб чиққан‖ гул тасвири моҳирона тасвирланган. 

Архитектурада горелеф ва барелеф каби тасвирлардан фойдаланиш азалдан урф 

бўлган ва бу ҳозирги давргача етиб келган. 

 

3.2. Талабаларга алоҳида кўрсатмалар 
 

Ҳайкалтарошлик  машғулотлари қаламтасвир ва рангтасвир машғулотлари 

билан ўзаро мувофиқлаштирилган ҳолда кетма-кетт ўтказилади. Ҳайкал-

тарошлик ва қаламтасвир машғулотлари ўртасида чамбарчас боғлиқлик бўлган-

лиги сабабли, машғулотлар бир-бирига боғлиқ мавзулар асосида режалаш-

тирилади. Чунки талабалар гипсдан ясалган Давид ҳайкалининг тана қисм-

ларини қаламтасвир машғулотларида навбати билан алоҳида-алоҳида кўриниш-

ларда чизиб ўрганадилар. Шунга кўра ҳайкалтарошлик машғулотлари ҳам 

қаламтасвир машғулотларида бажариладиган топшириқлар билан кетма-кет 

равишда ўзлаштирилиб, мустаҳкамланиб борилади. 

Талабалар мазкур қисмларни ясашни ўрганганларидан сўнг, бир оз мурак-

каброқ бўлган меъморчилик безакларини ясашга киришишлари мумкин. 

Бундай топшириқлар, одатда, талабалар томонидан кўпинча ―мустақил ишлар‖ 

тарзида бажарилади.  

Одатда, бундай топшириқни тез, сифатли ва барча талабларга риоя қилган 

ҳолда бажарган саноқли талабаларгина эришишлари мумкин. Қолган талабалар 

эса ўзлари тайѐрлаган макетларидан уйларида гипсдан қолип ясаш орқали 

тайѐрлаб олишлари тавсия этилади. Бунда ҳайкалтарошлик учун мўлжалланган 

лой захираси тугаб қолмаслиги учун, бўлаклаб чиқариб олинган лой йиғилиб, 

яна устахонадаги махсус идишга солиб қўйилиши шарт. 

  

239-расм. Ойбек метро бекати. 

Меъморий ва декоратив ҳайкалтарошлик намуналари 

3.3. Ҳайкалтарошлик машғулотларини ташкил этиш ва унга қўйиладиган 

талаблар 
 

Ҳайкалтарошлик машғулотларини ташкил 

этиш ва ўтказиш учун ўқув хонасида иш жойини 

талаблар даражасида жиҳозлаш, машғулотлар 

жараѐнида ишлатиладиган дастгоҳлар, иш қурол-

лари, юмшоқ ва қаттиқ материаллар олдиндан 

ҳозирлаб қўйилмоғи керак. Талабалар  ҳайкаллар 

ясаш жараѐнини икки хил усулда ўрганадилар. 

Булар қуйидагилардир: 

а)   натурадан ҳайкал ишлаш; 

б) геометрик шакллардан декоратив ҳайкал 

ишлаш. 

Натурадан  ҳайкал ишлаш машғулотларининг 

асосий мақсади– талабаларга натурани кузатиш 

ва унинг ўзига хос томонларини ҳажмли кўри-

нишда аниқ ифодалай олиш усуллари ва йўл-

ларини ўргатишдир. Бунда талаба натурадаги энг 

асосий жиҳатларни фақат шу натурагагина хос 

бўлган сифатларини ―илғай‖ олишга ҳамда уни 

амалда ҳажмли тасвирлай олишга ўргатлади. 

Талабалар оддийдан-мураккабга принципи асо-

сида тузилиши ва кўриниши жиҳатидан соддароқ 

бўлган натураларни ишлашни ўрганадилар. 

Ҳайкалтарошликнинг  иккинчи тури  бўлган  

геометрик  шакллардан  ҳайкал ясаш  машғулот-

лари  эса талабаларда  ўз кузатишлари, компози-

цион мушоҳадалари ҳамда тасаввурларини 

умумийлаштириш ва шу асосда ижодий ғояни 

берилган мавзу бўйича декоротив композиця 

тарзида акс эттириш компетенциялари ривож-

лантирилади. 

Натурадан ҳайкал ишлаш 

Хотира ва тасаввурдан 

ҳайкал ишлаш 

Бунда асосий вазифа талабаларнинг ижодий ва конструктив қобилятларини 

ривожлантириш ҳамда янада ўстиришдан иборат. Мазкур машғулотлар тури 

талабаларнинг мустақил ижодий фикрлаш қобилятларини, мустақил ижод қила 

олиш маҳоратларини янада шаклланишига яқиндан ѐрдам беради. Бунда 

қуйидагича иш олиб борилади:  

1)  Керакли мавзу асосида талабаларга қисқача назарий тушунча берилади. 

Натурани кузатиш, таҳлил қилиш ва объектларнинг ҳажмини тасаввур қила 

олишга ўргатилади; 

2)  Керакли топширқ юзасидан талабалар амалий иш бажаришлари назорат 

қилинади; 

3)  Якунловчи машғулотда охирида талабаларнинг бажарган ишлари нати-

жаси умумлаштирилади ва якунланади. 

Натурадан ҳайкал ишлаш жараѐнида талабалар натура ҳақида аниқ 

тасаввурга эга бўлишлари лозим. Шунинг учун уларни натурани мақсадли 

кузата олишга ўргатиш муҳим аҳамиятга эга.  Талабаларнинг натурадаги ҳар 

бир аниқ объектни тасаввур эта олиши ва уларни бошқа қисмлари билан 

таққослаш услубларини қўллашлари машғулотда назарда тутилган асосий 

вазифалардан биридир. 

Декоратив композиция ясаш машғулотларида талабаларга қисқача назарий 

билимларни бериш жараѐнида ҳам асосий эътиборни 

аввалги ўзлаштирилган билим, малака ҳамда 

олинган таассуротлар, образларни ижодий қайта 

ишлаш асосида янги ижодий ишлар яратиш 

услубларини ўзлаштиришга йўналтирилиши керак.  

Натурадан  ҳайкал ишлаш ҳамда декоратив ком-

позиция ясаш юзасидан ташкил этиладиган амалий 

машғулотлар жараѐни қуйидаги кетма-кетлик асо-

сида амалга оширилади: 

1.  Махсус тагликка ўрнатилган ўзакка пластилин 

ѐки лойни ѐпиштириб, уни ишга тайѐрлаш. 

2.  Натуранинг умумий кўринишини ифодалаш ва 

ўзаро нисбатларини аниқ топа олиш. 

3.  Натуранинг алоҳида қисмларини умумий 

кўринишини ўрганиб чиқиш. 

4.  Натурадаги ўта муҳим деталларнинг харак-

терли белгиларини бир оз бўрттириб ишлаш орқали 

унинг таъсирчанлик кучини янада ошириш. 

5.  Иш якунида натурадаги энг майда деталларни 

ишлаш ва якунлаш. 
240-расм. Талабалар учун 

намуналар. 

6.  Бажарилган иш намунасининг ташқи кўринишларини умумлаштириш, 

айрим юзаларига керакли қўшимча ишлов бериш.   

Декоратив композиция  ясаш машғулотларида талаба ўзининг ижодий фикри 

асосида мустақил композиция яратади. Бу турдаги машғулотларда ўқитувчи 

томонидан ҳар бир талабага якка тартибда ѐрдам кўрсатиш яхши самара беради. 

Хусусан, ҳар бир талаба ўз тасаввуридаги бири иккинчисиникига ўхшамаган 

турли хилдаги ижодий композицияларни яратишга кириша. Бундай машғу-

лотларда ўқитувчи аввалдан талабаларга ўзаро мантиқий алоқадорликдаги 

шакллар композиция элементларни топиш кераклигини, уларнинг ўзаро пластик 

боғланиши ва композициядаги ҳар бир детал умумий фикрни очиб беришига 

бўйсундирилиши кераклиги ҳақида тушунча бериб боради.  

Айрим ҳолларда ўқитувчи томонидан амалий ѐрдам кўрсатилиб камчиликни 

бартараф этиш чораларининг кўрсатилиши ҳам яхши натижа беради. 
 

3.4. Гипсдан ишланган содда тузилишдаги учбаргни  

ўзига қараб нусхасини ишлаш 
 

Талабаларнинг ҳайкалтарошлик борасидаги дастлабки тушунча ва тасаввур-

ларини шакллантиришда содда кўринишлардаги декоратив гипс гуллар 

макетидан фойдаланилади (241-расм).  

Кўриниши жиҳатидан содда бўлган гипс моделига қараб намунасини 

ишлашга киришишдан олдин, унинг ўзига хос тузилиши ва қурилиши билан 

яқиндан танишиш керак бўлади. Бунда гулнинг тожбарглари, кичкина 

элементларининг маконда жойлашув ҳолатлари ва тузилишлари, бошқа 

қисмларига ўзаро солиштириб, таққосланган ҳолда ишланиши лозимлиги 

талабаларга атрофлича тушунтирилади. 

 Талабалар мазкур топшириқни бажаришга 

киришишларидан аввал учбаргли гулнинг рельеф 

кўринишини лой ѐки пластилиндан ясаш учун 

мустақил равишда 54х36 см ўлчамда ѐғоч тахтача 

тайѐрлаб келишлари олдиндан айтиб қўйилади 

(242-расм).  

Машғулот учун жуда қисқа муддат 

ажратилгани сабабли уни тўғри ташкил этиш, ҳар 

бир босқич учун тўғри кўрсатмалар бериб, 

вақтдан унумли фойдаланиш лозим. Топшириқни 

бажаришнинг биринчи босқичида натурани 

ўлчамига яқин ўлчамда пласт ясаб олинади. 

Пластнинг қалинлиги 0,8, 1,0 см бўлиши тавсия 

этилади. 

 Пластнинг барча жойларининг қалинлиги 

бир хил бўлишига эътибор қаратиш лозим. Бунинг 

учун қалинлиги 0,8, 1,0 см бўлган рекаларни  
241-расм. Учбарг намунаси. 

ҳосил қилинадиган пластнинг икки томонига қўйиб, уларни оралиғини лой 

билан тўлдириб, қалинлиги бир хил бўлган пласт ҳосил қилинади. 

Топшириқни бажаришнинг кейинги босқичида пласт юзасида ясаладиган 

рельефсимон учбаргнинг асосий шакли тушириб олинади. Кейин шу шаклга 

лой бўлакларини ѐпиштириш орқали рельефнинг дастлабки шакли хосил қилиб 

олинади. Кейинги босқичларда эса рельефни натура билан ўхшашлигини 

таъминлаш мақсадида мунтазам тарзда таққослаб, камчиликлари бартараф этиб 

борилади. 

Якуний босқичда рельефга  сайқал берилиб, асосан, унинг эстетик жиҳат-

лари, яъни унинг жозибадорлигини таъминловчи ишлар амалга оширилади. 

 Машғулот якунланганидан кейин талабалар томонидан бажарилган 

ишларнинг кўргазмаси ташкил этилиб, ҳар бир талабанинг ютуқ ва 

камчиликлари таҳлил қилинади. Бундай тизимда машғулотларни ўтказиш ва 

якунлаш уларнинг ижодий фаоллигини оширади, бажарилган ишларга нисбатан 

шахсий мулоҳазаларни баѐн этиш малакаларини тарбиялайди. Бажарилган 

ишлар баҳолаб бўлингач кейинги машғулотларда фойдаланиш учун ѐғоч 

тахтачадаги лойни олиб лой сақланадиган идишларга солиб полиэтилин билан 

ўраб қўйилади. Бундай усул талабаларни ҳар бир машғулотга доим тайѐр 

бўлишларини ва машғулотга ажратилган вақтдан самарали фойдалана олишни 

таъминлайди. 

 

3.5. Учбаргли гуллар макетини ясаш 

 

Ҳайкалтарошлик билан амалий танишишда гипсдан ишланган бир неча 

хилдаги учбаргли гулларнинг макетидан фойдаланилади. Улар тузилиши ҳамда 

катта кичиклиги билан бир-бирларидан фарқланади. Ҳар бир гул намунасини 

ишлаш жараѐнида талабалар ўзига хос усул ва нарсалар ясаш йўлларини 

ўрганиб борадилар. Шунга кўра талабаларга дастлабки машқ сифатида 

242-расм. Намунани ишлаш босқичлари. 

декоратив гул кўринишини гипсдан (пластилин ѐки лойдан) намунага қараб 

ясаш тавсия этилади. 

  Дастлаб учбаргнинг умумий кўриниши ва қисмлари белгиланган 

чизиқларга асосланган ҳолда қиртишланиб, кесилиб ишланади. Уларга 

силлиқланиб ишлов берилади. Бунда иш жараѐнида қуйидагиларга риоя қилиш 

талаб этилади: 

1. Намуна нусха учун керакли лой бўлаги танланади. 

2. Лой ташқи ўлчамлари намунанинг тагзамини ўлчамларига мос келадиган 

квадрат кўринишидаги чорчўп ичи зичлаб тиқиб чиқилади. 

3. Тайѐр плитка сиртига учбаргли намунанинг қоғозга чизилган нусхаси 

туширилади. 

243-расм. Гипсдан ясалган декоратив безаклардан намуналар. 

244-расм. Учбаргни босқичлар асосида. 

4. Учбаргнинг эни ва баландлигига 

тенг бўлган бўртма қисми чизиқ бўйлаб 

тўғри тўртбурчак асосгача кесиб олиб 

ташланади.  

Навбатдаги ишда эса намунага кўра 

учбаргнинг ҳажмдор баргларининг сирт-

ларига ишлов берилади (244-расм). 

Учбаргли гулнинг сиртидаги ва барг-

ларининг асосга бирлашган жойларидаги 

нафис ўтишлар учи ўткир пичоқчалар 

ѐрдамида ишланади. Майда нозик 

элементлари эса бевосита учли пичоқча 

ѐрдамида кесилиб, сидириб олинади.  

Ҳайкалтарошликда ҳам натурага 

қараб, унинг ўлчамларидан фойдаланган 

ҳолда унинг нусхасини ясаш талабаларга 

меъморчиликда керак бўладиган декора-

тив безакларнинг намуналарини тайѐр-

лашларида жуда қўл келади (244-расм). 

Бунда меъмор қурилаѐтган бинонинг 

қўлланилиш мақсади, улуғворлиги, катта-кичиклиги, хонанинг, кираверишнинг 

тузилиши ва шу кабиларга амал қилган ҳолда керакли декоратив безак 

элементини ясаши керак бўлади. Дастлаб декоратив безакнинг чизиқли расми 

қоғозга чизилади. Тасвир талаблар даражасида бўлганидан сўнг, ўқитувчининг 

рухсати билан лой ѐки пластилиндан кичикроқ макетини ясашга киришиш 

мумкин (245-расм. Оққушлар).  

 

3.6. Инсоннинг юз бўлакларини гипс моделига қараб ишлаш   

(оғиз, бурун, кўз, кулоқ) 

  
Талабаларга мураккаброқ тузилишдаги ҳайкалларни ясашга ўргатишда 

инсон қомати ва унинг қисмларини дастлаб алоҳида-алоҳида ясаш орқали 

ўргатиш амалиѐти қўлланилади.  

Меъморликда инсон қомати ва унинг турли хилдаги кўринишларидан безак 

сифатида фойдаланилади. Бунда, одатда антик дунѐга оид худолар, афсонавий 

образларнинг тана тузилишлари натура бўлиб хизмат қилади. 

 Шунга кўра архитектуравий ҳайкалтарошликда Микеланжело томонидан 

ишланган Давид ҳайкалининг қисмларини алоҳида-алоҳида гипсдан ясаш 

орқали ўрганилади. 

   245-расм. Оққушлар. 

Одатда, ҳайклтарошликда танланган натуранинг барча қисмлари машғулот-

нинг мақсади ва мазмунига кўра пластилин ѐки лойдан ясалади. Давид 

ҳайкалининг кўз, оғиз, бурун ва қулоқларини ясаш орқали одамнинг юз 

тузилиши қисмлари билан яқиндан танишадилар (246-расм).  

Дастлаб  талабалар одамнинг бош қисмни махсус текисликлар билан 

ифодаланган кўринишини лой ѐки пластилиндан ясаб кўришлари тавсия 

этилади. Мазкур усулда Гудон 

томонидан ишланган инсон боши 

намуна тариқасида хизмат қи-

лади. Бунда талабалар одам 

бошининг ўзига хос соддалаш-

тирилган ҳажмдор тузилиши 

билан яқиндан танишадилар (247-

расм). 

Ушбу машғулотга киришиш-

дан аввал машғулот учун керакли 

бўлган ѐғоч тахтача (планшет)ни 

лой ва бошқа асбоб-ускуналарни, 

темир циркулни, иш якунлангач 

уни ўраб беркитиш учун эски 

латта ва полиэтилен қопчани, 

қўлни артиб туришда керак бўладиган юмшоқ губкани, сув пуркаб туриш учун 

кичик сув пуркагич ва шу кабилар олдиндан тайѐрлаб қўйилиши керак. 

Талабаларга тавсия этиладиган навбатдаги машғулотларда ѐғоч тахтачага 

лой керакли ўлчамда ѐпиштирилиб, лой асоси олдиндан тайѐрлаб олинади. 

Шундан сўнг лойни тахтачага бош бармоқ билан қаттиқ-қаттиқ босиб, яхшилаб 

ѐпиштириб моделнинг умумий ҳажмли шаклининг умумий кўриниши тайѐрлаб 

олинади. Аввалги машғулотлардан фарқли ўлароқ, бу иш кичикроқ ўлчамда 

ясалади. Чунки ортиқча лойни сидириб, кесиб, қиртишлаб олиб ташлашдан 

кўра, унга керагича қўшиб бориш қулайроқдир. 

246-расм. Давид ҳайкалининг бош қисм бўлаклари. 

247-расм. Гудон бошининг соддалаштирилган 

ҳажмдор кўриниши макети. 

Талабалар амалий ишга киришишдан аввал, ўқитувчи томондан инсоннинг 

соддалаштирилган анатомик бош кўринишини лой ѐки пластилиндан ясаш 

юзасидан бериладиган топшириқнинг мақсади ва вазифаларини атрофлича 

фикрлаб, яхши тушуниб олишлари лозим. Шу сабабли ўқитувчи Гудон 

томонидан тавсия этилган инсоннинг анатомик тузилишига оид намунасининг 

юз қисмини ҳар бир бўлаги текислигининг ўзига хос анатомик тузилиши ва 

хусусиятлари ҳақида назарий ва амалий тушунча бериб бориш керак. Бунда 

инсоннинг юз қисмидаги ҳар битта текислик ва унинг шакли, вазифаси ҳақида 

тушунча бериш мақсадга мувофиқ. Бунда инсон бошининг пешона, энса, ияк, 

чап ва ўнг юз, оғиз, бурун, қулоқ, кўз, бош дўнгсаси ва шу каби қисмлар 

алоҳида-алоҳида ўрганиб чиқилади. Мазкур натурани ишлаш жараѐнида унинг 

ўлчамлари махсус циркул ѐрдамида ўлчанади ва лойдан ишланаѐтган макетга 

кўчирилади. Ортиқча қисмлари эса олиб ташланади. Талабалар бу топшириқни 

самарали бажарганларидан сўнг, энди Давид ҳайкалининг бош қисмини 

бўлаклари-ни ишлашга ўтадилар. 

ОҒИЗ 

Биринчи модел 

 

Давиднинг оғиз қисмини ишлаш орқали 

унинг юз қисмини алоҳида-алоҳида қисм 

тарзида лой ѐки пластилиндан ясашга 

киришилади.  Оғиз юқори ва пастки лаблар 

билан чекланган бўлиб, кўндаланг жойлаш-

ган симметрик кўринишдаги бўлакчалардан 

иборат. Юқори ва пастки лабларнинг 

узунлиги ҳамда қалинликлари ҳар хил 

бўлади. Оғизнинг шакли юқори ва пастки 

жағларнинг шаклига кўп жиҳатдан боғлиқ 

бўлиб, уни ясашда буни ҳисобга олиш 

керак. Оғиз шакли жағларнинг умумий 

шакли билан биргаликда ишланади. Лекин 

лаблар ўзига хос характерли тузилишга эга бўлади (248-расм).  

Лаблар ташқи томондан тери билан қопланган. Улар ѐйсимон шаклда бўлиб, 

симметрик тарзда лабнинг икки чеккасига бориб ўзаро бирлашади. Инсоннинг 

юз тузилишига кўра баъзан юқори лаб бир оз дўрдоқ ва қалинроқ, пастки лаб 

эса ингичкароқ бўлади. Лабнинг ўртаси энг баланд ўлчам бўлиб, икки 

чеккасига нисбатан кичиклашиб боради. Лабнинг пастида ияк жойлашган. 

Унинг баланд жойи лабнинг ўрта қисмига тўғри келади. Ана шу жиҳатлар 

тўғри ифодаланган тақдирда оғизнинг нусхаси тўғри бажарилиши мумкин. 

248-расм. Оғизнинг тузилиши. 

Пастки лабнинг ўртасида юқори лаб-

нинг думбоқчасига мос келадиган чуқур-

часи бўлади. Шу чуқурчанинг иккала томо-

нида лаб четлари бир оз кўтарилиб туради. 

Пастки лабни лаб-энгак эгатчаси энгакдан 

ажратиб туради. Давиднинг оғиз тузили-

шини лойдан ишлаш жараѐнида оғиз 

кесмасининг ўрта чизиғи юқори ва пастки 

лаб шаклларини тўғри топиш натижасида 

аниқлаб олинади. Давиднинг юқори лаби, 

одатда, пастки лаб устида сал кўтарилиб 

туради. Буни Давид ҳайкалининг бош 

қисмига пастдан қараганда аниқ кўриш 

мумкин. Кўпчилик ҳолларда оғиз 

шаклининг тузилиши батамом симметрик 

бўлмайди. Унда айрим номутаносиблик-

ларни кузатиш мумкин. Бу ўзига хослик 

ясалаѐтган намунанинг моделга ўхшаш-

лигининг бекаму кўст бўлиши учун муҳим 

белгилардан биридир. Шу тариқа Давид 

лабининг анатомик тузилиши ўрганиб 

чиқилганидан сўнг, махсус тахтача сиртига 

моделнинг ҳажмига тўғри келадиган миқ-

дорда  лой бўлаги ѐпиштирилади. Сўнг 

унинг юзасига лабларни иккига ажратувчи горизонтал тўғри чизиқ чизилади. 

Моделдан оғизнинг бир учидан иккинчи учигача бўлган масофа циркуль 

ѐрдамида ўлчаб олинади ва кўндаланг чизиқ устига туширилади. Энди бажа-

рилаѐтган иш ва модел ѐн томондан бир хилда кўринадиган ҳолатга келтириб 

бурилади ва кичик лой бўлаклари билан лабларнинг ўртасидан бўртиб чиққан 

ҳамда ичкарига кирган характерли жойлари белгилаб олинади. Худди шундай 

ишни лабнинг бошқа ѐнидан қараб таққослаган ҳолда яна такрорланади. 

Шундан сўнг бажарилатган макетнинг олди томонига ўтиб, ѐн томонларида 

бажарган ишлар каби, олд кўринишидаги деталларга ҳам қўшимча ишлов 

249-расм. Давиднинг оғиз қисмини бажариш жараѐни. 

250-расм. Давид лаб моделининг 

лойдан ясалган нусхаси. 

берилади. Лабларга тегишли мускулларнинг жойлашиш тартибига кўра улар 

бажарилаѐтган амалий ишга татбиқ этилади.  

Энг асосийси тайѐрланган лой бўлаги сиртига чизиб олинган йўналишларга 

асосланган ҳолда оғизнинг шаклидаги энг характерли белгилари аниқланиб, 

сўнг лой сиртидан ортиқча қисмлари стеклар, пичоқчалар ѐрдамида олиб 

ташланиш орқали бажарилади. Шу тариқа иш ва модел олд кўринишдан ўзаро 

солиштириб, таққослаб кўрилади ва камчиликлар тўғриланади. Нусхадаги 

барча асосий шаклларни ҳар томонидан яхшилаб кузатиш орқали лозим 

топилган тақдирда айрим тузатиш амаллари бажарилади (250-расм).  

Талабалар берилган топшириқни бажариб бўлганларидан сўнг, умумий 

тарзда кўргазма ўтказилади ва улар баҳоланади. Шу тариқа талабаларга 

келажакда бажариладиган амалий ишлари жараѐнида эътиборга олишлари 

керак бўлган айрим кўрсатмалар, камчиликлар ва ютуқлар юзасидан  баъзи бир 

йўлланмалар берилади. 

 

Б У Р У Н 

Иккинчи  модел 
Бурун кўринишини лойдан ишлашга киришишдан аввал унинг анатомик 

тузилиши билан танишиб чиқиш зарур. Буруннинг кўриниши узунчоқ убур-

чаксимон бўлиб, пешонадан бўлинган чизиқ билан ажралган жойидан пастки 

томонга қарата энига ва бўйига кенгайиб бориб гўштдор бўлак билан тугайди. 

Унга ѐнидан қаралганда аста-секин кўтарилиб бораѐтган узунчоқ учбурчакни 

кўриш мумкин.  

Энди намунага кўра лой бўлаги ажратиб олинади ва узунчоқ тахтача 

кўринишига келтирилади. Керакли ўлчамдаги лой бўлаги олингач, циркулда 

251-расм. 

ўлчаш орқали намуна қисмларини кўчириш бошланади. Бунда кўз чегараси ва 

бурун парракларининг энига кўра унинг характерли кўриниши аниқланади.  

Буруннинг ўртароқ қисмида бир оз пасайган ва кўтарилган жойлари 

мавжуд. Кулдиргичлар икки томондан туташган қисм бурун парраклари устида 

жойлашган. Шу жой энига бирозгина кенгайган.  

Қолган жойлар ҳам шу тариқа таҳлил қилиниб, ўлчаб жойини белгилаган 

ҳолда ишлов бериш орқали ниҳоясига етказилади. Буруннинг энга характерли 

қисмлари бўлган парраклари, чўққи қисми, коваклари ва шу кабилар аниқ 

тасвирланиши керак. 

Нусхадаги барча ҳажмдор қисмлар аниқ ишлаб бўлингач, уни ѐн томондан 

туширилган ѐруғлик нури ѐрдамида ҳар хил кўриш нуқталаридан моделга 

солиштириб текшириб, аниқланган камчиликликларни бартараю этилади. 

Машғулот учун ажратилган муддат тугагач, ишни яунлаб, ҳар доимгидек 

гуруҳ талабаларининг бажарган ишлари кургазмаси ташкил этилади. Бунда 

барча ишлар назоратдан ўтказилади ва эришилган ютуқ ва камчиликлар таҳлил 

қилинади ва баҳоланади (251-расм). 

 

К Ў З 

Учинчи модел 

 

Кўзни лойдан ишлаш юзасидан амалий топшириқни бажаришга 

киришишдан аввал ҳам ҳар галгидек кўз ва унинг анатомик тузилиши билан 

танишиб чиқилади. Кўз-кўрув органи, кўрув нервлари билан биргаликда кўз 

косасида ѐтадиган кўз олмасидан, уни олдинги томондан ҳимоя қилиб 

турадиган кўз қовоқларидан, кўз олмасини ҳаракатга келтирадиган кўз 

мускуллари ва кўзѐши аппаратидан иборат. 

Кўз олмаси шарга ўхшаш шаклга эга бўлиб, кўз қовоқлари ва кўз ўрасида 

жойлашади. Кўзлар тузилишига кўра ҳар хил номланади. Шаҳло, қора, катта ва 

қисиқ кўзлар. Давиднинг тана тузилиши ―Олтин кесим‖ қоидаларига жавоб 

берганлиги сабабли, унинг кўзи ҳам талаблар даражасида бўлади.  

253-расм. Давиднинг кўзи. 

Кўз юз қисмининг кўз ўрасида 

жойлашганлиги сабабли  бироз 

ботиқ бўлади. Уни тепадан қош-

лар, қовоқ пардаси қуѐшдан, 

пешона теридан ҳимоя қилади 

(253-расм). 

Кўз намунасига етадиган миқ-

дорда лой олиниб, тўртбурчак 

кўринишига келтирилади. Кўз-

нинг асосий чизиқлари намунага 

кўра ўлчаб чизилади. Сўнг ортиқ-

ча жойлари сидириб, қиртишлаб 

олинади. Намуна билан таққослаб 

борилади.  

Кўзнинг тузилишини, унинг 

турли миллат ва ирқларга хосли-

гини тасвирлашда қовоқларнинг 

кўринишини тўғри ифода этиш 

муҳим аҳамият касб этади. 

Кўз қовоқлари ўртасидаги ора-

лиқ, кўз ѐриғи ѐки кўз кесмаси 

деб аталади. Кўз олмасининг 

олдинги қисми шу оралиқдан кўриниб туради. Кўзнинг ички бурчагида кўз 

ѐриғи ўткир бурчак билан тугалланади, унинг ичкарисида пушти рангли ѐш 

гушти кўриниб туради. Кўз қовоқларининг четларида кўзни чанг, шамол, 

тутундан ҳимоя қиладиган киприклар бўлади. Юқори қовоқнинг чети кўз 

қорачиғи юқори четининг дамида туради. Инсон тўғри олдинга қараганда 

пастки қовоқ чети рангдор парданинг пастки чеккасига тегади, лекин пастки 

қовоқ ўз ҳаракатларига эргашиб бормайдиган бўлгани учун кўз 

ҳаракатланганида бу ҳолат ўзгаради. Кўз олмаси пастга бурилганида пастки 

қовоқ рангдор пардани паст томондан беркитади, одам юқорига қараганида 

рангдор парда билан пастки қовоқ ўртасида оқсилли парда кўриниб туради. 

Аксинча, юқори қовоқ кўз олмаси ҳаракатига эргашиб боради ва кўзнинг 

одатдаги ҳаракатларида қовоқнинг тегиб турадиган жойи бир хил бўлади ва 

фақат мимика ҳаракатларидагина ўзгаради. 

Тепадаги қовоқни махсус мускул юқорига кўтаради. Пастки қовоқ эса ўз 

оғирлиги билан паст тушади. Кўз очилганда юқори қовоқ тери остига киради.  

Кўзнинг доиравий мускули кўз косаларининг олдинги томонида, унинг суяк 

четларида, кўз атрофлари ва қовоқларда жойлашган бўлиб, кўз қовоғи ва 

косасига алоқадор қисмлардан ташкил топган. 

Кўз қовоғига алоқадор қисми алоҳида равишда мустақил қисқариши 

мумкин. Қисқарганда мускул толалари ростланиб, қовоқларнинг четларини 

бир-бирига яқинлаштиради. Натижада кўзлар юмилади. Бу ҳаракат айтарли куч 

256-расм. Давиднинг кўзи. 
Лойдан ишланган нусхаси. 

берилмаганда ҳам бажарилаверилади. Масалан, одам ухлаб кетаѐтганида 

шундай бўлади.  

Кўз косасига алоқадор қисмининг устки ярми кўп зўр бермасдан туриб, 

алоҳида қисқариши мумкин. Унинг қисқариши қошларни тўғрилаб кўзлар 

устига сал туширилади ва одамнинг юзига жуда ҳаѐлга чўмган, фикрга толган 

киши ифодасини беради. Мускулнинг бу қисми хаѐл суриш мускули дейилади. 

Бу мускул қарама-қарши йўналишда одам қошига таъсир кўрсатиб, бир 

вақтнинг ўзида пешона мускулининг антогонисти бўлиб хизмат қилади-пешона 

терисини тортиб, ажинларни текислайди ва чуқур хаѐл суриш учун керак 

бўладиган хотиржамлик кўринишини беради. 

Турли одамларнинг кўзлари кўз косасида ҳар хил жойлашгандир: ичкарига 

чуқур ботган, юзага яқин жойлашган, яъни чақчайган кўзлар бўлади. Кўз 

олмаси ѐғ туқимаси устида турадиган ва одам озиб кетганида бу тўқима қисман 

сурилиб кетадиган бўлгани учун кўзлар ҳам кўз косаси ичига сал ботиб 

тушиши мумкин. Турмушда ―кўзлари ич-ичига тушиб кетган‖, деб шунга 

айтилади. 

Амалий машғулотга киришиш олдидан кўзнинг анатомик тузилишига оид 

назарий маълумотларни ўзлаштириш, унда кўргазмали материаллардан 

самарали фойдаланиш мақсадга мувофиқ. Шундан кейингина кўзни амалда 

бажаришга киришиш мумкин.  

Кузни ишлашда унинг қовоқлар билан биргаликда кўз косаси четлари 

орасидан чиқиб турадиган шарсимон тана ҳосил қилишни эсда тутиш муҳим. 

Ўрта чизиқ ўтказиб олиш ва кўз ѐриғи бошдан  оѐқ симметрик эмаслигини эсда 

тутиб, кўз билан қовоқларни шар тариқасида ясаш керак. Кўз косасининг 

четлари билан биргаликда ҳажмга келтириб ишланади. 

Кўзлар кўпинча унчалик симметрик бўлмайди, ҳамиша ҳам бир хил 

баландликда ѐтавермайди. Портретнинг  худди мана шу сифатини пайқаб олиш 

аксари ўхшашлик масаласини ҳал қилиб беради. Баъзи бир портретчи 

рассомлар, ҳайкалтарошлар ўз ишларида юзни бошдан-оѐқ симметрик қилиб 

қўйиши туфайли, ўхшашлик ва жонлилик йўқолади. Ҳайкалтарош томонидан 

яратилаѐтган портретнинг ўхшашлиги унинг ўнг ва чап томоннинг 

ассимметриясини, асосан кўз ва қош ассиметрияларини пайқаб олганлигига кўп 

даражада боғлиқ бўлади.  

Қошлар пешона суягининг чети бўйлаб жойлашгандир, лекин кўпинча 

қийшиқ-юқорироқ ѐки пастроқда ѐтади. Шу сабабли одам портретини ишлашда 

аввал пешонанинг шакли топиб олинади, кейин эса қошлар жойлаштирилади. 

Қ У Л О Қ 

Тўртинчи модель. 

 

Инсон қоматининг кўрки бўлган қулоқ нусхасини ясашдан олдин унинг 

тузилишини яхши ўрганиш лозим. Қулоқ оѐғини тепага кўтариб ѐтган 

чақалоқга ўхшайди. Қулоқ инсоннинг эшитиш органи бўлганлиги сабабли 

қулоқ супраси, қулоқ солинчоғи, қулоқ бурмалари, чиғаноқсимон эшитиш 

йўлаги кабилардан иборат.  

Қулоқнинг тепа қисми узун-

чоқ пастга қарата кичрайиб 

бориб, тухумсимон кўринишни 

ҳосил қилади. Четидаги бурмала-

ри ҳам ўзига хос шаклга эга 

бўлиб, айрим жойлари кенг, ай-

рим жойлари эса торайиб боради.  

Қулоқ ичидаги бурмалар эса паст 

товушларни ҳам илғашга ѐрдам 

беради. Шунингдек, қулоқни кў-

риниши инсон характери, ташқи 

сиймосини белгилашда муҳим 

ўрин тутади. Шунинг учун ҳам 

юзнинг бошқа аъзолари каби қу-

лоқ ҳам ўқув жараѐнида алоҳида 

ўрганилиши назарда тутилган. 

Пластик анатомияда эшитув-

чи органнинг фақат ташқи қис-

ми– қулоқ супраси, турмушда қу-

лоқ деб аталадиган тузилма ўрганилади. Қулоқ тери билан қопланган қулоқ 

тоғайидан ҳосил бўлган, қулоқ тоғайи торайиб бориб, чакка суягининг ташқи 

эшитув йўлининг ичкарисига кириб кетадиган тоғайдан иборат камбар эшитув 

йўлини ҳосил қилади. Қулоқнинг умумий кўриниши унинг супрасининг катта-

кичиклиги нисбати, юз (бош чаноғи)дан ажралганлиги билан ҳам белгиланади.  

Қулоқ супраси гажагининг қаршисидаги ўрама қулоқ супраси чуқурчаси ѐки 

бўшлиғини чегаралаб туради. Шу бўшлиқ ичкарисидан эшитув йўли 

бошланади. Ўша бўшлиқ олдида каттакон думбоқча-қулоқ супрасининг 

супачаси, унинг қаршисида ва пастроқда эса камроқ кўзга ташланадиган 

думбоқ– супача қаршисидаги думбоқча мавжуд. 

Ҳайкал ишлаш жараѐнида қулоқни тўғри жойлаштириш жуда катта аҳа-

миятга эга. Тўғридан қараганда ўнг ва чап қулоқнинг ўзаро муносабатини 

аниқлаб, анфасдан (олд кўринишдан) унинг паст, баланд жойлашганини тўғри 

топа олиш жуда муҳимдир. Қулоқ ортиғи ѐноқ равоғининг бошланиш жойидан 

пастроқда, қулоқ солинчоғи эса пастки жағ бурчагидан анча юқорида туради. 

Бош ѐн юзасини олдиндан орқага томон тузишда энг думпайиб чиқиб 

турадиган нуқтаси ѐноқ равоғининг ўртасига тўғри келади. Сўнгра ичкарига 

257-расм. Давид қулоқ қисмининг гипсдан ва 

лойдан ясалган нусхалари. 

букилиб бориб, камроқ қавариқ кўринишни олади ва қулоқ ѐноқ равоғининг 

бошланиш жойидаги пастки жағ чуқурчасида бош билан бирикади.  

Қулоқлар кўриниш ҳамда тузилиш жиҳатидан  инсон юзининг бошқа аъзо-

лари ҳар хил одамда ҳар хил катталикда бўлади. У бош юзасига ҳар хил 

йўсинда ѐпишиб туради. Яхши шаклланган қулоқ устма-уст қўйилган иккита 

квадрат тарзида ишланиши мумкин. Бунда қулоқнинг эгри бугри қисмлари ана 

шу квадрат ичида чизилади. Қулоқнинг узунлиги бурун узунлигидан 

ортмаслиги лозим. 

Қулоқнинг тузилиши билан яқиндан танишилгач, амалий ишга ўтилади. Бу 

амалий топшириқни ҳам аввалги моделларни бажарган каби ўша босқич 

асосида кетма-кет бажарилади (257-расм).  

 

3.7. Одам юз ниқобини гипс моделига қараб ишлаш 

 

Ҳайкалтарошликнинг асосини ўрганишда инсоннинг бош қисмини моделига 

қараб ишлашнинг ўзига хос аҳамияти бор. Чунки талаба унинг қисмларни 

ўлчаб кўчириш орқали келажакда ўзи ҳам ана шундай ишларни мустақил 

бажарадиган бўлади.  

Ҳайкалтарошликда ҳажмли фазовий нарсаларни қуриш қонун-қоидаларини 

антик ҳайкалларнинг умумлашган шакллари асосида ўрганиш онсонроқдир. 

Чунки улар анатомик жиҳатдан классик намуна сифатида эътироф этилади 

ҳамда жаҳон бадиий таълим тизимида андаза тариқасида кенг қўлланилади. 

Бунинг учун модел сифатида унча мураккаб бўлмаган Гермес, Антиноя, 

Венера ѐки Афродита юз ниқобларидан бирини олиш мумкин. Бу юз 

ниқоблардаги шаклни умумлашганлиги, эгилган бўйин ва бошнинг аниқ 

ифодаланганлигини ўрганиб бўлгач, кейинги босқичда ҳажмли бош тузили-

шини, одам бюстини ишлашга ўтиш учун яхши имконият беради. Одам юз  

ниқоби ҳам думалоқ ҳайкалларнинг бир турига киради. Юз ниқобини ишлашда 

ҳам аввалги машғулотларда фодаланилган ѐғоч тахтачадан фойдаланилади. 

Ишни ҳар галгидай умумий лой асосли юзани тайѐрлаб, юз ниқобини ҳажмига 

кўра унга қўшимча лой ушлагичларни ўрнатишдан бошланади. Асосий ишга 

киришишдан аввал бош мускуллари, унинг деталлари ва сезги органларининг 

пластик анатомиясига тўхталиб ўтилади. 

Бош мускуллари асосан юз соҳасида жойлашган. Уларни бир-биридан 

кескин ажралиб турадиган иккита груҳга булиш мумкин: 

    1.Пастки жағни ҳаракатлантирадиган чайнаш мускуллари.  

    2.Руҳий кечинмалар ѐки бошқа бирор хил таассуротлар натижасида ўз 

ифодасини ўзгартирадиган мимика мускуллари. 

 

Мимика мускуллари скелетнинг айрим қисмларини эмас, балки юз терисини 

ҳаракатлантирадиган мускуллардир. Шу боис улар скелет мускулларига 

қараганда кўп даражада кучсиз. Мускул қисми жуда юпқа бўлади ва сезиларли 

бўртмаларни ҳосил қилмайди. Улар юз терисида ѐки тери билан суяклар 

орасида жойлашган бўлади. Уларнинг қисқариши ишлаб турган мускулнинг 

катталашуви натижасида маълум бир жойнинг қалинлашиши билан эмас, балки 

терининг сурилиши ва қовоқлар, лаблар сингари юздаги тери сиртларининг 

шаклларини ўзгариши билан намоѐн бўлади (258-расм).  

Мимика мускуллари юздаги кўзлар, оғиз ва бурун тешиклари атрофида 

жойлашган бўлиб, айнан уларнинг ҳаракатланишини таъминлайди. Инсон 

кексайиб қолганида тери эластиклигининг камайиши билан ғижимланган 

тарзда туриши одат тусига кириб, мускуллар таъсири тўхтагандан кейин ҳам 

бурма терида қолаверади ва бошқа жойлардаги ажинлар шу тариқа пайдо 

бўлади. Бурун, лаб бурмалари доимий ғижим кўринишга киради. Мана шу 

хусусиятлар инсоннинг бош қисми ҳақида тўла тасаввурга эга бўлишда ва уни 

амалий жиҳатдан тасвирлай олишга асос бўлади.  

Бош мускуллари ва уларнинг тузилиши билан танишиб чиқилгач, тайѐрлаб 

олинган лой каркасга маҳкамланади,  сўнгра  ишланаѐтган антик юз ниқобини 

композицион чизмаси туширилади. Чизма ѐғоч тахтачадаги лой асосли юзага 

ўнг ва чап томондан бир хилдаги масофа қолдириб, унинг ўртасидан сал 

юқорироққа жойлаштирилади. Ишланаѐтган юз ниқобининг ўлчами натура 

учун қуйилган модел ўлчами билан бир хилда бўлиши, яъни баландилиги, эни, 

бўртиқлиги тенг бўлиши лозим. Олд томондан қараганда бажарилаѐтган иш 

моделнинг кўриниши билан  ўхшаш бўлиши керак.  

Лойдан ясалган ҳажмдор бошни ҳар томондан кўриб, текшириб, натура 

билан таққослаб борилади. Лозим топилган тақдирда йўл қўйилган 

камчиликларни тузатиш учун керакли миқдорда лой бўлаклари қўйиб борилади 

ѐки аксинча, ортиқчалари олиб ташланади. Юз ниқобини ҳажмли тарзда ясаш 

(258-расм. 

Мимика мускуллари 

ҳаракатланганида рўй 

берадиган ўзгаришлар 

схемаси) 

жараѐнида бош ва бўйин қисмларининг ўзаро боғланишини ҳамда пешона, 

бурун, лаб, жағ ва бўйиндан ўтказилган ўрта чизиққа асосланган ҳолда 

уларнинг қабариқлик ва ҳажмдорлик ҳолати аниқланади. Иш жараѐнида 

ҳажмдор қисмларни бирданига катта лой бўлакларидан ясаш орқали унинг 

ўлчами катталашиб кетмаслиги учун кичик-кичик лой бўлакчалари қўйиб 

борилади. Бундай усул кейинги босқичларда одам бошини ва қоматини ишлаш 

жараѐнида ҳам жуда кўл келади. 

Юзнинг ҳажмли қисмларига лой бўлаклари керакли даражада ѐпиштириб 

бўлингач, унинг шакли ва бўйин билан биргаликдаги умумий ҳажмли шаклини 

ишлашга киришилади. Юзнинг умумий кўриниши тухумсимон бўлса, бўйин 

ярим цилиндр кўринишига эга. Ана шу иккала қисмнинг ўзаро умумий 

боғланиш жиҳатларини топиб олишга бажариладиган ишнинг пластик 

ҳолатини белгилайди.  

Ишнинг иккинчи босқичида юз ниқобининг қалинлигини тўғри топиш жуда 

муҳимдир. Бунинг учун моделнинг қаншаридан унинг асосигача бўлган 

масофани ўлчаб, юз қисмининг деталлари таққосланади. Чунки қаншар бурун 

суягининг буртиб чиқиб турган жойини ҳисобга олмаганда, юз ниқобининг энг 

баланд жойи ҳисобланади. Ана шундан кейингина буруннинг ўлчами ва унинг 

пешона суягига ҳамда пастки жағдаги энгак кўтармасига нисбатан ўзаро 

жойлашган ҳолати аниқланиб, кўзлар, бурун, лаб ўртаси белгилаб олинади.  

Антик ҳайкалларнинг гипсли моделларидан андаза олиб ўрганишда улар 

учун хос бўлган нисбатларни қўллашга амал қилинади. Бунда пешонанинг 

баландлиги қаншардан бошдаги соч чегараларигача бўлган масофага тенг; 

буруннинг баландлиги (қаншар билан) ва юзнинг пастки қисми (бурун 

асосидан, энгак кўтармасининг пастки нуқтасигача) ўзаро тенг; кўзлар оралиғи 

эса кўз ѐриғи ва бурун асоси, яъни бурун парракларининг энига тенг бўлади. 

Умумий шакл топиб олингач учинчи босқичдаги ишларни бажаришга 

киришилади. Талабалар ўзларининг тажрибаларини орттириш ва қўшимча 

ишлов бериш усулларини ўрганиш мақсадида ҳайкалтарошликка оид махсус 

адабиѐтларда одам бош қис-

мини ишлаш буйича берилган 

кўрсатмаларни ўқиб, ўрганиб, 

олинган тушунчаларни ама-

лиѐтда қўллаб кўришлари тав-

сия қилинади. Масалан, тала-

балар учун Э.Лантерининг 

―Лепка‖, Л.М.Писаревнинг 

―Лепка головы человека‖ ки-

тобларида керакли маслаҳат-

лар берилган. Уларнинг ўтказ-

ган иш тажрибаларига кўра 

ҳайкал ясаш жараѐнида маъ-

лум кетма-кетликка риоя қи-

лиш керак. Бунда асосий юза-

259-расм. Антик ҳайкалларнинг гипсли моделлари 

андаза олиб бажарилган амалий иш намунаси. 

ларга лой қўйиш натуранинг кўз косасидан бошланади. Дастлаб кўз 

косаларининг ўрни иккита ботиқ чуқурча ҳолида ясаб олинади. Сўнг унинг 

чегаралари калла суягининг кўз косаси чуқурчаси четларидан ўтказилади. Кўз 

косаси чуқурчасининг устки томонида қош усти равоғи чизиғидан бурун 

томонга, бурун суягининг бўртиб чиққан асосигача, қош усти равоғининг 

умумий шакли белгилаб олиниб, ташқи томондан чакка чизиғи ва чакка суяги 

ботиғигача лой қўйиб ишлов берилади. Кейин эса юз ниқобини ѐн 

кўринишидан пешона суяги юзаларини ишлашга киришилади. Бунинг учун ѐн 

кўринишдан ниқобнинг юз бурчак чизиғини белгилаб олиш жуда муҳимдир. 

Натижада бу пешона суягининг қандай жойлашганлигини, яъни олдинга қай 

даражада бўртиб чиққанлигини ѐки ботиқлигини аниқлаб олишга имкон 

беради.  

Одатда, пластик анатомияга оид адабиѐтларда юзни бурчак чизиғини, икки 

ўрта чизиқни ўзаро кесишиши орқали аниқлаб олиш тавсия этилади. Яъни, 

улардан бири қаншардан, қош равоқларининг ўртасидан бурун асоси ва тепа 

лабнинг бирлашган жойидан ўтса, иккинчиси горизонтал тўғри чизиқ тарзида 

бурун асоси ва тепа лабнинг бирлашган жойидан қулоқ солинчоғининг пастки 

қисми томон ўтказилади (260-расм).  

Энди юзни бурчак чизиғи аниқлангач, пешона ва сочларни ишлашга 

киришилади. Пешонани ишлашда уни бешта юзага бўлиб олинади: марказий 

юза пешона думбоғи, унинг икки ѐнидаги юзалар пешона дўмбоғидан чакка 

чизиғигача ва қолган иккитаси чаккадан ѐноқ суягигача бўлган қисмлардан 

иборат. Пешона юзаларига ишлов берилгач, соч қисмини ишлашга ўтилади.  

Машғулотнинг иккинчи қисмида масканинг ҳар бир детали алоҳида 

ишланади ва натура учун қўйилган модел билан таққосланиб, таҳлил қилиб 

борилади. Қош усти равоғини ѐноқ суяги, юзнинг бошқа қисмлари билан ўзаро 

боғланиши аниқ топилгач, кўз олмасининг ўзига хос тузилишини ишлашга 

киришилади. Дастлаб унинг кўриниши ярим шарсимон шаклда ясалиб, кўз 

косаси ичига жойлаштирилади. Сўнгра модел ва бажарилган иш ѐн кўринишга 

бурилиб, бир хилдаги кўриш нуқтасидан унинг қош равоғи ва ѐноқ суягига 

260-расм. 

нисбатан қай даражада бўртиб чиққанлиги текшириб олинади. Кейин модел ва 

бажарилган ишнинг қолган томонлари ҳам бир сидра ўзаро таққосланиб, 

солиштириб чиқилади. Энг муҳими, аксарият ишланган ҳайкалларда юқори 

қовоқнинг баланд бўртган қисми кўз қорачиғи устида бўлади. 

Талабалар ҳайкалтарошлик юзасидан бажарадиган ҳар бир топшириқлари-

нинг қаламтасвир ва рангтасвирларини ишлаганликлари сабабли, кўпгина 

кўрсатмалар бир-бирига ўхшаш бўлади. Шунга кўра талабалар моделнинг 

қаламтасвир ва рангтасвирини қоғознинг текис юзада ѐруғ-соя ҳамда ранг 

туслари ѐрдамида ифодалаган бўлсалар, ҳайкалтарошликда айнан ана шу 

моделнинг анатомик тузилишини қўл ѐрдамида ҳажмдор кўринишда 

тасвирлашни ўзлаштирадилар. Демак, айрим кўрсатмаларни юқорида зикр 

этилган бўлимлардан қайта ўқиш орқали эсга тушириш мумкин бўлади. 

Одам юзининг ниқобини ишлаш жараѐнида ҳар бир детал яна бир бор 

текширилиб, баъзи деталларда кўринган камчиликлар умумлаштирилган ҳолда 

тузатилгач, модел ва бажарилаѐтган  иш бир хилдаги кўриш нуқталардан ѐн 

томондан берилган ѐруғлик нури ѐрдамида хато ва камчиликларини қайта 

текшириб кўриш билан  якунига етказилади. 

Ҳар галгидай машғулот якунида гуруҳ талабалари томонидан бажарилган 

ишларнинг ижодий кўргазмаси ташкил этилиб, уларнинг ютуқ ва камчиликлари 

таҳлил қилиниб, баҳоланадилар.  

   

3.8. Одам бош тузилишини гипс моделига қараб ишлаш 
 

Ҳайкалтарошликнинг асослари билан юқорида маълум даражада танишиб 

бўлингач, талабалар одам бош тузилишини тасвирлашга ўтадилар. Ушбу мавзу 

қаламтасвир, рангтасвир машғулотларида ҳам ўрганилиши, ўқув материал-

ларини ўзлаштиришни узвий ҳолда ташкил этишни таъминлайди. Машғулот 

жараѐнини мақсадли ва самарали олиб бориш имконини беради. Тажрибалар 

шуни кўрсатадики, ҳайкалтарошлик машғулотларида одам бош тузилишини 

лойдан ишлаш орқали қаламтасвирни яхши ўзлаштириш мумкин экан. Чунки 

талабалар ҳайкал ясаш жараѐнида унинг ҳажмли шаклларини шахсан ўлчаш, 

қисмларини пайпаслаб кўриш орқали унинг ўзига хос қурилишини кузатиб, 

ўзаро анатомик жиҳатдан боғланишини тушунадилар. Шуни айтиш керакки, 

одам бош тузилишини тасвирлаш тасвирий санъатнинг ҳамма турларида ҳам 

ўқув дастуридаги энг мураккаб бўлим ҳисобланади.  

Ҳайкалтарошликда одам бош тузилишини ўрганиш тайѐр намуналардан 

андаза олиб ишлашдан бошланади. Бунда ҳайкалтарошликни санъатининг энг 

кўп тарқалган намуналари қадимги юнон ва римликлар томонидан яратилган 

моделлардир. Чунки улар тузилиши ва ўзаро нисбатлари анатомик жиҳатдан 

тўғри бажарилганлиги сабабли юксак бадиий талабларга жавоб беради. 

Улардан андаза олиб ўрганиш нафақат техник томонини, балки 

ҳайкалтарошликнинг ўзига хос бўлган сиру-синоатларини қисқа вақт 

мобайнида ўрганиш имкониятини беради. 

Машғулот жараѐнида 8-10 нафар талаба учун 

битта гипс модел қўйилади. Бундан мақсад 

натура барча талабалар учун қулай кўринишда 

бўлиши талаб этилади. Машғулот жараѐнида 

модел соат стрелкаси йўналиши бўйича 

айлантириб турилади. Модел атрофига эса 

ҳайкалтарошлик дастгоҳлари доира шаклида 

жойлаштирилиб, ҳар бир талаба модел ва ўз 

ишини айланиб кўра олишлари учун зарур 

масофа қолдирилади.  

Ўқитувчи машғулотнинг бошланишида калла 

суяги ва одам бош тузилишининг ўзига хос 

характерли жиҳатларига қисқача тўхталиб ўтади. 

Чунки калла суяги ѐки бош скелети бошнинг суяк 

асосидир. Бошнинг кўзга ташланиб турадиган ѐки 

яширин барча суяк дўмбоклари, уни тузиш учун 

зарур элементлар бўлиб ҳисобланади. Бош 

пластик анатомия жиҳатидан ягона ва яхлитдир.  

Калла суяги икки мия ва юз қисмидан иборат. 

Бош суягининг мия қисмида бош мияси ва эшитув органи жойлашган бўлиб, 

калла суягининг юқори-орқа кисмини ҳосил қилади. Калла суягининг юз 

қисмида кўзлар, бурун, оғиз жойлашган. Инсонда калла суяги мия қисмининг 

юз қисмига нисбатан катта бўлиши бош  миянинг кучли ривожланганлигига 

боғлиқ. Бош скелетини ҳосил қилувчи суяклар суяк чоклари ѐрдамида бир-бири 

билан кўзғалмас ҳолатда бириккан. Пастки жағ суяги эса ўнг ва чап томондаги 

пастки жағ бўғимлари ѐрдамида калла суяги билан ҳаракатланувчи тарзда 

бириккан. Бироқ пластик анатомияда калла суяги умуман яхлит ва монолит деб 

қаралади ва унинг фақат шакли билан юзаси ўрганилади.  

Бош суяги ѐки бош скелети мия қисмининг юзаси тоқ энса суяги, икки жуфт 

тепа суяклардан, икки жуфт чакка суяклардан, понасимон тоқ суякдан, тоқ 

пешона суякларидан ташкил топган. 

Бош суягининг юз қисми юқорида пешона суягининг пастки (кўз косаси 

устидаги) четидан бошланиб, икки ѐн томонда ѐноқ (яъни чакка) суяклари 

билан чекланади ва пастда пастки жағ билан туташади. Бундан ташқари унинг 

таркибига жуфт ҳолдаги иккита юқори жаг суяклари ва жуфт ҳолдаги бурун 

суякчалари киради. Калла суяги юз қисмининг юзасида иккита жуфт чуқурча–

кўз косалари битта ток тешик бурун тешиги ѐки ноксимон тешик ва тоқ 

бўладиган оғиз тешиги жойлашгандир. Айрим ҳолларда одамнинг юзи жуда 

тўла бўлмаса, калла суягининг кўпгина дўмбоқлари бошда, хусусан юзда 

сезилиб туради. Шунинг учун умуман бошнинг ҳажмдорлигини ясашда ўша 

дўмбоқлар катта аҳамиятга эга. Шунинг учун ҳам кўз косаларининг юқори 

четларини ҳосил қиладиган пешона суягини чети, чакка чизиқлари, пешона 

дўмбоқлари, ѐноқ суяклари, ѐноқ равоқлари, пастки жағ ва унинг бурчаклари 

261-расм. Инсоннинг бош 

қисмини лойдан ясалган 

намунаси. 

ҳамда энгак кўтармаси, тепа дўмбоқлари, ташқи энса кўтармаси, сўргичсимон 

ўсимталар муҳимдир.  

Инсон бош суяги ўз тузилишига кўра симметрикдир. Шу боис бошни 

тасвирлашда ҳажмли жуфт шаклларни ўрта текисликнинг икки ѐнига бир хил 

тарзда жойлаштирилади. Бошнинг ўрта текислиги - симметрик бош шаклини 

бир-бирига тенг иккига бўлиб турадиган хаѐлий текисликдир. Бош суягининг 

ўрта текислиги сирт билан учрашганда, энгак кўтармаси, олдинги бурун 

қирраси, бурун, каншар, пешона ўртаси орқали, ўқсимон чок ва ташқи энса 

кўтармаси орқали ўтган ҳолда бошнинг ўрта чизиғини ҳосил қилади. 

Инсон бош тузилишини гипс моделига қараб ишлаш жараѐнида унинг 

фақатгина ташқи кўринишини, яъни силлиқ ва чиройли қилиб ишланган 

юзаларнигина эмас, балки унинг ички анатомик тузилишидаги ҳар бир бўртиқ 

ѐки ботиқликларни ҳам тасвирланади. 

Инсон бош тузилишини ишлаш, энг 

аввало каркас (ўзак) тайѐрлаш ишларидан 

бошланади. Бунинг учун 25х25 ўлчамдаги 

тўртбурчак ѐғоч таглик ўртасига тик 

ҳолатда 5х5х25 ўлчамдаги рейка маҳкам-

ланади. Ёғоч рейканинг тепа томонига 

эгилувчан труба ѐки юмшоқ сим одам 

калла суягининг энг баланд нуқтасига 

тўғри келадиган ҳолатда бўлиши керак. 

Ёғоч рейкачага боғланган юмшоқ сим ѐки 

труба мустаҳкам бўлмаса, унга кўшимча 2-3 та (+) шаклидаги лой 

ушлагичларни олд ва орқа томонга осиб қўйилади.  

Ҳар қандай ҳайкал учун ясалган каркас мустаҳкам ҳамда унга қўшимча 

ўрнатилган сим эгилувчан бўлиши, лой қўйиб бўлгандан кейин ҳам маълум 

ўзгартиришлар кирита олишга (эгиш ѐки ўнг чапга буришга) имкон беради. Шу 

сабабли ҳам талабалар каркас тайѐрлашга алоҳида эътибор беришлари керак 

(262-расм). 

Керакли каркас тайѐрлаб олингандан сўнг, у дастгоҳ устига ўрнатилиб, сим 

ва ѐғоч тахтачалар лой маҳкам ўрнашиши учун намлаб олинади. Сўнг, аста-

секин бошнинг бўйин қисмидан бошлаб ҳажмли кўриниши ҳосил бўлгунича 

ўзакка лой ѐпиштириб чиқилади. Навбатдаги ишлар эса олдинги 

машғулотлардагидек бажарилади. Одам бошининг керакли ҳажмда ишланган 

нусхасининг қуйидаги ўлчамлари циркуль ѐрдамида текширилади: Ҳар иккала 

қулоқлар оралиғи, қулоқ супрачаси пастидан қулоқ солинчоғининг тепа 

қисмидаги нуқтасигача ўлчаб олинади ва гугурт чўпини лойга санчиб қўйиш 

орқали белгиланади. Белгиланган нуқталарнинг тўғри эканлигига ишонч ҳосил 

қилингач, ѐн кўринишдан шоқул ѐрдамида энгак кўтармасига нисбатан қандай 

чуқурликда жойлашганлиги аниқланади. Ҳар иккала нуқталар аниқ 

топилганлигига ишонч ҳосил қилингач, ўша жой атрофига лой бўлаклари 

ѐпиштириб қўйилади. 

262-расм. Ҳайкалтарошликда 

қўлланиладиган ўзак (каркас)лар. 

  Лойдан ишланган нусхани ва моделни бир хилдаги ѐн кўринишга буриб, 

чизғични қўлда кўндалангига ушлаган ҳолда буруннинг асоси, қулоқ 

супрасининг чуқурчаси горизонтал тўғри чизиққа нисбатан пастда ѐки юқорида 

жойлашганлиги аниқлаб олинади. Мабодо ҳар иккала нуқта битта горизонтал 

чизиқда ѐтган бўлса, иккинчи ѐн кўринишдан текширилади. Кейин олд 

кўринишдан бурун учини юзнинг ўрта чизиғи устида эканлиги аниқлаб 

олинади. 

 

 Моделнинг қулоқ супраси чуқурчасидан бурун 

асосигача бўлган масофа ҳар иккала ѐн кўри-

нишдан ўлчаниб, навбатдаги ишга ўтилади. Юз-

нинг ҳар иккала томонидаги ўлчамлар аниқ топиб 

олингач, ўша нуқта буруннинг асосига ва юзнинг 

ўрта чизиғи устига тўғри келган бўлса, гугурт 

чўпи санчилиб, белгилаб олинади(263-расм). 

Энди бурун асосидан пастки жағнинг тери 

билан қопланган (юз ўрта чизиғи жойлашган) энг 

пастки қисмигача ўлчаниб, циркулнинг оѐғи 

бурун асосига ўрнатилиб, иккинчи учи билан 

пастки жағ устида ярим айлана чизилади. 

 Ўлчамларнинг тўғрилигини текшириб кўриш 

учун циркуль билан ҳар иккала қулоқдан пастки 

жағ танаси ўртасигача бўлган масофа ўлчаниб, 

аввал ўлчаб олинган нуқталарга солиштириб 

кўрилади. Ўлчамлар мос келса, демак бошланғич 

ишлар тўғри бажарилган бўлади. Мос келмаса, 

нуқтага санчилган гугурт чўпининг ўрни ўзгар-

тирилади ва ҳар иккала масофа аниқ топилгунга 

кадар ўлчаш ҳамда текшириш ишлари давом 

эттирилади. 

 Энди пастки жағдан сочнинг бошланиш 

жойигача бўлган масофа ўлчаниб, циркулнинг бир 

оѐғи пастки жағда жойлашган гугурт чўпи устига 

кўйилиб, пешона устида ярим доира чизилади. 

Навбатдаги ишда ѐн кўринишдан қулоқ, пешо-

нанинг тепа қисми ўртасидаги сочнинг бош-

ланадиган жойигача бўлган масофа ўлчанади ва 

циркуль ѐрдамида ярим доира чизилади.  

Айнан шу услубда иккинчи қулоқдаги 

нуқтадан ҳам ярим доира чизилади. Сўнг пешона 

юқорисида чизиқларнинг ўзаро кесишган 

нуқтасига гугурт чўпи санчилиб, ўрни белгилаб олинади. 

Юқорида кўрсатиб ўтилган етти ўлчамни тўғри топиш ишлари ниҳоятда 

аниқлик билан бажарилиши талаб этилади. Чунки айнан ана шу ўлчамлар 

263-расм. 

264-расм. 

талабалар томонидан бажарилаѐтган топшириқнинг асосини ташкил этади. 

Топилган нуқталарга санчилган гугурт чўплари ўз ўрнида қолиши ва иш 

якунлагунча деярли кўринмасдан туриши лозим. Шунингдек, муҳим ва керакли 

ўлчамлардан яна бири пастки жағдан қошларгача бўлган масофадир. Бу ўлчам 

циркул ѐрдамида чизиш йўли билан қошларнинг бир хил баландликда 

жойлашганлигини аниқлаб олиш имконини беради (265-расм).  

 Ўзакка одам бошининг ҳажмли кўри-

нишига мос келадиган миқдорда лой 

қўйилиб, юзнинг ўзаро нисбатлари аниқ 

топиб олингач, асосий эътибор бошдаги 

суякларнинг ўзига хос тузилишига, уларнинг 

бўртиб чиққан ѐки ботиқ қисмларининг 

мускуллар билан биргаликдаги характерли 

ҳолатларини ишлашга йўналтирилади. Бош 

қисмининг циркуль ѐрдамида чизиб олинган 

қош чизиғининг пастидан бурунни икки 

ѐнига тўғри тушиши, кўз косаси 

чуқурчасининг қошлар билан биргаликдаги 

характерли ҳолатини тўғри аниқлаб 

ишлашдан бошланади. Бошнинг пастки 

томонидаги бир жуфт ѐноқ равоқлари, бир 

жуфт ѐноқ суяклари ишланиб, кўз косаси 

чуқурчасига кўз олмасини қўйиш учун тайѐр-

ланади. Сўнг, пешона суяклари ўз шаклига 

ўхшаш ишланади. Бурун ва унинг қошлар 

билан боғланиши, пастда эса бурун асоси ва 

бурун парраклари ишланади. Ундан кейин 

эса пастки жағ суяклари ўзига хос тузилиш асосида ишланади. Сўнгра бошнинг 

қолган қисмлари ишаланади. 

Демак, асосий катта қисмлар аниқлаб ишлаб олингач, бажарилган иш ва 

модел ҳар томонлама таққослаб, солиштирилади. Инсон бош тузилишини олд 

томондан қуйидагилар аниқ кўриниб туради: 

- бўйин мускуллари;  

- курак-тил ости мускуллари;  

- тўш-тил ости мускуллари;  

- трапециясимон мускул;  

- тўш- ўнгров-сўрғичсимон мускуллар.  

Қисқача қилиб айтганда, ишни модел билан аниқ ўхшашлиги топилгунча 

давом эттирилади (266-расм).  

Инсон юз қисмидаги деталлар ишлаб олингандан сўнг, сочни ишлашга ўтиш 

мумкин. Сочни ишлаш жараѐнида майда деталларга эътиборни қаратмасдан, 

бошнинг анатомик тузилишига ҳамда сочни бўйин ва бошдаги ўсиш 

йўналишига қараб юзаларга яхлит лой бўлакларини қўйиб ишлаб борилади. 

Сочнинг умумий кўриниши белгилаб олингач, пастдан ва стулга чиқиб тепадан 

265-расм. 

модел ва   бажарилган иш юз ва бошнинг тузилишига кўра аниқликлар киритиб, 

тўғрилаб ишланади. 

Ишнинг айнан ана шу босқичида талабалар 

модел ва ўз ишини бир хилдаги кўриш 

нуқтасидан, ҳар хил томонлардан айлантириб 

кўриб, текшириб аниқлик киритиб, лозим 

топилганда камчиликлар тўғриланиб, ўз 

ишларига мазмун ва ифодалилик киритиб 

борилади. 

Инсоннинг бош тузилишини моделига 

қараб ишлаш ва шу каби барча машғулотларда 

уни ўхшатишга эмас, балки ҳар бир 

машғулотда керакли билим, усул, кўникма ва 

малакаларни эгаллашга ҳаракат қилинади. 

Бажарилаѐтган ишни якунлаш учун модел 

ва ишни биргаликда ѐн томонидан 

туширилган ѐруғлик нурида ѐритилганда, 

кучли ѐруғ-соя ўйини шакллардаги айрим 

камчиликларни топиш ва жойида тўғрилашга 

имкон беради. Юқоридан ѐки тўғридан 

туширилган ѐруғлик эса ишни яхлит кўриш 

учун қўлланилади. 

Машғулот учун ажратилган муддат тугагач ишни якунлаб, ҳар доимгидек 

гуруҳ талабаларининг бажарган ишларини кичик кўргазмаси ўтказилиб, 

уларнинг ютуқ ва камчиликлари таҳлил қилинади ҳамда баҳоланади.  

 

3.9. Ўзбекистон ҳайкалтарошлари 

 

Ҳайкалтарошлик санъат тури 

сифатида жуда қадимдан ривожланган 

бўлиб, ҳозиргача шаҳар, ибодатхоналарда 

ҳашаматли безак сифатида хизмат қилиб 

келмоқда. Кўпгина ҳайкаллар диққатга 

сазоворлиги жиҳатидан ҳанузгача сайѐҳ-

ларни ўзига жалб қилиб келмоқда. Ана 

шундай миллионлаб саѐҳатчилар эътибо-

рини ўзига жалб қилувчи ҳайкалтарошлик 

асарларини кўплаб кўрсатиш мумкин. 

Ўзбекистонда машҳур 

ҳайкалтарошлар етишиб чиққанлар. Шу 

вақтгача улар томонидан бир қатор элга 

манзур бўлган ҳайкаллар яратилган. 

Шунга кўра ХХ асарнинг иккинчи ярмида Ўзбекистон ҳайкалтарошлик 

санъатида ҳам бир қатор ижобий ўзгаришлар юз берди. Бунда самарали ижод 

267-расм. Қадимий ҳайкаллар. 

266-расм. 

қилган ҳайкалтарош-рассомлардан Ҳакимхўжа Ҳусниддинхўжаев, Яков 

Иосифович Шапиро, Абдўмўмин Бойматов, Эйнулла Алиев, Жолдосбек 

Қуттимуродов, Анвар Аҳмедов, Илҳом Жабборов, Улугбек Мардиев, 

Жалолиддин Миртожиев, Анвар Раҳматуллаев каби кўплаб ҳайкалтарошлик 

санъати усталарини кўрсатиш мумкин. 

 

Айни вақтда биз яшаб турган атроф-муҳитнинг бадиий бойлиги халқ ѐки 

миллатнинг маънавий қиѐфасини ўзига хос номоѐн бўлишида монументал 

ҳайкаллар алоҳида ўрин тутади. Республикамизнинг  Тошкент, Самарқанд, 

Бухоро, Фарғона, Наманган, Андижон, Хива каби шаҳарларида кўплаб 

салобатли ҳайкаллар ўрнатилган. Амир Темур, Алишер Навоий, Бобур, 

Беруний, Ибн Сино, Фарғоний, Ҳамид Олимжон, Ғафур Ғулом каби ўзбек 

халқининг севимли фарзанларининг образлари муҳрланган монументал 

ҳайкаллар озод ва обод ўлкамизга ўзгача файз бағишлаб турибди. Ўзбекистон 

Миллий боғида Адиблар ҳиѐбони ташкил этилган бўлиб,  у ерда Фурқат, 

Муқимий, Ойбек, Абдулла Қаҳҳор, Эркин Воҳидов, Абдулла Орипов, Саид 

Аҳмад  ва Саида Зуннунова, Муҳаммад Юсуф каби шоир ва ѐзувчиларнинг 

ҳайкалларининг ўзига хос галереяси ташкил этилган. 

Айниқса, Мустақиллик майдонига ўрнатилган ―Мотамсаро она‖ ҳайкалида 

Иккинчи жаҳон уруши жангларида ҳалок бўлган ота-боболаримиз қиѐфалари 

ҳам ўзининг мукаммал ифодасини топган. ―Темирчи уста Маҳкамовлар оиласи‖ 

номли ҳайкаллар композицияси алоҳида эътиборга сазовордир.  Бу ҳайкаллар 

композицияси инсонларни яхши ва савоб ишлар қилишга ундовчи бир 

чақириқдир. 

Афсонавий халқ қаҳрамонлари  Алпомиш, Фарходу Ширин образлари ҳам 

ҳайкалтарошлар томонидан ўзгача талқин этилган ва юртимизда ўз қадр-

268-расм. Мотамсаро Она ҳайкали. 

қимматига эга бўлиб бормоқда. Уларнинг ҳайкаллари катта майдонлар ҳамда 

истироҳат боғларига кўрк қўшиб турибди. 

Қуйида баъзи бир ҳайкалтарошлар ҳақида қисқача маълумотлар келтириб 

ўтилган: 

 

Илҳом жабборов 
 

Таниқли ҳайкалтарошлардан бири  Илхом Жабборов 1945 йили 30 июнда 

Тошкент вилоятининг Ўрта Чирчиқ  туманининг Тўқай қишлоғида туғилган. 

У мактабни битириб ўрта маълумотли бўлгандан сўнг, 1961 йили Тошкент-

даги бадиий билим юртининг театр бутафорияси бўлимига ўқишга кирган. 

Мазкур билим юртида И.Жабборовга театр бутафорияси рассоми бўлишнинг 

мураккаб жиҳатларини таниқли ҳайкалтарош Гришенко устозлигида ўрганган. 

Талабалик йиллари Илҳом Жабборов ҳаѐти ва ижодида тасвирий санъат 

сирларини ўрганишининг алоҳида бир мактаб вазифасини ўтаган. Бадиий 

билим юртини тугатгач Наманган театрида ижодий фаолиятини бошлади. 

Тасвирий санъатга бўлган иштиѐқ булгиси ҳайкалтарошни 1966 йилда ҳозирги 

Камолиддин Беҳзод номидаги Миллий рассомлик ва дизайн  институтига 

бошлади. Бу ерда у таниқли ҳайкалтарош 

Анвар Аҳмедовдан сабоқ олди.  

   Ҳайкалтарошликни ўрганишда 

қаламтасвир сирлари алоҳида аҳамият касб 

этади. Илҳом Жабборов билим юрти ва 

санъат институтида таълим олган йилла-

ридаѐқ ўзининг иқтидорли шогирд эканлиги 

билан  ажралиб турар эди. Унинг асарларида 

ранг-баранглик, композицияларнинг ўзига 

хос бойлиги яққол кўзга ташлананиб 

турарди. Айниқса, ―Хаѐл‖ номли асари 

алоҳида эътиборга сазовордир. Йиллар 

ўтиши билан маҳорати ошган Илҳом 

Жабборов ижодида ўта ранг-барангликка 

бой ҳайкаллар вужудга кела бошлади. 

Тажрибаси ортган ҳайкалтарош кейинчалик 

бир қатор тарихий алломалар образини 

яратишга муваффақ бўлди. Улар орасида 

―Ибн Сино‖, ―Форобий‖, ―Навоий ва 

Жомий‖, ―Амир Темур‖, ―Фарғоний‖, 

―Ғафур Ғулом‖, ―Бобур‖  каби асарлари 

эътиборга лойиқдир. Тиниб-тинчимас 

ҳайкалтарош турли композициялар, ранг-баранг портретлар яратар экан, 

замонавий ҳайкалтарошликда ҳам ўзига хос услубга эга эканлигини намойиш 

қилди. 

269-расм. Ал-Фарғоний ҳайкали. 

И. Жабборов. 

Ўзбекистоннинг мустақилликка эришуви санъаткорни янгиланиш, уйғониш, 

ижодий камолот сари янада илҳомлантирди. Бу ижодий камолот унинг Амир 

Темур сиймосини яратиш борасидаги изланишларида, айниқса яққол намоѐн 

бўлди. У буюк саркарда Амир Темур образини монументал ҳайкалда яратди.  

Ҳайкалтарош соҳибқирон Амир Темур образига мурожаат қилар экан, буюк 

саркарда ҳақидаги адабиѐтларни, миниатюра асарларини, рассомларнинг 

ишларини синчковлик ва қунт билан ўрганди. 

У бу ҳақда ҳайкалтарош шундай дейди:  

- Амир Темур образини яратиш орзуси 

менда илк бор бундан 25 йилча аввал пайдо 

бўлган эди. Ўшанда Самарқанд шаҳрида 

бўлганимда тепамда худди улуғ бобомиз руҳи 

учиб юргандай қалбим ларзага келган эди. 

Самарқандга иккинчи марта борганимда 

Зарафшон бўйида тепаликнинг устида шоҳ 

руҳи шаҳарни қўриқлаб тургандай кўз олдимга 

келди. Неча асрдан кейин етиб келдим, учиб 

келдим, деяѐтгандай. Ҳайкалимнинг ғояси ҳам 

шу фикр-ўйлар, хаѐлда туғилган образ асосида 

шаклланди. Амир Темур 27 давлатга маданият 

олиб борган, қаерда кўзғолон бўлса, бориб 

бостириб, тинчитиб келган. Ҳайкалдаги от 

жиловини маҳкам ушлаб турганининг рамзий 

маъноси бор-катта бир мамлакатни бошқариб 

тургандай ҳолати ифода этилган. Гўѐ 

мамлакатда осойиштали, тинчлик гуллаб-

яшнасин, деб тургандай ғоя илгари сурилган.  

Дарҳақиқат, Илҳом Жабборов бугунги 

монументал ҳайкалтарошликка дадил кириб 

келган ва бу соҳада ўзининг улкан асарларини 

ярата олган етук ижодкордир.  

 

270-расм. Алишер Навоий 

ҳайкали. Навоий. 

271-расм. И.Жабборов. 

Навоий ва Жомий. 

Самарқанд.  

Ҳайкалтарош Дамир Рўзибоев. 

Дамир рўзибоев 

 

Дамир Рўзибоев 1939 йилда Самарқанд вилоятида туғилган. 1958 йилда эса 

республика бадиий билим юртини муваффақиятли тугатган.  

Тошкентдаги бадиий билим юртида таълим олган йиллари таниқли рассом 

Александр Николаевич Волков билан танишиши 

унинг ижодий фаолиятини шаклланишида катта 

аҳамият касб этди. Машҳур рангтасвир устаси 

А.Н.Волковнинг таъсири бўлса керак, Дамир 

Рўзибоев ҳайкалтарошликда рангтасвир ва графика-

ни кўшиб ўзига хос тарзда янгича муваффақиятларга 

эришди.  

Ўзбекистонга хос бўлган ҳайкалтарошлик санъа-

тининг ҳозирги замонавий жиҳатлари истеъдодли 

ижодкор Дамир Рўзибоев фаолиятида ўз аксини 

топган. Ўз ижодини рангтасвир ва графика санъати 

билан шуғулланишдан бошлаган Дамир Рўзибоев 

ҳайкалтарошлик оламига асосан 1960-йилларда 

кириб келган.  

Д.Рўзибоев ҳайкалтарошлик санъатининг ўтмиш-

даги рангли намуналари ўзига хос 

анъанавий мактаб эканлигини чуқур 

англаган ҳолда, мусиқа ва тасвирий 

санъат ўртасида азалдан боғлиқлик 

мавжудлигини қалбдан ҳис этди. У 

бир канча асарларида халқимизнинг 

мусиқа меросига, оғзаки ижодига 

мурожаат этиб келмоқда. Ўзига хос 

қобилият соҳиби бўлган санъаткор 

ижодида шакл ва ҳажмларни,  ҳара-

катларни табиийлик билан тасвир-

ланиши, у танлаган мавзуларнинг 

ранг-баранг ва кенг қамровлилиги яққол сезилиб туради. 1960-йилларда 

ишлаган бир қанча ҳайкалларида халқимизнинг маданий ҳаѐти ва зиѐлилар 

қиѐфасини акс эттирган. Кейинчалик 1962 йилда ишланган ―Чойхона‖ деб 

номланган асарида кекса ва нуроний чоллар суҳбати, ҳаракатлари ва 

характерлари шарқона бир кўринишда ўз ифодасини топган. Санъатшунос олим 

Рафаэль Тақтош портрети, рассом В. Савицкий ва Саида портретларида 

замондошларимиз образлари тўлақонли ифодаланган. Дамир Рўзибоевнинг 

1965 йилда рассомлар уюшмасига аъзо бўлиб кириши, ҳайкалтарошнинг 

санъатдаги ижодий масъулиятини янада оширди. Эндиликда унинг асарларида 

янгича изланишлар, образларни чуқурроқ таҳлил қилиш янада кучайиб, бу ўз 

навбатида, унинг замонавий ҳайкалтарошликда ўз ўрнини қидираѐтганлигидан 

дарак беради. Шуни алоҳида қайд этиш лозимки, 20-асрнинг 60-йилларида 

яратилган бир қатор асарларидаѐқ  Д.Рўзибоевнинг ижодий муваффақиятлари 

кўзга ташлана бошлади. 

Унинг узоқ ўтмиш ҳайкалтарошлигидан таъсирланиб яратган ―Қора релф‖ 

асарида кадимги ривоятларни эслатувчи ўзига хос ва мос қиѐфа гавдаланади. 

Унинг бир қатор портретларида эса замонавий руҳ ва ҳамюртларимизнинг 

ҳаққоний образлари ўз аксини топган. Бу ўринда ѐғочдан ишланган ―Саида‖ 

(1962 й.) портретида гўзаллик ва латофат, ички бир туйғу билан акс этганлиги 

диққатга сазовордир. 20-асрнинг 70-йилларнинг бошига келиб 

ҳайкалтарошнинг асарларида бадиий ифодалар қамрови кенгайди. Масалан, 

чуқур фалсафий мушоҳадаларга эга бўлган Абу Райҳон Беруний портрети бу 

ўринда диққатга молик. У 1972 – 75 йилларда ижодий изланишлар билан 

биргаликда Ўзбекистон рассомлар уюшмасининг ҳайкалтарошлик бўлимини 

бошқарди. 20-асрнинг 70-йилларнинг иккинчи ярмига келиб эса 

ҳайкалтарошнинг ижоди мазмунан ва шаклан янада бойиди. ―Созандалар‖ 

(1977) деб номланган асарида катта бир байрамона тус акс эттирилиши билан 

бирга ҳар бир образнинг ўзига хос характери, хусусияти киши эътиборини 

ўзига жалб қилади. 

Дамир Рўзибоев ҳайкалтарошлик санъатига бирданига кириб келгани йўқ. 

Ўзбекистон ҳудудидаги қадимги ҳайкалларни таниқли археолог ва санъатшунос 

олимлар Г.Пугаченкова, Б.Турсуновлар билан ҳамкорликда қидириб топди ва 

ўрганди. Бу жараѐнларда уларни шаклу шамоилини таҳлил қилар экан, ўтмиш 

ҳайкалларида ўзига хос бир оламни кашф этди. Шунинг учун бўлса керак, 

санъаткор ўтмиш ҳайкалтарошлигидаги анъаналарга қайта-қайта мурожаат 

қилади. 

Дамир Рўзибоев дастлаб графика ва рангтасвир санъати билан астойдил 

шуғулланганлиги шунингдек, ўтмиш ҳайкалтарошлигидан катта таассурот 

олганлиги боис рангтасвир санъатини ҳайкалтарошликка сингдирмоқда. 

Дамир Рўзибоев ҳайкалтарошлик санъатида катта бир мактабни ўтаб 

келаѐтир. Унинг изланишлари ранг-баранг услубларга бой. Буни биз санъаткор 

ижодида рангли ҳайкалтарошлик санъатининг юзага келганлиги орқали гувоҳи 

бўлишимиз мумкин. Д.Рўзибоев ҳайкаллардаги шакл ва ҳажмларга бўѐқ бериш 

билан уларнинг сеҳрли оламини янада мўъжизали қила олди. Санъаткор бу 

билан қониқмасдан ҳайкалда акс эттирилаѐтган воқеани рангин сирларини 

матоларда янада тўлдиради. Яна бир муҳим томони, Д.Рўзибоевнинг 

изланишлари келажак муаммоларини талқин қилишга қаратилган. Санъаткор 

кўтаринки руҳ билан мусиқа, рангтасвир асарларини ўрганиб, ўз ҳайкалларида 

жамлашга интилади. Унинг ажойиб фазилатларидан яна бири  асарларида 

ҳиссий мазмундорлик бойиб бораѐтганлигидадир. Мазмундорлик орқали у 

инсон маънавиятини тобора тўлароқ қамраб ифодалашга ҳаракат қилади. Дамир 

Рўзибоев асарларини кузатар эканмиз, Ўзбекистоннинг ва бутун жаҳоннинг 

классик ҳайкалтарошлик санъатини қизиқиб ўрганганлигини кўрамиз. Бу эса 

унинг ўзига хос услубга эга бўлган етук шахс эканлигидан далолат беради. 

272-расм. 

Жўлдосбек Қуттимуродов 

 
Жўлдосбек Қуттимуродов 1934 йилда Қорақалпоғистон Республикасининг 

Кенгаш тумани, Оқтуба қишоғида таваллуд топган. 

У Ўзбекистонда, шунингдек Қорақалпоғистонда хизмат кўрсатган санъат 

арбоби, Ўзбекистон бадиий академиясининг  академиги. Жўлдосбекнинг буваси 

дурадгор уста бўлиб, турли аравалар ясаб тирикчилик қиларди. Бувиси эса 

гиламдўз уста эди. 1930 йилда ҳайкалтарошнинг 

ота-оналари Қозоғистоннинг Оқ мулла 

(Актюбинск) вилоятидан Қорақалпоғистонга кў-

чиб келишган. Жўлдосбек мактабда ўқиб юрган 

вақтлардаѐқ расм чизишга жуда қизиқар, синф 

ва мактаб деворий газеталарини зўр ихлос билан 

безатар эди. Ҳайкалтарош ўзининг бадиий 

фаолиятини умумий ўрта таълим мактабини 

битирганидан сўнг П.Бенков номидаги Респуб-

лика бадиий билим юртида бошлаган. У билим 

юртининг рангтасвир бўлимида дастлабки 

сабоқларни ўқитувчи А.Луневдан ўрганган. 

Билим юртини тугатгач, Қорақалпоғистонда 

мустақил равишда ижодий ишларни бошлаб 

юборади. Лекин у ўз юртига боргач, рангтас-

вирда эмас, балки ҳайкалтарошлик бўйича ижод 

қилишни бошлади. Жўлдосбекнинг бу йўналишдаги тинимсиз меҳнати уни 

нафақат Қорақалпоғистоннинг, балки Ўзбекистоннинг  етакчи ҳайкалтарош-

ларидан бири қаторига олиб чиқди. Унинг асарлари, асосан ѐғочдан ишланган 

бўлиб, бу асарларда кузатиш орқали томошабин ўзини ҳақиқий мўъжизага дуч 

келгандек ҳис этади. 

У рангтасвир бўйича қорақалпоқ қизлари мавзусида туркум портретларни 

бажариб ўз кучини синаб кўрди. Лекин бу ишлар рассомга машҳурлик олиб 

келмаган бўлсада, бироқ 

уни нафосатни чуқур 

лирик ифодаси акс этган 

эди. 

Рангтасвирда бажарган 

ишларидан мамнун 

бўлмаган рассом ҳайкалта-

рошликда жиддий иш 

олиб борди. Унинг даст-

лабки ҳайкали ―Навжувон 

боши‖ номли ѐғочдан 

ишланган ҳайкали Ўзбе-

кистон давлат санъат 

музейида сақланади (273- 273-расм. Навжувон боши. Ҳайкалтарошнинг асарлари 

билан танишув. 

расм). Бу унинг ҳайкалта-

рошликдаги дастлабки ютуқ-

ларидан бири эди. Шундан сўнг 

унинг ҳайкалтарошлик санъати-

нинг бу турига қизиқиши янада 

ортди. 

ХХ асрнинг етмишинчи 

йиллари ўрталарида ижодкор 

Қорақалпоғистон давлат санъат 

музейида таъмирловчи-рассом 

сифатида фаолият кўрсата бошлади. Қуттимуродов санъат музейидаги 

фаолияти давомида шу ерда сақланаѐтган ўзбек, қорақалпоқ халқлари санъати 

намуналарини синчковлик билан ўрганди, ѐғоч ўймакор устаси Уста Саид 

Ниѐзга шогирд тушиб, ѐғоч билан ишлаш сирларини ўзлаштиради. 

Ҳайкалтарошнинг кўпгина асарларида рамзий маъно ифодаланади. Негадир 

у, асосан Қорақалпоғистон қиз ва аѐллари, гўзал чеҳралар образини яратишга 

ҳаракат қилади. Бунинг сабаби – аѐлларга бўлган муносабати ва улардаги 

нафосатни куйлашга бўлган интилишдир. Унинг бу ҳаракати кўпроқ 

ижодкорнинг ―Қиз боланинг боши‖, ―Аѐл ҳайкали‖, ―Қиз қомати‖, ―Қорақалпоқ 

қизи‖, ―Балоғат‖, ―Келинчак‖,  ―Соҳибжамол‖, ―Ўтирган соҳибжамол‖, ―Олқуш 

ва қиз‖ каби асарларида кўзга ташланади. Рамзий маъно касб этган ишлари 

қаторига унинг ―Амурдарѐ‖, ―Шимол‖, ―Уйғониш‖, ―Нафосат‖, ―Ниҳол‖, 

―Келинчак‖ каби асарларини киритиш мумкин.  

274-расм. Жўлдосбек Қуттимуродовнинг шогирдлари иш устида. 

 Моҳир ҳайкалтарошнинг яна бир хусусияти, у оддий бир дарахт илдизида, 

шохида ѐки тош бўлагида хеч ким кўра олмайдиган афсонавий тасвирларни 

идрок эта олади. Айнан ана шулардан ўз ишида усталик билан фойдаланади. 

Масалан, ҳайкалтарошнинг ―Келинчак‖ номли ѐғочдан ишланган ҳайкалчаси 

шулар жумласидандир.  

Уста ҳайкалтарош одам қоматини ишлаганда унинг чеҳрасидаги 

такрорланмас нафосатни ифодалаш мақсадида, уларнинг бош ва юз 

тузилишини таъсирчан қилиб тасвирлашга 

алоҳида эътибор беради. Буни ижодкорнинг 

―Балоғат‖, ―Соҳибжамол‖, ―Оққуш ва қиз‖, 

―Гулдурсун‖, ―Балиқларни қутқараѐтган 

Анахита‖ каби асарларида кўриш мумкин 

(275-расм). 

  Ҳайкалтарош ўз иш фаолияти давомида 

буюк шахслар образини яратишга ҳам қизиқ-

қан. Унинг ѐғочдан ясалган буюк мутафаккир 

ва олим Беруний, афсонавий ҳарбий қўмондон 

Искандар Зулқайнар образи ҳайкалтарош-

ликнинг юксак намунасидир. 

Шуни алоҳида қайд этиш лозимки, 

Жўлдосбек Қуттимуродов Қорақалпоғистон ва 

Ўзбекистон тасвирий санъати тараққиѐтига 

катта ҳисса қўшган ижодкордир. У ўзининг 

ўлмас асарлари билан Ўзбекистон ва 

Қорақалпоғистон тасвирий санъатида келажак 

авлодлар учун ўчмас из қолдирган.  

 

 

 

275-расм. Гулдурсин. 

